
ՓՈԽԱՆ ԽՄԲԱԳՐԱԿԱՆԻ 

ՀԱՅԱՍՏԱՆԻ ԱՆՎՏԱՆԳՈՒԹԵԱՆ ՈՒ  

ԳԵՐԻՇԽԱՆՈՒԹԵԱՆ ԱՄՐԱՊՆԴՈՒՄԸ 

ԱՆՅԵՏԱՁԳԵԼԻ ՀՐԱՄԱՅԱԿԱՆ Է 

Աղգ՟խմգվզ ջնջխ ՟մտգ՟ժթմ մ՟ճգժնր ՟պթէմգվ շգմ։ Ամնմւ մ՟գ՛ր 

ճթյգտնրղ գմ նր ղ՟վս՟ծվ՟րեվ՝ ՟մտգ՟ժթ ժնճջթմ ս՟խ նր մգվխ՟ճթ ո՟ճ-

ղ՟մմգվնրմ ծ՟ղ՟ծնրմշ, ւմմ՟խ՟մ ծ՟ճգ՟տւնռ նր մո՟ս՟խ՟ջժ՟տ սգջժ՟-

խ՟մնռ ՟ո՟ա՟մ լվ՟ավգժնր նր խգվսգժնր։  

Աճջոե՛ջ ե Մ՟ճթջ 28 ղգվ ՟դաթմ ծ՟ղ՟վ։ Ավբ՟վգր, ձ՟խ՟ս՟ավ՟խ՟մ 

ո՟ճղ՟մմգվնր ղեչ խգվսնր՟լ Հ՟ճ՟ջս՟մթ ՟մխ՟ինրէթրմզ ՟ծ՟րնվ ս՟ա-

մ՟ոմգվ բթղ՟ավ՟րգտ գր ՟յի՟վծ՟ւ՟հ՟ւ՟խ՟մ ո՟վս՟բվ՟մւմգվնր 

ծգսգր՟մւնռ Հ՟ճ՟ջս՟մզ խնվջմտնրտ թվ ՟մխ՟ինրէթրմզ։ Ս՟խ՟ճմ, ՟մխ՟-

ինրէգ՟մ գվ՟դզ ղմ՟տ ՟վլ՟վլ ղգվ ընհնռնրվբթ խգ՟մւթմ ղեչ, գր 1991-

թմ ո՟սղ՟խ՟մ Հ՟ճ՟ջս՟մթ աեէ խսնվ ղզ ծնհթմ ռվ՟ճ ղգվ գվ՟դզ բ՟վ-

կ՟ր թվ՟խ՟մնրէթրմ։  

Ամտմնհ 30 ս՟վթմգվնրմ Հ՟ճ՟ջս՟մզ ՟ովգտ՟ր ռգվթռ՟ճվնրղմգվ. 

ո՟ճղ՟մմգվզ շմգվգտթմ նվ ՟մ նրմգմ՟ճ խ՟դղ՟խգվո՟խ՟մ նր դ՟վա՟տղ՟մ 

լվ՟ավնր՟լ զմէ՟տւ գր ւ՟ճժ ո՟ծե յվչ՟մթ ՟յի՟վծ՟ւ՟հ՟ւ՟խ՟մ ցնցն-

ինրէթրմմգվնր ծնժնռնճէթմ ծգս. սմսգջ՟խ՟մ ս՟ամ՟ոզ, ՟վս՟ա՟հէզ 

գր ցս՟լնրէթրմզ ծթրլգտթմ գվխթվզ գր Ավտ՟իթ ռգվչթմ ո՟սգվ՟դղզ 

Հ՟ճ՟ջս՟մզ ղ՟սմգտ ՟ծ՟րնվ ձամ՟ը՟ղթ։  

Ապ՟չթմ ՟մխ՟ինրէգմեմ 103 ս՟վթմգվ ճգսնճ Հ՟ճ՟ջս՟մզ բ՟՛վկգ՟ժ 

խ’՟ովթ ձ՟խ՟ս՟ավ՟խ՟մ փվգվ։ Ավտ՟իթ ո՟սգվ՟դղթմ ծգսգր՟մւնռ 

ղգլ էթրնռ դնծգվ սնրթմւ, ծնհ խնվջմտնրտթմւ, սիվ՟ծպշ՟խ ճ՟ճս՟վ՟վնր-

էթրմ ջսնվ՟ավգտթմւ գր ՟րգժթմ՝ ՟ճջփվ ռս՟մանր՟լ գմ մ՟գ՛ր Հ՟ճ՟ջս՟-

մթ ջ՟ծղ՟մմգվզ։ Ավբ՟վգր, ղգվ ՟դազ ինվ՟ոեջ տմտնհ, Ավտ՟իթ ՟մխ՟-

ինրէթրմզ ռս՟մանհ, Հ՟ճ՟ջս՟մթ ՟ո՟ա՟մ ղյնրյ՟ո՟սնհ ճթյգ՟ժ ռս՟մ-

ա՟ժթտ դ՟վա՟տնրղմգվնրմ մխ՟սղ՟ղՠ Սցթրպւզ նր Մգմւ շգմւ խվմ՟վ ՟մ-

ս՟վՠգվ ղմ՟ժ։ Մգվ նհչ ընհնռնրվբզ ՟ղՠնհչ՟խ՟մ, ՟պ՟վխ՟ճ՟խ՟մ նր 

ծվ՟ո՟վ՟խ՟ճթմ ծ՟յնրգսնրնրէթրմ խզ ո՟ծ՟մչե։  

Յնրջ՟ծ՟սնրէգ՟մ նր ՟մնվնյնրէգ՟մ ՟ղոգվ խնրս՟խնր՟լ գմ ծ՟ճ 

խգ՟մւթ գվխթմւթմ ռգվգր։ Բ՟ճտ ղգմւ խզ ղգվըգ՛մւ ռ՟իթ ղէմնժնվս, ո՟վ-

սնրնհ՟խ՟մ ծնագռթձ՟խ գր ղգվ ընհնռնրվբզ մ՟ծ՟մչթ ՟պ՟չմնվբնհ ւ՟ճ-

ժգվ։ Մգմւ ՟ղնրվ ծ՟ր՟սւ նր ՟մգվգվ խ՟ղւ նրմգտնհ ընհնռնրվբ գմւ։ 

Աճջոե՛ջ գհ՟լ գմւ ղգվ բ՟վ՟րնվ ո՟սղնրէգ՟մ զմէ՟տւթմ՝ ծ՟խ՟պ՟խ 

ղգդ յվչ՟ո՟սնհ ՟ծ՟րնվ ցնէնվթխմգվնրմ։ 

Իվ ՟յի՟վծ՟ավ՟խ՟մ բթվւթմ ո՟սձ՟պնռ Հ՟ճ՟ջս՟մզ գհ՟լ ե խպնր՟-

իմկնվ ղգլ ոգսնրէթրմմգվնր ղթչգր։ Աճջփվ գրջ մն՛ճմմ ե ո՟վ՟ա՟մ։ Հ՟վխ 

ե ը՟ղ՟մ՟խթ մյ՟մմգվզ ձթ՛յբ խ՟վբ՟ժ, Կնռխ՟ջեմ մգվջ Հ՟ճ՟ջս՟մթ 

սգհմ նր բգվզ թվ՟ո՟՛յս ղփսգտնրղնռ ՟վըգրնվգժ նր ծ՟ղ՟ո՟ս՟ջի՟մ 

խնհղմնվնյնրղ նվբգավգժ՝ ծգպն՛ր սգջ՟խ՟մ ղփսգտնրղմգվե, ՟ղՠնի՟ռ՟-

վ՟խ՟մ ոնպէխնրղմգվե նր ո՟վ՟ա՟ճ՟խ՟մ նվնյնրղմգվե։ Հ՟ճ՟ջս՟մթ 

ս՟ամ՟ոզ ե՟ոեջ ՟մռս՟մանրէգ՟մ նր ագվթյի՟մնրէգ՟մ ս՟ամ՟ո ե։ 

Եէե շխ՟վգմ՟մւ դ՟ճմ ՟ճջփվ ղթ՟ջմ՟խ՟մնրէգ՟ղՠ, ինծգղնրէգ՟ղՠ նր ծգ-

պ՟սգջնրէգ՟ղՠ բթղ՟ավ՟րգժ, Հ՟ճ՟ջս՟մթ ոգս՟խ՟մնրէգ՟մ ծթղւգվզ 

խվմ՟մ ռս՟մանրթժ՝ մնճմթ՛ջխ Հ՟ճ՟ջս՟մթ անճնրէթրմզ։  

Ըժժ՟մւ թվ՟սգջ։ Նգվխ՟ճ ո՟ճղ՟մմգվնրմ ղեչ ց՟ջսփվեմ Հ՟ճ՟ջս՟մզ 

խ՟վնհ շե ՟պ՟մկթմ գվ՟յի՟րնվգժ թվ ՟մռս՟մանրէթրմզ։ Հգսգր՟ՠ՟վ, 

՟մծվ՟ըգյս ե ծգսգրնհ՟խ՟մ ձթա է՟ցգժ ՟ղվ՟ոմբգժնր նր ղթ՟ը՟ղ՟-

մ՟խ զմբ՟վկ՟խգժնր ցնի՟բ՟վկ յ՟ծգվնր նր ռջս՟ծնրէգ՟մ ռվ՟ճ ծթղ-

մնր՟լ ղգվ պ՟դղ՟ւ՟հ՟ւ՟խ՟մ անվլզմխգվմգվնր յվչ՟աթլզ։ Հ՟ճ՟ջս՟մթ 

՟մխ՟ինրէթրմմ նր ՟ղՠնհչ՟խ՟մնրէթրմզ ղգդթ ծ՟ղ՟վ ՟մջ՟խ՟վխգժթ ՟դ-

ա՟ճթմ ջվՠնրէթրմմգվ գմ։ Ամնմտ ՟ղնրվ ո՟ծո՟մղ՟մ մխ՟սղ՟ղՠ ծ՟վխ ե 

նվբգավգժ ղթ՟խ՟ղ նր ՟մդթչնհ խգտնր՟լւ։  

Ըժժ՟մւ դափմ։ Պ՟սգվ՟դղզ շե ՟ր՟վս՟լ։ Մգվ տգհ՟ջո՟մ բվ՟տթմգվզ 

խզ յ՟վնրմ՟խգմ ջո՟պմ՟ժ Հ՟ճ՟ջս՟մթ ՟ղՠնհչ՟խ՟մնրէգ՟մ նր ագվթյ-

ի՟մնրէգ՟մ գր Ավտ՟իթ ՟մխ՟ինրէգ՟մ. թջխ ղգմւ ւթմ՟իմբվնրէգ՟ղՠ 

ժգտնրմ դթվ՟վ խ’՟ղՠ՟ջս՟մգմւ, ղգվ նրըգվզ խզ չժ՟սգմւ՝ խնվջմտմգժնռ 

մնճմթջխ ղգվ ՠ՟վնճ՟խ՟մ նր ՟դա՟ճթմ ՟վըեւմգվնր խնհղմ՟տնճտզ։ Ամտմնհ 

ս՟վթմգվնրմ Ադվոեճձ՟մզ ո՟սվ՟ջսնրգտ՟ր ւ՟հ՟ւ՟խ՟մ ՠ՟մ՟խտնր-

էթրմմգվնր կ՟ինհնրէգ՟մ ո՟վ՟ա՟ճթմ, թվ խ՟ղւզ դթմնրնվ՟ոեջ ո՟վ-

ս՟բվգժնր։ Իջխ ղգմւ պնղ՟մէթւ դա՟տնրղմգվնռ փվփվնրգտ՟մւ նր ՟մթ-

վ՟սգջ ինջսնրղմգվնռ յժ՟տ՟մւ գր թղ՟ջսնրէթրմզ նր ւ՟չնրէթրմզ շնր-

մգտ՟մւ ո՟սվ՟ջսնրգժնր էե՛ ի՟հ՟հնրէգ՟մ գր էե ո՟սգվ՟դղթ։ Չղնպ-

մ՟մւ գվՠգւ, նվ գէե ՟ճջոեջ խնշնր՟լ «ն՛շ ո՟սգվ՟դղ գր նշ ի՟հ՟հնր-

էթրմ» պ՟դղ՟ռ՟վնրէթրմզ ղթչ՟դա՟ճթմ խ՟ղ յվչ՟մ՟ճթմ ծնռ՟մ՟րնվնր-

էթրմ շթ ռ՟ճգժգվ, խզ բ՟պմ՟ճ ը՟ղ՟մ՟խ՟րնվ նր ռս՟մա՟ժթտ, նվնրմ ջնրհ 

աթմզ ռձ՟վգտ Հ՟ճ՟ջս՟մզ։ Ըմբնրմթ՛մւ ղգվ ջի՟ժմգվզ։  

Ք՟պ՟ջնրմզշնվջ փվգվ ծ՟ճնր ՟վթրմ ծնջգտ՟ր ղգվ ծնհգվնրմ ռվ՟ճ. 

՟պ՟մկթմ ղմ՟տթմւ։ Աճջփվ Հ՟ճ՟ջս՟մզ խզ ասմնրթ ՟մբնրմբթ գդվթմ. 

բ՟՛վկգ՟ժ ՟պ՟մկթմ գմւ։ ռջս՟ծթմւ ղգվ նրըթմ։ Յթյգմւ ծ՟ճվգմթւթ ցզվ-

խնրէգ՟մ ծ՟ղ՟վ ղհնր՟լ Ար՟վ՟ճվթ նր Ս՟վս՟վ՟ո՟սթ ձ՟խ՟ս՟ղ՟վ-

սգվզ։ Ավէմտթ՛վ ծ՟ճ ընհնռնրվբ։ Որըգվնր ծ՟ղ՟իղՠնրղզ թ իմբթվ Հ՟-

ճ՟ջս՟մթ ցվխնրէգ՟մ ՟մճգս՟կագժթ ծվ՟ղ՟ճ՟խ՟մ ե։ Մգվ ծ՟ր՟ւ՟խ՟մ 

ռձպ՟խ՟ղնրէգ՟ղՠ գր ծ՟ղ՟ճմ ծ՟ճնրէգ՟մ ղ՟ջմ՟խտնրէգ՟ղՠ խնշնր՟լ 

գմւ ռգվ՟խգվսգժնր ՟ճմոթջթ Հ՟ճ՟ջս՟մ ղզ, նրվ 

– ոգսնրէգ՟մ յ՟ծգվզ բ՟պմ՟մ ագվթռգվ մգվ-ւ՟հ՟ւ՟խ՟մ ծ՟խ՟բ-

վնրէթրմմգվեմ նր ՟մկմ՟խգբվնմ մո՟ս՟խմգվեմ.  

– ՟դաթմ նր ծ՟ճվգմթւթմ զմբծ՟մվ՟խ՟մ նր ագվ՟անճմ ՟վըեւմգվմ նր 

կասնրղմգվզ թվգմտ յնրվչ ծ՟ղ՟իղՠգմ ղգվ ՠնժնվ դ՟ր՟խմգվզ՝ թվգմտ ւ՟-

հ՟ւ՟խ՟մ ս՟վՠգվ ծ՟ճգտ՟խեսգվզ ո՟ծգժնռ ծ՟մբգվկ. 

– ծնագղս՟րնվ գր զմխգվ՟ՠ՟վնճ՟խ՟մ ՟վըեւմգվմ նր ջխդՠնրմւմգվզ 

՟պ՟մտւ՟ճթմ սգհ ավ՟րգմ զմխգվնրէգ՟մ խգ՟մւեմ մգվջ.  

– ՟դա՟ճթմ թմւմնրէգ՟մ ՟պնհչ ո՟ծո՟մնրղզ ծ՟ղ՟յի՟վծ՟ճմ՟տղ՟մ 

՟ո՟ծ՟ճ՟տմնհ ծնջ՟մւմգվնրմ բթղ՟տ՝ բ՟պմ՟ճ ՟պ՟չմ՟ծգվէ մ՟ի՟մկ՟-

իմբվնրէթրմ։  

Մգմւ խնշնր՟լ գմւ ղթ՟՛ջմ՟ՠ՟վ ռգվ՟խգվսգժնր ՟ճմոթջթ Հ՟ճ՟ջս՟մ 

ղզ, նվ  

– նրմգմ՟ճ դ՟վա՟տնհ սմսգջնրէթրմ՝ փվեմւթ ագվ՟խ՟ճնրէգ՟ղՠ գվ՟յ-

ի՟րնվնր՟լ. 

– նրմգմ՟ճ ՟վբ՟վնրէգ՟մ, է՟ց՟մտթխնրէգ՟մ նր ծ՟ղ՟վ՟սնրնր-

էգ՟մ ռվ՟ճ ՟ղվփվեմ ի՟վջինր՟լ խ՟պ՟ռ՟վղ՟մ ՟պնհչ ծ՟ղ՟խ՟վա նր 

ռջս՟ծնրէթրմ մգվյմշնհ թյի՟մնրէթրմ.  

– նրմգմ՟ճ ծդփվ ՠ՟մ՟խ՝ թմւմ՟ո՟յսո՟մնրէգ՟մ ՟վբթ դեմւգվնռ փը-

սնր՟լ.  

– խ՟վգմ՟ճ բթր՟մ՟աթս՟խ՟մ ՟յի՟վծեմ նր ղթչ՟դա՟ճթմ ծ՟ղ՟ճմւեմ 

մգվջ թվ խ՟վգրնվ սգհզ ավ՟րգժ.  

– խ՟վգմ՟ճ ղգվ ՟դաթմ ՠպմ՟ՠ՟վնր՟լ թվ՟րնրմւմգվզ ո՟յսո՟մգժ։ 

Վգվչ՟ոեջ, ղգմւ խնշնր՟լ գմւ ղթ՟՛ջմ՟ՠ՟վ ռգվ՟խգվսգժնր ՟ճմոթջթ 

Հ՟ճ՟ջս՟մ ղզ, նվ խ՟վգմ՟ճ ժնդնրմամգվե ՟մբթմ՝ Հ՟ճ՟ջս՟մ-Ավտ՟ի-

Սցթրպւ գպ՟ղթնրէգ՟մ անվլմ՟խ՟մ ՟վս՟ճ՟ճսնրէթրմ ս՟ժ՝ ծ՟ղ՟դա՟-

ճթմ ինվծնրվբթ ղզ խնհղե ձյբնր՟լ ճջս՟խ նրհգաթլթ ծգսգրնհնրէգ՟ղՠ։ 

Հ՟ճ՟ջս՟մթ նր ՟դաթմ ՟ո՟ա՟մ ղգ՛մւ ոթսթ նվնյգմւ նր խգվսգմւ, ն՛շ 

նրվթյմգվ, նվւ՟մ ՟ժ բ՟պմ զժժ՟մ ղգդ յվչ՟ո՟սնհ ո՟ճղ՟մմգվզ գր ՟ծ՟-

րնվ՝ ղգդ բթղ՟ավ՟րնհ ղ՟վս՟ծվ՟րեվմգվզ։ Ավբ, շջո՟ջգմւ ՟ո՟ա՟մ 

ջնջխ գվ՟դգժնռ նր ինջսնրղմգվ յպ՟ճժգժնռ, դ՟ճմ ջխջթմւ խգվսգժ ՟ճջփ՛վ՝ 

ղգվ նհչ ՟դաթ մգվնրըթմ նր ղ՟վբնրըթմ ՟ղՠնհչ՟խ՟մ ժ՟վնրղնռ։  

Ա՛ճջ ե ո՟սա՟ղզ Մ՟ճթջ 28 խգվս՟լ ջգվնրմբթմ։  

Ա՛ճջ ե ո՟սա՟ղզ Ավտ՟իթ ո՟յսո՟մնրէգ՟մ թ իմբթվ թվգմտ ՟մկգվզ 

զմլ՟ճ՟ՠգվ՟լ ղգվ մ՟ծ՟ս՟խմգվնրմ։  

Թնհ Աջսնր՟լ ո՟ծե, ո՟ծո՟մե նր ծդփվ՟տմե ղգվ ՟դամ նր ծ՟ճվգ-

մթւզ։  

 
ԱՐԱՄ Ա. ԿԱԹՈՂԻԿՈՍ 

ՄԵԾԻ ՏԱՆՆ ԿԻԼԻԿԻՈՅ 

28 Մ՟ճթջ 2021 

Ամէթժթ՟ջ, Լթՠ՟մ՟մ 

ԹԱՐԳՄԱՆԱԿԱՆ 

ԱՍՏՈՒԾՈՅ ԴԱՌՆԱԼ 

ԱՐԱՄ Ա. ԿԱԹՈՂԻԿՈՍ 

 

Ն.Ս.Օ.Տ.Տ. Ավ՟ղ Ա. Կ՟էնհթխնջ ռգվչգվջ ՟մաժգվեմ ժգդնրնռ 

աթվւ ղզ ծվ՟ս՟վ՟խգտ՝ Turning to God: Praying and Reflecting at 

a time of Pandemic ինվ՟աթվզ խվնհ։ Աճջ աթվւզ նվնյ թղ՟ջսնռ 

փվ՟ավթ ղզ ՠմնճէզ նրմթ՝ ավթ ՟պմնր՟լ ւնվնմ՟ ռթվնրջթ ջսգհ-

լ՟լ ծ՟ղ՟յի՟վծ՟ճթմ ս՟ամ՟ոթ ՟պ՟չթմ ՟ղթջմգվնրմ։ Գթվւզ 

զմբծ՟մնրվ աթլգվնռ խզ ւմմ՟վխե խվփմ՟խ՟մ, ՠ՟վնճ՟խ՟մ, զմխգ-

վ՟ճթմ, ղ՟վբ՟ջթվ՟խ՟մ գր ւ՟հ՟ւ՟խ՟մ ՠմնճէ խվնհ գր զմբծ՟մ-

վ՟ոեջ մգվխ՟ճ զմխգվնրէթրմզ ճնրդնհ իմբթվմգվ նր ղ՟վս՟ծվ՟-

րեվմգվ։ Շնրվչ 200 եչգվնր ռվ՟ճ ս՟վ՟լնր՟լ ՟ճջ ծ՟սնվթմ ծ՟ճգ-

վեմթ է՟վաղ՟մնրէթրմզ խ՟ս՟վ՟լ ե Մգլթ Տ՟մմ Կթժթխթնճ Կ՟էն-

հթխնջնրէգ՟մ գվետ ղթ՟ՠ՟մմգվեմ Գգվյ. Տ. Մ՟խ՟վ Եոջ. Այա՟վ-

գ՟մ, ՟մկմ՟խ՟մ մ՟ի՟կգպմնրէգ՟ղՠ։ 

Հ՟սնվզ ծվ՟ս՟վ՟խնր՟լ ե Ն.Ս.Օ.Տ.Տ. Ավ՟ղ Ա. Հվ՟ս՟վ՟խ-

շ՟խ՟մ Հթղմ՟բվ՟ղթ ղգխգմ՟ջնրէգ՟ղՠ, գր կփմնր՟լ՝ ՟յի՟վծթ 

ՠնժնվ գվխթվմգվնրմ ղեչ ծ՟ղ՟ձ՟վ՟խթ բթղ՟բվնրէգ՟մ ՟պ՟չթմ 

ալթ ռվ՟ճ ո՟ճւ՟վնհ ՠըթյխմգվնրմ, ծթր՟մբ՟ո՟ծմգվնրմ գր 

՟պնհչ՟ո՟ծ՟խ՟մ ղ՟վդեմ մգվջ անվլնհմգվնրմ։ 

Հ՟սնվզ ղ՟ջ ՟պ ղ՟ջ ոթսթ ծվ՟ս՟վ՟խգմւ ՀԱՍԿ-թ մգվխ՟ճ 

գր ճ՟պ՟չթխ՟ճ էթրգվնրմ ղեչ։ 

ՅԱՌԱՋԱԲԱՆ 

Գ՟ժթւ եչգվնրմ ղեչ ՟վս՟ճ՟ճսնր՟լ ղս՟լնրղմգվզ ավթ ՟պմնր՟լ գմ 

՟վս՟ջնռնվ ո՟ճղ՟մմգվնր ղեչ, 2020 էնր՟խ՟մթ Աովթժ գր Մ՟ճթջ ՟ղթջ-

մգվնրմ, նվնմւ ս՟ամ՟ո՟ժթտ ը՟ղ՟մ՟խմգվ եթմ ւնվնմ՟ ռթվնրջ (corona 

virus) ծ՟ղ՟ձ՟վ՟խթ ջո՟պմ՟տնհ ռս՟մաթմ ո՟սձ՟պնռ։ Հ՟ղ՟ձ՟վ՟խզ 

՟ծ՟դ՟մագժթ ՟վ՟անրէգ՟ղՠ խզ յ՟վնրմ՟խե ՟դբգժ ՟ղՠնհչ ղ՟վբխնր-

էգ՟մ ռվ՟ճ։ Շ՟սգվնր ծ՟ղ՟կ՟ճմ, Եվխվնվբ Հ՟ղ՟յի՟վծ՟ճթմ Պ՟սգվ՟դ-

ղեմ գսւ ՟ջթխ՟ ՟ղգմեմ լ՟մվ ս՟ամ՟ոմ ե, դնվ ՟յի՟վծզ խզ բթղ՟ավ՟րե։ 

Ամնվնյնրէգ՟ղՠ գր ռ՟ինռ սթվ՟ոգսնր՟լ ՟մկխնրէգ՟մ ՟ճջ յվչ՟-

մթմ, ծ՟մբթոնրղմգվնրջ գր ը՟ղ՟բվնրէթրմմգվնրջ ղգլ ղ՟ջզ չմչգտթ գր 

թմւդթմւջ ծգպնր ո՟ծգտթ ՟ղեմփվգ՟ճ ռ՟վշ՟խ՟մ ՟յի՟ս՟մւմգվե նր խգբ-

վնմ՟տ՟ճ ՟հփէւթ գր ինվծվբ՟լնրէգ՟մ ռվ՟ճ։ Ս՟խ՟ճմ խ՟վգժթ շեվ խ՟-

ջգտմգժ ծգպ՟կ՟ճմ՟ճթմ դ՟մագվմ նր գժգխսվնմ՟ճթմ մ՟ղ՟խմգվզ, նվնմւ ժգ-

տնրմ եթմ տ՟ր՟ժթ սգհգխնրէթրմմգվնռ գր սինրվ ժնրվգվնռ։ 

Քնվնմ՟ ռթվնրջթմ նրմգտ՟լ ծ՟ղ՟յի՟վծ՟ճթմ ՟մբվ՟բ՟վկթմ գր էն-

հ՟լ ՟ծ՟րնվ ծգսգր՟մւմգվնրմ ո՟սձ՟պնռ, ծ՟ղ՟ձ՟վ՟խզ նր ՟մնվ ծ՟-

խ՟դբնհ ղ՟վբնրմ ո՟ճւ՟վզ ՟մխ՟ջխ՟լ ինվ՟ոեջ ՟վղ՟ս՟տ՟լ ոթսթ 

ղմ՟մ ղ՟վբխնրէգ՟մ ծ՟ջ՟վ՟խ՟տ ճթյնհնրէգ՟մ ղեչ։ Յ՟չնվբնհ եչգվզ 

իթս սնհգվնր ղեչ խզ ո՟վդգմ ծ՟ղ՟ձ՟վ՟խթ ՟պ՟չթմ փվգվնր ՟հփէ՟խ՟մ 

գր թմւմ՟ղցնցղ՟մ նր թմւմ՟ծ՟ճգտնհնրէգ՟մ ո՟ծգվջ։ Իղ ինվծվբ՟-

լնրէթրմմգվջ ճ՟սնրխ էգղ՟ճթ ղզ յնրվչ խ՟ս՟վնր՟լ մթրէգվ շգմ, ՟ճժ, 

նվնյ թղ՟ջսնռ՝ ս՟ամ՟ոթ փվգվնր ՟դբգտնրէգ՟մ ս՟խ ավթ ՟պմնր՟լ 

ղս՟լնրղմգվ նր ճթյնհնրէթրմմգվ։ Իրվ՟ւ՟մշթրվ փվնր՟մ ՟վկ՟մ՟ավնր-

էթրմզ ծ՟խթվձ խգվոնռ խ'՟մբվ՟բ՟պմ՟ճ ծ՟ղ՟ո՟ս՟ջի՟մ ծ՟վտթ ղզ 

խ՟ղ աժի՟րնվ ղս՟ծնանրէգ՟մ ղզ, նվ ՠմ՟խ՟մ՟ՠ՟վ խզ խ՟վփսթ ճ՟րգժ-

գ՟ժ գր ինվ ւմմ՟վխնրղթ։ Աճջ ինվծվբ՟լնրէթրմմգվեմ ՠինհ ո՟սա՟ղզ 

ծգսգրգ՟ժմ ե.– ՟պ՟չթմ, ղ՟վբխնրէթրմզ ոեսւ ե ծ՟ր՟սւնռ գր ճնճջնռ 

բթղ՟ավ՟րե ս՟ամ՟ոթ ճ՟պ՟չ՟տնրտ՟լ ՟մնվնյնրէթրմմ գր ՟մկխնրէթր-

մզ, գր գվխվնվբ, ՟մծվ՟ըգյս ե խգ՟մւթ ղ՟վբ՟խգբվնմ զղՠպմնրղզ նր ղփ-

սգտնրղզ ՠ՟վնճ՟խ՟մ ՟վըեւմգվնր շ՟ց՟մթյգվնռ ւմմգժ նր ՟վըգրնվգժ։ 

Ա՛ճջ ե մգվխ՟ճ ծվ՟ս՟վ՟խնրէգ՟մ ծթղմ՟խ՟մ մո՟ս՟խզ։ 

Լթՠ՟մ՟մթ ծ՟ղ՟վ 2020-զ ՟հթս՟ժթ ս՟վթ ղզ գհ՟ր։ Քնվնմ՟ ռթվնրջթ  

խնհւթմ, Լթՠ՟մ՟մ բթղ՟ավ՟րգտ գվխնր ժնրվչ ս՟ամ՟ոմգվ՝ սմսգջնրէգ՟մ 

ցժնրդնրղզ, նվ խ՟միգտ ծ՟ղ՟ձ՟վ՟խզ, գր Պեճվնրէթ մ՟ր՟ծ՟մաթջսթմ 

ո՟ճէնրղզ, նվ զմխգվ՟տ՟ր ՟մնվ։ 

Իվ խ՟ճնրմ սմսգջնրէգ՟ղՠ գր բվ՟ղ՟սմ՟ճթմ սնխնրմ ծ՟ղ՟խ՟վանռ, 

ս՟ջմ՟ղգ՟խմգվ յ՟վնրմ՟խ Լթՠ՟մ՟մզ ծ՟մբթջ՟տ՟ր խ՟վգրնվ խ՟ղնրվչ 

ղզ Մթչթմ Ավգրգժւթ, Երվնո՟ճթ գր Ծ՟ճվ՟անճմ Ավգրգժւթ ղթչգր։ Վգվչթմ 

ս՟ջմ՟ղգ՟խմգվնրմ, ջ՟խ՟ճմ, ցս՟լնրէգ՟մ գր ծ՟յնրգսնրնրէգ՟մ շան-

ճնրէգ՟մ, թմշոեջ մ՟գր գվխվթմ ռվ՟ճ յվչ՟մթմ ղեչ սթվնհ ժ՟վնր՟լնր-

էգ՟մ նրմգտ՟լ ՟մբվ՟բ՟վկմգվնրմ ո՟սձ՟պնռ, ՟դա՟ճթմ սմսգջնրէթր-

մզ ւ՟ճւ՟ճնրգտ՟ր գր բվ՟ղ՟սմ՟ճթմ ծ՟ղ՟խ՟վազ ի՟իսգտ՟ր։ Սսգհլզ-

ր՟լ ՟ճջ խ՟տնրէթրմզ, 2019 ս՟վնր՟մ Հնխսգղՠգվթմ ծ՟ղ՟ընհնռվբ՟ճթմ 

յ՟վընրղ ճ՟պ՟չ՟տնրտ։ Օվթմ ծվ՟ո՟վ՟խ՟ճթմ ճ՟ճս՟վ՟վնրէգ՟ղՠ դփ-

վ՟խտնրէթրմ ճ՟ճսմգտթ ընհնռվբ՟ճթմ ո՟ծ՟մչթմ՝ թ իմբթվ ծ՟յնրգսզ-

րնրէգ՟մ, է՟ց՟մտթխնրէգ՟մ գր ՟վբ՟վ խ՟պ՟ռ՟վղ՟մ։ 



224  ՀԱՍԿ ՄԱՅԻՍ — ՅՈՒՆԻՍ 2021 

 

Օանջսնջ 4-թ Պեճվնրէթ մ՟ր՟ծ՟մաթջսթմ խնվլ՟մ՟վ՟վ ո՟ճէնրղթմ 

ծգսգր՟մւնռ, ՟մա՟ղ ղզ գրջ Լթՠ՟մ՟մզ ժ՟ճմ սգհ ավ՟րգտ ծ՟ղ՟յի՟վ-

ծ՟ճթմ ժնրվգվնր ռգվմ՟ավգվնրմ ղեչ։ Եվխվթ հգխ՟ռ՟վմգվնրմ խնհղե սզմ-

սգջ՟խ՟մ շ՟վ՟յ՟ծնրղթմ գր ւնվնմ՟ ռթվնրջ ծ՟ղ՟ձ՟վ՟խթ ո՟ճղ՟մմգ-

վնրմ ճ՟վնրտ՟լ բընր՟վնրէթրմմգվնրմ խնհւթմ ՟ճջ ՟հեսզ ՟պ՟րգժ գրջ 

ՠ՟վբ՟տնրտ ընհնռնրվբթմ բթղ՟ավ՟ր՟լ լ՟մվ ս՟ամ՟ոզ։ Հ՟ճ ծ՟ղ՟ճմ-

ւզ, նվ Լթՠ՟մ՟մթ ղգլ՟անճմ ծ՟ղ՟ճմւմգվեմ ղեխմ ե, թվ խ՟վաթմ խվգտ ՟ճջ 

գվգւ ս՟ամ՟ոմգվնրմ լ՟մվ ծգսգր՟մւմգվզ։ 

Աճջ աթվւզ ճնրյ՟ավնրէթրմ ղզմ ե գր՝ ո՟սա՟ղ ղզ ղթ՟մա՟ղ՟ճմ։ Ամ 

մ՟գր ծվ՟րեվ ղզմ ե նրհհնր՟լ զմէգվտնհմգվնրմ, թմլթ ծգս ինվծվբ՟լգ-

ժնր ղգվ ծ՟ջ՟վ՟խ՟տ խգ՟մւզ ճնրդնհ ծթղմ՟ծ՟վտգվնրմ գր ղգվ խգ՟մւթմ 

ռվ՟ճ թվգմտ ՟մբվ՟բ՟վկզ նրմգտնհ թվ՟բ՟վկնրէթրմմգվնրմ ռվ՟ճ։ 

Կ’նրդգղ ՠ՟վկվ ամ՟ծ՟ս՟մւջ ճ՟ճսմգժ ՠնժնվ մնրթվ՟սնրմգվնրմ, 

նվնմւ թվգմտ խ՟վգրնվ մո՟ջսզ ՠգվթմ ղգվ գխգհգտրնճ գր Լթՠ՟մ՟մթ ծ՟-

ղ՟ճմւթմ, ՟պ՟րգժ՟անճմ շ՟ցնռ ղգհղգժնր ռգվնճթյգ՟ժ գվգւ ՟հեսմգվնր 

ըիս՟խ՟մ ծգսգր՟մւմգվզ։  

ԱՐԱՄ Ա. ԿԱԹՈՂԻԿՈՍ 

ՄԵԾԻ ՏԱՆՆ ԿԻԼԻԿԻՈՅ 

25 Սեպտեմբեր 2020 

Անթիլիաս, Լիբանան 

 

 

ԱՂՕԹԵԼ ԵՒ ԽՈՐՀՐԴԱԾԵԼ 

Կարճ ժամանակի մը մէջ, քորոնա վիրուս (covid 19) համաճարակը կլա-

նեց ամբողջ աշխարհը։ Վիրուսի անակնկալ յայտնութիւնը եւ արագ տարա-

ծումը սարսափելիօրէն ցնցիչ փորձառութիւն մըն էր ողջ մարդկութեան 

համար։ Օր ըստ օրէ ծաւալող անձկութեան մէջ, համայնքի ղեկավարներէն 

մէկը հեռաձայնեց ինծի եւ խորապէս մտահոգ ըսաւ՝ «Վեհափառ Տէր, աշ-

խարհը կը քայքայուի, ի՞նչ կ’ընէք այս ճգնաժամային պահերուն»։ Պատաս-

խանեցի, որ կ’աղօթեմ ու կը խորհրդածեմ…։ Կը հաւատամ, որ կրօնական 

առաջնորդ մը պէտք է միշտ ինքզինք սնուցանէ եւ զօրացնէ աղօթելով եւ 

խորհրդածելով իր անձին նեղ սահմաններէն անդին՝ ժողովուրդի՛ն համար, 

որուն կոչուած է ծառայել ո՛չ միայն տագնապներու, այլ միշտ՝ ուրախու-

թեան թէ տխրութեան ժամանակ։ 

 

Աղօթել… 

Մինչ կը հետեւիմ տագնապալի լուրերուն եւ կը դիտեմ սրտաճմլիկ տե-

սարանները, որոնք կը գրաւեն միջազգային լուրերուն մեծ մասը, յուզիչ 

պատկեր մը ուշադրութիւնս գրաւեց. երկու բուժաշխատողներ կեցուցին 

իրենց շտապ օգնութեան ինքնաշարժը, աղօթելու համար. մէկը դարձաւ դէ-

պի Երուսաղէմ իսկ միւսը՝ դէպի Մեքքէ… Աղօթքի զօրութեան ի՜նչ տպա-

ւորիչ արտայայտութիւն, եւ միասնութեան ի՜նչ ներշնչող պատկեր։ Իրա-

ւամբ, տագնապներն ու աղէտները մարդիկը իրարու կը մօտեցնեն, ինչ հան-

գամանք ալ որ ունենան անոնք, ինչ ազգի կամ կրօնի ալ որ պատկանած 

ըլլան եւ ուր որ ալ գտնուին։ Աղօթքը կը միացնէ մարդերը։  

Աղօթքը առանցքային տեղ ունի կրօնին մէջ։ Իւրաքանչիւր կրօն իր սե-

փական հասկացողութիւնը ունի աղօթքի եւ աղօթելու կերպերու մասին։ 

Քրիստոնէութեան համար, աղօթքը Աստուծոյ հետ յարաբերութեան մէջ 

մտնելու յանձնառութիւն է։ Աղօթքը ո՛չ միայն խօսիլ է, այլ նաեւ՝ լսել, ո՛չ 

միայն բառերու միջոցաւ հաղորդակցիլ է Աստուծոյ հետ, այլ նաեւ՝ լռու-

թեան մէջ (Մտ 6.5-6)։ Աղօթքի պահուն, աւելի կարեւոր է լսել Աստուծոյ 

խօսքը՝ լռութեան մէջ, քան մեր ըսածը՝ բառերով արտասանուած։ Աղօթելը 

ըստ էութեան Աստուծոյ կամքը խնդրել է. «Թող կատարուի քու կամքդ» 

(Մտ 6.10) եւ Աստուծոյ կամքին հնազանդելու պատրաստակամութեան ար-

տայայտութիւնն է։ Առաքեալը կը վստահեցնէ մեզ, ըսելով. «Երբ իր կամքին 

համաձայն բան մը խնդրենք, կը լսէ մեզ» (Ա.Յհ 5.14)։  

Աղօթելը, ընկերակցիլ է Քրիստոսի երկրաւոր առաքելութեան՝ իր մար-

դեղութեան, ուսուցումներուն, հրաշքներուն, իր խաչին եւ յարութեան եւ 

փառքով իր երկրորդ գալստեան։ Աղօթել կը նշանակէ Քրիստոսի միջոցաւ 

եւ Սուրբ Հոգիի զօրութեամբ Աստուծոյ վերանորոգող ներկայութիւնը ապ-

րիլ։ 

Աղօթելը մեր բողոքներն ու մտահոգութիւնները Աստուծոյ ներկայա-

ցընել չէ միայն – Աստուած գիտէ մեր խնդիրներն ու կարիքները – ան առա-

ջին հերթին՝ շնորհակալ ըլլալ է Աստուծոյ կողմէ մեզի շնորհուած բարիքնե-

րուն, յատկապէս՝ կեանքի պարգեւին համար։ Մեր եկեղեցւոյ հաւատացեալ-

ներէն մէկը, վերջերս, աղօթքի մասին իր հետեւեալ մեկնաբանութիւնը բաժ-

նեց ինծի հետ. «զԱստուած գոհաբանելու պատճառս այն է, որ ո՛չ մէկ բանի 

արժանի ըլլալովս հանդերձ, Ան ամէն ինչ կը շնորհէ ինծի»։ Աղօթքը երկըր-

պագութիւն, խնդրանք եւ գոհաբանութիւն է. ան նաեւ Աստուծոյ առաջնոր-

դութիւնը ու օգնութիւնը խնդրել է։  

Աղօթքի պահուն պէտք է հեռու մնանք եսասիրութենէ եւ հպարտու-

թենէ։ Խոնարհութիւնը եւ պարզութիւնը էական են աղօթքի ճամբով Աս-

տուծոյ հետ հաղորդութեան մէջ ըլլալու համար (Մտ 6.5-15)։ Աղօթքի ըն-

թացքին պէտք չէ կեդրոնանանք մեր անձին վրայ, այլ՝ ուրիշներուն, նոյն-

իսկ՝ մեր թշնամիներուն։ Յիսուս Քրիստոս հետեւեալը թելադրեց իր աշա-

կերտներուն. «աղօթեցէք անոնց համար, որոնք ձեզ կը չարչարեն ու կը հա-

լածեն» (Մտ 5.44-45)։ Ան ո՛չ միայն աղօթել սորվեցուց անոնց, այլ նաեւ՝ թէ 

ի՛նչ աղօթեն։ Տէրունական աղօթքը աղօթքի ուղեգիծ մըն է։ 

Աղօթքը մնայուն կերպով առկայ էր Քրիստոսի կեանքին մէջ։ Ան յաճախ 

աղօթեց, տարբեր առիթներով եւ տարբեր կերպերով։ Մեր Տէրը նաեւ սոր-

վեցուց մեզի, որ պէտք չէ առաջնահերթ տեղ տանք աղօթքի տեսակին, ձե-

ւին, տեւողութեան եւ նո՛յնիսկ՝ վայրին. «Դուն երբ կ’աղօթես՝ մտի՛ր սեն-

եակդ, գոցէ՛ դուռը եւ ծածուկ կերպով աղօթէ քու երկնաւոր Հօրդ»  (Մտ 

6.6)։ Տէրունական աղօթքի կողքին, աստուածաշնչական օրհնութեան եւ ող-

ջոյնի աղօթքները նաեւ յատուկ տեղ կը գրաւեն ծէսին, սուրբ պատարագին 

եւ ընդհանրապէս քրիստոնեաներու հոգեւոր կեանքին մէջ (տե՛ս Թւ 6.24-26։ 

Գ.Թգ 8.57-58։ Սղ 80.3։ Հռ 1.7։ Բ.Կր 13.14։ Եբր 13.20-21)։  

Աղօթքը պէտք է հաւատքով զսպանակուած ըլլայ. ան հաւատքի հարա-

զատ արտայայտութիւնն է։ Աղօթքին ուժը ո՛չ բառերուն եւ ո՛չ ալ տեւողու-

թեան մէջ կը կայանայ, այլ՝ հաւատքին։ Աղօթքը իմաստալից եւ ազդու կը 

դառնայ, երբ խոր հաւատքէ կը բխի. «Եւ հաւատքով կատարուած աղօթքը 

պիտի բժշկէ հիւանդը։ Տէրը զայն ոտքի պիտի հանէ…» (Յկ 5.15)։ 

Աղօթքով Քրիստոսի միջոցաւ Աստուած է որ կ’իջնէ դէպի մարդը, եւ՝ 

մարդը կը բարձրանայ առ Աստուած։ Թէոսիս (theosis) այսինքն՝ աստուածա-

ցում բացատրութիւնը ու հասկացողութիւնը Ուղղափառ աստուածաբանու-

թեան եւ հոգեւոր կեանքին մէջ իւրայատուկ ընթացք մըն է, որ սկիզբ կ՚առ-

նէ աղօթքի միջոցաւ։  

Աղօթքը Աստուծոյ հետ հոգեւոր հաղորդակցութիւն կը ստեղծէ եւ մար-

դոց միջեւ՝ համայնական կեանք։ Աղօթքը միութեան աղբիւրն է։ Եկեղեցին 

ինքնին աղօթող համայնք մըն է։ Արդարեւ, իրարու համար, հիւանդի, կարի-

քաւորի, ճամբորդներու եւ նոյնիսկ մեզի նեղութիւն պատճառողներուն ու 

հալածողներուն համար աղօթելը համայնքի մը միութեան ամուր շաղախն 

ու զայն կանգուն պահող զօրութիւնն է։ Աղօթքը կը վերափոխէ մեր կեանքը։ 

Աղօթքի բացակայութիւնը անհատի մը կեանքէն, ուրիշ բան չէ, եթէ ոչ Աս-

տուծոյ զօրացնող շնորհքին եւ պաշտպանութեան բացակայութիւնը։ Հետե-

ւաբար, պէտք չէ աղօթքը նկատել պարզապէս կրօնական պարտականութիւն 

մը. ան հիմքն է քրիստոնեայ մարդու կեանքին ու ինքնաճանաչողութեան եւ 

պէտք է դառնայ անոր առօրեայ կեանքին կենսական եւ անբաժան մէկ մասը. 

«Միշտ ուրախ եղէք, անդադար աղօթեցէք։ Ամէն բանի համար շնորհակալ 

եղէք, որովհետեւ Աստուած ատիկա կը սպասէ ձեզմէ» (Ա.Թս 5.16)։  

 

Խորհրդածել… 

Աստուած երբ մարդը ստեղծեց զայն օժտեց բանականութեամբ, որ մարդ 

արարածը բնորոշող յատկանիշներէն մէկն է։ Բանականութիւնը կարելիու-

թիւնը կ՚ընձեռէ մարդուն, որ կարենայ ընտրութիւն կատարել, որոշում առ-

նել, բարին չարէն զանազանել, իր կեանքն ու ամբողջ տիեզերքը կազմակեր-

պել ու ղեկավարել եւ ապագան պատկերացնել։ Խորհրդածելը կը խորացնէ 

ինքնագիտակցութիւնը եւ կը խթանէ քննական վերլուծութիւնը։ Ան հար-

ցականի տակ կ’առնէ քարացած գաղափարները, կաղապարուած մտածելա-

կերպը, կը մերժէ պարտադրուած կառոյցները եւ նոր սահմաններ ու հորի-

զոններ կը բանայ։ Գիտելիքը, կազմաւորումն ու փորձառութիւնը մարդը 

կ՚օժտեն կարողութիւններով եւ զայն կ’առաջնորդեն յստակ հեռանկարով, 

ստեղծագործ ոգիով եւ առարկայական վերլուծութեամբ խորացնելու եւ հա-

րըստացնելու իր խորհրդածութիւնը։ 

Իմաստալի եւ շինիչ խորհրդածութիւնը առաջին հերթին կը մղէ յետա-

դարձ ակնարկի, անցեալի անաչառ վերանայումի եւ համապարփակ գնահա-

տումի, մատնանշելով յաջողութիւններն ու ձախորդութիւնները, ինչպէս 

նաեւ վերլուծելով քաղուած դասերը։ Լուրջ եւ ստեղծագործ խորհրդածու-

թիւնը նաեւ կ՚առաջնորդէ յստակ տեսլականով յառաջ նայելու՝ ի խնդիր 

ապագայի կերտման, նկատի ունենալով տուեալ իրողութիւններն ու կացու-

թիւնները եւ յառաջացող մարտահրաւէրները։ Յառաջատեսիլ ըլլալը ուժա-

կանութիւն ու ստեղծագործական նոր որակ կու տայ անհատի մը թէ հաւա-

քականութեան մը խորհրդածութեան։  

 

Եւ Գործել… 

Աղօթքը ու խորհրդածութիւնը կ՚ենթադրեն յանձնառութիւն եւ աշխա-

տանք. անոնք սերտօրէն ընդելուզուած են՝ մէկը միւսը պայմանաւորելով ու 

զօրացնելով։ Հաւատքով եւ տեսիլքով շաղախուած, կեանքի փոփոխութիւն-

ներն ու անակնկալները պատասխանատուութեամբ դիմագրաւելը, մարդը 

կը մղէ դէպի ժողովուրդ ուղղուած աշխատանքի։ Ան կը պահանջէ ամուր 

յանձնառութիւն՝ աղօթքը վերածելու կեանքի որակի, եւ խորհրդածութիւ-

նը՝ գործի։ Յակոբոս առաքեալի հաստատումը, թէ՝ «Հաւատքը առանձինն՝ 

առանց գործերու մեռած է» (Յկ 2.17), հարկ է որ դառնայ քրիստոնեայի 

կեանքին մղիչ ուժը եւ յստակ ուղեգիծը։ 

Կեանքիս հովուական, մտաւորական, միջ-եկեղեցական եւ վարչական 

մարզերը կազմակերպելու եւ առաջնահերթութիւնները ճշդելու աշխատան-

քիս մէջ, կարողութեանս ներած չափով որդեգրած եմ վերոնշեալ մեկնակէ-

տերն ու ուղեցոյցները։ Աղօթքն ու խորհրդածութիւնը, կարգապահու-

թիւնն ու յարատեւութիւնը, հաստատակամութիւնն ու յստակութիւնը 

եղած են իմ կեանքիս գերիշխող արժէքներն ու առաջնորդող սկզբունքները։ 

Սորվիլն ու կարդալը, լսելն ու խոկալը, դիտարկելն ու քննարկելը հոգե-

մտաւոր կազմաւորմանս էական հարթակները եղած են եւ դարձած՝ առա-

քելութեանս անբաժան մասը։ Արժէքներու եւ ո՛չ շահերու, Աստուծոյ ժողո-

վուրդին եւ ո՛չ անհատներու հանդէպ իմ ունեցած հաւատարմութեամբ եւ 

պատասխանատուութեան ու հաշուետուութեան խոր գիտակցութեամբ թըր-

ծած եմ իմ մտածումներս, որոշումներս եւ գործերս։ 

52 տարուան ծառայութեանս եւ 25 տարուան գահակալութեանս ընթաց-

քին, երբեք չեմ նահանջած դժուար որոշումներ կայացնելու պատասխանա-

տուութեանս մէջ, երբ այդպէս են պահանջած մեր եկեղեցւոյ եւ ժողովուրդի 

հասարակաց շահերը։ Երբեք չեմ ըսած այն՝ ինչ որ ուրիշներ պիտի սիրէին 

լսել եւ կամ ուզէին որ ես ըսեմ. ըսած եմ այն՝ ինչ որ իմ համոզումս է եղած։ 

Խուսափած եմ ընել այն, ինչ որ ուրիշներ ակնկալած են որ ընեմ. ըրած եմ 

այն, ինչ որ հաւատացած եմ որ կը պահանջեն եկեղեցիիս ու ժողովուրդիս 

գերագոյն շահերը։ Բան մը, որ երբեք դիւրին չէ եղած։  

Անդադար հարց տուած եմ ինքզինքիս, թէ ի՞նչ կը նշանակէ Աստուծոյ 

ժողովուրդին ծառայ ըլլալ։ Եւ այս լուրջ եւ յոյժ կարեւոր հարցումին պատաս-

խանը գտած եմ աղօթելով եւ ծառայելով իմ եկեղեցիիս ու ժողովուրդիս,  

երբ անոնք բազմաթիւ եւ բարդ խնդիրներ ու սուր մարտահրաւէրներ կը դի-

մագրաւէին Հայաստանի, Ղարաբաղի եւ Սփիւռքի մէջ, ինչպէս նաեւ՝ երբ 

յանձնառու եղած եմ ուրիշ եկեղեցիներու հետ գործակցելու միջ-եկեղեցա-

կան շարժումի ծիրէն ներս, երբ նախաձեռնած եմ այլ կրօններու հետ երկ-

խօսութեան եւ համագործակցութեան, երբ պայքարած եմ ի խնդիր ճշմար-

տութեան, ինչպէս նաեւ անտեսուածներուն իրաւունքներու պաշտպանու-

թեան եւ մարդկային արժանապատուութեան։  

Տեղականին եւ համաշխարհայինին փոխյարաբերութեան մէջ տեղականը 

պաշտպանած եմ համաշխարհայինին մէջ, եւ համաշխարհայինը փնտռած 

տեղականին մէջ։ Համաշխարհային միջ-եկեղեցական յարաբերութեան մար-

զէն ներս քաղած փորձառութիւնս օգնած է ինծի, որ կարենամ տեղայնակա-

նութեան եւ ազգայնականութեան սահմաններէն անդին նայիլ եւ մտածո-

ղութեանս ու գործիս մէջ փորձած եմ միշտ տեղականին ու համամարդկա-

յինին փոխ-ազդեցութեամբ՝ համապարփակ մտածելակերպ, գործելակերպ ու 

հեռանկար զարգացնել։  

Արդարեւ, աղօթքն ու խորհրդածութիւնը հովուական պատասխանատը-

ւութեամբ եւ ծառայական յանձնառութեամբ թարգմանելը դիւրին գործըն-

թաց մը չէ. ան խաչակեդրոն կեանք մը կ՚ենթադրէ ու կը պարտադրէ։  

Միթէ այս չէ՞ Աստուծոյ պատկերով ստեղծուած մարդուն ճամբան։  

Միթէ այս չէ՞, բոլոր պայմաններուն մէջ «Քրիստոսի դեսպանին» (Բ.Կր 

5.20) կոչումը։ 

Քորոնա վիրուսը գոյութենական կերպով եւ շեշտակիօրէն պարզեց ին-

ծի, թէ ի՛նչ կը նշանակէ Աստուծոյ ծառայել՝ Ի՛ր ժողովուրդին մատուցուած 

ծառայութեան ճամբով։  

 

Չնվգւյ՟ՠէթ, 1 Աովթժ 2020 

Աւանդականօրէն, Ապրիլ 1-ին մարդիկ զուարճանալու համար, զիրար կը 

խաբեն եւ չարաճճիութիւններ կ’ընեն ու հնարքներ կը սարքեն իրարու դէմ։ 

2020 տարուան Ապրիլը այդպէս չեղաւ։ Մարդիկ իրենք զիրենք գտան հա-

մաշխարհային համաճարակի մը աքցանին մէջ, որ արտասովոր ազդեցու-

թիւն մը ունեցաւ հանրային կեանքին վրայ։ Բոլոր ազգերը պէտք է պայքա-

րին հզօր վիրուսի մը դէմ, հզօր թշնամիի մը, որ կարողութիւնը ունի լուրջ 

վտանգի ենթարկելու մարդկային կեանքը եւ խորապէս ցնցելու ընկերու-

թեան կառոյցները։ Քորոնա վիրուսը հսկայ Ցունամիի մը պէս հարուածեց 

երկիր մոլորակի բոլոր ափերը եւ հասաւ բոլոր ազգերուն՝ կործանելով ան-

պաշտպան սահմանները եւ թափանցելով աշխարհի բոլոր անկիւնները։ 

Այս ցնցումը քաոսի մէջ մխրճեց համայն աշխարհը։ Կեանքեր քայքայուե-

ցան, խանութներ եւ գործարաններ փակուեցան, մարզախաղերը ջնջուեցան, 

մշակութային եւ հանրային գործունէութիւնները սառեցուեցան, եւ բոլոր 

տեսակի հաւաքներն ու տեղափոխութիւնները դադրեցան կամ գէթ՝ կաղա-

ցին։ Հակիրճ ակնարկ մը տեղեկատուութեան եւ ընկերային լրատուութեան 

ցանցերու վրայ, կը պարզէ այն արհաւիրքը, զոր ժողովուրդը սարսափով 

կ’ապրի։ Մէկը, որոշ հեգնանքով գրած է. «սովորաբար մենք կ’երթանք անա-

սուններ դիտելու՝ վանդակներու մէջ, այժմ անասուններ կ’երթեւեկեն դա-

տարկ ճամբաներու մէջ, մեզ դիտելով՝ մեր վանդակներուն մէջ»։ Մեկնաբա-

նող մը կը հաստատէ. «փոքր վիրուս մը ամբողջ մարդկութիւնը շաբաթնե-

րով տան մէջ կալանաւորուած կը պահէ։ Յոյսով եմ, որ ատիկա ամիսներ չի 

տեւեր…»։ Այս տաժանքին մէջ, «տունը մնացէք», «ձեռքերնիդ լուացէք», 

«դիմակ դրէք» եւ «ընկերային հեռաւորութիւնը պահեցէք» թելադրութիւն-

ները անընդհատ արձագանգեցին աշխարհով մէկ։ Մասնագէտ բժիշկներու 

կողմէ տրուած այս յանձնարարութիւնները լիովին գործադրելու համար, ժո-

ղովուրդին ուղղած պատգամիս մէջ, նաեւ ջերմօրէն յորդորեցի որ աղօթեն։  

Համաճարակը խոր անդրադարձ ունեցաւ մեր կեանքին, մեր արտաքին 

կերպարին, մեր մտածողութեան եւ մեր կենսաոճին վրայ։ Մինչ մարդիկ 

ստիպուած եղան ինքնամեկուսացման դիմել, հոգեկան ճնշումի, առանձնու-

թեան եւ հոգեմտաւոր անբնական վիճակներու պարագաները բազմացան։ 

Համաշխարհային Առողջապահութեան Կազմակերպութիւնը (World Health 

Organization) զգուշացուց՝ որ համաճարակին պատճառած անորոշութիւնն 

ու վախը կրնան գերակշիռ դառնալ ու առաւել սաստկանալ։ 

Արդարեւ, քորոնա վիրուսը սթափ յուշարար մըն է՝ թէ որքա՜ն դիւրա-

բեկ է մարդկային կեանքը։ Արդ, ազգեր եւ կրօններ կոչուած են նկատի ունե-

նալ անոր կարճատեւ թէ երկարատեւ հաւանական անդրադարձները։ Այս մի-

ջոցին, կարելի չէ ամբողջական կերպով եւ իրապաշտօրէն գնահատել համա-

ճարակի ունենալիք ազդեցութիւնը մարդկային կեանքի բոլոր տարածքնե-

րուն վրայ։ Սակայն, նկատի ունենալով անոր ունեցած անմիջական եւ զօրեղ 

ազդեցութիւնը ընկերութեան կեանքին վրայ, հետեւեալ հաւանականութիւն-

ները կրնամ մատնանշել.- 

1.- Ան կրնայ հարցականի տակ առնել մարդու ինքնաբաւութիւնը ու 

ինքնավստահութիւնը։  

2.- Կրնայ յիշեցնել մեզի մարդուժի եւ մարդկային կարողութիւններուն 

ու կարելիութիւններուն սահմանափակ ըլլալը։ 

3.- Կրնայ պարզել մարդ արարածներու հասարակաց մտահոգութիւննե-

րը՝ ինչ հանգամանքի տէր ալ որ ըլլան անոնք։ 

4.- Կրնայ մարդկային խոցելիութիւնը խորացնել։ 

5.- Կրնայ շեշտել համաշխարհային համերաշխութեան առանցքային կա-

րեւորութիւնը։  

Կ’արժէ երկար խոկալ այս նիւթերուն մասին։ Մինչ այդ, համաճարակը 



230  ՀԱՍԿ ՄԱՅԻՍ — ՅՈՒՆԻՍ 2021 

 

սրընթաց եւ աղիտալի հետեւանքներով կը տարածուի աշխարհի բոլոր կող-

մերը։ 

Համաճարակը նոր երեւոյթ մը չէ մարդկային կեանքին մէջ։ Պատմու-

թեան ընթացքին պատահած են բազմաթիւ համաճարակներ, առաւել կամ 

նուազ սաստկութեամբ։ Քորոնա վիրուսը համաճարակը, այլապէս ծանօթ՝ 

Քովիտ-19, ծագում առած է Չինաստանի Ուհան քաղաքին մէջ, շատ հաւա-

նաբար 2019-ի Նոյեմբեր ամսուն։ Հակասական մեկնաբանութիւններ կատա-

րուեցան քորոնա վիրուսի ծագումին եւ պատճառի մասին։ Ոմանց համա-

ձայն, անիկա յայտնաբերուած էր անասուններու շուկայի մը մէջ։ Ուրիշներ 

կը հաւատան, որ ան տարրալուծարանային արկածի մը արդիւնքն է։ Դառն 

իրողութիւնը այն է, սակայն, որ անտեսանելի վիրուս մը, քանի մը շաբաթ-

ներու ընթացքին տարածուեցաւ ամբողջ աշխարհի մէջ, դառնալով սպառ-

նալիք՝ համայն մարդկութեան։ 

Վիրուսը ապրող մարմնի մէջ վարակիչ ախտածին մըն է, որ կարող է ան-

համեմատ արագութեամբ բազմապատկուիլ։ Վիրուս մը կրնայ վարակել բո-

լոր ապրող տարրերը՝ մարդեր, անասուններ եւ բոյսեր։ Ան կը պարունակէ 

ծիներ, որոնք թոյլ կու տան իրեն որ վիրուսը փոփոխութեան ենթարկուի եւ 

զարգանայ։ Այդ ծիները ծածկուած են սպիտի (protein) խաւով մը՝ պաշտ-

պանուելու համար։ Գոյութիւն ունին միլիոնաւոր տեսակի վիրուսներ՝ 

որոնք ունին տարբեր ձեւեր եւ վարակելու տարբեր աստիճաններ։ Վիրուս-

ները կը տարածուին ու կը փոխանցուին տարբեր միջոցներով. բոյսէ բոյս՝ 

միջատներու միջոցաւ. անասունէ անասուն՝ վարակուած մարմնական հե-

ղուկներով. անասուններէ եւ բոյսերէ մարդոց՝ հպումով, եւ մարդէ մարդ՝ 

արեան, հազով կամ փռնգտալով արտաբերուած օդով, ինչպէս նաեւ ջուրի, 

սեռային յարաբերութեան եւ օդի միջոցաւ։ Մարդիկ վիրուսի մը դէմ իրենք 

զիրենք կրնան պաշտպանել իրենց դիմադրականութիւնը (immune system) 

զօրացնելով եւ պատուաստուելով ու հակավիրուսային դեղերով։ Կանխար-

գիլումը չափազանց կարեւոր է եւ աւելի դիւրին՝ քան հակազդելը։  

  

Հթմայ՟ՠէթ, 2 Աովթժ 2020 

Անակնկալօրէն յայտնուած փոքրիկ վիրուս մը տագնապի մատնեց ամ-

բողջ աշխարհը։ Աղմկոտ աշխարհը լռութեան մատնուեցաւ, խճողուած քա-

ղաքները մարդոցմէ պարպուեցան եւ ընկերութեան ամէնօրեայ կեանքի սո-

վորական ընթացքը դանդաղեցաւ ու սկսաւ կաղալ։ Ոմանց այնպէս կը թուի, 

թէ Աստուած մեր հեւքոտ կեանքին մէջ դադար մը տուած է մեզի, որպէսզի 

մենք զմեզ գտնենք, մեր անձերուն հետ ըլլանք, մենք զմեզ՝ ըլլանք։ Ուրիշ-

ներու համար, ապագան անորոշ եւ սարսափազդու դարձաւ։ Ոմանք ներկայ 

աշխարհը կը նկարագրեն հետեւեալ խօսքերով. «Փարիզ՝ ռոմանսի կեդրոնը 

անցեալի արձագանգներու մէջ կ’ապրի», «Հռոմ՝ յաւիտենական քաղաքը, 

լքուած է», «Լոնտոնը լռութեամբ վանդակուած է», «Մէքքէն դատարկ է, եւ 

սատանան քարկոծող չկայ», «Չինաստանի պատը այլեւս ամրոց մը չէ», «եկե-

ղեցիները, մզկիթներն ու տաճարները իրենց դռները գոցած են հաւատաց-

եալներուն դիմաց», «մարզադաշտերը, զբօսավայրերը, թատերասրահներն 

ու երաժշտական դահլիճները թափուր են», «օդակայանները փակուած են եւ 

օդանաւային ընկերութիւնները՝ աշխատանքէ դադրած», «միայն հիւանդա-

նոցներն ու գերեզմանատուները խճողուած են», «աշխարհի լքուած մայրա-

քաղաքներու ճամբաները անասուններու համար բաց հրապարակներու վե-

րածուած են»։ Նման ցնցիչ պատկերներ կը պարզուին ամէն տեղ…։ Շնորհա-

կալ ենք ճարտարապետութեան ընձեռած արդիական միջոցներուն, որոնց 

շնորհիւ տուները վերածուած են գրասենեակներու, դրամատուներու, լրա-

տուութեան խուցերու, շուկաներու եւ դպրոցներու։ Ստիպողական վիճակը 

պատճառ դարձաւ, որ մարդիկ իրենց ժամանակը տրամադրեն հեռատեսիլ 

դիտելու, լուրերու հետեւելու եւ ամէն բանէ վեր՝ աղօթելու։ Շատերու հա-

մար, տուն մնալը հոգեկան ճնշում եւ ջղագրգռութիւն պատճառեց։ 

Համալսարանական ուսմանս շրջանին, շուրջ երեք տարի Նիւ Եորք քա-

ղաքին մէջ բնակեցայ (1975-78)։ Կը յիշեմ հեւքոտ կեանքը խճողուած ու 

կենսայորդ այդ քաղաքին։ Նիւ Եորքը չքնացող քաղաք մըն է, ինչպէս կը 

բնորոշէ Նիւ Եորքցին։ Կը յիշեմ քաղաքին երկնաքեռերը ինչպէս՝ Empire 

State Building, Grand Central Station, World Trade center, Times Square, 

նաեւ՝ հսկայ կամուրջները, երկար փապուղիները եւ մարդկային խճանկար 

մը կազմող բնակչութիւնը։ Նիւ Եորքը իր բոլոր իւրայատկութիւններով 

եզակի տեղ մը կը գրաւէ սրտիս մէջ։ 

11 Սեպտեմբեր 2001-ին, մինչ կ’ատենապետէի Եկեղեցիներու Համաշ-

խարհային Խորհուրդի Կեդրոնական Յանձնախումբի ժողովին, Ժընեւի մէջ, 

անհաւատալի էր ինծի համար լսել սահմռկեցուցիչ լուռը ահաբեկչական 

գործողութեան, որուն թիրախ հանդիսացած էր World Trade Center-ը։ Խո-

րապէս անհանգստացայ այս օրերու լուրերուն մէջ տեսնելով լքուած ճամբա-

ները այդ հսկայ քաղաքին, ուր միայն քանի մը մարդիկ կը շրջագայէին եւ 

ուտելիք կամ դեղորայք կը փնտռէին։ Չեմ կրնար երեւակայել, որ անտեսա-

նելի վիրուս մը կարենայ այս վիթխարի քաղաքը ամայացնել։ Փաստօրէն աշ-

խարհը դաժան իրականութիւն մը կը դիմագրաւէ։ Վիրուսը արգելափակում 

պարտադրած է աշխարհի բոլոր գլխաւոր քաղաքներուն մէջ։ Ան բովանդակ 

երկիր մոլորակը բանտի մը վերածած է եւ մարդիկը՝ բանտարկեալներու։ 

Այն զգացումը երբեմն կ’ունենանք, որ մարդկութեան ապագան հարցականի 

տակ է։ Արդեօք նախկին համաճարակները եւ համաշխարհային պատերազմ-

ները համաշխարհային մաշտապով նման վախճանաբանական զգացում ստեղ-

ծա՞ծ են։ 

 

(Շար. 1) 

ՄԵԿՆԱԲԱՆԱԿԱՆ 

ՄԵԿՆՈՒԹԻՒՆ ՅՈՎՀԱՆՆՈՒ ԱՒԵՏԱՐԱՆԻ 

(1.16-28) 

«Ամնվ ժթ՟պ՟ս յմնվծւեմ ե նվ ղգմւ ՠնժնվջ յմնվծւթ ռվ՟ճ յմնվծւ 

ջս՟տ՟մւ» (Յհ 1.16)։ 

1) Այս խօսքը Յովհաննէս Աւետարանիչին կը պատկանի։ «Անոր լիառատ 

շնորհքէն». բառացի՝ «անոր լեցունութենէն (լիութենէն)»։ Յիսուսի համար 

գործածուած «լեցուն» բառը ցոյց կու տայ, որ ան լեցուն է. լեցուն՝ առա-

տապէս եւ կատարելապէս. լեցուն՝ անչափօրէն եւ անսահմանօրէն. լեցուն՝ 

ճշմարտապէս եւ յաւիտենապէս։ Ի՞նչ բաներով լեցուն է Յիսուս. լեցուն է 

շնորհքներով ու պարգեւներով, ինչպէս նաեւ՝ այդ շնորհքներն ու պարգեւ-

ները մարդոց բաշխելու պատրաստակամութեամբ։ Լեցուն է բարիքներով ու 

օրհնութիւններով, ինչպէս նաեւ՝ այդ բարիքներն ու օրհնութիւնները մար-

դոց շնորհելու պատրաստակամութեամբ։ Եւ հետեւաբար, Քրիստոսի հա-

մար գործածուած «լիառատ շնորհք» բառերը բացորոշապէս ցոյց կու տան, 

որ Քրիստոս ի՛նքն է աստուածային պէս-պէս շնորհքներուն ու պարգեւնե-

րուն աղբիւրն ու բաշխիչը։ Պօղոս առաքեալ կը հաստատէ թէ Քրիստոս 

ի՛նքն է որ պարգեւներ կը բաշխէ մարդոց (Եփ 4.11)։ Արդարեւ, ամէն ինչ 

Տիրոջմէ՛ն է ու Տիրոջմո՛վ։ Տէ՛րն է որ մարդուն կու տայ երազ, եւ այդ երազը 

իրականութեան վերածելու կարողութիւն։ Տէ՛րն է որ մարդուն կու տայ 

նպատակ, եւ այդ նպատակին հասնելու զօրութիւն։ Տէ՛րն է որ մարդուն կու 

տայ բարին գործելու փափաք, եւ այդ փափաքը կատարելու յօժարութիւն։ 

Տէ՛րն է որ մարդուն կու տայ ձիրքեր, եւ այդ ձիրքերը զարգացնելու կամք։ 

Տէ՛րն է որ մարդուն կու տայ օրհնութիւններ, եւ այլոց կեանքին մէջ օրհ-

նութիւն դառնալու շնորհքը։ 

2) Ի՞նչպէս պէտք է հասկնալ «շնորհքի վրայ շնորհք ստացանք» խօսքը։ 

Չորս մեկնութիւններ առաջարկուած են, որոնք սակայն զիրար կ’ամբողջա-

ցընեն.- 

ա) Ոմանք «շնորհքի վրայ շնորհք» ստանալ ըսելով կը հասկնան՝ «Օրէնքի 

վրայ շնորհք ստանալ»։ Զարեհ Արք. Ազնաւորեան կը բացատրէ, որ «Աստու-

ծոյ կողմէ Մովսէս մարգարէին միջոցաւ տրուած Օրէնքը՝ Աստուծոյ մէկ 

շնորհքն էր, եւ այս շնորհքին վրայ էր որ Քրիստոս ուրիշ շնորհք մը աւել-

ցուց՝ փրկութեան շնորհքը»։ Արդարեւ, Օրէնքը ինք եւս Աստուծոյ կողմէ 

մարդոց տրուած շնորհք մըն է, բայց ա՛յնպիսի շնորհք մը, որ թէպէտ ցոյց 

կու տայ փրկութեան ճամբան, բայց եւ այնպէս, փրկութիւն բերելու կարող չէ։ 

Թէ Օրէնքը չի կրնար փրկել՝ ատիկա յստակ է (Հռ 3.20, 7.4-6, 9.31-32։ Գղ 2. 

16, 3.21, 5.4)։ Ճիշդ անոր համար ալ Քրիստոս բերաւ տարբեր շնորհք մը, 

փրկելու կարող շնորհք մը։ Պօղոս առաքեալ կը վկայէ որ Աստուած «ղգդ 

ցվխգտ գր թվ ջնրվՠ ընհնռնրվբզ զժժ՟ժնր ծվ՟րթվգտ ղգդ, ն՛շ էե ղգվ ՟վ-

ը՟մթւմգվնրմ ծ՟ղ՟վ, ՟ճժ՝ թվ լվ՟ավթմ ծ՟ղ՟կ՟ճմ գր ՟ճմ յմնվծւթմ՝ նվ 

ղգդթ սվնր՟լ եվ Քվթջսնջ Յթջնրջթ ղթչնտ՟ր, ճ՟րթսգմ՟խ՟մ ը՟ղ՟մ՟խ-

մգվեմ թջխ ՟պ՟չ» (Բ.Տմ 1.9)։ Այս խօսքը կը ցուցնէ որ փրկարար շնորհքը 

Քրիստոս ի՛նք բերաւ ու ի՛նք եղաւ։ 

բ) Հեղինակ մը ըսած է. «Ամէն մէկ շնորհք Աստուծոյ կողմէ մեզի տրուած 

քանքար մըն է, որ զայն պէտք է շահարկութեան դնենք, որպէսզի այլ քան-

քար մը եւս շահինք, այս ձեւով, շնորհքի վրայ շնորհք ստացած կ’ըլլանք»։ 

Սա եւս ընդունելի բացատրութիւն մըն է, այն իմաստով որ գիտենք թէ 

Քրիստոսի կողմէ տրուած ոեւէ շնորհք՝ ուրիշ շնորհքի դուռ է որ կը բանայ 

մեր առջեւ, եթէ երբեք տէր կենանք մեզի յանձնուած շնորհքին։  

գ) «Շնորհքի վրայ շնորհք» բացատրութիւնը կրնայ նաեւ նշանակել՝ բո՛ւն 

շնորհքը, իսկակա՛ն շնորհքը, յաւիտենակա՛ն շնորհքը, շնորհքներուն շնորհ-

քը, որ Քրիստոսի փրկարար շնորհքն է, ձրիօրէն եւ առանց պայմանի տրուած 

փրկութեան պարգեւն է։ Եւ որովհետեւ Քրիստոսով յայտնուած փրկութեան 

շնորհքը ձրիօրէն եւ առանց պայմանի կը տրուի, ճիշդ ատոր համար ալ 

անիկա կը կոչուի՝ «շնորհքի վրայ շնորհք», այսինքն՝ շնորհքներուն բարձրա-

գոյնը, գերագոյնը, գեղեցկագոյնը, վսեմագոյնը։ 

դ) Չորրորդ դարու նշանաւոր հեղինակ՝ Որոգինէս, յիշեալ երկու շնորհք-

ներուն առաջինը կը նկատէ Հին Կտակարանը, իսկ երկրորդը՝ Նոր Կտակա-

րանը, եւ կ’ըսէ. «Հին Կտակարանին մէջ Աստուծոյ կողմէ տրուած շնորհք-

ները խորհրդանիշ էին Նոր Կտակարանի Շնորհքին, որ Ճշմարտութիւնն է՝ 

Քրիստոսը (Յհ 14.6)։ Ճիշդ ատոր համար ալ Նոր Կտակարանին փառքը աւելի 

մեծ է քան Հին Կտակարանին փառքը (Բ.Կր 3.10)։ Նոր Կտակարանին մէջ 

շնորհքը աւելի բացայայտ դարձաւ, եւ անոր տըւչութիւնը՝ աւելի առատ։ Եւ 

այսպէս, Հին Կտակարանի շնորհքին տեղ՝ Նոր Կտակարանի շնորհքը ստա-

ցանք, ո՛չ թէ որովհետեւ ատիկա կը հակասէ Հին Կտակարանի շնորհքին, այլ 

որովհետեւ կ’իրագործէ եւ կը կատարելագործէ զանիկա եւ մեր մէջ կը 

հաստատէ։ Նոր Կտակարանին այդ շնորհքն է որ մեզ կ’առաջնորդէ աստուա-

ծային նմանութեան, եւ մեզ կը տանի փառքէ փառք (Բ.Կր 3.18), այդ շնորհքն 

է որ կ’օգնէ մեզի երկնաւոր Ադամին՝ Քրիստոսի պատկերը կրելու (Ա.Կր 

15.49։ Հռ 8.29)»։ 

3) Հաւանաբար կ’արժէ մատնանշել որ «շնորհքի վրայ շնորհք» բառերը 

բնագիրին մէջ տարբեր ձեւով կը ներկայանան։ Բնագիրը բառացիօրէն կ’ը-

սէ. «Շնորհքի տեղ շնորհք», կամ՝ «շնորհքի փոխարէն շնորհք» (χάριν ἀνηὶ 

χάριηος)։ «Փոխարէն» կամ «տեղ» բառերը պէտք չէ մեզ մոլորեցնեն, մտածել 

տալով մեզի՝ որ եթէ առաջին «շնորհքը» Մովսէսի միջոցաւ տրուած Օրէնքն 

է, ուրեմն, Յիսուս վերցուց կամ ջնջեց Մովսէսի միջոցաւ տրուած Օրէնքը, 

եւ անոր փոխարէն կամ անոր տեղ տուաւ ուրիշ շնորհք մը՝ փրկութեան 

շնորհքը։ Յիսուսի բերած շնորհքը եկաւ ո՛չ թէ առաջին շնորհքին (շնորհ-

ուած Օրէնքին) տեղը առնելու կամ զայն փոխարինելու, այլ՝ զայն իր շուքին 

ու հովանիին ներքեւ առնելու, զայն գործադրելը կարելի դարձնելու, անոր 

վրայ բացարձակ իշխանութիւն ունենալու։ Նկատի առնելով որ «փոխարէն» 

կամ «տեղ» բառերը կրնան սխալ հասկցուիլ, ընդհանրապէս բոլոր թարգմա-

նութիւններն ալ զգուշացած են այս բաժինը թարգմանել՝ «շնորհքի փոխա-

րէն շնորհք» ձեւով, եւ նախընտրած են «շնորհքի վրայ շնորհք» ձեւը։ 

 

«Ովնռծգսգր Օվեմւզ Մնռջեջթ ղթչնտ՟ր սվնրգտ՟ր, ղթմշ յմնվծւմ նր 

ձյղ՟վսնրէթրմզ՝ Յթջնրջ Քվթջսնջթ ղթչնտ՟ր» (Յհ 1.17)։ 

1) Համաձայն Յունարէն բնագիրին, Յովհաննէս Աւետարանիչ կը հաստա-

տէ թէ Օրէնքը «Մովսէսի միջոցաւ տրուեցաւ», իսկ շնորհքն ու ճշմարտու-

թիւնը «Յիսուս Քրիստոսի միջոցաւ եղան»։ Օրէնքին համար կ’ըսուի «տրուե-

ցաւ-ἐδόθη», մինչդեռ շնորհքին ու ճշմարտութեան համար կ’ըսուի «եղան-

ἐγένεηο»։ «Եղան» բառին գործածութիւնը կը բացայայտէ այն մեծ տարբե-

րութիւնը որ կայ Օրէնքին եւ շնորհքին ու ճշմարտութեան միջեւ։ Օրէնքը 

անձի մը միջոցաւ տրուած բան մըն է, մինչդեռ շնորհքն ու ճշմարտութիւ-

նը՝ Անձի մը յայտնութիւնն է։ Արդարեւ, Քրիստոսի յայտնութիւնը՝ նոյն-

ինքն շնորհքին եւ ճշմարտութեան յայտնութիւնն է։ Պօղոս առաքեալ կ’ըսէ. 

«Շնորհքը այժմ մեզի յայտնուեցաւ երեւումովը մեր Փրկիչին՝ Յիսուս Քրիս-

տոսի» (Բ.Տմ 1.10)։ 

2) Օրէնքին տուիչը Մովսէսը չէր, այլ՝ Աստուած։ Մովսէս լոկ միջոց մըն 

էր որով տրուեցաւ Օրէնքը։ Տարբե՛ր է պարագան Քրիստոսի։ Քրիստոս լոկ 

միջոց մը չէր որով շնորհքը տրուեցաւ կամ որով ճշմարտութիւնը յայտնուե-

ցաւ, այլեւ՝ ի՛նքն էր տրուած շնորհքը, ի՛նքն էր յայտնուած ճշմարտութիւ-

նը։ Քրիստոս Աստուծոյ շնորհքն է տրուած մարդկութեան։ Մեկնիչ հայր մը 

ըսած է. «Նոյն Աստուածն է որ տուաւ թէ՛ Օրէնքը եւ թէ՛ շնորհքը, բայց 

Օրէնքը ղրկեց ծառայի մը միջոցաւ, իսկ շնորհքը տալու համար ինք անձամբ 

իջաւ»։ Գրեթէ նոյնը կ’ըսէ Ոսկեբերան. «Օրէնքը տրուեցաւ, իսկ ճշմարտու-

թիւնը եղաւ»։ Ոսկեբերան Հայրապետը «եղաւ» բառով ըսել կ’ուզէ, թէ 

ճշմարտութիւնը, որ Քրիստոս ինքն է, մարմին եղաւ։ Քրիստոս շնորհքին ու 

ճշմարտութեան անձնաւորումն է։ 

3) Աւետարանիչը «շնորհք» եւ «ճշմարտութիւն» բառերը միասին կը յի-

շէ, սորվեցնելու համար մեզի, որ Քրիստոսով յայտնուած շնորհքը՝ ճշմարի՛տ 

շնորհքն է, ճշմարի՛տ կեանքն է, ճշմարի՛տ փրկութիւնն է, ճշմարտութի՛ւնն 

իսկ է։ Ինչպէս Քրիստոսի շնորհքը բացարձակ շնորհքն է, աստուածային ձրի 

պարգեւն է, այնպէս ալ, Քրիստոսի ճշմարտութիւնը՝ ա՛յն ճշմարտութիւնն 

է, որուն մէջ բնա՛ւ ստութիւն չէ խառնուած։ Քրիստոս բացարձակ ճշմար-

տութիւնը ըլլալով՝ իրմէ տրուածը բնականաբար բացարձակապէս ճշմարիտ 

կ’ըլլայ։ 

4) Երբ Աւետարանիչը կը վկայէ թէ շնորհքն ու ճշմարտութիւնը Քրիս-

տոսով յայտնուեցան, կ’ուզէ ցոյց տալ մեզի, թէ ինչ շնորհք որ ունինք՝ Տի-

րոջ պարգեւն է մեզի, եւ ինչ ճշմարտութիւն որ գիտենք՝ Տիրոջ յայտնու-

թիւնն է մեզի, որոնց համար պէտք է շնորհակալ ըլլալ Տիրոջ1։ 

 

«Ոգրե ղեխզ դԱջսնր՟լ շե սգջ՟լ, ՠ՟տթ Մթ՟լթմեմ, նվ Աջսնր՟լ ե 

գր Հփվղեմ ՟մՠ՟ը՟մ. գր Ովբթմ եվ նվ ղգդթ ձ՟մշտնրտ դ՟ճմ» (Յհ 1.18)։ 

1) «Ոեւէ մէկը երբեք զԱստուած չէ տեսած»։ Այս հաստատումով ըսել 

կ’ուզուի, թէ ոեւէ մէկը զինք չէ տեսած իր էութեանը մէջ, իր բնութեանը 

մէջ, իր իսկութեանը մէջ։ Արդարեւ, Աստուած որքան ալ երեւի մեզի տեսակ-

տեսակ ձեւերով՝ միշտ անտեսանելի կը մնայ իր էութեանը մէջ։ Որքան ալ 

ինքզինք մեզի ճանչցնէ՝ միշտ անճանաչելի կը մնայ իր բնութեանը մէջ։ 

Բնականօրէն մեզի՛ համար այդպէս է, բայց Յիսուսի համար այդպէս չէ։ 

Որդին կը ճանչնայ Հայրը եւ կը տեսնէ զանիկա իր էութեանը, բնութեանը 

եւ իսկութեանը մէջ, որովհետեւ Հօր եւ Սուրբ Հոգիին հետ միասին ունի 

միեւնո՛յն էութիւնը, միեւնո՛յն բնութիւնը, միեւնո՛յն իսկութիւնը։ 

Նոյնիսկ երբ Հին Կտակարանին մէջ կը կարդանք որ Եսայի մարգարէն 

Տէրը տեսաւ (Ես 6.1), կամ՝ Դանիէլ մարգարէն Հինաւուրցին աթոռին վրայ 

նստիլը տեսաւ (Դն 7.9), կամ՝ երբ Յակոբ նահապետը կը հաստատէ. «Աստ-

ուած դէմ առ դէմ տեսայ» (Ծն 32.30), այս եւ նման բացատրութիւններ եր-

բեք չեն նշանակեր՝ զԱստուած տեսնել իր էութեանը մէջ։ Ասոնք Աստուծոյ 

աղօտ մէկ պատկերը պարզապէս տեսան եւ ո՛չ թէ անոր էութիւնը։ Ասոր 

ամենէն գեղեցիկ օրինակը կամ ապացոյցը կը գտնենք Մովսէս մարգարէին 

կեանքին մէջ։ Երբ Մովսէս փափաք յայտնեց Աստուծոյ տեսնելու անոր 

փառքը՝ Աստուած իրեն ըսաւ. «Դուն իմ երեսս չես կրնար տեսնել. որովհե-

տեւ մարդ չի կրնար զիս տեսնել ու ապրիլ»։ Բայց Աստուած մերժած չըլ-

լալու համար Մովսէսի այս անկեղծ փափաքը՝ անոր կ’ըսէ. «Ահա այս ժայռը 

որուն վրայ կը կանգնիմ, խոռոչ մը ունի։ Դուն բարձրացիր այս ժայռին 

վրայ, եւ երբ ես իմ փառքովս անցնիմ՝ քեզ ժայռին խոռոչին մէջ պիտի դնեմ 

եւ քեզ իմ ձեռքովս պիտի ծածկեմ, մինչեւ որ անցնիմ, ետքը իմ ձեռքս 

պիտի վերցնեմ եւ դուն իմ ետիս պիտի տեսնես, բայց իմ երեսս պիտի 

չտեսնես» (Ել 33.18-23)։ «Երեսս պիտի չտեսնես» բացատրութիւնը, դարձ-

եալ, ըսելու կերպ մըն է, որ կը նշանակէ՝ «Դո՛ւն, ո՛վ Մովսէս, չե՛ս կրնար իմ 

-------------------------------- 
1 «Շնորհք» եւ «Ճշմարտութիւն» բառերուն վերաբերեալ յաւելեալ բացատրութեան հա-

մար տե՛ս՝ Յհ 1.14-ի բացատրութիւնը, թիւ 6 ամբողջութեամբ։ 

ինչութիւնս տեսնել, չե՛ս կրնար զիս տեսնել իմ մեծափառ էութեանս մէջ, իմ 

լուսաճաճանչ բնութեանս մէջ»։ Իսկ «իմ ետիս պիտի տեսնես» ըսելով՝ ըսել 

կ’ուզէ. «Իմ փառքիս շատ պզտիկ մէկ մասը միայն պիտի տեսնես»։ 

Զարեհ Արք. Ազնաւորեան խօսելով Յհ 1.18-ին մասին՝ կ’ըսէ.– 
«Երբ Քրիստոս կը հաստատէ թէ ոեւէ մէկը զԱստուած չէ տեսած, իր 

ըսել ուզածը այն է՝ որ մէկը չէ կրցած ու չի կրնար զԱստուած տեսնել իր 

բնութեանը, էութեանը եւ իսկութեանը մէջ։ Աստուծոյ բնութիւնը անտե-

սանելի է նոյնիսկ հրեշտակներուն համար։ Պօղոս առաքեալ Աստուծոյ համ-

ար կ’ըսէ թէ "անմատչելի լոյսին մէջ կը բնակի. զոր մարդոցմէ ո՛չ ոք տեսած 

է եւ ոչ ոք կրնայ տեսնել" (Ա.Տմ 6.16)։ "Անմատչելի լոյս" բացատրութիւնը, 

կը նշանակէ լոյս մը՝ որուն չենք կրնար մօտենալ, որուն մեր հայեացքը չի 

կրնար թափանցել։ Առնենք արեւին օրինակը։ Կրնա՞նք ճառագայթող արե-

ւին նայիլ։ Եթէ հողեղէն մեր աչքերով ստեղծուած արեւին չենք կրնար նա-

յիլ, որքա՜ն աւելի չենք կրնար նայիլ, ո՛չ մեր նիւթեղէն աչքերով եւ ո՛չ ալ 

մեր հոգեղէն աչքերով Աստուծոյ բնութեանը, որ ամբողջութեամբ լո՛յս է, 

կրա՛կ է։ Եւ սակայն, ինչպէս արեւի լոյսին ճառագայթումը կը տեսնենք 

առանց բուն արեւը տեսնելու եւ անոր ներսիդին թափանցելու, այնպէս ալ 

կրնանք զԱստուած տեսնել որոշ չափով մը, այնքան՝ որքան ինքզինք կը 

յայտնէ եւ այն ձեւերուն տակ՝ որով հանդէս կու գայ։ Աստուած միշտ նոյն 

ձեւով չ’երեւիր։ Ան դիտումնաւոր կերպով կ’երեւի տարբեր-տարբեր ձեւե-

րով։ Երբեմն կ’երեւի ամպի կերպարանքով, երբեմն թանկագին քարերու 

կերպարանքով, երբեմն քերովբէներու վրայ դրուած աթոռ մը իբրեւ, եւ այլ 

կերպարանքներով։ Նման կերպարանքներով զԱստուած տեսած մարդը՝ զԱստ-

ուած տեսած կը նկատուի՞։ Ո՛չ։ Նման պարագայի, կարելի է ըսել որ մարդիկ 

Աստուծոյ փառքը կամ Աստուծոյ ներկայութիւնն է որ կը տեսնեն, բայց 

զԱստուած չեն տեսներ։ Աստուած թէպէտ տեսանելի կերպարանքներով 

ինքզինք կը ճանչցնէ, բայց միշտ անտեսանելի եւ անճանաչելի կը մնայ։ Ի՞նչ 

ըսել ուզեց Քրիստոս երբ Փիլիպպոս առաքեալին ըսաւ. "Ով որ զիս տեսաւ՝ 

Հայրը տեսած եղաւ" (Յհ 14.9)։ Ի՞նչպէս պէտք է հասկնալ հոս գործածուած 

"տեսնել" բառը։ Յիսուս "ով որ զիս տեսաւ" բառերով, ըսել կ’ուզէ՝ ով որ զիս 

ճանչցաւ իբրեւ Աստուած, ով որ գիտցաւ թէ ո՛վ եմ ես եւ թէ՝ Հօրմէս եկած 

եմ, ան որոշապէս տեսած կը նկատուի Հայրս։ Քրիստոսի երկրաւոր կեանքին 

նպատակը մարդիկը Հօր Աստուծոյ ճանաչողութեան առաջնորդելն էր։ Անոնք 

որոնք յաջողեցան Քրիստոսի անձին մէջ տեսնել անոր աստուածութեան 

ներկայութիւնը, Աստուծոյ մարդեղացումը, անոնք բնականօրէն որոշ հաս-

կացողութեամբ մը զԱստուած տեսած կը նկատուին»։ 

2) «Բացի Միածինէն, որ Աստուած է եւ Հօրմէն անբաժան»։ Սա ազատ 

կամ իմաստային թարգմանութիւն է անշուշտ։ Յունարէն բնագիրը կ’ըսէ. 

«Միածինը՝ Աստուած, ան որ Հօրը ծոցին մէջն է»։ Յունարէնի «Հօրը ծոցին 

մէջն է» բառերը թարգմանուած են «Հօրմէն անբաժան» բառերով։ Խորքին 

մէջ, թարգմանութիւնը բնագիրին մեկնաբանութիւնն է. որովհետեւ, Որդի-

ին համար ըսուած «Հօրը ծոցին մէջն է» խօսքով, կը հասկնանք անոր անբա-

ժանելիութիւնը Հօրմէն, եւ անոր համար ալ «Հօրը ծոցին մէջն է» բառերը, 

Զարեհ Արք. Ազնաւորեան փոխարինած է «Հօրմէն անբաժան» բառերով։ Վե-

րեւ ըսինք որ Որդին Հօրը հետ ունի միեւնո՛յն բնութիւնը, միեւնո՛յն էու-

թիւնը, միեւնո՛յն իսկութիւնը։ Արդ, քանի որ Հայրը եւ Որդին միեւնոյն աստ-

ուածային բնութիւնն ու էութիւնը ունին, բնականօրէն անոնք չեն կրնար 

բաժնուիլ իրարմէ։ Եւ չբաժնուեցան, նոյնիսկ երբ Որդին մարդեղացաւ։ Որ-

դին մարմին առաւ բայց Հօրմէն անբաժան մնաց։ Մարդեղանալը զինք իր 

Հօրմէն չհեռացուց կամ չբաժնեց, որովհետեւ մարդեղացումով Որդին ինք-

նիր աստուածային էութենէն կամ բնութենէն չբաժնուեցաւ, այլ պարզապէս 

իր աստուածային էութեան փառքէն կամ փառաւորութենէն էր որ բաժնուե-

ցաւ։ Քրիստոս իր աստուածային էութիւնը պահեց իր մարդեղացումէն ետք, 

բայց ժամանակաւորապէս մերկացաւ աստուածային իր փառքէն ու պատիւէն 

(Փլպ 2.7), եւ ատ ալ՝ մեզի՛ համար, որպէսզի մե՛նք կարող ըլլանք մերձենալու 

իրեն՝ իրմով բարձրանալու համար դէպի Հայրը։ 

3) «Հօրը ծոցին մէջն է» բառերը ցոյց կու տան Որդիին կատարեալ հաւա-

սարութիւնը Հօրը հետ։ Սուրբ Յովհան Ոսկեբերան կ’ըսէ. «Որդիին համար 

կ’ըսուի թէ Հօրը ծոցին մէջն է, ցոյց տալու համար որ Որդիին իշխանու-

թիւնը հաւասար է Հօրը իշխանութեան»։ Արդարեւ, անոնք երկու իշխաններ 

չեն, եւ ուստի՝ երկու իշխանութիւններ չեն։ Անոնք մէ՛կ իշխան ու մէ՛կ իշ-

խանութիւն են, կ’իշխեն միեւնո՛յն ձեւով ու միեւնո՛յն նպատակով։ 

4) «Որդին էր որ մեզի ճանչցուց զայն»։ Ի՞նչ իմաստով Որդին մեզի 

ճանչցուց Հայրը.- 
ա) Յստակ է որ Որդիին ամբողջ երկրաւոր կեանքը Հայրը մարդոց ճանչ-

ցընելու, Հօր կամքը մարդոց յայտնելու ճիգ մըն էր, ընթացք մըն էր։ Այս 

իմաստով, Որդին ի՛նքն էր որ մեզի ճանչըցուց Հայրը եւ անոր սէրը, անոր 

քաղցրութիւնն ու քաղցրութեան խորութիւնը, անոր կամքն ու կամքին բա-

րութիւնը, անոր ներումն ու ներումին անսահմանութիւնը, անոր գթառա-

տութիւնն ու գթառատութեան անչափութիւնը։ Որդիին նման, մենք եւս, 

Հօր Աստուծոյ սիրոյն ճառագայթումը պէտք է ըլլանք մեր շրջապատին մէջ։ 

Մարդիկ պէտք է զԱստուած ճանչնան իբրեւ սէր՝ անոնց հանդէպ մեր ցու-

ցաբերած սիրոյն ընդմէջէն։ Զանիկա պէտք է ճանչնան իբրեւ քաղցր հայր՝ 

անոնց հանդէպ մեր յայտնած քաղցր վերաբերմունքին ընդմէջէն։ Մէկ խօս-

քով, մարդոց համար Աստուած պէտք է ճանաչելի դառնայ՝ զԱստուած ճանչ-

ցողներուս ընդմէջէն։ 

բ) Երբ կը հաստատուի թէ Որդին ի՛նքն էր որ մեզի ճանչցուց Հայրը, 

ըսել կ’ուզուի նաեւ, թէ Որդիին մէ՛ջ ու Որդիին միջոցա՛ւ է որ մենք 

տեսանք ու ճանչցանք Հօր ներկայութիւնը։ Որդիո՛վ է որ Հայրը մեզի 

յայտնուեցաւ ու կը յայտնուի։ Անտեսանելին Աստուած՝ Քրիստոսո՛վ էր որ 

տեսանելի դարձաւ։ 

գ) Հրեաներ սխալ գաղափար կազմած էին Աստուծոյ մասին։ Անոնք 

զԱստուած կը ճանչնային իբրեւ պատժո՛ղ Աստուած, չներո՛ղ Աստուած, մէկ 

մեղքի համար մարդիկը քարկոծել պատուիրո՛ղ Աստուած, մէկ անհնազան-

դութեան համար մարդիկը մերժո՛ղ Աստուած։ «Այդպիսին էր Աստուած» 

Հին Կտակարանին մէջ, որովհետեւ Հին Կտակարանը Օրէնքի ժամանակա-

շրջան էր եւ ոչ թէ շնորհքի։ Ո՛չ ոք պէտք էր խախտէր Օրէնքը, իսկ եթէ 

խախտէր՝ պէտք էր պատժուէր, եւ ասիկա պատճառ դարձած էր որ հրեաներ 

զԱստուած դիտէին իբրեւ անգութ Տէր, փոխանակ զանիկա նկատելու գթա-

ռատ հայր։ Յովհաննէս Աւետարանիչ վկայելով թէ «Որդին էր որ մեզի ճանչ-

ցուց զայն», ուզեց ցոյց տալ հրեաներուն, թէ իրենք Աստուծոյ ճշգրիտ ճա-

նաչողութիւնը չունէին, եւ թէ Յիսուս եկած էր այդ ճանաչողութեան առաջ-

նորդելու զիրենք։ Եկած էր ցոյց տալու հրեաներուն, թէ Աստուած՝ Աստ-

ուած ըլլալուն կողքին՝ նաեւ հա՛յր է, եւ զուր տեղ չէ որ նոյն համարին մէջ 

Աստուած եւ հայր բառերը կը գործածուին։ Հրեաներ զԱստուած կը ճանչ-

նային իբրեւ Արարիչ, իբրեւ Տէր ու Թագաւոր, բայց զայն չէին ճանչնար իբ-

րեւ հայր։ Որդին եկաւ ու յայտնեց անոնց ու մեզի, թէ Աստուած՝ Աստուած 

ըլլալուն առընթեր, նաեւ սէր ու սիրո՛ղ հայր է, բազմագութ ու ողորմա՛ծ 

հայր է, ինկածը վերականգնող ու խոցոտուածը բուժող հայր է։ Մենք կը 

ճանչնա՞նք զԱստուած իբր սէր, սիրելի ու սիրող հայր։ 

 

«Յնռծ՟մմեջ ծգսգրգ՟ժ ռխ՟ճնրէթրմզ սնր՟ր, գվՠ Հվգ՟ճ հգխ՟ռ՟վ-

մգվ Եվնրջ՟հեղեմ ւ՟ծ՟մ՟մգվ գր Ղգրս՟տթմգվ հվխգտթմ թվգմ՝ նվոեջդթ 

ծ՟վտմգմ. "Ո՞ռ գջ բնրմ"։ Ամթխ՟ ՟պ՟մտ ռ՟վ՟մգժնր ինջսնռ՟մգտ՟ր գր 

ճ՟ճս՟վ՟վգտ. "Եջ շգղ Քվթջսնջզ"» (Յծ 1.19-20)։ 

1) Ղրկողները՝ Ատեանին2 գլխաւոր անդամներն էին, իսկ Յովհաննէս 

Մկրտիչին քով ղրկուողները՝ պարզ քահանաներ ու Ղեւտացիներ, որոնք հա-

ւանաբար նոյն Ատեանին անդամներէն էին։ Ատեանին գլխաւոր անդամները 

անձնապէս չեկան Յովհաննէսի մօտ, գլխաւոր երկու պատճառներով.- 

ա) Անոնք լսած էին թէ Յովհաննէսի մօտ գացողները, իրենց մեղքերը կը 

խոստովանէին ու կը մկրտուէին. իրենց ըմբռնումով իրենք մեղք չունէին, 

եւ ուստի՝ մկրտութեան կարիքն ալ չունէին։ Ուրեմն, Յովհաննէսի մօտ 

իրենց չգալուն պատճառը՝ իրենց հպարտութիւնն էր, իրենք զիրենք արդար 

կարծելն էր։ 

-------------------------------- 
2
 «Ատեան» կը կոչուէր հրեաներու բարձրագոյն ժողովը, Յունարէնով «Սինետրիոն» կոչուած, 

որ գերագոյն ատեանի դեր կը կատարէր՝ ազգային ու կրօնական կարեւոր հարցեր կամ 

դատեր վճռելու համար (Մտ 5.22, 10.17, 26.59։ Մր 14.55, 15.1։ Գրծ 4.15 եւլն), մինչ փոք-

րիկ դատերով կը զբաղէին շրջանային դատարանները, այլ խօսքով՝ ժողովարանները։ 

Ատեանը կը բաղկանար 70 անդամներէ, որոնք առնուած կ'ըլլային աւագ քահանաներէն, 

Օրէնքի ուսուցիչներէն ու ծերերէն, եւ առաւել՝ քահանայապետէն, որ ժողովին նախա-

գահն էր։ (Զարեհ Արք. Ազնաւորեան)։ 

բ) Իրենց համար նուաստութիւն կը համարէին Յովհաննէսի մօտ երթալը, 

մանաւանդ որ ան իրենց Ատեանին անդամ չէր, եւ ոչ ալ անոր գործը՝ իրենց 

Ատեանին կողմէ վաւերացուած։ 

2) Սինետրիոնի անդամները սովորաբար երբ պիտի հարցաքննէին մէկը՝ 

զանիկա իրենց մօտ կանչել կու տային, բայց հոս կը տեսնենք թէ անոնք Յով-

հաննէսը կանչել չտուին իրենց մօտ, այլ իրե՛նք մարդ ղրկեցին անոր մօտ, 

գուցէ վախնալով ժողովուրդէն, որոնք խուռներամ բազմութեամբ կ’երթա-

յին անոր մօտ։ 

3) Քրիստոսի մարդեղացումը կանխող չորս դարերուն Աստուած ոչ մէկ 

մարգարէի միջոցաւ խօսեցաւ հրեայ ժողովուրդին։ Աստուծոյ լռութեան 

պատճառը՝ հրեաներուն անհաւատութիւնն ու անհաւատարմութիւնն էր։ 

Իսկ հիմա որ սկսաւ խօսիլ իր Որդիին նախակարապետին միջոցաւ՝ հրեայ 

կրօնական ղեկավարները դարձեալ ականջ չտուին ու դարձեալ չհաւատա-

ցին։ Ատեանի անդամները ուսանած մարդիկ էին. անոնք անմիջապէս պէտք 

էր յիշէին Աստուծոյ խօսքն ու խոստումը Մաղաքիա մարգարէին միջոցաւ 

ըսուած (4.4-6), եւ անոր վրայ հիմնուած՝ ստոյգ կերպով պէտք էր գիտնային 

որ Յովհաննէս նախակարապետն էր Մեսիային. եթէ ասիկա գիտնային՝ պի-

տի գիտնային նաեւ որ Մեսիան յայտնուած է ուրեմն։ 

4) Հրեայ ղեկավարները քահանաներ ու Ղեւտացիներ չղրկեցին Յով-

հաննէսի մօտ որպէսզի հետեւէին անոր, կամ որպէսզի լսէին անոր քարոզու-

թիւնը, խոստովանէին իրենց մեղքերը, կամ մկրտուէին անոր ձեռքով, այլ՝ 

որպէսզի հարցաքննէին զայն, որպէսզի անոր կատարած մկրտութիւնը հարցա-

կանի տակ առնէին, որպէսզի ճնշում բանեցնէին անոր վրայ։ Ղրկուած քահա-

նաները իրաւունք չունէին հարցաքննելու Յովհաննէս Մկրտիչը, որովհե-

տեւ Յովհաննէս Ահարոն քահանային սերունդէն էր, եւ ուստի՝ իր կարգին 

քահանայ էր։ 

5) Քահանաներն ու Ղեւտացիները Յովհաննէսին Հարցուցին. «Ո՞վ ես 

դուն»։ Իրենց այս հարցումը ցոյց կու տայ թէ ո՛չ իրենք եւ ո՛չ ալ զիրենք 

ղրկողները գիտէին թէ ո՛վ էր Յովհաննէսը. իսկ ինչո՞ւ չէին գիտեր. որովհե-

տեւ Յովհաննէս Երուսաղէմի կամ այլ քաղաքի մէջ չէր ապրեր, այլ՝ Հրէաս-

տանի անապատին մէջ. հեռո՛ւ էր մարդոց աչքերէն։ Երբ իր առաքելութեան 

ժամանակը հասաւ՝ այն ատեն միայն հանդէս եկաւ։ Տեսէք թէ որքան խոնարհ 

էր Յովհաննէս Մկրտիչ։ Ինքզինք հեռու կը պահէր մարդոց աչքերէն։ Նոյն-

իսկ երբ իր առաքելութեան սկսաւ՝ հեռու չմնաց անապատէն։ Ամէն օր երբ 

լսէր մարդոց խոստովանութիւնը եւ մկրտէր զանոնք, աւարտին անապատ կը 

վերադառնար։ Փառք չէր փնտռեր, եւ ուստի՝ զինք փառաբանող մարդիկ ալ 

չէր փնտռեր։ Երանի այսօրուան հովիւները նաեւ հետեւին Յովհաննէսի օրի-

նակին, եւ չփնտռեն զիրենք փառաբանող մարդիկ։ 

6) Յովհաննէս առանց վարանելու խոստովանեցաւ եւ յայտարարեց. «Ես 

չեմ Քրիստոսը»։ Քահանաներն ու Ղեւտացիները չհարցուցին Յովհաննէսի 

եթէ երբեք Քրիստոսն էր (Օծեալը)։ Յովհաննէս ինքնակամօրէն յայտարա-

րեց թէ ինք չէ Քրիստոսը, որովհետեւ գիտէր թէ անոնք կը մտածէին այս 

մասին։ Յովհաննէս չընդունեց որ մարդիկ իր մասին մտածէին այն՝ ինչ որ 

ինք չէր։ Մենք եւս, պէտք չէ ընդունինք որ մարդիկ մեր մասին մտածեն կամ 

խօսին բաներ՝ որ իսկութեան մէջ չենք։ Օրինակ, պէտք չէ ընդունինք որ 

մարդիկ մեզ բարի կոչեն՝ եթէ բարի չենք, կամ սուրբ կոչեն՝ եթէ սուրբ չենք. 

նոյնիսկ եթէ բարի ենք ու սուրբ կեանք կ’ապրինք, դարձեալ, պէտք չէ ըն-

դունինք որ մարդիկ մեզ ներկայացնեն իբր այդպիսին ու մեր փառաբա-

նանքը կատարեն։ 

7) Յովհաննէս խոստովանեցաւ եւ յայտարարեց. «Ես չեմ Քրիստոսը»։ 

Հրեայ ժողովուրդը կը հաւատար որ Մեսիան պիտի գար եւ բժշկութիւն ու 

փրկութիւն բերէր, օրհնութիւն ու նորոգութիւն բերէր։ Յովհաննէս խոստո-

վանելով թէ ինք չէ Քրիստոսը՝ խոստովանած եղաւ թէ ինք չէ բժշկութիւն 

ու փրկութիւն բերողը, օրհնութիւն ու նորոգութիւն բերողը։ Հոգեւոր 

ամէն մշակ, պէտք է Յովհաննէսի նման խոստովանի թէ ինք չէ որ մարդիկը 

կը փրկէ, այլ՝ Մեսիան. ինք չէ որ մարդիկը կ’ազատէ ու կ’ազատագրէ, այլ՝ 

Մեսիան. ինք չէ որ ինկածը կը վերականգնէ, այլ՝ Մեսիան։ Կղերականը 

պէտք է գիտակցի թէ ինք մաքրութիւն կը քարոզէ, բայց մաքրողը ինք չէ, 

այլ՝ Յիսուսը. սուրբ կեանք ապրիլ կը պատուիրէ, բայց սրբողը ինք չէ, այլ՝ 

Սուրբը. մխիթարութիւն կը պատգամէ, բայց մխիթարողը ինք չէ, այլ՝ 

Տէրը։ Յովհաննէսի նման պէտք է բոլորս յայտարարենք ու խոստովանինք թէ 

մենք չենք Քրիստոսը, այլ խօսքով՝ մենք չենք մարդոց փրկութեան ու երջան-

կութեան աղբիւրը, մենք չենք մարդոց նորոգութեան ու օրհնութեան պատ-

ճառը, այլ՝ Քրիստոս ինք։ 

8) Յովհաննէս Մկրտիչ խոնարհ էր, եւ անոր համար ալ կրցաւ խոստո-

վանիլ թէ ինք չէ Քրիստոսը, թէ ինք արժանի չէ Քրիստոսի «կօշիկին կա-

պերն իսկ քակելու» (Ղկ 3.16), եւ թէ Քրիստոսի հեղինակութիւնը պէտք է 

զօրանայ, իսկ ինք պէտք է քաշուի հրապարակէն (Յհ 3.30)։ Յովհաննէսի նման 

խոնարհ եղողները միայն կրնան Քրիստոսի մեծութեան դիմաց՝ իրենց փոք-

րութիւնը խոստովանիլ, Քրիստոսի փառաւորութեան դիմաց՝ իրենց անար-

գութիւնը յայտարարել։ 

 

«Հ՟ո՟ ն՞ռ գջ բնրմ,– ծ՟վտնրտթմ.– Եհթ՟՞մ գջ։ 

– Ո՛շ, Եհթ՟մ շգղ,– ո՟ս՟ջի՟մգտ։ 

– Մ՟վա՟վե՞մ գջ բնրմ,– ծ՟վտնրտթմ։ 

– Ո՛շ,– ո՟ս՟ջի՟մգտ» (Յծ 1.21)։ 

1) «Եղիա՞ն ես»։ Հրեայ ժողովուրդը, եւ յատկապէս անոնց ղեկավարները, 

գիտէին որ Մեսիային յայտնութենէն առաջ՝ նախ Եղիան պիտի յայտնուէր 

(Մղ 4.5, 3.1), եւ մեծամեծ բաներ պիտի ընէր իրենց կեանքին մէջ (Ղկ 1.16-

17։ Մղ 4.5-6)։ Անոնց ըմբռնումը սակայն Եղիային յայտնութեան վերաբերեալ 

մարմնաւոր հասկացողութիւն ունէր։ Անոնք կը հաւատային որ Եղիան մար-

մինով պիտի վերադառնար եւ բնակութիւն հաստատէր իրենց մէջ։ Անոնք 

բազմաթիւ նմանութեան եզրեր գտան Յովհաննէսի եւ Եղիայի միջեւ, եւ 

սակայն զիրենք շփոթի մատնողը այն էր՝ որ Յովհաննէս իրենց միջեւ չէր ապրեր, 

ինչպէս իրենք կ’ակնկալէին որ Եղիա գալով պիտի ընէր, եւ իրենց այս շփոթը 

փարատելու համար էր որ անոնք հարցուցին իրեն եթէ երբեք Եղիան էր։ 

Հրեաներ չէին ըմբռներ որ Մեսիային նախակարապետը նոյնինքն Եղիան 

պիտի չըլլար, այլ՝ «Եղիայի հոգիով եւ զօրութեամբ լեցուած» մէկը (Ղկ 1.17։ Մղ 

4.6), այլ խօսքով՝ Եղիայի կրակէ հաւատքն ու նախանձախնդիր հոգին ունեցող 

մէկը։ 

2) «Մարգարէ՞ն ես դուն»։ Գիտնալէ ետք թէ Յովհաննէսը Եղիան չէ, այս 

անգամ հարց տուին իրեն եթէ երբեք Մարգարէն է։ Ուշադրութիւն ըրէք. չեն 

հարցներ իրեն եթէ երբեք մարգարէ է, կամ հին մարգարէներէն մին է, այլ կը 

հարցնեն եթէ երբեք Մարգարէն է. յստակ է որ քահանաներն ու Ղեւտացիները 

կ’ակնարկէին այն յատուկ Մարգարէին, որ Աստուած խոստացած էր ղրկել 

իրենց, որ ուրիշ մէկը չէր եթէ ոչ Քրիստոսը (Բ.Օր 18.15,18)։ Յովհաննէս 

արդէն իրենց ըսած էր թէ ինք Քրիստոսը չէ. բայց այստեղ «Մարգարէն» 

անունին տակ վերստին կ’ուզեն ստուգել եթէ երբեք ինքն է խոստացուած 

Մարգարէն՝ Քրիստոսը՝ աշխարհի Փրկիչը։ 

 

«"Որվգղմ զջե՛ ղգդթ, ն՞ռ գջ բնրմ, նվոեջդթ ո՟ս՟ջի՟մ ղզ ս՟մւ 

ղգդ հվխնհմգվնրմ։ Դնրմ ւնր ղ՟ջթբ թ՞մշ խ’զջգջ"։ Յնռծ՟մմեջ ո՟ս՟ջ-

ի՟մգտ.– Եջ "՟մ՟ո՟սթմ ղեչ ՟հ՟հ՟խնհթմ կ՟ճմմ գղ,- թմշոեջ խ’զջե 

Եջ՟ճթ ղ՟վա՟վեմ,- ծ՟վէգտե՛ւ Տթվնչ ձ՟ղՠ՟մ"» (Յծ 1.22-23)։ 

1) Երբ ղրկուած քահանաներն ու Ղեւտացիները տեսան որ յստակ պատասխան 

չառին Յովհաննէսէն, այս անգամ խօսեցան զիրենք ղրկողներուն անունով. «Ուրեմն 

ըսէ՛ մեզի, ո՞վ ես դուն, որպէսզի պատասխան մը տանք մեզ ղրկողներուն»։  

Յովհաննէս գիտէր թէ հետը խօսողները քահանաներ ու «սուրբ բաներու» 

ծառայութեան կանչուած Ղեւտացիներ էին, եւ գիտէր նաեւ թէ անոնք կրօ-

նական ղեկավարներու կողմէ ղրկուած էին։ Յովհաննէս յարգեց ղրկուողնե-

րուն պաշտօնը, եւ յարգեց նաեւ ղրկողներուն դիրքն ու հանգամանքը, եւ 

անոր համար յստակ պատասխան տուաւ անոնց. «Ես "անապատին մէջ աղա-

ղակողին ձայնն եմ,- ինչպէս կ’ըսէ Եսայի մարգարէն,- հարթեցէ՛ք Տիրոջ ճամ-

բան"»։ Յովհաննէս Սուրբ Գիրքի քարոզիչներուն՝ Սուրբ Գիրքէն պատաս-

խան տուաւ, որպէսզի հաւատային ու համոզուէին իր խօսքին, եւ որպէսզի 

պարզ կերպով տեսնէին թէ ահա իրմով կ’իրականանար՝ Մեսիային յայտնութենէն 

առաջ Եղիան ղրկելու խոստումը։ Յովհաննէս եկեղեցականներուս կը սոր-

վեցնէ, թէ երբ մարդիկ հարցնեն մեզի մեր կոչումին մասին, Սուրբ Գիրքով 

պէտք է ապացուցենք անոնց թէ Աստուած ի՛նք մեզ կանչած է իր այգիին մէջ 

աշխատելու, որպէսզի մեզի համար ըսուած չըլլայ Տիրոջ խօսքը. «Այս մար-

գարէները ես չղրկեցի, բայց անոնք կը վազեն։ Ես անոնց չխօսեցայ, բայց 

անոնք կը մարգարէանան» (Եր 23.21, 14.14-15)։ 

2) «Անապատին մէջ աղաղակողին ձայնն եմ»։ Անապատին մէջ աղաղա-

կելը՝ առանձնութեան մէջ աղօթել եւ աղիողորմ ձայներով զԱստուած կան-

չել կը նշանակէ։ «Աղաղակողին ձայնն եմ» բառերը կը պարզեն թէ Յովհան-

նէս առատ արցունք կը հեղուր անապատներուն մէջ մարդոց դարձին ու փր-

կութեան համար։ Երբ ան մարդոց մօտ երթար՝ քարոզի ճամբով իր ձայնը 

անոնց լսելի կը դարձնէր, իսկ երբ անապատ քաշուէր՝ իր ձայնը աղօթքի 

ճամբով Աստուծոյ լսելի կը դարձնէր։ Ամէն հոգեւոր մշակ, պէտք է դէպի 

Տէրը բարձրացող աղաղակող ձայն մը ըլլայ մարդոց փրկութեան համար։ 

Յովհաննէսի նման մարդոց փրկութեան համար չաղաղակող հովիւը՝ չի 

կրնար Աստուծոյ կողմէ կանչուած ըլլալ։ 

3) «Հարթեցէք Տիրոջ ճամբան»։ Այստեղ Տիրոջ ճամբան բանալու մասին 

չի խօսուիր, այլ՝ զանիկա հարթելու մասին։ Նախապէս Տիրոջ ճամբան հարթ 

էր եւ դիւրին։ Օրէնքի ուսուցիչներն ու Փարիսեցիները իրե՛նք էին որ 

դժուարացուցին ու խորտուբորտ դարձուցին այդ ճամբան, իրենց մարդա-

դիր ու պարտադիր օրէնքներով ու կանոններով, զորս կը կոչէին «հայրերու աւան-

դութիւն»։ Այս մասին էր որ խօսեցաւ Տէրը երբ ըսաւ. «Ինչո՞ւ կ’անտեսէք Աս-

տուծոյ պատուիրանը՝ ձեր աւանդութիւնը պահելու համար» (Մտ 15.3)։ 

4) «Հարթեցէք Տիրոջ ճամբան»։ Հրեայ ժողովուրդը կը սպասէր Մեսիային 

գալուստին։ Մեսիան արդէն մարդեղացած էր ու պատրաստ էր գալու հրեա-

ներուն, բայց անոնք պէտք էր ճամբան հարթէին Մեսիային առջեւ, որպէսզի 

կարենար գալ իրենց։ Այդ ճամբուն վրայ շատ արգելքներ ու խոչընդոտներ 

կային. Յովհաննէս այդ արգելքներն ու խոչընդոտները հարթելու կոչ կ’ուղ-

ղէ իրենց։ Մտածենք մեր մասին. եթէ Յիսուս ուզէ մեզի գալ՝ հա՞րթ է մեզի 

գալու իր ճամբան, թէ՝ արգելքներով ու խոչընդոտներով լեցուն։ Եթէ կայ 

մեր կեանքին մէջ մեղք մը որ կը սիրենք ու կը փայփայենք՝ ատիկա խորտու-

բորտ կը դարձնէ Յիսուսի եւ մեր միջեւ գոյութիւն ունեցող ճամբան, եւ կը 

դժուարացնէ Յիսուսի գալը ու հասնիլը մեզի։ Այդ ճամբան հարթելու հա-

մար, պէտք է խնդրենք Տիրոջմէն որ հեռացնէ մեր սրտէն մեղքի սէրը։ Մարդ 

չի կրնար մեղք չգործել, բայց մեղքը չէ որ այդ ճամբան անհարթ կը դարձնէ՝ 

որքան մեղքի սէրը։ 

 

«Ղվխնր՟լ ո՟սա՟ղ՟րնվմգվզ, նվնմւ Փ՟վթջգտթմգվ եթմ, ծ՟վտնր-

տթմ Յնռծ՟մմեջթմ. "Հ՟ո՟ թմշն՞ր խզ ղխվսգջ, գէե բնրմ Քվթջսնջզ շգջ, 

նշ ՟ժ Եհթ՟մ խ՟ղ ղ՟վա՟վեմ"» (Յծ 1.24-25)։ 

1) Հրեայ ղեկավարներուն կողմէ ղրկուած քահանաներն ու Ղեւտացինե-

րը Փարիսեցիներ էին. ասոնք լսելէ ետք Յովհաննէսի խօսքերը, եւ գիտնալէ 

ետք թէ ան ո՛չ Եղիան է եւ ո՛չ ալ Քրիստոսը, հարց կու տան իրեն՝ թէ ինչո՞ւ 

կը մկրտէ ուրեմն։ Ճիշդ է որ Հին Կտակարանին մէջ մկրտելու խորհուրդը 

չկար, եւ սակայն թլփատուած մանուկը ջուրով լուալու արարողութիւնը 

կար. ըստ երեւոյթին, Յովհաննէսի կատարած մկրտութիւնը՝ թլփատութե-

նէն ետք մանուկները ջուրով լուալու ու մաքրելու արարողութիւնն էր որ կը 

յիշեցնէր Փարիսեցիներուն, եւ անոր համար էր որ ընդվզումով հարցուցին 

իրեն թէ ինչո՛ւ կը մկրտէ եթէ երբեք ո՛չ Եղիան է եւ ո՛չ ալ Քրիստոսը։ Իրենց 

ըմբռնումով, միայն Մեսիան կամ անոր նախակարապետը իրաւասութիւնը 

ունէին նման բան ընելու։ 

2) Հրեայ կրօնական ղեկավարները լաւապէս ծանօթ էին Զաքարիայի 12-

13 գլուխներուն։ 12-րդ գլուխը կը խօսի Երուսաղէմի բարօր ապագային մա-

սին, իսկ 13.1-ին մէջ կը խօսուի «Դաւիթի տանը ու Երուսաղէմի բնակիչնե-

րուն բացուած աղբիւր»ի մը մասին, որ պիտի մաքրէ ժողովուրդը իրենց 

մեղքերէն ու պղծութիւններէն։ Իրենց ըմբռնումով այս աղբիւրը Մեսիան 

ինք պիտի ըլլար, որ մարդիկը մաքրելու իշխանութիւնը պիտի ունենար։ 

Անոնք խորհեցան, որ եթէ Յովհաննէսը Մեսիան չէ, ուրեմն ան իրաւունք 

չունէր մարդոց մեղքերուն խոստովանութիւնը լսելու եւ զանոնք մկրտու-

թեան ջուրով լուալու։ 

3) Հրեայ կրօնական ղեկավարները նաեւ լաւապէս ծանօթ էին իրենց ազ-

գին ուղղուած Աստուծոյ հետեւեալ խոստումին. «Ձեր վրայ մաքուր ջուր պի-

տի սրսկեմ ու պիտի մաքրուիք» (Եզ 36.25)։ Դարձեալ, իրենց ըմբռնումով այս 

խոստումը միայն Մեսիան կրնար կատարել, եւ ուստի՝ Յովհաննէս իրաւունք 

չունէր մարդոց մեղքերուն խոստովանութիւնը լսելու եւ զանոնք մկրտու-

թեան ջուրով մաքրելու։ 

 

«Յնռծ՟մմեջ ո՟ս՟ջի՟մգտ. "Եջ կգդ չնրվնռ խզ ղխվսգղ, ՠ՟ճտ կգվ 

ղեչ խ՟ճ ղեխզ, էեոես բնրւ շեւ ձ՟մշմ՟վ, նվ թմկղե գսւ գխնհմ ե։ Եջ 

՟մնվ խփյթխմգվնրմ խ՟ոգվմ ՟մա՟ղ ւ՟խգժնր ՟վը՟մթ շգղ"» (Յծ 1.26-27)։ 

1) «Ես ձեզ ջուրով կը մկրտեմ, բայց ձեր մէջ կայ մէկը, …»։  Վերեւ հաս-

տատեցինք թէ հրեայ կրօնական ղեկավարները հիմնուելով Եզ 36.25-ին եւ 

Զք 13.1-ին վրայ, կը հաւատային որ երբ Մեսիան գար՝ զիրենք պիտի մաքրէր 

ջուրով. այս բառերով, Յովհաննէս Մկրտիչ մէկ կողմէ ուզեց բացայայտել 

անոնց թէ ինք չէ Մեսիան, եւ ուստի՝ ինք չէ մաքրողը, իսկ միւս կողմէ՝ 

ուզեց յայտնել անոնց, թէ իսկական մաքրութիւնը իր սրսկած ջուրով չէ որ 

տեղի կ’ունենայ, այլ՝ Սուրբ Հոգիով, որուն մկրտութեան պարգեւիչը Քրիս-

տոս ինք պիտի ըլլայ (Մտ 3.11)։ Արդարեւ, Յովհաննէսի շնորհած մկրտու-

թիւնը՝ ապաշխարութեան մկրտութիւն էր. մարդիկ իրեն գալով՝ կը զղջային 

ու կը խոստովանէին իրենց մեղքերը (Մր 1.5), բայց անոնց մեղքերը սրբողը 

Մեսիան ինք պիտի ըլլար, եւ զանոնք պիտի սրբէր իր արիւնով։ Յովհան-

նէսի մկրտութիւնը լոկ ծիսականօրէն կը մաքրէր մարդիկը, ճիշդ ինչպէս 

կենդանիներուն արիւնը ծիսականօրէն կը մաքրէր զանոնք (Եբր 9.13), բայց 

զանոնք ճշմարտապէս ու էապէս մաքրողը Քրիստոս ինք պիտի ըլլար։ 

2) «Ձեր մէջ կայ մէկը, թէպէտ դուք չէք ճանչնար, որ ինձմէ ետք եկողն է։ 

Ես անոր կօշիկներուն կապերն անգամ քակելու արժանի չեմ»։ Այս բառերով 

Յովհաննէս բացայայտեց զինք հարցաքննող Փարիսեցիներուն, թէ Մեսիան 

որուն իրենք կը սպասէին ու կը փնտռէին՝ արդէն յայտնուած է, իրենց մէջ է 

ու իրենց միջեւ կ’ապրի։ Եթէ անոնց սպասումն ու փնտռտուքը Մեսիային 

ըլլար անկեղծ ու սրտագին՝ անոնք պէտք էր ուրախանային Յովհաննէսի 

տուած այս աւետիսին համար, բայց անոնք ոչ միայն չուրախացան, այլ նոյն-

իսկ հետաքրքրութիւն ցոյց չտուին. ոչ հարցուցին իրեն թէ որո՞ւ մասին կը 

խօսէր, եւ ոչ ալ հարցուցին թէ ի՞նչպէս կրնային Մեսիան գտնել։ Յովհան-

նէս տեսնելով անոնց անհետաքրքրութիւնն ու անտարբերութիւնը Մեսիա-

յին հանդէպ՝ անոնց ըսաւ. «դուք չէք ճանչնար զայն»։ Այո՛, ոեւէ մէկը որ 

անտարբեր է Յիսուսի հանդէպ՝ չի կրնար զինք ճանչնալ։ Յիսուս ինքզինք կը 

յայտնէ միայն անոնց՝ որոնք սէր ու հետաքրքրութիւն ունին իրեն հանդէպ։ 

3) «Ձեր մէջ կայ մէկը, թէպէտ դուք չէք ճանչնար»։ Այս բառերը միայն 

Փարիսեցիներուն չի վերաբերիր, այլ՝ բոլորիս։ «Ձեր մէջ կայ մէկը», եւ այդ 

մէկը Յիսուսն է. Յիսուս մեր մէջն է, մեզի հետ է, մեզի հետ կ’ապրի, ներկա՛յ 

է մեր կեանքին մէջ. բայց եթէ զինք չենք ճանչնար՝ Յովհաննէսի խօսքը մեզի 

ալ ուղղուած կը համարուի. «Թէպէտ դուք չէք ճանչնար»։ Որքա՜ն մարդիկ 

կան որոնք ամենօրեայ դրութեամբ Յիսուսի օրհնութիւնները կը վայելեն, 

բայց չեն ճանչնար Յիսուսը, եւ ոչ ալ կ’անդրադառնան թէ իրենց վայելած 

օրհնութիւնները՝ անոր ձեռքէն է որ կը ստանան։ 

4) «Որ ինձմէ ետք եկողն է»։ Այս բառերով Յովհաննէս կը պարզէ, թէ 

Մեսիան որուն հրեաները կը սպասեն՝ ինք չէ, այլ՝ իրմէ ետք եկողն է։ Միա-

ժամանակ, կը յայտնէ թէ հասած է ժամանակը որ վերջ գտնէ իր առաքե-

լութիւնը, որպէսզի սկսի առաքելութիւնը անոր՝ որ պիտի ըլլար Փրկիչը 

մարդկութեան։ Եւ որպէսզի «ինձմէ ետք եկողն է» բառերը գայթակղութեան 

ու մոլորութեան պատճառ չդառնան Փարիսեցիներուն համար, մտածելով 

թէ Յովհաննէսէն ետք եկողը՝ Յովհաննէսէն տարբեր մէկը պիտի չըլլայ, 

Յովհաննէս անմիջապէս կ’աւելցնէ ու կ’ըսէ. «Ես անոր կօշիկներուն կապերն 

անգամ քակելու արժանի չեմ»։ Այս խօսքը բառացիօրէն պէտք չէ առնել, 

քանի Յիսուս կօշիկ չէր գործածեր, այլ՝ հողաթափ (հաւանաբար)։ Այս խօս-

քը Յովհաննէսի բացարձակ խոնարհութիւնն է որ ցոյց կու տայ։ Հին Կտա-

կարանին մէջ, կօշիկներուն կապերը քակելը՝ ծառաներուն պարտականու-

թիւնն էր։ Յովհաննէս այս բառերով կ’ուզէ պարզել, թէ ինք Յիսուսի ծառան 

ըլլալու անգամ արժանի չէ, եւ ճիշդ ասոր մէջ է որ կը կայանայ Յովհաննէսի 

մեծութիւնը։ Մեծ են բոլոր անոնք՝ որոնք Յիսուսի մեծութեան դիմաց կ’անդ-

րադառնան իրենց փոքրութեան ու ոչնչութեան։ 

«Աճջ իփջ՟խտնրէթրմզ սգհթ նրմգտ՟ր Բգէ՟ՠ՟վ՟ճթ ղեչ, Յնվբ՟մ՟մ 

ագսթմ ղթրջ խնհղզ, նրվ Յնռծ՟մմեջ խզ ղմ՟վ նր խզ ղխվսեվ» (Յծ 1.28)։ 

1) Յովհաննէսի եւ իր մօտ ղրկուած քահանաներուն ու Ղեւտացիներուն 

միջեւ տեղի ունեցող խօսակցութիւնը «տեղի ունեցաւ Բեթաբարայի մէջ»։ 

Շատ մը ձեռագիրներ «Բեթաբարա» անունին փոխարէն՝ ունին «Բեթանիա» 

անունը, որ անշուշտ Ձիթենեաց լերան վրայ գտնուող գիւղը չէ, այլ Յոր-

դանան գետին արեւելեան ափին կը գտնուէր, որուն տեղը ներկայիս անծա-

նօթ է։ 

2) Ինչո՞ւ համար աւետարանիչը կը շեշտէ թէ իրենց միջեւ եղած խօսակ-

ցութիւնը «տեղի ունեցաւ Բեթաբարայի մէջ, Յորդանան գետին միւս կող-

մը»։ Ցոյց տալու համար, թէ Յովհաննէս հեռու էր Երուսաղէմէն, եւ ուստի՝ 

պէտք չէր գայթակղութեան պատճառ դառնար հրեայ կրօնական ղեկավար-

ներուն։ Իրենցմէ հեռու՝ ան աւելի ազատօրէն կրնար գործել ու քարոզել։ 

Հակառակ այս իրողութեան, անոնք հանգիստ չթողուցին զինք։ Զիրենք ան-

հանգստացնողը այն էր, որ իրենք՝ իրենց աչքերով կը տեսնէին թէ ինչպէս 

Երուսաղէմի բնակիչներէն շատեր անոր մօտ կ’երթային ու անոր ձեռքով կը 

մկրտուէին։ Իրենք «մաքրութեան» քարոզիչներ էին, բայց ահա մարդիկ ու-

րիշին ձեռքով մաքրուելու կ’երթային, եւ ատիկա էր որ զիրենք գրգռեց։ 

3) Ըստ կարգ մը մեկնիչներու, Բեթաբարան այն տեղն էր ուր Իսրայէլա-

ցիները մուտք գործեցին երբ անցան Յորդանան գետէն՝ Ուխտի Տապանակը 

կրող քահանաներուն ու Յեսուին առաջնորդութեամբ (Յես 3.8,13-17), երթալ 

ժառանգելու համար խոստացեալ Քանանու երկիրը։ Եթէ ընդունինք այս բա-

ցատրութիւնը, Յովհաննէս Մկրտիչ կը դառնայ Աստուծոյ Ուխտի Տապանակը 

կրող այն քահանան՝ որուն միջոցաւ հրեաներ մօտեցան խոստացուած ճշմա-

րիտ ու երկնային Քանանին՝ որ Քրիստոս ինքն է։ Արդարեւ, երկրաւոր Քա-

նանը՝ կը պատկերացնէ արքայութիւնը, իսկ արքայութիւնը Արքան ինքն է։  

4) Աւետարանիչը դիտմամբ կ’արձանագրէ անոնց միջեւ տեղի ունեցած 

խօսակցութեան եւ անոր վայրին մասին, ցոյց տալու համար թէ այդ խօսակ-

ցութիւնը ծածկաբար տեղի չունեցաւ, այլ՝ հրապարակային կերպով։ Յով-

հաննէս Մկրտիչ հրապարակային կերպով յայտնեց թէ ինք չէ Քրիստոսը, եւ 

թէ Քրիստոս արդէն իսկ յայտնուած է ու իրենց մէջ կը գտնուի, որպէսզի բո-

լո՛րը զինք լսէին, եւ ոչ թէ միայն քահանաներն ու Ղեւտացիները, եւ որպէս-

զի մարդոց մէջ հետաքրքրութիւն ու հաւատք արթննար շուտով յայտնուե-

լիք Մեսիային հանդէպ։ 

 

ՎԱՂԻՆԱԿ Ծ. ՎՐԴ. ՄԵԼՈՅԵԱՆ 

 

(Շար. 7) 

ՊԱՏՄԱ- ՈՒՍՈՒՄՆԱՍԻՐԱԿԱՆ 

90-ԱՄԵԱՅ ՀՈՒՆՁՔԸ ՄԵԾԻ ՏԱՆՆ ԿԻԼԻԿԻՈՅ 

ԿԱԹՈՂԻԿՈՍՈՒԹԵԱՆ ԴՊՐԵՎԱՆՔԻՆ 

Տ. Տ. ՍԱՀԱԿ Բ. ԿԱԹՈՂԻԿՈՍ ԽԱՊԱՅԵԱՆ 

Մկրտիչ Կաթողիկոս Քէֆսիզեան վախճանած էր 8 Նոյեմբեր 1894-ին։ 

Ութը տարի թափուր մնացած էր Կիլիկիոյ Կաթողիկոսական աթոռը. Բարձ-

րագոյն Դրան կողմէ յարուցուած դժուարութիւններ, Պոլսոյ Պատրիարքու-

թեան կողմէ կատարուած զանազան միջամտութիւններ արգելք հանդիսա-

ցած էին նոր Կաթողիկոսի մը ընտրութեան։ Գահակալի մը բացակայու-

թիւնը պատճառ դարձած էր Կաթողիկոսարանի անշքացման, միաբաններ 

ցրուած էին, վանաբնակ մի քանի ծերունի միաբաններ միայն մնացած էին 

Ս. Աթոռէն ներս։  

Նման դժուարին պայմաններու մէջ, 12 Հոկտեմբեր 1902-ին, Մեծի Տանն 

Կիլիկիոյ Կաթողիկոսութեան Ազգային-Եկեղեցական Պատգամաւորական 

Ժողովը, գումարուած Սսոյ Կաթողիկոսարանի Մայր Տաճարին մէջ, Կաթո-

ղիկոս ընտրած էր Երուսաղէմի Պատրիարքութեան լուսարարապետ Սահակ 

Արք. Խապայեանը։ 

4 Յունուար 1903-ին Սուլթանը ֆէրմանով վաւերացուցած էր նորընտիր 

Կաթողիկոսին ընտրութիւնը, միանգամայն առաջին կարգի Մէճիտիէ շքա-

նշանով պարգեւատրած՝ նորընտիր Կաթողիկոսը։  

Մասնաւոր պատուիրակութիւն մը Երուսաղէմ մեկնած էր, Սուլթանին 

ֆէրմանով ու շքանշանով նորընտիր Կաթողիկոսը Կիլիկիոյ Կաթողիկոսու-

թեան նստոցը՝ Սիս առաջնորդելու։ 

Ընտրեալ Կաթողիկոս Սահակ Արք. Խապայեան 26 Փետրուար 1903-ին, 

պատուիրակութեան ընկերակցութեամբ ճամբայ ելած էր Երուսաղէմէն, 

հանգրուանելէ ետք Մերսին եւ Ատանա, Սիս հասած էր 20 Ապրիլ 1903-ին։ 

Շաբաթ մը ետք մեծ խանդավառութեամբ, շուրջ 20,000 հայորդիներու ներ-

կայութեան, Կաթողիկոսարանի բակին մէջ Օծման Ս. Արարողութիւնը կա-

տարուած էր։ 

Հոգեւոր ցնծութեան օրեր էին, Մեծի Տանն Կիլիկիոյ նորաօծ Կաթողի-

կոսը մէկ շաբաթ ետք, 27 Ապրիլի Կարմիր Կիրակին, Սրբալոյս Միւռոնի 

Օրհնութիւն կատարած էր, վասն հոգեւոր մխիթարութեան եւ հաւատքի 

վերակենսաւորման Կիլիկիոյ Ս. Աթոռին հովանաւորութիւնը վայելող հա-

ւատացեալ հօտին։ 

Վեհափառ Հայրապետը իր օծման օրն իսկ Անդրանիկ Կոնդակով ողջու-

նած էր Կիլիկիոյ թեմակալ առաջնորդները, աշխատանքի եւ հոգեւոր արթ-

նութեան տպաւորիչ կոչով մը։ Վեհափառ Հայրապետի կենսագիրը՝ Պետրոս 

Արք. Սարաճեան (ապա Կաթողիկոս Մեծի Տանն Կիլիկիոյ), հետեւեալ տողե-

րով կը ներկայացնէ եւ կ’արժեւորէ Վեհափառ Հայրապետին արտայայտած 

մտածումները. «Անոր գեղեցիկ ու յանկուցիչ ոճը, յորդորի աղաչական ձեւը, 

իր անձին տկարութեանց գիտակցութիւնը եւ Աստուծոյ վրայ ունեցած 

հաւատքին մեծութիւնը եւ մանաւանդ համոզիչ անոյշ լեզուն, շատ ազդեցիկ 

տպաւորութիւն կը թողուն ունկնդիրին կամ ընթերցողին վրայ»։  

Սահակ Կաթողիկոս հազիւ թէ գահակալած, առաջին հերթին փորձած 

էր Սսոյ Կաթողիկոսարանի տարածքին մէջ ժառանգաւորաց վարժարան մը 

բանալ՝ ամուսնացեալ եւ կուսակրօն քահանաներ պատրաստելու հեռանկա-

րով։ Իր մտածումը իրագործելու համար դիմումներ կատարած էր Ս. 

Էջմիածին՝ Ամենայն Հայոց Կաթողիկոս Խրիմեան Հայրիկի եւ ազգային բա-

րերար Պատրիկ Էֆ. Կիւլպէնկեանի, դժբախտաբար ոչ մէկէն դրական պա-

տասխան ստացած էր, սակայն իր կեցուածքին մէջ անվհատ, ան նոր դիմում-

ներ կատարած էր, կոնդակներ գրած եւ յաճախ յուսադրող պատասխաններ 

ստանալով ուրախացած էր եւ նոր ոգեւորութեամբ շարունակած հետա-

պնդել, օր մը իրականացած տեսնելու յոյսով իր վառ երազանքը։  

Տեսնելով որ դժուար պիտի ըլլար իրականացնել ժառանգաւորացի ծրա-

գիրը, այս անգամ փորձած էր երկրորդական վարժարան մը բանալ Ատանայի 

մէջ։ Նոր դիմումներ կատարած էր մեծատուներուն, սակայն դարձեալ եկած 

պատասխանները քաջալերական չէին եղած։ Ան առանց յուսահատելու փոր-

ձած էր կրկնապատկել աշխատանքը, սակայն այս անգամ վանքին նիւթական 

անձուկ վիճակին հետզհետէ վատթարացումը, արգելակած էր իր ծրագիր-

ները կեանքի կոչելու տեսիլքը։ 

Սսոյ կալուածներուն տարեկան եկամուտը շուրջ 163 օսմ. ոսկի էր, որ 

ոչինչ գումար մըն էր հոգալու վանքի հանապազօրեայ սնունդը, ապահո-

վելու ներկայ միաբանութեան առօրեայ կարիքներն ու անոնց հոգեւոր 

առաքելութեան ծախսերը։ Նիւթականի չգոյութեան պատճառով, ան ստիպ-

ուած եղած էր նոյնիսկ ցրուել վանքի վարժարանին աշակերտները, նիւթա-

կան վիճակի բարւոքման վերապահելով մօտիկ ապագային Ժառանգաւորա-

ցի բացումը։ 

 Հակառակ անձուկ եւ դժուարին պայմաններուն, Սահակ Կաթողիկոս 

1906-ին բացած էր Ժառանգաւորաց Վարժարանը եւ Արմաշի միաբաններէն 

Գարեգին Վրդ. Խաչատուրեանը (հետագային Պատրիարք Կ. Պոլսոյ Ս. Աթո-

ռոյն) հրաւիրած տեսչական պաշտօնին։ Դժբախտաբար բազում զոհողու-

թիւններով ծնունդ առած ժառանգաւորացը միայն երեք տարի կրցած էր իր 



248  ՀԱՍԿ ՄԱՅԻՍ — ՅՈՒՆԻՍ 2021 

 

գոյութիւնը պահել։ Սեւ ամպեր սկսած էին կուտակուիլ Կիլիկիոյ վրայ, 

1909-ին Ատանան սկսած էր այրիլ, Հաճընը պաշարուիլ, Ատանայի գիւղերը 

կոտորուիլ, Սահակ Կաթողիկոս Սիսի մէջ պաշարուած էր, եւ ութը օրուան 

մէջ 30,000 հայորդիներ նահատակուած էին։ 

Սիսի պաշարումը վերջանալէն ետք, ջոկատ մը զինուորներու հսկողու-

թեամբ Սահակ Կաթողիկոս Ատանա եկած էր, ճանապարհին ականատես 

դարձած՝ անթաղ հայ դիակներու, հրկիզուած գիւղերու եւ երբ Ատանա հա-

սած էր, ականատես դարձած՝ աւերակեալ քաղաքին, հաւատքի սերմնացան 

Կաթողիկոսը ի տես այս դժբախտութեանց յուզումնախառն զգացումներու 

պոռթկում մը ունեցած էր, արտայայտութիւն մը, որ իր մէջ կը խտացնէր 

սրտին, հոգիին եւ մտքին ամբողջ դառնութիւնը, խռովքը, զայրոյթը եւ իր 

ժողովուրդին հանդէպ հայրական զգացումը։ 

Սահակ Կաթողիկոս չորս ամիս Ատանա մնացած էր, աշխատած՝ յօգուտ 

եւ ի մխիթարութիւն իր հօտին։ Ութը ամիս այցելած էր աւերակեալ քա-

ղաքներն ու գիւղերը՝ մխիթարելու եւ քաջալերելու համար կոտորուած իր 

ժողովուրդը։ 

Ժառանգաւորացը փակուած էր, չէր կրցած բանալ, որովհետեւ ազգին 

ամբողջ ուշադրութիւնը եւ հոգատարութիւնը որբանոցները դարձած էին։  

28 Մարտ 1911-ին, Սահակ Կաթողիկոս Սսոյ Մայրավանքին մէջ երեք 

եպիսկոպոս ձեռնադրած եւ օծած էր Ս. Լուսաւորչի Մուտն ի Վիրապ տօնին 

յաջորդող օրը։ Ձեռնադրեալներն էին Եոզկատի Առաջնորդ Ներսէս Ծ. Վա-

րդապետ Դանիէլեան, Կիւրինի Առաջնորդ Խորէն Ծ. Վարդապետ Դիմաքս-

եան եւ Կաթողիկոսական Փոխանորդ Հրանդ Ծ. Վարդապետ Կարոյեան։ 

Օծման ընթացքին Վեհափառ Հայրապետը Հրանդ Վարդապետը վերակոչած 

էր Տ. ԵՂԻՇԷ ԵՊԻՍԿՈՊՈՍ։ 

Նախքան տարագրութիւնը, 1 Մայիս 1914-ին, Սահակ Կաթողիկոս երկու 

եպիսկոպոս եւս ձեռնադրած էր Սսոյ Մայրավանքին մէջ, որոնք վերջին 

եպիսկոպոս ձեռնադրեալները եղած էին պատմական Սսոյ Կաթողիկոսա-

րանի Մայր Եկեղեցւոյ մէջ. անոնք էին Հաճնոյ Առաջնորդ Պետրոս Ծ. Վար-

դապետ Սարաճեան եւ Կաթողիկոսին անձնական քարտուղար Գիւտ Ծ. 

Վարդապետ Մխիթարեան։ 

Նորաօծ եպիսկոպոսներով Կիլիկեան քաղաքները հոգեւոր նոր կեանքի 

մը արշալոյսը կը դիմաւորէին։ Սահակ Կաթողիկոս 1915-ին որոշած էր Ժա-

ռանգաւորացը վերաբանալ։ Սիսի մէջ գեղակերտ վարժարանի մը շինու-

թիւնը ընթացքի մէջ էր արդէն, նորանոր հասութաբեր կալուածներ սկսած 

էին կառուցուիլ, Ատանայի մէջ հրկիզուած դպրոցները վերաշինուած էին, 

Կիլիկիան սկսած էր ծաղկիլ, նոր ծրագիրներ կեանքի կոչուած էին, եւ ահա 

այսպիսի յուսադրիչ մթնոլորտի մը մէջ 1914-ի Օգոստոսին համաշխարհային 

պատերազմը կը սկսէր։ 

Սահակ Կաթողիկոս հովուապետական այցելութեամբ Ատանա գացած 

էր, հոն կողմնակի շշուկներ ականջին հասած էին, թէ տարագրութիւնը 

սկսած է։ 11-24 Ապրիլին ամէն ինչ կը բացայայտուէր մտաւորականներու 

ձերբակալութեամբ։ Սահակ Կաթողիկոս մինչեւ 25 Մայիս մնացած էր Ատա-

նա եւ ապա Հալէպ անցած, յուսալով որ Հալէպէն աւելի դիւրին պիտի ըլլար 

դիմումներ կատարել պատկան մարմիններուն եւ հոգատար դառնալ 

զէյթունցիներուն։ 

28 Մայիսին արիւնոտած ճանապարհով Հալէպ հասած էր եւ ինքզինք 

գտած՝ խլեակ դարձած իր ժողովուրդի մնացորդացին դէմ յանդիման։ Ակա-

նատես դարձած էր սոսկալի թշուառութեանց, Ս. Քառասնից Մանկանց 

Մայր Եկեղեցւոյ բակը, փողոցները գաղթականներով լեցուն, մերկ ու անօ-

թի։ Ամէն օր եկեղեցւոյ դարպասէն տասնեակներով մեռեալներ կը հանէին՝ 

յուղարկաւորելով դէպի գերեզմանատուն։ 

Ի տես այս տագնապալից երեւոյթին, Վեհափառը Չորրորդ բանակի 

հրամանատար Ճէմալ Փաշային բողոքի ընդարձակ հեռագիր մը յղած էր եւ 

աւելի ընդարձակ նամակով մը գաղթականներու թշուառ վիճակը ներկա-

յացուցած, միանգամայն նկարագրելով ու բողոքելով ամէլէ թապուրիի ան-

խիղճ վարմունքը հանդէպ զինուորներուն, անոնց անօթի-ծարաւ չարաչար 

աշխատանքը եւ ոստիկաններուն ցուցաբերած հակամարդկային վարմունքը 

տարագիրներու նկատմամբ։ Իր այս բողոքագրին որպէս պատասխան, ստա-

ցած էր Արդարութեան Գործոց Նախարարութենէն հետեւեալ հեռագիրը. 

«Սիսի Կաթողիկոսութեան 

Հալէպ 

Մինչ ցնոր տնօրինութիւն Հալէպի գաւառակներէն միոյն մէջ բնակել-

նիդ պէտք տեսնուելով, կուսակալութեան հետ խորհրդակցութեամբ Ձեր 

երթալիք տեղին որոշումը հաճեցէք հաղորդել։ 

 ՆԱԽԱՐԱՐ ԻՊՐԱՀԻ 

15 Հոկտ. 1915»։ 

 

Վեհափառը, նոյն օրը կուսակալի փոխանորդին հետ տեսնուելէ ետք, 

որոշուած էր որ Իտլիպ փոխադրուի, (Իտլիպ Հալէպէն 45 քլմ. դէպի արեւ-

մուտք, իսլամական փոքր քաղաք մըն էր, ուր ոչ մէկ հայ կը բնակէր)։  

Երբ Վեհափառը փոխադրութեան տագնապին մէջ էր, Հալէպ հասած էին 

Հաճնոյ Առաջնորդ Պետրոս Եպս. Սարաճեանը, Կաթողիկոսական Փոխանորդ 

Եղիշէ Եպս. Կարոյեանը, Խադ Վրդ. Աջապահեանն ու Կիրակոս Վրդ. Մար-

գարեանը, իրենց հետ բերելով վանապատկան եկեղեցական անօթները, ար-

ծաթեայ ջահերը, Միւռոնի կաթսան եւ Լուսաւորչի Աջին սնտուկը՝ սրբա-

զան մասունքներով։  

Վեհափառ Հայրապետին դէպի Իտլիպ մեկնումը, կենսագիր Պետրոս 

Եպս. Սարաճեան հետեւեալ տխուր պատկերով ներկայացուցած է։ 

«21 Հոկտեմբերի առաւօտեան Սահակ Կաթողիկոս քաղաքի Քառասուն 

Մանկանց Եկեղեցին երթալով աղօթեց, եւ ապա տրտում ու տխուր կառքերը 

յառաջացան եպիսկոպոսներու եւ վարդապետներու հետեւորդութեամբ եւ 

քսան զինուորներու ուղեկցութեամբ դէպի Իտլիպ։ Բաւական մեծկակ թա-

փօր մըն էր, կարծես թէ Կիլիկիոյ Կաթողիկոսութեան յուղարկաւորութեան 

թափօրն էր, որ դէպի անծանօթը կը յառաջանար»։ 

Բարեբախտաբար միայն մէկ գիշեր Իտլիպ մնալէ ետք, յաջորդ օր յա-

տուկ հրամանագրով Կաթողիկոսը իր հետեւորդներէն չորսը հետը առնելով, 

Եղիշէ եւ Գիւտ եպիսկոպոսները, Կիրակոս եւ Եփրեմ վարդապետները,  Հա-

լէպ վերադարձած է 27-ին եւ մեկնած՝ Երուսաղէմ, 31-ի գիշերը հասած՝ Ս. 

Քաղաքը։ 

Աստանդական ու թափառական Հայոց Հայրապետը երբ կը կարծէր, թէ 

գտած է իր հանգստեան օթեւանը, վանական մթնոլորտին մէջ ամոքելու իր 

վէրքերը, ահա նոր սպառնալիք մը կու գար այս անգամ քայքայելու Հա-

յաստանեայց Եկեղեցւոյ աւանդական կառոյցը, նոր կանոնագրութեամբ մը, 

ուր Սսոյ, Աղթամարի Կաթողիկոսութիւնները եւ Երուսաղէմի ու Պոլսոյ 

Պատրիարքութիւնները միացուած էին, եւ Սահակ Կաթողիկոս հռչակուած՝ 

Կաթողիկոս-Պատրիարք՝ հովուելու ողջ Օսմանեան կայսրութեան տարած-

քին կոտորակեալ հօտը Հայաստանեայց Եկեղեցւոյ, իսկ Կ. Պոլսոյ Զաւէն 

Պատրիարքը ոստիկաններու հսկողութեամբ հեռացուած էր դէպի Պաղտատ։  

Աղիտալի այս որոշումը, Ճէմալ Փաշան Երուսաղէմի իր գրասենեակին 

մէջ, առանձնակի հանդիպումի մը ընթացքին յայտնած էր Սահակ Կա-

թողիկոսի, առարկելով որ «Մենք չենք ուզեր, որ մեր թշնամիին հպատակ 

եղող Կաթողիկոս մը, մեր տէրութեան սահմաններուն մէջ ապրող հայերուն 

հոգեւոր պետը ըլլայ»։ 

Սահակ Կաթողիկոս անակնկալի եկած, մտաբերած էր նենգամիտ հետե-

ւանքները վերոյիշեալ չարաղէտ որոշումին, որ կու գար այս անգամ երկ-

փեղկելու հայոց մի եւ անբաժանելի եկեղեցին, փորձած էր խուսափողական 

պատասխանով մը հեռացնել դառնութեան բաժակը իրմէ, առարկելով իր 

յառաջացեալ տարիքը։ Սակայն Ճէմալ Փաշայի հեգնական ժպիտը եւ 

հետզհետէ սպառնական ոճը պարտաւորած էին, որ Սահակ Բ. Կաթողիկոս, 

իր ժողովուրդը զերծ պահելու համար յաւելեալ կոտորածներէ, ստիպուի 

ընդառաջել Փաշայի առաջարկին եւ իր վրայ առնել Հայ եկեղեցւոյ անյարիր 

Կաթողիկոս-Պատրիարք կոչումը, որ մշակուած եւ հաստատուած էր կայսե-

րական նոր կանոնագրով մը։ 

Կանոնագրի Յառաջաբանի առաջին երկու յօդուածները յստակ կերպով 

կը պարզաբանէին Իթթիհատական կառավարութեան թաքուն եւ յետին 

նպատակները։ Զորս կը մէջբերենք. 

«Յօդ. 1.- Սսոյ եւ Աղթամարի Հայ Կաթողիկոսութիւնները միացուած, 

եւ Կ. Պոլսոյ ու Երուսաղէմի Պատրիարքութիւններն ալ այս Կաթողիկո-

սութեան վրայ աւելցուած են։ Օսմանցի հայերուն ընդհանուր հոգեւոր 

առաջնորդութիւնը՝ (իմա կրօնապետութիւնը) կը պատկանի Կաթողիկոս-

Պատրիարքին, որուն նստավայրն է Երուսաղէմի Սրբոց Յակոբեանց վանքը 

եւ իր հոգեւոր իշխանութեան տարածքն է՝ ողջ Օսմանեան երկիրները։  

Յօդ. 2.- Պատրիարքն իր պաշտօնը կը կատարէ եւ Տէրութեան հրաման-

ները կը գործադրէ իր պաշտօնին վերաբերեալ բարձր Պէրաթով եւ այս 

Կանոնագրին տրամադրութեանց սահմանին մէջ։ Իր դիմելիք պաշտօնա-

տեղին է լոկ Կրօնից Նախարարութիւնը, եւ միմիայն կրօնական գործերու 

համար դիմելու իրաւունք ունի»։ 

Սահակ Կաթողիկոսի Կաթողիկոս-Պատրիարք անուանակոչումը, շուրջ 

մէկ տարի տեւած էր։ 1917-ի Հոկտեմբերի վերջերը անգլիական բանակը 

Սուէզէն դէպի Երուսաղէմ սկսած էր յառաջանալ։ Թրքական տեղական 

կառավարութիւնը, Երուսաղէմի հոգեւոր պետերը փոխադրել տուած էր։ 

Սահակ Կաթողիկոս Դամասկոս մեկնած եւ կայք հաստատած էր Ս. Սարգիս 

Եկեղեցւոյ հինաւուրց վանքին մէջ եւ ակնդէտ սպասած անգլիացիներու 

ժամանման, եւ երբ թրքական բանակը փախուստի դիմած էր, իր վրայէն բեռ 

մը թօթափած ըլլալու գոհունակութեամբ ան բացականչած էր. «Գոհու-

թիւն Աստուծոյ, վերջապէս ազատեցայ սա պիտակ տիտղոսէն Կաթողիկոս-

Պատրիարքի, այն ալ՝ ընդհանուր Թուրքիոյ...»։ 

Ստեղծուած նոր կացութեան լոյսին ներքեւ, Սուլթան Մուհամմէտ 

Վահտէտտին 20 Նոյեմբեր 1918-ին յատուկ հրովարտակով մը ջնջած էր Թալ-

իաթի բռնազբօսիկ կարգադրութիւնը, վերստին հաստատած Ազգային Սահ-

մանադրութիւնը, եւ Հայոց Եկեղեցւոյ նուիրապետական Աթոռներուն իշ-

խանութեանց սահմանումները գտած էին իրենց աւանդական վիճակը։  

Սահակ Կաթողիկոս Նոյեմբերի վերջերը Ատանա մեկնած էր, թուրքերը 

լքած էին Ատանան ու հեռացած. ամէն կողմէ տուն դարձի շեփորն էր, որ կը 

հնչէր, հայերը նոր յոյսով մը խրախուսուած գեղեցիկ երազանքով կ’օրօր-

ուէին։ Ուրախ էր Տանն Կիլիկիոյ Հայրապետը, 7 Հոկտ. 1919 թուակիր 

Կոնդակով հայ ժողովուրդի բեկորներուն տուն դարձի յորդոր կարդացած 

էր, գործի սկսելու եւ ազատութեան բարիքները վայելելու թելադրանքով։  

Աւա՜ղ... շուտով խափուսիկ դարձած էր ազատութեան այս բերկրանքը։ 

Տէօրթ Եօլի եւ Օսմանիէ կռիւներու սկսումը ստիպած էին անբախտ Կա-

թողիկոսին, որ իր ժողովուրդի տառապանքին դարման մը գտնելու տուայ-

տանքին մէջ, 13 Մարտ 1920-ին Փարիզ մեկնի եւ հանդիպումներ ունենայ 

հանրապետութեան նախագահին, վարչապետին եւ նախարարներու հետ, 

պարզելու Կիլիկիոյ հայութեան վիճակը։ Սակայն այս բոլոր զոհողութիւն-

ներն ու աշխատանքը ոչ մէկ օգուտ ունեցած էին, ֆրանսական բանակը 

լքած էր արդէն Մարաշը ու հեռացած։ 20 Յունուարէն մինչեւ 10 Փետրուար 

տեղի ունեցած էին Մարաշի կռիւները եւ 15,000 հայերու կոտորածը։ 15 

Հոկտ. 1920-ին Հաճընը ինկած էր։ 1920 Ապրիլէն ի վեր Այնթապը պաշար-

ուած էր եւ հերոսական պայքար մղելէ ետք՝ բռնած տարագրութեան ճամ-

բան դէպի Հալէպ։ Իսկ Սիսը դատարկուած էր արդէն 7 Յունիս 1920-ին։ 

Սահակ Կաթողիկոս յուսաբեկ, Փարիզէն Պէյրութ վերադառնալով բա-

նակցութիւններ ունեցած էր բարձր Գոմիսէրին հետ, բայց ապարդիւն, խոր 

ցաւով ու խոցուած սրտով ան վերադարձած էր Ատանա եւ երբ տեսած էր 

դատարկուած քաղաքը, դառնութեան բաժակը ցմրուր ըմպած, ինք եւս 

հեռացած էր իր պատմական հողերէն, Դեկտեմբեր ամսու վերջերը անդարձ 

մեկնած Ատանայէն։ 

1915-ին տարագրութիւն, 1919-ին ներգաղթ եւ 1921-ին արտագաղթ. այս 

բոլոր դաժան պարագաներուն տակ Սահակ Կաթողիկոս երբեք չբաժնուե-

ցաւ իր ժողովուրդէն, անոր հետ տարագրուեցաւ, անոր հետ վերադարձաւ 

Կիլիկիա եւ անոր հետ նորէն վերջնականապէս թողուց Կիլիկիան եւ անոր 

հետ գնաց ապաստանելու Հալէպ, ականատես եղաւ իր ժողովուրդին կրկնա-

կի թշուառութեան, անոր ցաւին ցաւակից՝ իր Հոգեւոր Հօր պարտականու-

թիւնները կատարեց, միշտ շրջելով Կիլիկիոյ գաղթականներուն մէջ, որոնք 

ստուար մեծամասնութեամբ հաստատուած էին Սուրիոյ եւ Լիբանանի մէջ։ 

Այս բոլոր տառապանքներէն ետք, ծերունազարդ Հայրապետը այս ան-

գամ սկսած էր տագնապիլ Կիլիկիոյ Ս. Աթոռի գոյատեւման մտահոգու-

թեամբ։ Յաճախ բարեկամական շրջանակներու մէջ արտայայտուած էր. «Ես 

ծեր եմ, պատմական դարաւոր Աթոռէն հեռու եմ, եթէ յանկարծ աչքերս 

փակեմ գաղթական ժողովուրդիս ցաւերուն եւ զրկանքներուն մէջ, ի՞նչ 

պիտի ըլլայ Կիլիկիոյ Կաթողիկոսութիւնը, ես պատասխանատու եմ առաջի 

Աստուծոյ եւ առաջի Հայց. Եկեղեցւոյ եւ անոր իրաւազուրկ ժողովուրդին, 

որ իր գոյութեան պայքարին ամէնէն փափուկ հանգրուանին վրայ՝ խելք եւ 

ուժ չունի մտածելու այս խիստ կարեւոր խնդրոյն վրայ՝ Կիլիկիոյ Կաթո-

ղիկոսութեան տեւականութեան վրայ»։ 

Վերոյիշեալ տագնապը որպէս մղձաւանջ, 29 Փետրուար 1928-ին ան 

հրապարակած իր նուիրական Կտակին մէջ, ողջ հայութեան փոխանցած էր 

իր մտահոգութիւնը՝ Կիլիկեան Ս. Աթոռին գոյատեւման ի խնդիր։ 

Եւ երբ ամէն կողմէ զօրակցութեան խոստումներ լսուած էին, 26 Մարտ 

1931 թուակիր Կոնդակով ան առաջնորդ եպիսկոպոսները հրաւիրած էր, որ 

իւրաքանչիւր թեմի համար նշանակուած թիւով աշխարհական պատգամա-

ւորներ ընտրեն պատկան ժողովներու կողմէ եւ Ապրիլ 19-ին ներկայ ըլլան 

Հալէպ։ Սակայն այլեւայլ պատճառներով անոնք 25 Ապրիլին համախմբուած 

էին։ 

Որոշեալ օրը բոլոր պատգամաւորները ներկայ եղած են Հալէպի Ս. 

Քառասնից Մանկանց Մայր Եկեղեցւոյ մէջ, Կանոնական աղօթքէն ետք, երբ 

պատգամաւորները իրենց տեղերը գրաւած են, դիւանի ընտրութիւնը տեղի 

ունեցած է, եւ Վեհափառը իր խօսքը ուղղած է ներկայ ժողովականներուն՝ 

ըսելով. 

«Ամէն կողմէ եկեղեցականներ եւ աշխարհականներ՝ այս Աթոռին գոյա-

տեւման ի խնդիր ինչպէս նաեւ նկատի ունենալով մեր յառաջացեալ տարի-

քը, խորհուրդ տուած էին, որ մեր ազատ կամքով ընտրենք մեր յաջորդը եւ 

մեր ձեռքով ձեռնադրենք եւ օծենք զայն՝ ապագայ դժուարութիւններուն 

առաջքն առնելու նպատակաւ։  

Համաձայն ժողովուրդին տուած վստահութեան 1928-ին Աթոռակից ընտ-

րած ենք Գաղատիոյ Առաջնորդ Բաբգէն Եպս. Կիւլէսէրեանը, որ ընդառաջած 

է մեր որոշման, պայմանաւորելով երկու տարուան ժամանակաշրջան մը, 

աւարտելու համար Երուսաղէմի Պատրիարքութեան կողմէ իրեն վստահուած 

կարգ մը պարտականութեանց կատարումը։ Սրբազանը համաձայն իր խոս-

տումին Անթիլիաս ժամանած է արդէն 13 Օգոստոս 1930-ին եւ այդ օրէն 

սկսեալ նուիրուած է իր նոր գործին, յատկապէս դպրեվանքի կազմակերպման 

աշխատանքին, միեւնոյն ժամանակ ստանձնելով հայերէնի բոլոր դասերը։  

Մենք գնահատելով իր ծառայութիւնը ի նպաստ Կաթողիկոսարանիս, 26 

Մարտին Արքութեան տիտղոս եւ պատիւ շնորհած ենք իրեն։ Իսկ այսօր 

որքան որ ընդհանուրին փափաքը այն էր, որ ես նշանակեմ, ձեռնադրեմ եւ 

Սրբալոյս Միւռոնով օծեմ իմ յաջորդը, սակայն պարտք համարեցի Պատկ. 

Ժողովոյդ փոխանցել այդ իրաւունքը, օրինականացնելու ազգին փափաքն 

ու կամքը, որպէսզի կարենայ լիովին կատարել իր աթոռակցի պաշտօնը՝ 

օգնելով մեզի մեր Կաթողիկոսական բոլոր պարտաւորութեանց մէջ։ 

Այս ժողովին եւ Կաթողիկոսական ձեռնադրութեան եւ օծման համար 

ընտրած ենք Հալէպի Ս. Քառասնից Մանկանց Մայր Եկեղեցին, որ սկիզբէն 

ի վեր Սիսի հաւասար Կաթողիկոսանիստ եկեղեցի մը եղած է»։  

Վեհափառ Հայրապետը նախքան ընտրութիւնը զեկուցած է նաեւ, որ 

դպրեվանքի բացումը կատարուած է 13 Հոկտ. 1930-ին, եւ տեսչութեան 

հրաւիրուած՝ Շահէ Ծ. Վրդ. Գասպարեանը։ 

Վեհափառը ժողովականներուն ուրախութեամբ տեղեակ պահած է նաեւ, 

որ 1930 Յուլիսէն սկսեալ Նիր իսթ Ռըլիֆը Տանն Կիլիկիոյ տրամադրու-

թեան ներքեւ դրած է Անթիլիասի որբանոցը։ 

Վեհափառ Հայրապետի զեկոյցի աւարտին, կարճ դադարէ մը ետք տեղի 

ունեցած է ընտրութիւնը։ Ժողովականներ միաձայնութեամբ (35 վրայ 34 

քուէներով) ընտրած են Բաբգէն Արք. Կիւլէսէրեանը՝ Աթոռակից Կաթողի-

կոս Մեծի Տանն Կիլիկիոյ։ 

26 Ապրիլ 1931-ին Ս. Քառասնից Մանկանց Մայր Եկեղեցւոյ մէջ տեղի 

ունեցած է Աթոռակից Կաթողիկոսի օծման հոգեզմայլ արարողութիւնը հա-

զարաւոր հաւատացեալներու ներկայութեան։  

Ուրախ էր Տանն Կիլիկիոյ Հայոց Վշտակիր Կաթողիկոսը, ուրախ էր, 

որովհետեւ ապահոված էր իր Աթոռին գոյատեւումը։ Եւ այսպէս ուրախ 

տրամադրութեամբ եւ ապագայի վառ երազներով երեք օրէն զոյգ կաթողի-

կոսները Հալէպէն ճամբայ ելած էին դիպի Պէյրութ եւ ապա Մայրավանք՝ 

Անթիլիաս։ 

Բաբգէն Աթոռակից Կաթողիկոս ոգի ի բռին լծուած է Անթիլիասի գե-

ղածիծաղ ափունքին վերածնեալ Կիլիկիոյ Կաթողիկոսութեան կազմակերպ-

ման աշխատանքին։ 

18 Յունիս 1933-ին, տեղի ունեցած է ծերունազարդ Հայրապետին՝ Սա-

հակ Կաթողիկոսի Երեսնամեայ Յոբելեանը, եւ նոյն օրը Լիբանանի Հանրա-

պետութեան Վսեմ. Նախագահը Անթիլիաս գալով Յոբելեար Վեհափառին 

կուրծքը զարդարած է Լիբանանի Ա. Կարգի արժանեաց շքանշանով, իսկ 

1934 Սեպտեմբերին միեւնոյն արժանեաց շքանշանով Սուրիոյ Վսեմ. Նա-

խագահը եւս զարդարած է Վեհափառ Հայրապետին կուրծքը։ 

1933-ին Սահակ Կաթողիկոս, ընկերակցութեամբ իր Աթոռակցին, Հա-

լէպ գացած են նորակառոյց Ս. Լուսաւորիչ Եկեղեցւոյ օծումը կատարելու։ 

Բարեպատեհ այս առիթով Սահակ Կաթողիկոս Արքութեան տիտղոս եւ 

պատիւ շնորհած էր Բերիոյ Թեմի Առաջնորդին՝ Արտաւազդ Եպս. Սիւրմէ-

եանի։ Իսկ 6 Յունուար 1935-ին Վեհափառ Հայրապետը Արքութեան տիտղոս 

եւ պատիւ շնորհած էր դպրեվանքի վերատեսուչ Շահէ Եպս. Գասպարեանի։ 

15 Ապրիլ 1935-ին Սահակ Կաթողիկոս ուխտաւորաբար Երուսաղէմ 

գացած է, ուր շքեղ ընդունելութիւն մը կազմակերպուած էր իրեն համար, 

այցելած՝ բոլոր սրբավայրերը, աղօթած եւ գոհունակ սրտով 7 Մայիսին 

վերադարձած՝ Անթիլիաս։ 

Մեծի Տանն Կիլիկիոյ Անթիլիաս հաստատումէն ետք՝ 19 Մայիս 1935-ին 

դպրեվանքը տուած է իր առաջին հունձքը՝ երախայրիքը. երկու աւարտա-

կաններու ձեռնադրութիւնը տեղի ունեցած է Տ. ԶԱՐԵՀ (հետագային Կա-

թողիկոս Մեծի Տանն Կիլիկիոյ Ս. Աթոռոյն) եւ Տ. ԴԵՐԵՆԻԿ ԱԲԵՂԱՆԵ-

ՐՈՒ։ 

Սահակ Կաթողիկոս ողջունած է նորընծաները եւ ուրախ էր, որ Կաթո-

ղիկոսարանը ծառայութեան իր ուղին գտած էր, նոր հոգեւոր մշակներ 

կեանքի կոչուած էին, դպրեվանքը իր առաքելութեան մէջ էր, Աթոռակից 

Բաբգէն Կաթողիկոսի ներհուն աշխատանքով հոգեւոր գործն ու առաքելու-

թիւնը ծաղկած էր. եւ այսպէս յուսադրիչ եւ փայլուն ապագայի մը հեռա-

նկարով՝ երբ ինքզինք կը մխիթարէր, նոր յուսաբեկութիւն մը եւ ծանր վիշտ 

մը դարձեալ մթագնած էր ծերունազարդ Հայրապետին կեանքին երկնա-

կամարը։ Այդ անակնկալ վախճանումն էր իր Աթոռակցին՝ Բաբգէն Կաթողի-

կոսին։ 

Վախճանեալ Կաթողիկոսին թաղումէն ետք, որ տեղի ունեցած էր Հալէ-

պի Ս. Քառասնից Մանկանց Մատրան մէջ, Սահակ Կաթողիկոս չէր փափա-

քած նոր Աթոռակից մը ընտրել տալ, այլ Կիպրոսի Առաջնորդ Պետրոս Արք. 

Սարաճեան Կաթողիկոսութեան Ընդհանուր Փոխանորդ նշանակած էր եւ 

ինքզինք հանգստեան կոչած։ 

Սահակ Կաթողիկոս երեք տարի եւս առանձնացած կեանք մը ապրելէ 

ետք՝ անդորր սրտով աւանդած է իր տառապեալ հոգին 12 Նոյեմբեր 1939-ին, 

երբ արդէն իսկ Կիլիկեան Ս. Աթոռը սկսած էր արմատներ արձակել Լիբա-

նանի խաղաղ ու պայծառ երկնակամարին ներքեւ, իսկ իր վաստակաբեկ 

աճիւնները ամփոփուած են Մայր Տաճարի հիւսիսային կողմը, Լուսաւորիչ 

Մեծ եւ բազմաչարչար հայրապետի օրհնութեան կամարումին ներքեւ։  

  

  Ս. Ա. Գ. 

(Շար. 3) 

ՄԵԾԻ ՏԱՆՆ ԿԻԼԻԿԻՈՅ 

ԿԱԹՈՂԻԿՈՍԱՐԱՆԻ ՄԱՏԵՆԱԴԱՐԱՆԸ 

(Պատմական Ակնարկ) 

ԱՃՈՒՄ 

Կաթողիկոսարանի Մատենադարանին պատմական երթին մէջ բազմա-

թիւ կարեւոր դէմքեր եւ իրադարձութիւններ կան, որոնք մշակութային այս 

կառոյցի աճման մէջ նշանակալից դեր ունեցան, եւ հետեւաբար, անհրաժեշտ 

է որ անոնք հանգամանալից կերպով լոյսին բերուին: Ուստի, ներկայ յօդ-

ուածով նախ կը փորձենք յաջորդաբար հրապարակել Մատենադարանին աճ-

ման վերաբերող արխիւային կարգ մը նիւթեր1, զուգընթաց քննարկումնե-

րով, իսկ պատմութեան ամբողջական վերլուծումը կը վերապահենք եւ կը 

յետաձգենք այս աշխատանքի աւարտին: 

Սկզբնական տարիներուն, գլխաւոր երկու անձնաւորութիւններ՝ Բաբ-

գէն Աթոռակից Կաթողիկոս Կիւլէսէրեան եւ յատկապէս Շահէ Արք. Գաս-

պարեան2 Մատենադարանի գոյառման էական դերակատարները հանդիսա-

ցան: Անոնց անձնական թէ պաշտօնական թղթակցութիւնները, նաեւ 

Աթոռակից Կաթողիկոսի Օրագրութիւնները, առաջնահերթ նշանակութիւն 

եւ արժէք ունին: Սակայն, որպէսզի մեր կեդրոնացումը ըլլայ միայն Մատե-

նադարանի պատմութեան առնչուող արխիւներուն վրայ, բնականօրէն զանց 

պիտի ընենք անոնց այլաբնոյթ անհատական արխիւները, պահելով այդ 

«թուղթերուն» մէջ միայն ա՛յս առնչութեամբ կարեւոր ու հետաքրքրական 

-------------------------------- 
1 Կաթողիկոսարանի Արխիւատան նիւթերէն կ’օգտուինք Ս. Աթոռոյս Վեհափառ Հայրա-

պետին յատուկ թոյլտուութեամբ: Այս առթիւ նաեւ Արխիւատան Տեսուչ Հոգշ. Տ. Վիգէն 

Վրդ. Տալգըլճեանին կը յայտնինք մեր երախտագիտութիւնը, իր ցուցաբերած աջակցու-

թեան համար: 
2 Շահէ սրբազանին կողմէ գրուած նամակներուն բովանդակութիւնը ցոյց կու տայ, որ 

անձնապէս ի՛նք գիրք ստանալու, գնելու, բանակցելու եւ անհրաժեշտ կարգադրութիւն-

ները կատարելու կոչուած գլխաւոր անձն էր: Աւելին, իր նամակներուն տակ կը ստո-

րագրէր ո՛չ միայն «Վերատեսուչ Դպրեվանուց», այլեւ «Մատենադարանին» (տե՛ս գրա-

վաճար եւ հրատարակիչ Սարգիս Յակոբեանին գրած նամակին մէջ՝ 17 Հոկտեմբեր 1932, 

Կ. Պոլիս), իսկ գիրքերու գծով իրեն յղուած կարգ մը նամակներուն մէջ զինք կը կոչեն 

այդ անուանումով՝ Մատենադարանի պատասխանատու կամ տեսուչ: Յաջորդ յօդուած-

ներէն մէկուն մէջ պիտի տանք Մատենադարանի Տեսուչներուն ցանկը, սակայն այստեղ 

կրկին արձանագրենք իրողութիւնը, որ Կաթողիկոսարանի Մատենադարանին առաջին 

Տեսուչը կամ Մատենադարանապետը Շահէ Արք. Գասպարեանն է (1931-1935): Տե՛ս, 

ՀԱՍԿ, 2021, Ղ. տարի, Մարտ-Ապրիլ, թիւ 3-4, էջ 140 եւ ծանօթ. 17:  

տեղեկութիւնները: Մեր կարելիութեան սահմանին մէջ փորձ կատարեցինք 

այդ նիւթերը հաւաքել եւ ներառնել շարադրանքին մէջ: Յոյսով ենք, որ երբ 

այս աշխատասիրութիւնը իր աւարտին հասնի եւ կարելութիւնը ունենանք 

առանձին հատորով լոյս ընծայել, արխիւային նիւթերը առաւելագոյն չա-

փով օգտագործած ըլլալ: 

Մատենադարանի հիմնադրութեան յաջորդող հանգրուանին, հիմնադիր 

զոյգին հիմնական նպատակը եղաւ, կարեւորագոյն նկատուած գիրքերն ու 

մամուլը ապահովել (նուէր ստանալու կամ գնելու ճամբով): Այդ խնդրին վե-

րաբերող նիւթերը կը ներկայացնենք, յիշեցնելով դարձեալ, որ ՀԱՍԿին մէջ 

արդէն իսկ երեւիլ սկսած էին նուէր ստացուած գիրքերու ցանկեր, երբեմն՝ 

լոկ քանակը3, երբեմն մատենագիտական մանրամասնութիւններ, երբեմն 

նուիրատուին եւ գիրք/մամուլին անունը4: 

Առաջին մեծածաւալ եւ հիմնարար ներդրումը կը նկատուի վախճանեալ  

Արժանապատիւ եւ հոգելոյս Յովհաննէս Աւագ Քահանայ Մկրեանի գրադա-

րանին կամ մատենադարանին գնումը, Կ. Պոլիսէն5: 

 

ՅՈՎՀԱՆՆԷՍ Ա. ՔՀՆՅ. ՄԿՐԵԱՆԻ ԳՐԱԴԱՐԱՆԸ 

Հայ, յատկապէս արեւմտահայ, մասնաւորաբար պոլսահայ իրականու-

թեան մէջ, Արժ. Յովհաննէս Ա. Քհնյ. Մկրեանի անձնական գրադարանը կամ 

մատենադարանը եզակի երեւոյթ էր: Մեծաւ մասամբ ապրած 19րդ դարուն 

եւ իր հոգեւոր ու վարչական ծառայութեանց կողքին արդարօրէն հռչակ-

ուած էր որպէս մտաւորական հոգեւորական: Հայ ձեռագիրներէ մինչեւ 

աննկարագրելի հարուստ արխիւային պատմական բարձրարժէք նիւթերու 

հաւաքումը, հայ հնատիպ գիրքերու եւ մամուլի մէկտեղումը, անոնց առըն-

չութեամբ իր ձեռքով կատարուած արժէքաւոր տեղեկութեանց արձանագ-

րումը, աներեւակայելի եւ բացայայտող իրականութիւն մըն է: Քահանայ 

հօր գրադարանին նկարագրականը կատարելը, ներկայ դրութեամբ, մեր 

նպատակէն եւ հասողութենէն անդին է: Յաջորդաբար՝ ժամանակագրական 

ընթացքով տպագրութեան կը յանձնենք այդ գրադարանին գնման վերաբե-

րող նամակագրութիւններէն, որոնք կը յայտնեն այն դժուարութիւնները 

զորս ունեցաւ Կաթողիկոսութիւնը մինչեւ որ կարենայ զանոնք ձեռք ձգել՝ 

գնել եւ Անթիլիասի Մատենադարան փոխադրել՝ 1930-1933ի միջոցին: Այդ 

թղթակցութիւնները կը գտնուին Կաթողիկոսսրանի Արխիւատան մէջ, «Կա-

-------------------------------- 
3 Տե՛ս, ՀԱՍԿ, 2021, Ղ. տարի, Մարտ-Ապրիլ, թիւ 3-4, էջ 140 եւ ծանօթ. 18 եւ 19: 
4  Արխիւին մէջ տարօրինակ բովանդակութեամբ նամակներու հանդիպեցանք, ուր 

նուիրատուին անուան կամ ուղարկած գիրքերուն անուանացանկին աղերսուած մոռա-

ցում մը «լուրջ խնդրի» վերածուած է: Զանոնք նկատի ունեցած ենք միայն մատենա-

գիտական ցանկերու ստուգման կամ ամբողջացումին համար:  
5 Տե՛ս, ՀԱՍԿ, 2021, Ղ. տարի, Մարտ-Ապրիլ, թիւ 3-4, էջ 138 եւ 141, ծանօթ. 24-25: 



ՄԱՅԻՍ — ՅՈՒՆԻՍ 2021 Ð²êÎ 257 

 

թողիկոսարան»ի (Հաւաքածոյ 16, Ցուցակ 1 եւ Թղթածրար 14 ու 16) եւ 

«Դպրեվանք»ի (Հաւաքածոյ 1, Ցուցակ 1 եւ 2, Թղթածրար 1, 2, 2Ա. եւ 2Բ.) 

անուններուն ներքեւ: Այս յօդուածի պատրաստութեան զուգահեռ պրպտու-

մի աշխատանքները կը շարունակուին, եւ հաւանական է որ այս ընթացքին 

այլ նորութիւններ եւս ի յայտ գան, սակայն պիտի չվարանինք զանոնք եւս 

ներառնել (նոյնիսկ եթէ ժամանակագրական խախտումներ ըլլան) թէ՛ ներ-

կայ եւ թէ մասնաւորաբար ապագայ աշխատասիրութեան մէջ: Ետառաջու-

թիւններ գործի ընթացքը պիտի չկասեցնեն: 

Յիշեցնելու կարգով աւելցնենք, որ ներկայ ուսումնասիրական փորձն ու 

ակնարկը կը կատարենք Կաթողիկոսարանի Մատենադարանին 90 ամեակի 

շրջագիծին մէջ, յերախտագիտութիւն՝ հեռաւոր թէ մերձաւոր հայ մատեա-

նին, գիրքին եւ մամուլին սպասարկողներուն: 

1.- Վահան Մ. Քիւրքճեանի6 նամակը7 ուղղուած Բաբգէն Աթոռակից 

Կաթողիկոսին կը հանդիսանայ ծանուցանողը Մկրեան մատենադարանին 

ծախու դրուած ըլլալուն8 եւ անոր գնման առաջարկողն է: 

«Մատենադարանի գնման պատմութեան տեսակէտէն լուսաբանիչ է Նիւ 

Եորքէն Վահան Քիւրքճեանի հետեւեալ նամակը՝ ուղղուած Բաբգէն Աթո-

ռակից Կաթողիկոսին. «Անցածները, Միլանէն Տ. Արտաշէս Մկրեան (Տ. 

Յովհաննէս Աւագ Քահանայ Մկրեանի եղբօրորդին) նամակով մը Տ. Ա. Գա-

րակէօզեանին կ’առաջարկէր գնել հանգուցեալ քահանայի մատենադարանը, 

որուն փոխարէն ինք կ’ակնկալէր 200 անգլիական ոսկի: Տիար Գարակէօզ-

եան տրամադիր չեղաւ ընդունելու առաջարկը: Ես խորհեցայ որ թերեւս Կա-

թողիկոսարանին եւ նորաբաց վարժարանին համար օգտակար ըլլայ Մատե-

նադարանը: Իմ խնդրանքիս վրայ Մկրեան ղրկեց գիրքերու ցանկը՝ խոշոր 

տետրով մը, որուն համեմատ 1,700-էն աւելի հատորներ կան եւ բազմաթիւ 

լրագրական հաւաքածոներ: Հատորներու իբր 200-ը՝ զանազան գրքոյկներու 

եւ տետրակներու կազմեալ միացումով պատրաստուած է: Հանգուցեալ Օր-

մանեան Սրբազան կարեւոր գնորդի մը առաջարկած է եղեր ատենին այս 

Մատենադարանը: Ցանկը աչքէ անցընելով տեսայ որ կը պարունակէ բազմա-

թիւ արժէքաւոր գիրքեր: Ամբողջը 16 սնտուկներու մէջ պատրաստ են եղեր, 

Կ.Պոլիս: Հաճեցէք ինծի իմացնել Ձեր կարծիքը: Նիյր Իսթի մարդոց ըսի, եւ 

Մր. Արչըր, Աթենքի ներկայացուցիչը, պիտի տեսակցի Տ. Ա. Մկրեանի հետ,  

-------------------------------- 
6 Վահան Մ. Քիւրքճեան (1863, Հալէպ - 1961, Նիւ Եորք) գրագէտ, հնագէտ, ուսուցիչ եւ 

համայնքային գործիչ, յատկապէս Պոսթըն, ՀԲԸՄի մասնաճիւղի հիմնադիր:  
7  Այս նամակին սկզբնագիրը ցարդ կարելի չեղաւ գտնել, ըստ երեւոյթին նոր դասա-

ւորումներուն պատճառով: Յոյսով ենք հատորի հրատարակութեան ժամանակ գտած 

ըլլալ եւ ճշգրիտ թուականը արձանագրել: Այլապէս գիտենք որ նամակը գրուած է 1930 

Հոկտեմբերին: Տե՛ս ստորեւ Շահէ Սրբազանին առ Տէր Մինասեանին գրած 3րդ նամակը: 
8  Եղիայեան, Բ., Ժամանակակից Պատմութիւն Կաթողիկոսութեան Հայոց Կիլիկիոյ 

(1914-1972), Անթիլիաս, 1975, էջ 401: 

https://hyw.wikipedia.org/wiki/1863_%D5%A9%D5%B8%D6%82%D5%A1%D5%AF%D5%A1%D5%B6
https://hyw.wikipedia.org/wiki/%D5%80%D5%A1%D5%AC%D5%A7%D5%BA
https://hyw.wikipedia.org/wiki/1961_%D5%A9%D5%B8%D6%82%D5%A1%D5%AF%D5%A1%D5%B6
https://hyw.wikipedia.org/wiki/%D5%86%D5%AB%D6%82_%D4%B5%D5%B8%D6%80%D6%84

թէ վերջնական գինը ի՞նչ պիտի ըլլայ...Գիրքերու հոն ժամանումէն ետք 

միայն իրեն տրուելու է փոխարժէքը...Ա. Մկրեանի հասցէն է.- 18 Piazzala 

Siena, Milano, Italia» (Թղթծր. 34/1, Նիւ Եորք)»9: 

2.- Բաբգէն Աթոռակից Կաթողիկոսի Օրագրութենէն կը քաղենք հետեւ-

եալ երկու տեղեկութիւնները.- «Երեքշաբթի, 12 Յունուար 1932: Ընթրիքէն 

յետոյ Ծերունի Կաթողիկոսին քով, Շահէ Եպիսկոպոսի եւ Հայր Փառէնի 

հետ։ Հանգուցեալ Տ. Յովհաննէս Աւագ Քահանայ Մկրեանի գիրքերուն 

Կաթողիկոսարանիս Մատենադարանին համար գնուելու մասին նամակ մը 

եկած էր Շահէ Եպիսկոպոսին, գիրքերու ցուցակին հետ։ Ըսի Շահէ Եպիս-

կոպոսին որ ցուցակը աչքէ անցուցի. մեր գործին կու գայ եթէ 100-150 ոս-

կիի միջեւ գումարով մը տան»: Նոյն տարուան 11րդ ամսուն կը կարդանք. 

«Շաբաթ, 5 Նոյեմբեր 1932: Այս առտու Ծերունի Սահակ Կաթողիկոսէն փոխ 

առի 250 թղթոսկի եւ Շահէ Եպիսկոպոսին տուի, ի նպաստ Մկրեան Մատե-

նադարանի գնման, Կ. Պոլսէն։ Մատենադարանին գինն է 1084 Թիւրք ոսկի 

(= Թուղթ)։ Քերովբէ Փափազեան կը վարէ սակարկութեան եւ գնման գոր-

ծողութիւնները Մկրեանի ժառանգորդներուն հետ, Ազգային Պատրիարքա-

րանի գիտութեամբ։ Այս Մատենադարանը գնելու համար Ամերիկայէն Վ(ար-

դանանց) Ա(սպետներ)ը նուիրեց 500+100=600 տոլար. մնացածը մենք կը 

հոգանք Կաթողիկոսարանի սնտուկէն»: 

3.- Յաջորդ գրութիւնը10՝ Շահէ Սրբազանէն Ա. Տէր Մինասեանին 

յղուած նամակ մըն է: 

 

«4 Նոյեմբեր 1931 
Մեծայարգ 

Տիար Ա. Տէր Մինասեան 

Յարգելի բարեկամ  

Ստացայ Ձեր 22 Հոկտեմբեր թուակիր նամակը Մկրեանց Գրադարանի 

խնդրոյն մասին: Կը փութամ պատասխանել: 

Ստոյգ է որ անցեալ տարի Հոկտեմբերին, Նիւ Եօրքէն Տիար Վ. Մ.  

Քիւրքճեան գրած էր մեզի յանձնարարելով որ զայն գնենք Դպրեվանքին հա-

մար: 

Լսած ըլլալով որ այդ գրադարանէն մաս մը գիրքեր կանխաւ ընտրանօք 

այլոց ծախուած են, գրեցինք Պրն. Քիւրքճեանին որ մեզի ղրկուի մնացած 

գիրքերուն լիակատար մէկ ցուցակը: Ինձ կը թուի թէ Ա. Մկրեանի մահուան 

պատճառաւ ցայսօր մեր ուզած ցանկը ստանալ կարելի չեղաւ: 

Այս ամսուն, Եւրոպա այցելութեանս միջոցին, հանդիպեցայ նաեւ Վենե-

տիկ Ս. Ղազարի եւ Վիեննայի Մխիթարեան Հայրերու տպարաններուն, եւ 

-------------------------------- 
9 Եղիայեան, Ժամանակակից, էջ 401-402: 
10 Երկու բարակ դեղին թուղթերու վրայ (կրկնօրինակ), հազիւ ընթեռնելի: Սղագրութիւն-

ները բացած ենք՝ ամբողջացումներով: 

խոստացան իրենց ունեցածներէն յարմար գնով մը տալ Դպրեվանքին պէտք 

ունեցած գիրքերէն կարեւոր մաս մը: Ձեր նամակը չի հասած, արդէն իսկ 

մեր ապսպրանքը ղրկեր էինք: 

Սակայն Մխիթարեաններու տպագրութիւններէ զատ, կան շատ կարե-

ւոր գիրքեր, որոնց պէտք ունինք: 

Ուստի, եթէ հնար է հաճեցէք առաջին առիթով մեզ ղրկել Մկրեան Գրա-

դարանի լիակատար մէկ ցուցակը, որպէսզի կարելի ըլլայ գաղափար մը կազ-

մել վաճառելի ներկայ գիրքերուն մասին: 

Նմանապէս գրեցէք ինձ գիներու եւ այլ պայմաններու մասին, եթէ կան 

պայմաններ ալ: 

Ողջունիւ Սիրոյ եւ յարգանաց հաւաստիք: 

Մնամ աղօթարար 

Շահէ Եպիսկոպոս Գասպարեան» 

4.- Յաջորդ գրութիւնը11՝ Շահէ Սրբազանէն Ա. Տէր Մինասեանին յըղ-

ուած երկրորդ նամակ մըն է: 

«19 Յունուար 1932 
Մեծայարգ 

Տիար Ա. Տէր Մինասեան 

Կ.Պոլիս 

Յարգելի բարեկամ  

Ստացած եմ Ձեր Յունուար 3 թուակիր նամակը եւ ներփակեալ Գրացու-

ցակը, զոր ուշի ուշով քննած եմ: 

Այս գիրքերուն համար 4-5 տարիներ առաջ, երբ աշխարհի տնտեսական 

վիճակը համեմատաբար անբաղդատելիօրէն լաւ էր ու դրամը առատ՝ 5-600 

տոլար մը տալ կը խորհուէր, Ամերիկայի մէջ: (Ին)չը նաեւ Երուսաղէմի 

Պատրիարք հանգուցեալ Ամենապատիւ Դուրեան Սրբազանի օրով, ինչպէս 

ինծի կը պատմուէր: 

Նոյն ատեն հաճեցէք նկատի առնել նաեւ որ Տօքթ. մը (հանրածանօթ ազ-

գային դէմք մը) իր Մատենադարանը ստիպուած էր քրիզի պատճառաւ ծա-

խել եւ մեզի դիմում կատարած է, ուղղակի գրելով Վեհափառ Բաբգէն  Կա-

թողիկոսին: Տքթ.ին Մատենադարանը շատ աւելի ճոխ է եւ յօժար կ’երեւի 

յարմարելու: 

Միեւնոյն ատեն նկատի առէք որ Մեր հաստատութիւնը Ազգային եւ 

Տեւական հաստատութիւն մըն է եւ Բարեյիշատակ Տէր Մկրեան հօր յիշա-

տակը անկորնչելի պիտի մնայ: 

Հաճեցէք այս բոլոր կէտերը կատարեալ ուշադրութեամբ նկատի առնել 

եւ փութով ինձ իմացնել այս վերջնական գինը զոր պիտի ուզէք: Եթէ մեր 

-------------------------------- 
11 Միագիծ երկու փոքր թուղթերու առաջին էջերուն վրայ (կրկնօրինակ), հազիւ ընթեռ-

նելի, սկիզբը՝ «ԴՊՐԵՎԱՆՔ Կաթողիկոսութեան Կիլիկիոյ», աջին՝ «Անթիլիաս եւ 193» 

(ամբողջացուելիք): Սղագրութիւնները բացած ենք՝ ամբողջացումներով: 

գործին ձեռնտու ըլլայ (այսինքն կարենանք վճարել), Ձեզի հետ բանակցու-

թիւնը կը շարունակենք: Եթէ բարձր ըլլայ գինը նորէն ցաւ ի սիրտ ստիպ-

ուած ենք ուրիշ կերպ կարգադրել: Յուսամ վերջնական յարմար գին մը կու 

տաք մեզի: Սպասելով Ձեր պատասխանին: 

Ողջունիւ եւ Սիրով 

Շահէ Եպիսկոպոս Գասպարեան» 

5.- Յաջորդ գրութիւնը12՝ Շահէ Սրբազանէն Քերոբ Փափազեանին յըղ-

ուած նամակ մըն է: Զայն կը հրատարակենք, զանց ընելով նիւթին չաղեր-

սուած հատուածները: 

«28 Փետրուար 1932 

Մեծայարգ  

Եւ Սիրեցեալ Տիար Քերովբէ Փափազեան 

Կ. Պոլիս 

Սիրեցեալ Բարեկամս 

Մօտ տարի մըն է որ քեզի երկար գրելու ատեն չունեցայ: Անցեալ տար-

ուայ արտակարգ յոգնութիւններէն եւ Ձեռնադրութեան պատճառաւ գործե-

րուս խճողումը եւ վրայ հասնող Ամավերջի Քննութիւնք, Տեղեկագիրներ, 

Նոր Շրջանի համար պատրաստութիւնք մինչեւ Յուլիսի վերջը չափազանց 

զբաղեալ պահեցին զիս: 

Եւրոպա ճամբորդութիւնս որքան խանդավառութեամբ սկսայ, սակայն 

կարգ մը պարագաներ՝ կամքէս անկախ՝ ստուգիւ սրտաբեկ ըրին զիս: Այսու-

հանդերձ շատ կազդուրուեցայ եւ օգտուեցայ: Եթէ ուղիղ կը յիշեմ Վիեն-

նայէն էր որ Քեզի գրեցի: 

Դարձիս եւ մինչեւ այսօր անընդհատ աշխատանք: 

Կարեւոր խնդիր մը եւս կայ, որուն մէջ Քու անձնական ուշադրութեանդ 

անհրաժեշտ պէտք ունինք եւ Քեզի կը վստահիմ համոզուած ըլլալով որ Կա-

թողիկոսարանին եւ Դպրեվանքին սիրոյն պիտի հաճիս այս կարեւոր օժան-

դակութիւնը ու գործակցութիւնը տալ: 

Լուսահոգի Տ. Մկրեան Քահանայի Մատենադարանը ծախու պիտի առ-

նենք Դպրեվանքի համար: Նոր Լուրի մէջ Տիար Աբիկ Տէր Մինասեանի հետ 

թղթակցութեան մէջ ենք եւ գրեթէ գործը վերջաւորութեան մօտ է:  

Տիար Ա. Տ. Մինասեան Յունուար 26. 932 նամակովը իբր իր վերջնական 

գինը 700 եօթն հարիւր տոլար կը պահանջէ ու արդէն իսկ կանխաւ ցանկը 

ուղղած էի վերոյիշեալ նամակով ղրկած էր: Ցանկը ուշի ուշով նկատի 

առինք հոս:  

Սակայն նկատի առնուելիք կէտեր կան, որ են.- 

1. Տ. Ա. Տ. Մինասեան որքան ձեռնհաս է ծախելու. ո՞վ են բուն տէրերը 

-------------------------------- 
12  Դպրեվանքի պաշտօնական (գլխագրութիւնը՝ ֆրանսերէն) միագիծ երեք մեծ չափի 

թուղթերու երկու էջերուն վրայ գրուած (կրկնօրինակ): Սղագրութիւնները բացած ենք՝ 

ամբողջացումներով: 

կամ անոնք արտօնա՞ծ են, յետոյ դժուարութիւն չելլէ: 

2. Գիրքերը ո՞ւր են. Պոլի՞ս թէ այլուր: 

3. Գիրքերը ի՞նչ վիճակի մէջ են. կազմուա՞ծ են. ամէ՞նը թէ ոչ. միայն 

մէկ մասը: Ցանկին մէջ միայն թերթերու հաւաքածոներէն ոմանց առջեւ 

կազմուած եւ մաքուր գրուած է. ուրեմն գիրքերը անկազմ են: 

4. Գիրքերը մեր ներկայացուցիչին աչքին առջեւ ըստ Ցանկին ամբողջ եւ 

առանց պակաս ըլլալու պէտք է հաստատուն սնտուկներու մէջ դրուին եւ 

մեր ներկայացուցիչին անմիջական հսկողութեան ներքեւ փոխադրուին շո-

գենաւ ապահովագրուելով եւ ամէն մէկ սնտուկին համար զատ ցուցակ պէտք 

է պատրաստուի եւ ինծի ղրկուի: 

5. Շոգենաւո՞վ ղրկել աւելի աժան է թէ ոչ շոգեկառքով: Վերջինը ըստ 

մեզ նախընտրելի է. բայց վախնամ սուղ կ’ըլլայ: 

6. Առաքման եւ ապահովագրութեան ծախքերը գիրքերու տէրերուն 

պէտք է պատկանի: 

7. Դրամը միանուագ մեր ներկայացուցչին ձեռքով եւ սնտուկները վերո-

յիշեալ պայմաններով ղրկուելէն յետոյ կը յանձնուի իրաւատէրին կամ տէ-

րերուն փոխան ստացագրի: 

8. Ձեր դատողութեամբ ալ 700 տոլար կ’արժէ՞ թէ ո՛չ. եւ կամ կը կար-

ծէ՞ք որ աւելի պակասի պիտի տան: 

Ահաւասիկ շատ կարեւոր խնդիրներ, որոնց մասին որքան հնար է շուտով 

քու որոշ պատասխաններուդ կը սպասեմ: 

Դպրեվանքի համար շատ կարեւոր այս բարոյական եւ նիւթական գոր-

ծառնութեան մէջ մեր ներկայացուցիչը պիտի հաճիս Դուն ըլլալ, այն որոշ 

հասկացողութեամբ որ այս գործին համար նախ վստահելին մեզ համար 

Դուն ես եւ յետոյ քու մեզի ծանօթ փորձառութեանդ պէտք ունինք, սկիզբէն 

մինչեւ վերջը: Ու այս ընելիքդ ծախքերը սիրով կը վճարենք. չեմ ակնկալեր 

որ ամէն մէկ սնտուկ դրուած գիրքերը ցուցակագրելու գործը դուն ընես, 

բայց հսկողութիւնը  սնտուկներու մէջ դրուելու ատեն եւ յետոյ անմիջապէս 

փոխադրելու պահուն անհրաժեշտ է: Պիտի կրնա՞ս եղած ժամանակդ տրա-

մադրել այս գործին: 

Նոյն իսկ, այս նամակիս պատասխանելէ առաջ հարկ անհրաժեշտ է որ 

գիրքերը տեղւոյն վրայ անձամբ տեսնես, հասկնալիք բաները հասկնաս Տ. Ա. 

Տ. Մինասեանին հետ խօսիս: Այս ամէնը տրամադրելի ժամանակ, յոգնու-

թիւն եւ ծախք կը պահանջեն մեծ քաղաքներու մէջ: Քու ներկայութիւնը 

ուշիմ ուշադրութիւնդ եւ հսկողութեանդ, յօժարիլդ, ստանձնելդ արդէն իսկ 

բաւական է. մնացեալներուն համար հարկ է որ մենք վճարենք: 

Այս մասին ակնդէտ կը սպասեմ նամակիդ վերջնական կարգադրութիւն-

ներն ընելու եւ ըստ այնմ դրամն ալ Քեզի ղրկելու համար: 

Տէր Մկրեան Մատենադարանի գործին մասին այսչափ: 

Մնամ ջերմ Սիրոյ յարգանքներով Քոյդ 

Շահէ Եպիսկոպոս Գասպարեան 

Յ. Գ. 

Կը ներփակեմ Տէր Մկրեան Մատենադարանի ցուցակը եւ նամակ մը Տ. 

Ա. Տ. Մինասեանի: 

Քեզ ի տեղեկութիւն. իմ Քեզի գրածս նամակին մասին կրնաս խօսիլ 

իրեն ընդհանուր կերպով. իրեն ցոյց տալու պէտք չունիս զայն: 

Նոյն»: 

6.- Յաջորդ գրութիւնը13՝ Շահէ Սրբազանէն Ա. Տէր Մինասեանին յըղ-

ուած երրորդ նամակն է14: 

«28 Փետրուար 1932 
Մեծայարգ 

Տիար Ա. Տէր Մինասեան 

Կ.Պոլիս 

Յարգելի Տիար 

Ներկայ տարւոյ Յունուար 26 թուակիր ձեր նամակը ստացայ իր ատենին:  

Տէր Մկրեան Մատենադարանի Դպրեվանքիս համար գնման մասին կարգ 

մը անհրաժեշտ յաւելուածական լուսաբանութեանց մասին գիրքերը տես-

նելէն յետոյ Ձեզի հետ խօսելու ու հարկ եղածները մեզի հաղորդելու խընդ-

րանքով արդէն իսկ գրած եմ այսօր իսկ իմ վաղեմի Սիրեցեալ Բարեկամիս 

Տիար Քերովբէ Փափազեանի, որ այս նամակը Ձեզի պիտի յանձնէ Ձեր ինձ 

ղրկած գրացուցակին հետ միասին: 

Խնդրած եմ իրմէ որ եթէ յօժարի իմ կողմէ ինքը պիտի ըլլայ Դպրեվան-

քիս ներկայացուցիչը այս գործառնութեան մէջ: 

Լիուլի կը վայելէ մեր անվերապահ վստահութիւնը: Ուստի կրնաք ամէն 

կէտի շուրջ խօսիլ իրեն հետ եւ անմիջապէս որ ստանամ իր պատասխանը կը 

փութամ վերջնական խօսքը ըսել Տէր Մկրեան Մատենադարանի գնման մա-

սին: 

Ուստի հաճեցէք Մատենադարանը ցոյց տալ իրեն եւ խօսիլ իբր Դպրե-

վանքիս ներկայացուցչին: 

Կը յուսամ թէ այս կարգադրութիւնը նոր թղթակցութեանց տեղ չի թո-

ղուր եւ երկու կողման հաճելի կ’ըլլայ գործը վերջացնելով: 

Ողջունիւ եւ Սիրով 

Վերատեսուչ Կիլիկիոյ Կաթողիկոսութեան Դպրեվանուց 

Շահէ Եպիսկոպոս Գասպարեան» 

ՇԱՀԱՆ ԱՐՔ. ՍԱՐԳԻՍԵԱՆ 

Մ՟սգմ՟բ՟վ՟մ՟ոգս 

(Շար. 3) 

-------------------------------- 
13  Դպրեվանքի պաշտօնական միագիծ երկու փոքր թուղթերու առաջին էջերուն վրայ 

գրուած (կրկնօրինակ): Սղագրութիւնները բացած ենք՝ ամբողջացումներով: 
14 Այս նամակը Մկրեան Քահանայի Մատենադարանին գնման բանակցող անձին՝ Քե-

րովբէ Փափազեանին նամակին հետ ղրկուած է: 

ՓԻԼԻՍՈՓԱՅԱԿԱՆ ԱԿՆԱՐԿ 

ԱՍՏՈՒԱԾԻՄԱՍՏՈՒԹԻՒՆԸ 

ՀԻՆ ԴԱՐՈՒ ՎԵՐՋԱՒՈՐՈՒԹԵԱՆ 

ՊԼՈՏԻՆՈՍ 

Հնադարեան յոյն փիլիսոփայ Պլոտինոս (յուն.՝ Plôtínos, 205 – 270 թ.) կը 

հանդիսանայ փիլիսոփայական Նոր-Պլատոնական ուղղութեան հիմնադիրը 

եւ գլխաւոր ներկայացուցիչը։ Պլոտինոս ծնած է հարաւ-եգիպտական 

Լիւկոպոլիս (Lykopolis, այսօր՝ Ասիութ) քաղաքին մէջ։ Ուսումը ստացած է 

Ալեքսանդրիոյ նշանաւոր դպրոցին, museion-ի (= «մուսաներու տաճար») մէջ, 

ուսուցիչ ունենալով` նշանաւոր Ամմոնիոս Սակկասը (յուն.՝ Ammônios Sakkás, 

175 – 242 թ.), որ կը նկատուի նախահայրը՝ Նոր-Պլատոնական փիլիսոփա-

յական ուղղութեան։ 40 տարեկանին, Պլոտինոս փիլիսոփայական այս նոր 

ուղղութիւնը կը փոխադրէ Հռոմ, ուր կը գործէ ամբողջ 25 տարիներ, մին-

չեւ իր մահը։  

Մանրամասնելէ առաջ Պլոտինոսի կեանքի զանազան հանգրուանները, 

ընդհանրապէս Պլոտինոսի փիլիսոփայական միտքերն ու մասնաւորաբար 

Նոր-Պլատոնականութիւնը, փիլիսոփայի գրական վաստակն ու անոր ազդե-

ցութիւնը հետագայ փիլիսոփայական ուղիին (Նոր-Պլատոնականութեան), 

ինչպէս նաեւ նոր կազմակերպուող ու արագօրէն տարածուող Քրիստոնէու-

թեան վրայ, հարկ է նախ ակնարկ մը նետել Հին Դարու վերջաւորութեան 

վրայ, քննարկել այդ շրջանի արեւմտեան փիլիսոփայական ուղղութիւննե-

րու եւ արեւելեան կրօններու փոխադարձ ազդեցութիւնները: Արդարեւ իւ-

րայատուկ ժամանակաշրջան մը, որ կը կոչուի նաեւ Աստուածիմաստութեան 

(յուն.՝ theosophía) ժամանակաշրջան։  

Վերոյիշեալ ժամանակաշրջանին մասին արդէն լայնօրէն անդրադարձած 

ենք թէ՛ «Ներածութիւն» բաժնին մէջ (տե՛ս ՀԱՍԿ, Յունուար-Փետրուար 

2021, էջ 60) եւ թէ «Փիլոն Ալեքսանդրացի»ի յատուկ բաժնին մէջ (տե՛ս 

ՀԱՍԿ, Մարտ-Ապրիլ 2021, էջ 149)։  

Կգմջ՟ավ՟խ՟մ աթլգվ 

Պլոտինոս (յուն.՝ Plôtínos, 205 – 270 թ.), ո՛չ մէկ տեղեկութիւն փոխան-

ցած է իր ծնողքին, նախահայրերուն կամ ընտանեկան պարագաներուն մա-

սին։ Երբեք չէ յիշած իր ծննդավայրը, ծննդեան թուականը։ Ան չէ նշած 

նաեւ իր ծննդեան տարեդարձները։ Նոյնիսկ թոյլ չէ տուած որ իր նկարը կամ 

քանդակը պատրաստուի, որովհետեւ, իր բացատրութեամբ՝ անձի մը մար-

մինը պատճէնն է իր ոգեկան անհատականութեան եւ անհեթեթ ու անհա-

րազատ պիտի ըլլայ՝ այս պատճէնէն արուեստական պատճէն մը պատրաստել։ 

Իր բառերով, ան պարզապէս «կ’ամչնար մարմնի մը մէջ ըլլալուն համար»։  

Պլոտինոսի կեանքին մասին գրած է իր աշակերտը, ասորական ծագում 

ունեցող Պորփիւրիոս (Porphýrios, 232 – 304 թ.), որ նաեւ հրատարակողն է 

Պլոտինոսի գլխաւոր երկին (այս մասին՝ հետագային)։ Պլոտինոսի մահէն 

ետք, իր աշակերտներու պատուէրով ժամանակի նշանաւոր նկարիչ Կարտե-

րիոս (Karterios), իր յիշողութեան վրայ յենելով կը պատրաստէ յոյն փիլիսո-

փային դիմանկարը, որ ըստ Պորփիւրիոսի՝ շատ հարազատ է։  

232 թուականին, 27-ամեայ Պլոտինոս կը մեկնի Ալեքսանդրիա, որու 

նշանաւոր դպրոցին մէջ փիլիսոփայութիւն կ’ուսանի, ուսուցիչ ունենալով 

յոյն փիլիսոփայ Ամմոնիոս Սակկաս (յուն.՝ Ammônios Sakkás, 175 – 242 թ.), 

նախահայրը Նոր-Պլատոնական փիլիսոփայական ուղղութեան։ Պլոտինոս 

մեծապէս ազդուած է իր ուսուցչէն, որ նմանութիւններ ունի դասական յոյն 

փիլիսոփայ Պլատոնի ուսուցիչ Սոկրատէսի հետ։ Թէ՛ Սոկրատէս եւ թէ 

Ամմոնիոս գրական աշխատանքներ չեն կատարած, այլ իրենց զօրաւոր անձ-

նականութեամբ եւ արտասանած խօսքերով մեծ ազդեցութիւն ունեցած են 

իրենց աշակերտներուն վրայ։ Բացի իր ուսուցչէն, Պլոտինոս ազդուած է 

նաեւ 2-րդ դարու կիսուն Սուրիա ապրած յոյն փիլիսոփայ Նումենիոս Ապա-

մայեցիէն (յուն.՝ Noumênios, 2-րդ դար), որու յոյն աշակերտներէն մէկը, 

Ամելիոս (յուն.՝ Amélios Gentilianós), հետագային պիտի աշակերտէր նաեւ 

Պլոտինոսի։ 11 տարիներ Ալեքսանդրիա մնալէ ետք, երբ արդէն մահացած էր 

իր ուսուցիչ Ամմոնիոս Սակկաս, Պլոտինոս կ’որոշէ ուսումնասիրել նաեւ 

հին պարսկական ու հնդկական կրօնա-փիլիսոփայութիւնները եւ Գորդեան 

Գ. (Gordian III, 225 – 244 թ.) կայսեր բանակին հետ Անտիոքէն կ’ուղղուի 

դէպի Արեւելք (243 թ.)։ Կայսեր Սասանեան Պարսկաստանի դէմ արշաւանքը, 

սակայն, կը ձախողի ու կայսեր մահէն ետք Պլոտինոս, փախուստ տալով, կը 

վերադառնայ ու շրջան մը կը մնայ սուրիական Անտիոքի մէջ։   

245 թուականին, 40-ամեայ Պլոտինոս կը հաստատուի Հռոմ, ուր կը հիմ-

նէ իր Նոր-Պլատոնական ուղղութեամբ փիլիսոփայութեան դպրոցը, որ հըռ-

չակաւոր կը դառնայ։ Թէ՛ Պլոտինոսի դպրոցի ուսուցման լեզուն եւ թէ իր 

երկերու լեզուն՝ յունարէն էր։ Դպրոցի առաջին տարիներուն, Պլոտինոսի 

կողքին կային Ամմոնիոս Սակկասի երկու այլ աշակերտները եւս (Օրիգե-

նէս21 եւ Հերենիոս), որոնց հետ համաձայնութիւն կնքուած էր, որ իրենց 

ուսուցչի Ամմոնիոս Սակկասի ուսմունքը պիտի չհրապարակուի։ Հակառակ 

զանազան քննարկումներու եւ հետազօտութիւններու, այնքան ալ յստակ չէ, 

թէ այս համաձայնութիւնը ի՞նչ նպատակ կը հետապնդէր։ Քանի մը տարի 

ետք, երբ միւս երկուքը համաձայնութիւնը խախտեցին, Պլոտինոս ինքն ալ 

ազատ զգաց։  

Պլոտինոս կը վայելէր Հռոմի քաղաքական եւ մտաւորական շրջանակնե-

րու մեծ յարգանքը եւ իր հռչակը տարածուած էր ամբողջ Հռոմէական կայս-

րութեան մէջ։  

Հռոմի իր դպրոցին մէջ, Պլոտինոս կը ջանար ուսուցման գործընթացին 

մասնակից դարձնել աշակերտները։ Այս նպատակով դասախօսութիւններու 

փոխարէն տեղի կ’ունենային հաւաքական քննարկումներ, վիճաբանական 

ասուլիսներ եւ զրոյցներ։ Յաճախ քննադատական վիճաբանութիւններու 

նիւթ էին՝ յունական դասական փիլիսոփայութեան (Պլատոն ու Արիստոտէլ) 

եւ անկէ ետք յառաջացած ուղղութիւններու կարծիքներն ու հարցերը։  

Պլոտինոսի նշանաւոր աշակերտներէն կարելի է յիշել.–  

● Պորփիւրիոս (Porphýrios, 233 – 305 թ.), որ 263 թուականին Հռոմ հաս-

տատուած էր եւ աշակերտած՝ Պլոտինոսի։ Հռոմ գալէն առաջ, Աթէնքի 

մէջ, ան եղած էր փիլիսոփայ Կասիուս Լոնգինոսի (Cassius Longinus) 
աշակերտը։ Ծագումով ասորի Պորփիւրիոս, ուսուցչի մահէն ետք գրի 

առած է անոր գլխաւոր գործը ու խմբագրած անոր կենսագրութիւնը, 

ինչպէս նաեւ ստանձնած ուսուցչին հիմնած դպրոցին տնօրինութիւնը։ 

(Այս մասին տե՛ս նաեւ հետագայ «Նոր-Պլատոնականութիւն» բաժինը)։  

● Ամելիոս Գենտիլիանոս (Amelios Gentilianos, 216 – 290 թ.), որ Պլոտի-

նոսի առաջին աշակերտներէն կը նկատուի (246 թ. սկսեալ)։ Ան Հռոմ 

գալէն առաջ, Սուրիոյ մէջ, աշակերտած էր փիլիսոփայ Նումենիոս Ապա-

մայեցիին (յուն.՝ Noumênios, 2-րդ դար)։ Հետագային (268 թ.) ան կը վե-

րադառնայ Սուրիա։  

● Ցեթոս (յուն.՝ Zêthos) ծագումով արաբ բժիշկը, որ նաեւ մօտիկ բարե-

կամն էր Պլոտինոսին։ Ցեթոս մահացաւ իր ուսուցչէն առաջ. ան իր քա-

ղաքի արուարձաններէն մէկուն մէջ գտնուող առանձնատունը կտակեց 

ուսուցչին։  

● Եւստոքիոս (Eustochius) Ալեքսանդրացին, որ բաւական ուշ մաս կազմեց 

Պլոտինոսի աշակերտներու յոյլին։ Ան եւս բժիշկ էր եւ դարձաւ խնա-

մողը իր ուսուցչին, մինչեւ անոր մահը (270 թ.)։  

Պլոտինոսի ունկնդիրներուն մէջ կային նաեւ Նոր-Պլատոնականութեամբ 

հետաքրքրուող Հռոմի ծերակուտականներ, պետական պաշտօնատարներ, 

երեւելի ազնուական կիներ։ Պլոտինոսի քաջալերողներէն կը նկատուին նա-

եւ Հռոմի օրուան կայսր Գալլիենոս (Gallienus, 218 – 268 թ.) եւ իր իր կինը՝ 

կայսրուհի Սալոնինա։  

Օգտուելով կայսեր բարեկամութենէն, Պլոտինոս կը ծրագրէ Հռոմէն հա-

րաւ, Կամպանիա (Campania) շրջանին մէջ նոր քաղաք մը հաստատել, Պլա-

տոնուպոլիս (Platonopolis) անունով, ուր պէտք է կիրարկուէր Պլատոնի կա-

ռավարութեան օրէնքները։ Ինք եւս, իր դպրոցին ու աշակերտներուն հետ 

պիտի հաստատուէր նոր քաղաքին մէջ։ Պորփիւրիոսի համաձայն, իր ուսուց-

չի այս ծրագիրը յաջողութեան մեծ կարելիութիւններ ունէր, սակայն չիրա-

կանացաւ պալատական դաւադրութիւններուն եւ կայսեր վաղահաս մահ-

ուան պատճառով։  

Հնադարեան փիլիսոփաներու օրինակով, Պլոտինոս ոչ միայն տեսականօ-

րէն կը զբաղէր իր նիւթով ու կ’ուսուցանէր փիլիսոփայութիւնը, այլեւ փի-

լիսոփայութիւնը ընտրած էր, որպէս իր գործնական ապրելակերպը, իր 

իտէալական կենցաղը։ Այս իմաստով Պլոտինոս կը հետեւէր խստակեաց 

սննդառութեան (բուսակերութեան) եւ ոգեղէն կեդրոնացման (մտավերաց-

ման = Meditation)։ Իմացութեան իր ձգտումը, միաժամանակ, կրօնական 

փրկութեան իր ձգտումն էր։ Պլոտինոս չէր հետեւեր կրօնական աւանդական 

ու հաւաքական կենցաղին եւ չէր մասնակցեր սովորութիւն դարձած կրօ-

նական արարողութիւններուն կամ տօնակատարութիւններուն. ան կրօնքին 

հանդէպ որդեգրած էր խիստ անձնական տարբերակ մը։ Պլոտինոսի համա-

ձայն եւ իր խօսքերով՝ «աստուածները պէտք է քովս գան եւ ոչ թէ ես՝ 

իրենց մօտ երթամ»։ Պլոտինոս կը ձգտէր Աստուածութեան հետ խորհրդա-

պաշտական միացման կամ միայարման։ Պորփիւրիոսի համաձայն, ուսուց-

չին հետ ապրած իր հինգ տարիներու շրջանին, Պլոտինոս յաջողած է չորս 

անգամ իրականացնել Աստուածութեան հետ իր միացումը, միայարումը 

(յուն.՝ henôsis, այս մասին հետագային՝ աւելին)։  

268 թուականը ճակատագրական եղաւ 63-ամեայ Պլոտինոսի համար։ 

Զինք քաջալերող Հռոմի Կայսր Գալլիենոս դաւադրութեամբ մը կը սպան-

նուէր։ Պլոտինոսի երկու նշանաւոր աշակերտները, որոնք նաեւ դասախօս-

ներ էին իր դպրոցին մէջ, կը հեռանային Հռոմէն. Ամելիոս կը մեկնէր դէպի 

Սուրիա, իսկ Պորփիւրիոս՝ դէպի Սիկիլիա կղզի։ Պլոտինոս ծանր հիւանդ էր 

ու ա՛լ կարող չէր գործելու։ Ան կը քաշուի իր աշակերտներէն, Ցեթոսի իրեն 

կտակած առանձնատունը։ Բժիշկ Եւստոքիոս Ալեքսանդրացին, որ նոյնպէս 

Պլոտինոսի աշակերտներէն կը նկատուի, կը ստանձնէ իր ուսուցչին խնամքն 

ու դարմանումը, մինչեւ անոր մահը՝ 270 թուական։ Պորփիւրիոս, բժիշկ 

Եւստոքիոսէն կ’իմանայ ուսուցչին մահը եւ գրի կ’առնէ անոր կենսագրու-

թիւնն ու վերջին խօսքերը.- «մեր մէջ եղած աստուածայինը, բարձրացնել՝ 

դէպի տիեզերական աստուածայինը» …  

 

Պժնսթմնջթ գվխգվզ  

Պլոտինոսի գրական գործունէութիւնը սկսած է բաւական ուշ, 253 թը-

ւականին, երբ ան արդէն 48 տարեկան էր։ Պլոտինոսէն մեզի հասած են 54 

բանագրութիւններ (անգլ.՝ Treatise, գերմ.՝ Traktat)։ Պորփիւրիոս խմբագ-

րած է ուսուցչին 54 բանագրութիւնները եւ փոխանակ ժամանակագրական 

կարգին, ընտրած է բանագրութիւններու բովանդակութիւնը. նիւթերուն 

համաձայն համախմբած է զանոնք ու կազմած վեց գիրքեր՝ իւրաքանչիւրը 

ինը գրութեամբ, որու պատճառով հաւաքածոն կոչուած է՝ «Էննէադներ» 

(Իննեակներ, Enneads, յուն.՝ ennea = ինը)։  

Մէջբերումներու պարագային, օգտագործուած են կրճատումներ, օրի-

նակ՝ "Enn. V-2", կը նշանակէ՝ «Էննէադներ, հինգերորդ գիրք, երկրորդ գրու-

թիւն»։  

Հակառակ Պորփիւրիոսի խմբագրութեան, կարելի է հաստատել, որ եր-

կը գրուած է Պլոտինոսի աշակերտներուն համար եւ նկատի չէ առնուած 

լայն հասարակութիւնը։ Գրութիւնները յաճախ շատ հակիրճ են եւ հասկը-

նալու համար՝ փիլիսոփայական նախնական գիտելիքներու հարկը կը տես-

նուի։ Ասոր կողքին, ինչպէս նշեցինք, Պորփիւրիոս որոշ մանրամասնու-

թեամբ, գրած է նաեւ ուսուցչին կենսագրութիւնը։  

 

Պժնսթմնջթ նրջղնրմւզ  

Պլոտինոսի փիլիսոփայական միտքն ու ուսմունքը լաւապէս հասկնալու 

համար, հարկ է գլխաւորաբար իմանալ ընդհանրապէս յունական փիլիսոփա-

յութիւնը եւ մասնաւորաբար Պլատոնի (Plato, յուն.՝ Plátôn, 427 – 347 մ.թ.ա.) 

ուսմունքը, Արիստոտէլի (Aristotle, յուն.՝ Aristotélês, 384 – 322 մ.թ.ա.) տրա-

մաբանութիւնը ու ապացուցելու եղանակը եւ ստոյիկեան բարոյագիտու-

թիւնը։  

Թէեւ, ինչպէս յիշեցինք, Պլոտինոս ինքզինք նորարար մը չէր նկատեր, 

այլ պլատոնական մը, որ Պլատոնի ուսմունքն ու գաղափարները մեկնաբա-

նած է, սակայն կարելի չէ բոլորովին համաձայնիլ իր հետ, նկատի ունենա-

լով զանազան տարբերութիւնները։  

Ինչպէս Պլատոն եւ Փիլոն Ալեքսանդրացի, նոյնպէս եւ Պլոտինոս կը 

զանազանէր երկու աշխարհներու միջեւ.– Առաջինը վերադաս մտացածին 

հոգեւոր աշխարհն է (յուն.՝ kósmos noêtos), իսկ երկրորդը՝ ստորադաս զգա-

յական երեւութական աշխարհը (յուն.՝ kósmos aisthêtós)։ Պլոտինոսի համար 

մեծ կարեւորութիւն ունէր վերադաս / ստորադաս նուիրապետական այս յա-

րաբերութիւնը, զոր կը տեսնենք նաեւ իր ընդհանուր իրականութեան էա-

բանական դասակարգման մէջ, ինչպէս օրինակ, Առաջնամիակը, ոգին եւ հո-

գին կը պատկանին վերադաս առաջին աշխարհին իսկ նիւթը՝ ստորադաս 

երկրորդ աշխարհին։  

Պլոտինոսի փիլիսոփայութեան գլխաւոր միտքը կարելի է ամփոփել հե-

տեւեալ հարցադրման մէջ.- ինչպէ՞ս կարելի է ասդենականի ու անդենա-

կանի յարաբերութիւնը բացայայտել։ Պլոտինոս մէկ կողմէն կ’ուզէր բա-

ցայայտել, թէ ինչպէ՞ս աշխարհը եւ մարդը, որպէս վերջնական էութիւններ 

Աստուծմէ յառաջացած են իսկ միւս կողմէն՝ թէ ինչպէ՞ս մենք, մեր շօշա-

փելի իրականութենէն կարող ենք դէպի Աստուած բարձրանալ եւ նոյնիսկ 

անոր հետ միանալ (միայարիլ)։ Պլոտինոս կը շեշտէր աստուածայինի անդ-

րանցական (Transcendence) ըլլալը, միաժամանակ զգայական նիւթեղէն 

իրականութեան եւ հոգեկան ոգեղէն իրականութեան բաղդատութեան մէջ 

գերակշռութիւն կու տար ոգեղէն իրականութեան. եւ ասիկա Պլոտինոսի 

կողմէ ծանուցում մը կամ կոչ մը չէր հաւատքի ճամբով կատարուած, այլ ան 

ընտրած էր բանականութեան ուղին՝ վերլուծումներու ու ապացոյցներու 

օժանդակութեամբ։  

Պլոտինոսի փիլիսոփայութեան Նոր-Պլատոնական ուղղութիւնը սակայն, 

կը տարբերէր պլատոնականէն եւ ընդհանրապէս դասական յունական փիլի-

սոփայութենէն։ Մինչ Պլատոն կարեւորութիւն կու տար ընդհանուր – վաւե-

րական – փորձառութենէ անկախ դատողութեան եւ իրականութեան յարա-

բերութեան, Պլոտինոսի համար սակայն, սա երկրորդական հարց մըն էր 

միայն, եւ ինք աւելի կարեւորութիւն կու տար՝ երկրայինի եւ երկնայինի 

յարաբերութեան։  

Հետեւելով Պլատոնի մասնակցութեան22 (յուն.՝ méthexis) տեսութեան, 

որու հիման վրայ՝ «գեղեցիկ է ա՛ն, որ մասնակից է գեղեցկութեան գաղա-

փարին», Պլոտինոս կը պնդէր, որ բաները (գերմ.՝ Ding, անգլ.՝ Thing) տար-

բեր յատկութիւններու «միաւոր»ներ կրնան դառնալ միայն, երբ մասնակից 

են այդ «միաւոր»ի ընդհանուր գաղափարին։  
 

1. Ապ՟չմ՟ղթ՟խզ.– 

Պլոտինոս կ’ուզէր իր աշակերտներուն տեսադաշտը նիւթական իրերու 

փորձառութենէն կամ զգայական նիւթական աշխարհէն փոխադրել դէպի 

աստուածայինը, դէպի Առաջնամիակը (յուն.՝ ηὸ ἓν, to hen, անգլ.՝ The One, 

գերմ.՝ Das Eine կամ Ur-Eine), որ ամէն բանէ վեր, բացարձակ, կատարեալ, 

բոլորովին ինքնաբաւ ու անվերջ-անսահման առաջինն է եւ միաժամանակ՝ 

«գերագոյն բարին» ու «գերագոյն գեղեցկութիւնը»։ Առաջնամիակը պարզ 

միակն է եւ ոչ բարդ բազումը23։ Այս իմաստով Պլոտինոսի փիլիսոփայու-

թիւնը միապաշտական (Monism) կը նկատուի։ 

Առաջնամիակը անստեղծ ու անսկիզբ է եւ իր յագեցած գերլիութեամբ 

կարելիութիւնն է բոլոր գոյացութիւններուն։ Առաջնամիակը մարդկային 

բոլոր պատկերացումները գերազանցող, անբացատրելին ու անասելին (յուն.՝ 

árrhêton) է … թէեւ Պլոտինոս իր գրութիւններուն մէջ յաճախ կ’ար-

տայայտուի անոր մասին։ Պլոտինոսի յիշեալ արտայայտութիւնները, սակայն, 

անուղղակի են եւ իր օգտագործած հասկացութիւնները փոխաբերական 

իմաստ ունին։ Առաջնամիակը մարդկային դատողական հասկացութենէն վեր 

է, այսուհանդերձ Պլոտինոսի համաձայն, մարդկային բանականութիւնը 

պէտք է ընդունի զայն։ Պլոտինոսի համաձայն, նաեւ կարելի է գերբանական 

միջոցներով (ինչպէս՝ ներամփոփում, կեդրոնացում, մտավերացում - Medita-
tion) մերձեցում մը դէպի Առաջնամիակը, նոյնիսկ միութիւն (միայարում) մը 

Առաջնամիակի հետ, ինչ որ ինք, Պլոտինոս, անձամբ ունեցած է։  

Պլոտինոսի համար, դէպի Առաջնամիակը տանող ուղին նոյն ուղին է, 

ինչ որ Պլատոն ընտրած էր իր ամէն բանէ վեր եղող «գերագոյն բարիի գա-

ղափար»ին հասնելու համար։ Այս մասին տե՛ս յոյն դասական փիլիսոփայ 

Պլատոնի «Պետութիւն» ("Politea") երկի «Քարայրի այլաբանութիւնը»24 (հոն, 

էջ՝ 514a)։  

Եթէ ընդունելի է նիւթական-մարմնական աշխարհէն վերելք մը դէպի 

աննիւթական-ոգեղէն աշխարհ եւ նոյնիսկ դէպի աստուածային Առաջնա-

միակը, ուրեմն շատեր հարց կու տան, որ ինչո՞ւ միայն աստուածային 

Առաջնամիակը գոյութիւն չունի, այլ գոյութիւն ունին նաեւ անոր ենթակայ 

միւս էական տարրերը, ինչպէս ոգին, հոգին եւ նիւթը։ Պլոտինոս յստակօրէն 

կը պատասխանէ, որ աստուածային Առաջնամիակը, որպէս կատարելա-

գոյնը, հզօրագոյնը եւ յագեցած գերլիութիւնը չի կրնար սահմանափակուիլ, 

այլ պէտք է ծաւալի ու իրմէ այլ էական տարրեր արտաբխին։  

Այստեղ արտաբխումը կամ արտահեղումը (Emanation, յուն.՝ apórrhoia, 

լատ.՝ emanatio), պէտք չէ հասկնալ որպէս ժամանակի ընթացքին ու տարա-

ծութեան մէջ տեղի ունեցող գործողութիւն։ Արտաբխումը, որ կը կատար-

ուի աստուածային Առաջնամիակէն՝ անժամանակ է եւ այս արտաբխումով 

Առաջնամիակէն բան չի պակսիր։ Պլոտինոսի համաձայն, ինչպէս արեւէն 

անընդհատ կը ճառագայթեն լոյսն ու ջերմութիւնը, նոյնպէս Առաջնամիա-

կէն կ’արտաբխին՝ ոգին, հոգին եւ նիւթը։  

«Առաջնամիակէն, բաներու ծագման եւ կարգի մասին» (Enn. V-2) խո-

րագրուած գրութեան մէջ, Պլոտինոս ակնարկ մը կը նետէ Առաջնամիակի եւ 

ոգիի ու հոգիի կապակցութեան վրայ։ Այստեղ դարձեալ կը շեշտուի, որ 

ոգին, հոգին եւ նիւթը Առաջնամիակէն չեն ստեղծուած (կամ արարուած), 

այլ արտաբխած (կամ արտահեղած) են։  
 

2. Ոաթմ.– 

Առաջնամիակէն, որ սկզբնաղբիւրն է գոյին, աստիճանաբար, նախ կ’ար-

տաբխի՝ ոգին (յուն. եւ անգլ.՝ nous, լատ.՝ intellectus, գերմ.՝ Geist), որ գա-

ղափարներու ոլորտն է։ Պլոտինոսի համաձայն, արտաբխումի այս գործըն-

թացը երբեք նոր ստեղծում (յուն.՝ genesis, լատ.՝ creatio) մը չէ եւ ինչպէս 

նշեցինք, կարելի չէ զայն տեղադրել ժամանակի ու տարածութեան մէջ, այլ 

պէտք է հասկնալ զայն՝ փոխաբերաբար։ Այլ խօսքով, ոգին իր գոյութիւնը կը 

պարտի անոր, որմէ բխած է եւ որուն ենթակայ է։  

Ոգին կը նախադրէ գիտակից ճանաչողը եւ ճանչցուած իրը, որպէս գոյ։ 

Այս իմաստով արդէն երկուութիւն (Dualism) մը կը յառաջանայ եւ կը տար-

բերի Առաջնամիակէն, որ կը մնայ՝ միակը, որպէս մէկութիւն։ Այստե՛ղ է գա-

ղափարներու աշխարհը, ուր կը գտնուին վսեմ գաղափարները, որպէս նա-

խատիպեր, նախապատկերներ կամ գործօն ուժեր։ Ոգին նաեւ մտածող ուժ 

է. ան կը մտածէ հետեւեալ հինգ ստորոգութիւններու (Category) ոլորտի 

մէջ.- գոյը (յուն.՝ on), կայունութիւնը (յուն.՝ stasis), շարժումը (յուն.՝ kinêsís), 

նոյնութիւնը (յուն.՝ tautotês) եւ տարբերութիւնը (յուն.՝ heterotês), որոնց 

առանձնայատկութիւնները այստեղ պիտի չքննարկուին։  

Արիստոտէլի նման, Պլոտինոս եւս ոգին կը նկատէ, որպէս մտածող ուժ, 

որ ունի իր բազմազան միտքերու բովանդակութիւնը։ Պէտք է զանազանել, 

իրականութեան մէջ մէկտեղուած՝ մտածող ոգիին (որպէս ենթակայ = 

Subject) եւ մտածուող միտքին (որպէս առարկայ = Object) միջեւ եւ ինչպէս 

յիշուեցաւ՝ արդէն երկուութիւն (Dualism) մը կը տեսնենք, ուրեմն ոգին չի 

կրնար միակ ու վերջնական սկզբունքը ըլլալ, ինչպէս Առաջնամիակն է։ 

Որպէս մտածող ուժ, ոգիի պարտականութիւնն է ցոյց տալ աստուածային 

ուղին, դէպի Առաջնամիակը։  

Երկրորդ մակարդակի վրայ գտնուող ոգիի հարստութենէն կ’արտացո-

լայ՝ հոգին։  

 

3. Հնաթմ.-  

Երրորդ մակարդակի վրայ կը գտնուի հոգին, որ ոգիէն կ’արտացոլայ։ 

Ինչպէս արտասանուած խօսքը մտածումին պատճէնն է, նոյնպէս եւ հոգին 

պատճէնն է ոգիին։ Հոգին, իր ընդհանրութեան մէջ, տիեզերական «աշխարհի 

հոգին» է (յուն.՝ psychê tou pantos, լատ.՝ anima mundi, անգլ.՝ World Soul, 
գերմ.՝ Weltseele), որ տիեզերքին հետ միանալով կենսունակ ու ներդաշնակ կը 

դարձնէ զայն։ Իսկ աշխարհի հոգիէն կը յառաջանան առանձին հոգիները, 

որոնք (յաջորդ մակարդակին) միանալով նիւթին (մատերիա, լատ.՝ materia) կը 

ձեւաւորեն՝ մարմնական աշխարհը, բնութիւնը, կենդանիները եւ մարդը։ Այս 

իմաստով մարդկային հոգին մաս կը կազմէ տիեզերական աշխարհի հոգիին, 

այլ խօսքով տիեզերական աշխարհի հոգին առկայ է իւրաքանչիւր մարդկային 

հոգիին մէջ։ Մարդկային հոգին միանալով մարդկային մարմնին (մարմինը՝ 

որպէս նիւթ, մատերիա) կը ձեւաւորուի կենսունակ մարդը։  

Առանձին հոգիներու սկզբունքը, բոյսերու պարագային՝ բուսական (Ve-
getative) է, անասուն կենդանիներու պարագային՝ ընկալական (Perceptive) 

իսկ մարդոց պարագային՝ մտածողական (Thinking)։ Առանձին հոգիները, 

թէեւ անհատականացուած են բոյսերու, անասուն կենդանիներու եւ մարդոց 

մօտ, սակայն կապուած կը մնան իրենցմէ վեր ոգիին հետ։ Հոգիի վերոյի-

շեալ անհատականացումը հետագային (Միջնադարու շրջանին), վիճաբա-

նութեան անլուծելի նիւթ պիտի դառնար։ Հարցը այն էր, որ եթէ հոգին, 

ինքնին մէկ է, ինչպէ՞ս կարելի է խօսիլ հոգիի անհատականացումի մասին։  

Հոգիի ոչ կամաւոր մարմնաւորումը վայրէջք մըն է դէպի նիւթը, իսկ 

մահէն ետք, նիւթական մարմնէն անոր անջատումը եւ դէպի Առաջնամիակ 

ձգտումը հոգիի վերելքն է։ Այս մասին, որոշ մանրամասնութեամբ դեռ պի-

տի անդրադառնանք հետագայ «Հոգիի վայրէջքն ու վերելքը» բաժնին մէջ։  
  

4. Նթրէզ (մ՟ի՟մթրէզ).-  

Նիւթը (յուն.՝ hylê, լատ.՝ materia) կամ նախանիւթը (յուն.՝ archê, լատ.՝ 

materia prima), իր էութեամբ, ամենաանկատար արտացոլացումն է Առաջ-

նամիակին, որովհետեւ անոր լոյսէն ամենահեռու գտնուողն է։ Այս պատճա-

ռով Պլոտինոս նիւթը նաեւ կը կոչէ՝ «խաւար» ու «չար»։ Պլոտինոսի համա-

ձայն, նիւթը ոչ-գոյ է. նաեւ «չարը» ինքնին գոյութիւն չունի, այլ «բարիի» 

բացակայութեամբ կը բացատրուի։  

Նիւթը մարմին կամ մարմնական չէ, ան՝ անձեւ (Formless), անկանոն 

(Irregular), անորոշ (Undetermined), անսահման (Infinite, յուն.՝ ápeiron) ու 

տգեղ է։ Պլոտինոսի համաձայն, երեւութական աշխարհի վրայ գտնուող գե-

ղեցկութիւնը, սակայն, հաստատուած է գաղափարի միջոցով նիւթի ձեւա-

ւորման մէջ։ Այլ խօսքով անձեւ, անկանոն ու տգեղ նիւթը ձեւաւորուելէ 

ետք կը դառնայ գեղեցիկ ու իմաստալի։  

Թէեւ Պլոտինոս քրիստոնէական վարդապետութեան «սկզբնական մեղ-

քը» (անգլ.՝ Original Sin, գերմ.՝ Erbsünde) չէր ընդունած, սակայն, իր կարգ 

մը արտայայտութիւնները կը մատնեն, որ հոգին նիւթին հետ ունեցած 

կապին (մարմնաւորում) պատճառով մեղաւոր է եւ պատիժի արժանի։ Այս 

տեսակէտը պատճառ դարձաւ, որ Պլոտինոս խօսի մահէն ետք հոգիի տա-

ռապանքներուն մասին, ինչպէս նաեւ հոգիի վերամարմնաւորման (Reincar-
nation) կարելիութեան մասին։  

Պլոտինոսի համաձայն, նիւթը ոչ միայն «չար»ի պատճառն է, այլ նոյն-

ինքն «չար»ն է։ «Նիւթ» (Materia) հասկացութեան տակ, Պլոտինոս, նկատի 

չունի անոր բնափիլիսոփայական նշանակութիւնը (օրինակ՝ տարրերը եւ 

բանի մը կոյտը կամ զանգուածը), այլ ան կը ներկայանայ, որպէս «ձեւ»ին 

(Form) հակահասկացութիւնը կամ հականիշը։ Այս իմաստով, ինչպէս նշե-

ցինք, նիւթը անձեւ, անկանոն, անորոշ ու անսահման է։ Նիւթը չունի չափ 

ու կերպարանք, չունի քանակ ու որակ։ Եթէ գոյը կ’որոշուի իր քանակով ու 

որակով, ուրեմն նիւթը գոյ մը չէ։ Այսուհանդերձ Պլոտինոս նիւթը չի 

համարեր որպէս ոչնչութիւն։ Պլոտինոսի համաձայն (Enn. II-4) նիւթը ինչ 

որ բան մըն է, ան գոյութիւն ունի եւ անհրաժեշտ է։ Նիւթը երբեք Առաջ-

նամիակէն անկախ գոյութիւն մը չի կրնար ըլլալ, այլեւ՝ Առաջնամիակի 

ճառագայթման ստորին սահմանը։ Ինչպէս լոյսի ճառագայթումները երթա-

լով կը տկարանան, մինչեւ որ խաւարին մէջ լիովին կորսուին, նոյնպէս 

Առաջնամիակէն վայրէջքի ընթացքին, երթալով կատարելութիւնը կը նուա-

զի ու ոգիէն ու հոգիէն ետք կը հասնի վերջին փուլին, որ նիւթն է, էական 

տարրերու ամենէն անկատարը։  

Եթէ Պլոտինոս նիւթը կը նոյնացնէ «չար»ին ապա ինչպէս նիւթը, 

նոյնպէս «չար»ը կարելի չէ առանձնացնել՝ Առաջնամիակէն։ Այսուհանդերձ, 

նիւթը այնքա՛ն «չար» է, որքան որ իրեն կը պակսի «բարին» (Enn. II-4)։ Այս 

իմաստով, «չարը» ինքնին իրականութիւն մը չէ եւ կը բացատրուի «բարիի» 

առաւելագոյն պակասով եւ Առաջնամիակէն ունեցած առաւելագոյն հեռա-

ւորութեամբ։ Ինչպէս նիւթը, նոյնպէս «չարը» (յարաբերական եւ ոչ-բացար-

ձակ) ոչ-գոյ մըն է, որովհետեւ իրեն կը պակսին գոյութեան եւ էութեան որո-

շիչները (Enn. I-8)։  

Հետեւելով այս գաղափարին, կարելի է եզրակացնել, որ նաեւ հոգին այն-

քա՛ն «չար» է, որքան որ ան կախեալ է մարմնէն (կամ նիւթէն)։  

Հնաթթ ռ՟ճվեչւմ նր ռգվգժւզ 

Պլոտինոս, իր երկերուն մէջ մեծ կարեւորութեամբ կը ներկայացնէ ան-

նիւթական հոգիի դէպի մարմնական նիւթական աշխարհ վայրէջքը ապա, 

մարմնական մահէն ետք՝ հոգիին, նիւթէն անջատուելով, դէպի Առաջնա-

միակ վերելքը։ Պլոտինոս կը փորձէ բացատրել թէ ինչո՞ւ հոգին, իր բնա-

կան վսեմ վայրը լքելով պէտք է վայրէջք կատարէ դէպի նիւթական աշխարհ, 

ապա լքելով նիւթական մարմինը, վերելք կատարելով, վերադառնայ իր 

բնական աւելի վսեմ վայրը։  

Պլոտինոսի համաձայն, ընդհանրապէս, բարձրանալը կամ վերելքը դրա-

կան ու ձգտելի երեւոյթ մըն է, մինչ հոգիի նիւթական մարմնի մը հետ կա-

պը հոգիի բնութեան չհամապատասխանող ու բացասական իմաստ ունեցող 

վնասակար ու կորուստներով լի վայրէջք մըն է։ Պլոտինոսի եզրակացու-

թեամբ, հոգին երանութեան վերադառնալու համար անպայման պէտք է 

ազատի իր նիւթական աշխարհի կապերէն։ Այսուհանդերձ Պլոտինոս սխալ 

չի համարեր հոգիի կատարած վայրէջքը, որովհետեւ ան համոզուած է, որ 

արդէն գոյութիւն ունեցող աշխարհակարգը կատարեալ եւ բնական է։ Այլ 

խօսքով, հոգին, իր բնութեամբ, ընդունակ է ապրիլ թէ՛ մարմնական-նիւ-

թական եւ թէ՛ հոգեկան-աննիւթական աշխարհներուն մէջ։ Եթէ հոգին նիւ-

թական աշխարհի մէջ որոշ տառապանք, չարիք եւ զգալի կորուստներ պիտի 

կրէ, միւս կողմէ, սակայն, պիտի յառաջանայ կրկնակի օգուտ՝ նախ հոգին 

«չարը» տեսնելով, պիտի կարենայ աւելի բարձր գնահատել «բարին», ապա 

նիւթական աշխարհն ալ օգուտ պիտի քաղէ հոգիի ներկայութենէն, գլխաւո-

րաբար մասնակից դառնալով կեանքին ու ոգեղէն աշխարհին։  

Պլոտինոս նաեւ համոզուած էր, որ հոգին իր ամբողջութեամբը չէ որ 

կապուած է մարմնին, այլ միայն մասամբ։ Այս իմաստով հոգիի մեծ մասը 

դեռ կը մնայ ոգեղէն աշխարհին մէջ, իսկ մարմնին կապուած մասը, իր մտա-

ծողութեան միջոցով, իր կապը դեռ կը շարունակէ ոգեղէն աշխարհին հետ, 

որմէ բխած է ինք։ Պլոտինոսի համաձայն, հոգիի մարմնաւորուած մասը, որ 

կ’իմանայ երկրային կեանքի բոլոր տառապանքներն ու դժուարութիւնները, 

հեշտօրէն կը յաղթահարէ զանոնք, շնորհիւ իր ոգեղէն աշխարհի հետ ունե-

ցած վերոյիշեալ կապին։  

Հոգիի մարմնաւորումէն կամ դէպի նիւթական աշխարհ վայրէջքէն ետք, 

Պլոտինոս կը մեկնաբանէ հոգիի վերելքի հարցը, երբ հոգին, անջատուելով 

մարմինէն, ազատ ու անկաշկանդ, դէպի վեր, դէպի ոգեղէն աշխարհ կը 

ձգտի։ Հոգիի այս ձգտումին խթան կը հանդիսանայ, անոր Բարիին ու Գե-

ղեցիկին հանդէպ ունեցած կարօտը. իսկ այս նպատակին հասնելու որպէս 

ուղի, Պլոտինոս նկատի կ’ունենայ փիլիսոփայական առաքինի կենցաղը, 

ուղեցոյց ունենալով Պլատոնի բարոյագիտական ուսմունքը։  

Մարդկային հոգիին, նիւթական աշխարհէն անջատուելով, Առաջնա-

միակին հետ միանալու (միայարելու) ձգտումը կը պատկանի մարդկային 

զուտ ոգեղէն բնութեան։ Այլ խօսքով բնական երեւոյթ մըն է։ Հետեւաբար, 

մարդու, դէպի Առաջնամիակ տանող ուղին եւս ոգեղէն է, երբ մարդ կ’ան-

ջատուի զգայական – նիւթական աշխարհէն, խոր ու կատարեալ ներամփո-

փումի միջոցով, զոր Պլոտինոս կը կոչէ՝ «մաքրում» (յուն.՝ kátharsis)։ Եթէ 

մարդկային հոգին (յուն.՝ psychê) կարենայ թօթափել երկրայինը ու ան-

ջատուիլ՝ զգայական–նիւթական աշխարհէն, դարձեալ կը միանայ Ոգիին 

(յուն.՝ nous) եւ հազուադէպ պարագաներուն, նոյնիսկ կրնայ միայարիլ 

Առաջնամիակին (յուն.՝ to hen) հետ։ Այս արտասովոր ու բացառիկ իրավի-

ճակը, մարդկային ճանաչողութենէն եւ իմացականութենէն շատ վեր է։ Այլ 

խօսքով Առաջնամիակին հետ միայարում մը մարդոց կողմէ մտածելի լոկ 

Աստուածտեսութիւն (յուն.՝ theoptia) մը չէ։ Խորհրդապաշտական (միստիկ, 

յուն.՝ mystikós) այս հոգեզմայլանքի (յուն.՝ ékstasis կամ ex-histasthai = ինք-

նիրմէ դուրս գալ) ատեն մարդ իր սովորական իրավիճակէն ու միջավայրէն 

դուրս է եկած, սակայն անրջանքի մը մէջ չէ ինկած։ Այստեղ պարզապէս 

հոգին հանգչած է Առաջնամիակին մօտ, որ իրեն (հոգիին) համար անմիջա-

կանօրէն մատչելի է։ Նմանօրինակ ապրում մը յունարէնի մէջ կը կոչուի՝ 

henôsis25 (ἕνωζ ις), որ Առաջնամիակին (յուն.՝ to hen) հետ խորհրդապաշտա-

կան (միստիկ) միութիւնը կամ միայարումն է։  

 

Պժնսթմնջթ ՠ՟վնճ՟աթսնրէթրմզ 

Պլոտինոսի բարոյագիտութիւնը կը վերաբերի փիլիսոփաներուն եւ 

անոնց որոշումներուն։ Որպէս հիմնական հարցադրում Պլոտինոս կը կարե-

ւորէ փիլիսոփային տուած որոշումներու հետեւանքները, արդեօք անոնք 

’արգիլե՞ն թէ կը խթանեն փիլիսոփային ջանքերը։ Հնադարեան դասական 

փիլիսոփաներուն նման, Պլոտինոս եւս, բարոյագիտութեան մէջ կը շեշտէր 

առաքինութեանց (յուն.՝ aretê) ձեռքբերումն ու մշակումը։ Բաղդատելով 

Պլատոնի հետ, մեծ տարբերութիւն մը կը յայտնաբերուի, երբ Պլոտինոս 

փիլիսոփան չի նկատեր պարզ քաղաքացի եւ ընկերային համայնքի մէկ մա-

սը։ Պլատոնի եւ դասական փիլիսոփաներուն համար յոյժ կարեւոր նկատ-

ուող, պետութեան հանդէպ ունեցած քաղաքացիներու ծառայութիւնները 

(նպատակ ունենալով պետութեան բարօրութիւնը), Պլոտինոսի համար նշա-

նակութիւն չունէին։  

Պորփիւրիոս իր ուսուցչի կենսագրութեան մէջ կը յիշատակէ, որ Պլո-

տինոս մտադրած էր Պլատոնի իդէալական պետութեան օրէնքներով Պլա-

տոնոպոլիս (Platonopolis) անունով նոր քաղաք մը հիմնել։ Այս գաղափարին 

սակայն չենք հանդիպիր Պլոտինոսի երկերուն մէջ։ Ընհակառակը, աւելի 

ծանօթ է Պլոտինոսի մէկ միտքը՝ թէ «փիլիսոփայական ապրելակերպի 

նպատակը՝ դէպի Առաջնամիակը թռիչքով փրկութիւնն է, բաժանուելով 

ա՛յն բոլորէն, որ այստեղ է»։  

Պլոտինոսի համաձայն, անհատի մը բարօրութիւնը, նոյնինքն անոր հո-

գիի բարօրութիւնն է, որովհետեւ միայն հոգին կը ներկայացնէ անձը։ Այս 

իմաստով, եթէ մարմինը, որ միայն արտաքնապէս եւ միայն ժամանակաւո-

րապէս անձին կապուած է, այն ատեն Պլոտինոս կը պահանջէ՝ խուսափիլ 

մարմնական ցանկութիւններու հետապնդումէն։ Երկրային ճակատագրերու 

հանդէպ Պլոտինոս ընդհանրապէս սառնարիւնութեամբ կը վերաբերէր, 

որովհետեւ, ոչ մէկ դէպք կամ իրադարձութիւն, այնքան կարեւոր կրնայ 

ըլլալ փիլիսոփայի մը համար, որ կարենայ օրինական պատճառ հանդիսա-

նալ, որ զայն մղէ իր հաւասարակշռուած վերաբերմունքէն կամ դիրքաւո-

րումէն հրաժարելու։ Արտաքին իրերը երջանկութեան (յուն.՝ eudaimonia) 

համար անկարեւոր են։ Երջանկութիւնը հիմնուած է աւելի «կատարեալ 

կեանքի» մը վրայ, որ իրագործուած է փիլիսոփայական ապրելակերպով։  

Պլոտինոսի համաձայն, բարոյական իմաստով «չար»ը (յուն.՝ "kakón") 

ինքնին գոյ մը չէ, այլ միայն՝ «բարի»ի բացակայութիւնը։ Իսկ «բարի»ի բա-

ցակայութիւնը երբեք բացարձակ չէ, որովհետեւ «բարի»ի ներգործութիւնը 

կը հասնի նոյնիսկ նիւթին։ Այս իմաստով «չար»ը երբեք ինքնուրոյն զօրու-

թիւն մը չի ներկայացնէր, այլ կարիքաւոր ու անզօր ոչնչութիւն մըն է, որ 

կը յաղթահարուի, երբ մեր յարատեւ ուշադրութիւնը «բարի»ին ուղղուած է։  

Պլոտինոս մեծ կարեւորութիւն կու տար կամքի ազատութեան26 (Free 
Will), որովհետեւ ի բնութենէ մարդը ինքնորոշումներ կատարող (ինքնու-

րոյն) էակ մըն է։ Պլոտինոսի համաձայն, կամքի ազատութիւնը երկու 

տարբերակներու միջեւ կամայականօրէն ընտրութիւնը չէ, այլ այն՝ ինչ որ 

անհատը ինքնաբերաբար կը կատարէ, երբ իր ինքնութիւնը կը ձգտի, 

առանց որեւէ որոշականութեան27 (Determinism)։ Նման ինքնաբուխ արարք 

մը ցոյց կու տայ, որ անհատը ինքնաբաւութեան (Autarky) տէր է եւ փո-

խանակ արդէն գոյութիւն ունեցող պատճառականութեան (Causality) մը 

ոլորտին մէջ մտնելու, ինք կը սկսի «պատճառ-հետեւանք»ի նոր շարք մը։ 

Այս համոզումով Պլոտինոս կը հակաճառէ որոշականութեան եւ ճակատագ-

րապաշտութեան (Fatalism) ուսմունքին, որոնք մարդկային վերաբերմունքն 

ու ճակատագիրը կ’ընկալեն, որպէս արտաքին ազդեցութիւններու հետե-

ւանք։ Պլոտինոս կը պայքարէր աստղագուշակութեան (Astrology) դէմ, որ 

մարդու նկարագրային յատկութիւնները եւ ճակատագիրը կը վերագրէ 

աստղերու ազդեցութեան, սահմանափակելով հոգիի ազատութիւնը։ Ան կը 

բացառէր նաեւ կոյր պատահականութեան (Contingency) հնարաւորութիւ-

նը, որովհետեւ աշխարհի մէջ կամայական ոչինչ կը պատահի եւ ամէն ինչ 

բարեկարգուած է։  

 

Քմմ՟բ՟սնրէթրմ 

Պլոտինոսի փիլիսոփայութիւնը եւ մասնաւորաբար անոր Նոր-Պլատո-

նականութեան մէջ հաստատուած կարգ մը գաղափարներն ու տեսակէտները 

քննարկելէ ետք կը բախինք որոշ դժուարութիւններու, որոնց մասին հա-

կիրճ անդրադառնալու ենք.-  

● Ապ՟չմ՟ղթ՟խթ ղ՟ջթմ.– 

Եթէ Պլոտինոսի Առաջնամիակը բացարձակ անդրանցական (կամ անդե-

նական) է, այն ատեն ինչպէ՞ս կարելի է ըմբռնել զայն։ Այլ խօսքով, եթէ 

Պլոտինոսի Առաջնամիակը էական տարրերու նման հասկացութիւններու 

օժանդակութեամբ կարելի չէ ըմբռնել, կարելի չէ նոյնիսկ ցուցական դերա-

նունով մը մատնանշել զայն (Enn. VI-9), այն ատեն ի՞նչ համոզիչ բացատ-

րութիւն կարելի է տալ։ Այսուհանդերձ, Պլոտինոս համոզուած էր, որ 

Առաջնամիակը, առանց հասկացութիւններու օժանդակութեան, կարելի է 

ըմբռնել։ Պլոտինոսի կողմէ անմիջականօրէն առաջադրուած միջոցը հոգե-

զմայլանքն է (յուն.՝ ékstasis), երբ մարդ «ինքնիրմէ դուրս գալով» (յուն.՝ ex-

histasthai) ու իր անհատականութիւնը լքելով (Enn. VI-9)՝ Առաջնամիակին 

հետ խորհրդապաշտական (միստիկ) միութիւն մը կամ միայարում մը կ’ու-

նենայ։ Պլոտինոսի հոգեզմայլանքի գաղափարը, որպէս աղբիւր ծառայած է՝ 

հետագայ խորհրդապաշտութեան (Mysticism) համար։  

Բացայայտ է, որ անդրանցականը (Transcendence) մարդկային բանակա-

նութեան համար անհասանելի է։ Հարցը նոյնն էր նաեւ Պլատոնի մօտ, երբ 

ան «Գերագոյն Բարին», որպէս աստուածութիւն կը տեղադրեր անդրանցա-

կանի ոլորտին մէջ։  

Մարդկային բանականութեան համար դժուարութիւն կը մատուցանէ 

նաեւ Առաջնամիակի հետ միութեան կամ միայարումի մը գաղափարը։ Ինչ-

պէ՞ս հասկնալ միութիւնը. արդեօք անմիջական գիտութեա՞մբ թէ վերլու-

ծական ուղիով պէտք է բարձրանալ դէպի այս գերագոյն գաղափարը։ Պլոտի-

նոսի նախընտրութիւնը կայացաւ այս երկրորդ տարբերակին վրայ։ Պլոտի-

նոս նախ հետեւեցաւ վերլուծական ուղիին եւ յիշեալ միութիւնը առարկա-

յացնելով կոչեց՝ «ինքնին գոյ» կամ «ինքնին իր»28 (յուն.՝ kath’auto), սակայն 

նկատեց, որ սա իր նախադրեալներուն չի համապատասխաներ եւ ինքնին 

հասկնալի ալ չէ։ Ապա ընդունեց յիշեալ միութեան գերբանական բնոյթը։ 

Այս դժուարութիւնը անլուծելի պիտի մնար, ամբողջ Նոր-Պլատոնական փի-

լիսոփայութեան մէջ։ Հարցը նոյնն էր նաեւ Պլատոնի մօտ, երբ ան իր «գա-

ղափարներու ուսմունք»ին առնչութեամբ, հասկացութիւնները կ’առարկա-

յացնէր։  

Պլոտինոսի մօտ եւ Նոր-Պլատոնական փիլիսոփայութեան մէջ Առաջնա-

միակը, որպէս գերագոյն սկզբունք մէկ կողմէն անճանաչելի, անբացատրե-

լի, անարտայայտելի ու անասելի է, միւս կողմէն, սակայն, Առաջնամիակի 

մասին տեղեկութիւններ կը տրուի։ Արդարեւ հակասութիւն մը, որու մէկ 

տարբերակին հանդիպեցանք Փիլոն Ալեքսանդրացիի մօտ, Աստուծոյ պարա-

գային։   

ԴՈԿՏ. ՍԱՐԳԻՍ ՔԷՀԵԱԵԱՆ 

Գգվղ՟մթ՟ 

ԾԱՆՕԹԱԳՐՈՒԹԻՒՆ 
 

21 Օրիգենէս (յուն.՝ Ôrigénês).– 

Յոյն փիլիսոփայ եւ Ամմոնիոս Սակկասի (յուն.՝ Ammônios Sakkás, 175 – 242 թ.) 

աշակերտ՝ Նոր-Պլատոնական Օրիգինէս, որ մահացած է 268 թուականին, պէտք չէ 

շփոթել իրեն անուանակից ու ժամանակակից եւ Ալեքսանդրիա ծնած՝ Օրիգենէս Ադա-

մանտիոսի (լատ.՝ Origenes Adamantius, 185 – 254 թ.) հետ, որ նշանաւոր քրիստոնեայ 

աստուածաբան մըն էր։  

 
22 Մասնակցութիւն (յուն.՝ méthexis).– 

Մասնակցութիւնը, որպէս փիլիսոփայական հասկացութիւն, առաջին անգամ օգ-

տագործած է Պլատոն։ Հետագային, լատիներէն տարբերակը կը ներկայանայ parti-

cipatio եզրով, որմէ անգլերէն եւ ֆրանսերէն՝ Participation եզրը։ Գերմաներէնի մէջ 

Partizipation-ի կողքին աւելի գործածական է՝ Teilhabe եզրը, որ բառացիօրէն կը նշա-

նակէ «մաս-ունենալ»։ Մասնակցութիւնը, փիլիսոփայական բնազանցութեան մէջ, նմա-

նութիւններու առնչուած յարաբերութիւնն է՝ բաներու եւ իրենց դրոյթներու միջեւ։ 

Պլատոնի նուիրապետական համակարգին մէջ, ընդհանուրը աւելի վերադաս է քան 

մասնաւորը, այլ խօսքով, եթէ ընդհանուրը իսկական նախատիպն ու արտադրող ատ-

եանն է, մասնաւորը կը ներկայանայ, որպէս անոր մէկ արտադրանքը կամ պատկերը։  

 
23 «Ոչ-բազում».– 

Պլոտինոս կը յիշէ նաեւ Պիւթակորասը եւ պիւթակորականները, որոնք Ապոլլոն 

աստուծոյ անունը, որպէս «ոչ-բազում» կը բացատրէին, Apollon անունը ստուգաբա-

նելով (յուն.՝ a = ոչ, polloí = բազում)… թէեւ այս ստուգաբանութիւնը վիճելի է։  

 
24 Քարայրի այլաբանութիւնը.– 

Քարայրի այլաբանութիւնը (անգլ.՝ "The allegory of the cave", գերմ.՝ "Das Höhleng-

leichnis"), որ յիշուած է յոյն փիլիսոփայ Պլատոնի «Պետութիւն» - "Politea" երկին մէջ (էջ՝ 

514a), կը ներկայացնէ Պլատոնի էաբանութիւնենէն (Ontology) ու իմացաբանութենէն 

(Epistemology) կարեւոր բաժին մը, ինչպէս նաեւ փիլիսոփայական ուսմունքէն ընթացք 

մը, նպատակ ունենալով վերելքը՝ նիւթական - զգայական աշխարհէն, ուր անցողական 

ու ոչ-կատարեալ իրերն են, դէպի զուտ ոգեղէն աշխարհը, ուր անփոփոխելի, կա-

տարեալ ու յաւիտենական գոյերն են, այլ խօսքով՝ Պլատոնի գաղափարները։ Քարայրի 

այլաբանութեան մէջ, ստորերկրեայ մութ քարայրը կը ներկայացնէ զգայական աշ-

խարհը, ուր պատին վրայ երեւցող զանազան իրերու շուքերը անգիտակ մարդիկ որպէս 

իրականութիւն կ’ընկալեն։ Միայն քարայրէն դուրս եկողը կրնայ իմանալ ճշմարիտ 

իրականութիւնը, երբ արեւու լոյսին տակ կը տեսնէ զայն։ Քարայրէն դուրս գտնուող 

լուսաւոր մասը կը խորհրդանշէ զուտ ոգեղէն ու գաղափարներու աշխարհը։ Ոգեղէն 

այս աշխարհի մէջ, «Բարիի գաղափարը», որու խորհրդանիշը արեւն է, կը գրաւէ նուի-

րապետական կարգի բարձրագոյն տեղը։  

25 henôsis (Միայարում).–  

Յունարէնի մէջ "to hen" (τὸ ἓν) եզրը հայերէնով «Առաջնամիակ» թարգմանուած է 

(անգլ.՝ The One, գերմ.՝ Das Eine կամ Ur-Eine)։ Իսկ յունարէն "henôsis" (ἕνωσις) կը 

նշանակէ՝ Առաջնամիակին հետ խորհրդապաշտական (միստիկ) միութիւն մը կամ 

միայարում մը։ Ընդհանրապէս Պլոտինոսի առնչուած՝ Առաջնամիակին հետ միայար-

ման այս բացատրութիւնը, մաս կը կազմէ Henology մասնագիտական ուսմունքին։  

 
26 Կամքի ազատութիւն (Free Will).– 

Ազատութիւն հասկացութիւնը պէտք է ընկալել իր երկու տեսակներով.-  

1. Վարմունքի ազատութիւն, երբ անհատը՝ իր փափաքներն ու նպատակները 

ազատօրէն իրագործել կարենայ։ Ազատութեան այս ձեւի պարագային, կը բաւէ որ 

վարմունքին պատճառը նոյնինքն, վարմունքը կատարող անհատին մէջ ըլլայ, առանց 

արտաքին մարմնական բռնութեան կամ հոգեկան ճնշումի ու ստիպողութեան։  

2. Կամքի ազատութիւն, երբ անհատը՝ իր փափաքներն ու նպատակները նախ 

ազատօրէն որոշել ապա անձնապէս իր կամքի բովանդակութիւնը ազատօրէն ընտրել 

կարենայ։ Ազատութեան այս ձեւի պարագային, չի բաւեր որ անհատը կատարէ, ինչ որ 

ուզէ, այլեւ պէտք է կարենայ ուզել, ինչ որ կ’ուզէ։ Ահա այս կամքի ազատութեան կ’ակ-

նարկէ Պլոտինոս։  

 
27 Որոշականութիւն (Determinism).– 

Որոշականութեան պարագային մարդու վարմունքը կանխորոշուած կ’ըլլայ, 

նախապէս գոյութիւն ունեցող որոշ պատճառներու միջոցով։ Այս պատճառները 

շատերուն համար՝ ճակատագրական կամ աստուածային են. իսկ ուրիշներու համար 

անոնք ունին՝ բնական, հոգեկան կամ տնտեսական բնոյթ։ Այլ խօսքով, որոշակա-

նութեան պարագային, բոլոր իրադարձութիւնները, որոնք տեղի կ’ունենան, պարտա-

դիր ու անխուսափելի հետեւանքներն են նախընթաց իրադարձութիւններէ գոյացած 

շղթայի մը, միշտ հետեւելով «պատճառ-հետեւանք» տեսութեան։ Որոշականութիւնը 

ընդունիլ կը նշանակէ՝ մերժել կամքի ազատութիւնը։  

 
28 «Ինքնին իր».– 

«Ինքնին իր» նախասոկրատեան ժամանակաշրջանէն ծանօթ փիլիսոփայական 

այս բառակապակցութիւնը կը նշանակէ՝ իրերը, ինչպէս որ իրենք գոյութիւն ունին, 

անկախ մեր գիտակցութենէն եւ մեր ճանաչողութենէն։ Հայերէն «Ինքնին իր»ը, 
ինչպէս նաեւ անգլերէն՝ "in itself", գերմաներէն՝ "an sich" ֆրանսերէն եւ լատիներէն 

"per se" թարգմանութիւններ են հին յունարէն "kath’auto" բառակապակցութենէն։ Բո-

լորովին տարբեր է «իր՝ ինծի համար» կամ «իր՝ մեզի համար» բառակապակցու-

թիւնները, որոնք կը նշանակեն՝ իրերը, ինչպէս որ իրենք բացայայտուած են մարդոց 

կամ մեր կողմէ, ճանաչողութեան գործընթացի ժամանակ։  

 

 

(Շար. 3) 

ՆՈՐ ՀՐԱՏԱՐԱԿՈՒԹԻՒՆՆԵՐ 

 

 

 

Ի ՊԷՏՍ ԴՊՐԱՊԵՏԱՑ 

Հրամանաւ Ն.Ս.Օ.Տ.Տ. Արամ Ա. Վեհափառ Հայրա-

պետին, Անթիլիասի Մայրավանքի տպարանէն լոյս տե-

սաւ «Ի Պէտս Դպրապետաց» հատորը՝ խմբագրութեամբ 

Գերշ. Տ. Օշական Արք. Չօլոյեանին։ Նկատի ունենալով 

անոր բովանդակութիւնը, Հատորը «Ձայնագրեալ Շա-

րական Հայաստանեայց Եկեղեցւոյ» շարքին մաս չի կազ-

մեր։ Ինչպէս խորագիրէն յայտնի է, ներկայ հատորը կը 

միտի դիւրութիւն ընծայել դպրապետներուն, սարկա-

ւագներուն եւ դպիրներուն։ Ան միայն շարականներ չի 

բովանդակեր, ինչպէս է պարագան «Ձայնագրեալ Շա-

րական Հայաստանեայց Եկեղեցւոյ» շարքին։ Այս հատո-

րին մէջ կը գտնենք ժամերգութիւններու ընթացքին 

երգուող զանազան տեսակի երգեր, մեղեդիներ, շարա-

կաններ, սրբասացութիւններ եւ սաղմոսներ։ 

«Ի Պէտս Դպրապետաց» հատորը բաժնուած է չորս 

մասերու եւ կ՚ընդգրկէ «Կիրակամուտ»ի Երեկոյեան, 

Գիշերային ու Առաւօտեան ժամերգութիւններէն եւ Ս․ 

Պատարագի երգեցողութենէն առանձնացուած զանա-

զան երգեր։ Ան նաեւ ունի «Յաւելուած» բաժին մը, ուր 

կը գտնուին զանազան սաղմոսներ, տօներու ժամամուտ-

ներ եւ ճաշու ալէլուքներ՝ առանց նօթագրութեան։ 

Նշենք, որ նօթագրութեան համակարգիչի վրայ պատ-

րաստութիւնը կը պատկանի Սարգիս Յովհաննէսեա-

նին։ Հատորը կը հրատարակուի ազնիւ մեկենասու-

թեամբ Գօգօ Թօփալեանի, ի յիշատակ իր ծնողներուն՝ 

Ներսէս եւ Աղաւնի Թօփալեաններուն։ 

 



ՄԱՅԻՍ — ՅՈՒՆԻՍ 2021 Ð²êÎ 279 

 

ՄԵԿՆՈՒԹԻՒՆ ՊԱՏԱՐԱԳԻ ԱՂՕԹՔՆԵՐՈՒՆ  

Հրամանաւ Ն.Ս.Օ.Տ.Տ. Արամ Ա. Կաթողիկոսին, 

Մեծի Տանն Կիլիկիոյ Կաթողիկոսարանի տպարանէն 

լոյս տեսաւ Խոսրով Եպիսկոպոս Անձրեւացիին «Մեկ-

նութիւն Պատարագի Աղօթքներուն» գիրքը, որ աշ-

խարհաբարի վերածած է Զարեհ Արք. Ազնաւորեան։ 

Այս հրատարակութիւնը կը պատկանի Քրիստոնէական 

Դաստիարակութեան Բաժանմունքին եւ խմբագրուած 

է Գերշ. Շահան Արք. Սարգիսեանի կողմէ։  

Ս. Պատարագի բացատրողական կարեւոր այս գոր-

ծը ընթերցողին՝ աղօթքներուն փրկչական զօրութիւնը 

լաւապէս հասկնալու կարելիութեան կողքին, կը տրա-

մադրէ ներածական մը մեկնիչին՝ Խոսրով Եպիսկոպո-

սին, թարգմանիչին՝ Զարեհ Արքեպիսկոպոսին, եւ աշ-

խատասիրութեան վիճակին ու մեթոտաբանութեան 

մասին։ Հատորը ունի նաեւ Զարեհ Սրբազանին անձ-

նական նօթերէն քաղուած որոշ տեղեկութիւններ գոր-

ծին մասին, Աստուածաշնչական վկայութիւններ, անձ-

նանուններու, տեղանուններու, եւ օգտագործուած աղ-

բիւրներու ցանկեր։ 

140 էջերու մէջ տարածուած գործը մատչելի ոճ ու 

լեզու ունի եւ ընթեռնելի է Պատարագը խորապէս ըն-

կալել փափաքող երիտասարդ եւ երէց ընթերցողներու 

կողմէ։ 



280  ՀԱՍԿ ՄԱՅԻՍ — ՅՈՒՆԻՍ 2021 

 

ՊԱՇՏՕՆԱԿԱՆՔ 

Ն.Ս.Օ.Տ.Տ. ԱՐԱՄ Ա. ԿԱԹՈՂԻԿՈՍ ՈՂՋՈՒՆԵՑ  

ԻՐԱՆԻ ԻՍԼԱՄԱԿԱՆ ՀԱՆՐԱՊԵՏՈՒԹԵԱՆ  

ՆՈՐԸՆՏԻՐ ՆԱԽԱԳԱՀ ԻՊՐԱՀԻՄ ՌԱՅԻՍԻԻ ԸՆՏՐՈՒԹԻՒՆԸ 

Կիրակի, 20 Յունիս 2021-

ին, Իրանի նորընտիր նա-

խագահ Իպրահիմ Ռայի-

սիի ուղղած իր նամակով՝ 

Ն.Ս.Օ.Տ.Տ. Արամ Ա. Վեհա-

փառ Հայրապետը ուրախու-

թեամբ ողջունեց անոր ընտ-

րութիւնը իբրեւ նախագահ 

Իրանի Իսլամական Հան-

րապետութեան: Վեհափառ 

Հայրապետը ըսաւ.– «Ձեր 

ընտրութիւնը շօշափելի արտայայտութիւն է Ձեր անձին նկատմամբ 

Իրանի ժողովուրդին ունեցած վստահութեան ու համարումին»: Նորին 

Սրբութիւնը յաջողութիւն մաղթեց նորընտիր նախագահին՝ յատկապէս 

ներկայ ժամանակներուն, երբ ողջ աշխարհը ու Միջին Արեւելքը կը 

դիմագրաւեն ահաւոր տագնապներ ու մարտահրաւէրներ: 

Անդրադառնալով Իրանի հայ համայնքին եւ անոր գործօն մաս-

նակցութեան Իրանի առաւել զարգացման ու յառաջդիմութեան, Վեհա-

փառ Հայրապետը յոյս յայտնեց, որ մեր եկեղեցւոյ զաւակները միշտ 

պիտի մնան նորընտիր նախագահին հոգածութեան առարկան: 

Ն.Ս.Օ.Տ.Տ. ԱՐԱՄ Ա. ՎԵՀԱՓԱՌ ՀԱՅՐԱՊԵՏԸ ԿԸ ՇՆՈՐՀԱՒՈՐԷ 

ՍՈՒՐԻՈՅ ՎԵՐԸՆՏՐՈՒԱԾ ՆԱԽԱԳԱՀ ՊԱՇՇԱՐ ԱԼ-ԱՍԱՏԻՆ 

Նորին Սրբութիւնը շնորհաւորական նամակ մը յղեց Սուրիոյ նա-

խագահ Պաշշար ալ-Ասատին՝ անոր վերընտրութեան եւ սահմանադ-

րական իր երդման կատարումին առիթով։ Նամակին մէջ Հայրապետը 

ըսաւ՝ 

 

«Նորին Վսեմութիւն Դոկտ. Պաշշար ալ-Ասատ 

Նախագահ Սուրիոյ Արաբական Հանրապետութեան  

Դամասկոս 

 

Եղբայրական ողջոյն,  

Ուրախութեամբ հետեւեցանք ձեր նախագահական վերընտրու-

թեան յաջորդող սահմանադրական ձեր երդման կատարումին։ 

Արդարեւ, այս վերընտ-

րութիւնը պերճախօս վկա-

յութիւն մըն է ձեր անձին 

հանդէպ Սուրիոյ ժողովուր-

դին ունեցած սիրոյն եւ յար-

գանքին՝ ներառեալ Սուրիոյ 

հայ համայնքին, որոնք հը-

պարտ են Սուրիացի ինք-

նութեամբ եւ կառչած են 

իրենց հայրենիքին։  

31 Մայիս 2021 թուակիր 

ձեզի ուղղուած մեր նամակով շնորհաւորելէ ետք ձեր վերընտրութիւնը, 

պատիւը կը զգանք ձեզի դիմելու հանդիպում մը՝ անձնապէս եւ հայ 

եկեղեցւոյ անունով փոխանցելու մեր շնորհաւորանքը։  

Ընդունեցէ՛ք մեր գնահատանքն ու յարգանքը»։ 

 

Աղօթարար՝ 

Արամ Ա. Կաթողիկոս 

Մեծի Տանն Կիլիկիոյ 

ՏՕՆԱԿԱՆ 

ՀԱՆՐԱՊԵՏԱԿԱՆ ԵՒ ՀԱՅՐԱՊԵՏԱԿԱՆ ՄԱՂԹԱՆՔ 

ԱՆԹԻԼԻԱՍԻ ՄԱՅՐԱՎԱՆՔԻՆ ՄԷՋ  

Կիրակի, 30 Մայիս 2021-ին, հանդիսապետութեամբ Ն.Ս.Օ.Տ.Տ. Արամ Ա. 

Վեհափառ Հայրապետին եւ ներկայութեամբ Լիբանանի մօտ Հայաստանի 

Հանրապետութեան դեսպանին, միաբան հայրերու ու հաւատացեալ ժողո-

վուրդի, Անթիլիասի Մայրավանքի Ս․ Գրիգոր Լուսաւորիչ Մայր Տաճարին 

մէջ կատարուեցաւ Հանրապետական Մաղթանք՝ Հայաստանի Ա. Հանրապե-

տութեան անկախութեան տօնին առիթով։ 

Ս. Պատարագի ընթացքին, ձեռամբ Վեհափառ Հայրապետին կատար-

ուեցաւ Հայաստանի Հանրապետութեան դրօշի օրհնութիւն, որուն աւար-

տին Նորին Սրբութիւնը իր աղօթքը բարձրացուց առ Աստուած, որ «Աղնրվ 

նր ՟մջ՟ջ՟մ ո՟ծե ղգվ ՟դաթմ Հ՟մվ՟ոգսնրէթրմզ գր յմնվծւ նր թղ՟ջ-

սնրէթրմզ ս՟ճ ՠնժնվ ՟մնմտ, նվնմւ թյի՟մնրէգ՟մ ո՟ս՟ջի՟մ՟սնրնր-

էթրմզ նրմթմ, նվոեջդթ խ՟վնհ զժժ՟մ նրհթհ բ՟ս՟ջս՟մնռ նր ՟վբ՟վնր-

էգ՟ղՠ ՟պ՟չմնվբգժ ղգվ ընհնռնրվբզ»։ Նորին Սրբութիւնը նաեւ աղօ-

թեց, որ Աստուած Իր Ս. Աջով օրհնէ ամբողջ հայ ժողովուրդը, մեր հայ-

րենիքը եւ մեր Ս. Եկեղեցին։ 

Իր Քարոզին մէջ, պատարագիչ Հայր Սուրբը վեր առնելով Քրիստոսի 

խօսքը, թէ «Մարդու Որդին չեկաւ ուրիշներու կողմէ սպասաւորութիւն ըն-

դունելու, այլ սպասաւորելու», ընդգծեց Քրիստոսի խօսքը գործով ցոյց տա-

լու ու կեանքով ապրելու հրամայական անհրաժեշտութիւնը։ Վեհափառ Հայ-

րապետին անուանակոչութեան տօնին առիթով, ան լուսարձակի տակ առաւ 

Վեհափառ Հայրապետին անցնող աւելի քան 25-ամեայ ծառայական առաքե-

լութիւնը։ 26 տարիներու Վեհափառ Հայրապետին գահակալութիւնը պեր-

ճախօս վկայութիւն մըն է, որ ան մեր եկեղեցւոյ ու ազգի կեանքին, փաս-

տօրէն բոլոր բնագաւառներէն ներս, դարձաւ եւ իր ծառայութեամբ Մեծի 

Տանն Կիլիկիոյ Կաթողիկոսութիւնը դարձուց տիրական ներկայութիւն։ 

Ապա, պատարագիչ Հայր Սուրբը, միաբանութեան անունով, շնորհաւորեց 

Նորին Սրբութեան անուանակոչութիւնը՝ յիշելով, որ 53 տարիներ առաջ, 

Հայաստանի Հանրապետութեան յիսնամեակին, իր ձեռնադրութեան ժամա-

նակ ստացած է «Արամ» անունը։ 

Ս. Պատարագի աւարտին կատարուեցաւ հոգեհանգստեան պաշտօն՝ 1918 

թուականին Սարդարապատի, Բաշ Ապարաանի, Ղարաքիլիսայի, ինչպէս 

նաեւ Հայաստանի ու Արցախի անկախութեան ու ազատութեան համար 

իրենց արիւնը թափած ու նահատակուած մեր ժողովուրդի քաջամարտիկ ու 

հերոս զաւակներու հոգիներուն համար։ 
Յայտնենք, որ Մայիս 28-ին, Հայաստանի Ա. անկախութեան տօնին օրը, 

Կաթողիկոսարանի Cilicia TV-ի լրատուամիջոցին ճամբով, Վեհափառ Հայ-

րապետը առցանց տուաւ իր Հայրապետական պատգամը։ 

 

 

 

     

 

 

 

Մեծի Տանն Կիլիկիոյ Կաթողիկոսութեան Ս․ Աթոռոյս Գահակալ Ն.Ս.Օ. 

Տ.Տ. Արամ Ա. Վեհափառ Հայրապետը կը բոլորէ Կաթողիկոսական ընտրու-

թեան եւ օծման 26-րդ տարեդարձը։ Այս առիթով, Կիրակի, 27 Յունիսին, 

Հայրապետական Մաղթանք կատարուեցաւ Անթիլիասի Մայրավանքի Ս. 

Գրիգոր Լուսաւորիչ Մայր Տաճարին մէջ, յընթացս Ս. եւ Անմահ Պատարա-

գին։ 

Հայրապետական Մաղթանքի ընթացքին միաբան հայրեր Ս. Խորան բարձ-

րանալով Աւետարանական հատուածներ ընթերցեցին եւ աղօթքներ կարդա-

ցին՝ Հայրապետին մաղթելով քաջառողջութիւն եւ երկար ու բեղուն գահա-

կալութիւն եւ Մեծի Տանն Կիլիկիոյ Կաթողիկոսութեան դարաւոր Ս. Աթո-

ռին՝ անսասանութիւն։ 

Պատարագիչ Հայր Սուրբը՝ Գերպ. Տ. Պօղոս Ծ. Վրդ. Թինքճեան, քարո-

զին բնաբան ընտրած էր որոմին առակը, որ կ՚ուսուցանէ համբերութիւն եւ 

Աստուծոյ արդար դատաստանին վստահութիւն, ինչպէս նաեւ ցոյց կու տայ 

Աստուծոյ գթառատութիւնն ու ողորմութիւնը։ Ապա, ան դիտել տուաւ, թէ 

օրը իւրայատուկ է իր տօնակատարութեամբ, որովհետեւ տարուան ընթաց-

քին բոլորիս ընծայուած լաւագոյն առիթն է այսօր յետադարձ ակնարկով 

նայելու Մեծի Տանն Կիլիկիոյ Կաթողիկոսական Ս. Աթոռին յատկապէս 

վերջին քառորդ դարու պատմութեան: Լուսարձակի տակ առնելով Ս. Աթո-

ռոյս ծառայական առաքելութեան պատմութիւնը, Հայր Սուրբը ըսաւ. 

«Վերջին 26 տարիներուն ինչե՜ր չէ ըրած Մեծի Տանն Կիլիկիոյ Կաթողի-

կոսութիւնը: Միջ-կրօնական գետնի վրայ ո՛չ թէ միայն մասնակցեցաւ ու 

խօսեցաւ այլ կրօններու հետ հաշտ համակեցութեան եւ համագոյակցու-

թեան մասին, այլ՝ Միջին Արեւելքի մէջ լաւագոյն օրինակը հանդիսացաւ 

հանդուրժողութեան, հասկացողութեան եւ երկխօսութեան: Միջ-եկեղեցա-

կան յարաբերութեանց մէջ չբաւարարուեցաւ միայն նախագահելով, ատե-

նապետելով եւ կամ սոսկ ժողովներու մասնակցելով, այլ՝ ռահվիրան հան-

դիսացաւ եկեղեցիներու միութեան գաղափարին եւ անոնց միջեւ հաշտու-

թեան կամուրջ հանդիսացաւ: Ինչե՜ր չէ ըրած Մեծի Տանն Կիլիկիոյ Կաթո-

ղիկոսութիւնը: Համահայկական գետնի վրայ խօսքով ու գործով զօրակցած 

եւ դիմագրաւած է սփիւռքեան ամէն տեսակի մարտահրաւէր եւ խոչընդոտ: 

Հայաստանի ու Արցախի մեր ժողովուրդի զաւակներուն նեցուկ կանգնած է՝ 

համահայկական զօրակցութեան կոչեր ուղղելով եւ անձամբ գետնի վրայ 

ներկայ ըլլալով ու զօրավիգ կանգնելով անոնց: Սփիւռքի մէջ, Ս. Աթոռոյս 

թեմերուն միջոցաւ, եկեղեցիներու եւ ազգային վարժարաններու ճամբով 

հայ սերունդներու առողջ դաստիարակութեան եւ լեզուական ու մշակու-

թային գոյատեւման պայքար մղած է: Դարձեալ հարց կու տամ, ինչե՜ր չէ 

ըրած այս Ս. Աթոռը: Հայ Դատի եւ պահանջատիրութեան մշտավառ ջահ մը 

եղաւ Մեծի Տանն Կիլիկիոյ Կաթողիկոսութիւնը՝ օրինական եւ դատական 

գետնի վրայ: Տակաւին ուրիշ շա՜տ մարզերու մէջ գործօն դերակատա-

րութիւն ունեցաւ մեր Ս. Աթոռը՝ կրօնական, մշակութային եւ հայապահ-

պան իր առաքելութեամբ: Այս բոլորը, բնականաբար, Մեծի Տանն Կիլիկիոյ 

Կաթողիկոսութիւնը կատարեց յանձինս իր ազգընտիր ու արժանընտիր 

գահակալին՝ Ն.Ս.Օ.Տ.Տ. Արամ Ա. Սրբազնագոյն Վեհափառ Կաթողիկոսին, 

որ նախ ի՛նք հաւատաց այս բոլորին ու ապա, Աթոռին ոյժը կեդրոնացուց 

ճիւղաւորեալ յիշեալ բոլոր եւ այլ մարզերուն վրայ»: 

Ապա, Հայր Սուրբը խօսքը ուղղելով Նորին Սրբութեան, հաստատեց. 

«Վեհափառ Տէր, Մեծի Տանն Կիլիկիոյ Կաթողիկոսութեան վերջին 26 

տարիներու պատմութիւնը Ձեզմով գրուեցաւ, Ձեզ պիտի պատմէ եւ Ձեզմով 

պիտի յիշուի: Շարականագիրին բառերուն միախառնելով մեր սրտագին 

մաղթանքները՝ կ՚աղօթենք, որ Աստուած Ձեր իշխանութեան գաւազանը 

շնոր»հազարդ պայծառացնէ»: 

Հայր Սուրբը իր քարոզը եզրափակեց Հայրապետական մաղթերգով, 

որուն յոտնկայս միացան ներկայ հաւատացեալները՝ երգչախումբին ընկե-

րակցութեամբ. «Ամէն հայի սրտից բխած՝ լսիր այս ձայն, ո՜վ Աստուած, 

երկար կեանք տուր Հայրապետին, երկար օրեր՝ հայոց հօր, Տէ՜ր, անսասա՛ն 

պահիր Դու միշտ Քո իսկ հիմնած Սուրբ Աթոռ»։ 

Յայտնենք, որ Մեծի Տանն Կիլիկիոյ Կաթողիկոսութեան թեմերու բոլոր 

եկեղեցիներէն ներս եւս կատարուեցաւ Հայրապետական Մաղթանք։ 

ՁԵՌՆԱԴՐՈՒԹԻՒՆՆԵՐ 

ՁԵՌՆԱԴՐՈՒԹԻՒՆՆԵՐ ԱՆԹԻԼԻԱՍԻ  

Ս․ ԳՐԻԳՈՐ ԼՈՒՍԱՒՈՐԻՉ ՄԱՅՐ ՏԱՃԱՐԻՆ ՄԷՋ 

ԴՊՐԱՑ ԵՒ ԿԻՍԱՍԱՐԿԱՒԱԳԱՑ ՁԵՌՆԱԴՐՈՒԹԻՒՆ 

Կիրակի, 6 Յունիսին, Նախագահութեամբ եւ օրհնութեամբ Ն.Ս.Օ.Տ.Տ. 

Արամ Ա. Վեհափառ Հայրապետին, Անթիլիասի Մայրավանքի Ս․ Գրիգոր 

Լուսաւորիչ Մայր Տաճարին մէջ, յընթացս Ս. եւ Անմահ Պատարագին, տեղի 

ունեցաւ դպրաց եւ կիսասարկաւագաց ձեռնադրութիւն՝ ձեռամբ Մայր 

Տաճարի լուսարարապետ Գերշ. Տ. Մակար Եպս. Աշգարեանին եւ խարտաւի-

լակութեամբ՝ Դպրեվանքի հսկիչ Հոգշ. Տ. Գէորգ Աբղ. Գարակէօզեանին։  

Դպրաց աստիճան ստացան՝ Յակոբ Ճուլֆայեան, որ ստացաւ նաեւ կի-

սասարկաւագական աստիճան, Յակոբ Սրապոնեան, Նշան Ասդրեան, Յովսէփ 

Գալայճեան, Վարդան Թովմասեան, Սարգիս Նահապետեան, Զոհրապ Պչաքճ-

եան, Յովհաննէս Սաղըրեան, Ճորճ Սաղըրեան եւ Քրիստ Փոստաճեան։ Կի-

սասարկաւագաց աստիճան ստացան՝ Երուանդ Պիթարեան, Վարդան Ասայ-

եան, Գէորգ Եագուպեան, Երուանդ Սուրէն Եղիայեան, Ներսէս Իսահակեան, 

Գէրոգ Կրպոյեան եւ Վահէ Ֆիլիքեան։ 

Ձեռնադրութեան աւարտին, ձեռնադրիչ Սրբազանը յորդորելով ընծայ-

եալները, ըսաւ, որ գիտակից եւ լուրջ պատասխանատուութիւն պահանջող 

աստիճանները ստանալէ ետք, հարկ է յանձնառութեամբ մօտենալ այս կո-

չումին։ Ան նշեց, որ կարեւոր եւ ճակատագրական պայման մը կը ճշդուի 

ծառայութեան ճամբուն վրայ, որն է՝ Աստուծոյ խօսքը մտիկ ընելը, եւ յիշե-

ցուց, որ պայմանը քանիցս շեշտուած է Քրիստոսի կողմէ՝ մտիկ ընել Աստ-

ուածային իմաստութեան եւ ոչ՝ աշխարհի։ «Աստուծմէ եկող մարդակերտ եւ 

փրկարար հրահանգներուն պէտք է մտիկ ընէք եւ զանոնք կատարէք եւ ոչ թէ 

աշխարհէն արձագանգող մարդակործան ձայնին ականջ տաք եւ ձեր կիր-

քերը, ցանկութիւնները, ձեր եսը հետապնդող մղումներու հնազանդիք», ընդ-

գծեց Սրբազան Հայրը։ Ան նաեւ յայտնեց, որ Տիրոջմէ տրուած շնորհքը 

Քրիստոսի պարգեւած փրկութիւնն է եւ եզրափակեց՝ աղօթքելով, որ Ս. Հո-

գիին պտուղներով ծանրաբեռնուի նորընծաներուն ծառայութեան ծառը։ 

Այս առիթով, ձեռնադրիչ Սրբազանը իր որդիական երախտագիտութիւնն 

ու շնորհաւորանքը յայտնեց Վեհափառ Հայրապետին։ 

Ապա, Ս. Սեղանին սպասարկութիւնը կատարեցին նորընծայ դպիրներն 

ու կիսասարկաւագները։ 

Պատարագի աւարտին, առաջնորդութեամբ ձեռնադրիչ Սրբազան Հօր, 

Դպրեվանքի տեսչութիւնն ու նոր ձեռնադրուած դպիրներն ու կիսասար-

կաւագները ստացան Նորին Սրբութեան օրհնութիւնը։ 

 

ՍԱՐԿԱՒԱԳԱՑ ՁԵՌՆԱԴՐՈՒԹԻՒՆ 

Ձեռնադրութեան ճամբով, եկեղեցին Ս․ Խորանի սպասարկողներուն կը 

պարգեւէ եկեղեցական կարգերը, որոնք կը տրուին յատուկ արարողութիւն-

ներու ճամբով։ Կիրակի, 13 Յունիսին, Անթիլիասի Մայրավանքի Ս. Գրիգոր 

Լուսաւորիչ Մայր Տաճարին մէջ դպրեվանեցի երեք կիսասարկաւագներ՝ 

Նշան Անտրեան, Հրակ-Անդօ Գրտանեան եւ Յակոբ Ճուլֆայեան, ստացան 

Հայ Եկեղեցւոյ երեք հիմնական կարգերուն առաջինը՝ Սարկաւագութիւնը։  

Արդարեւ, Ս. Աթոռիս գահակալ Ն.Ս.Օ.Տ.Տ. Արամ Ա. Վեհափառ Հայրա-

պետին օրհնութեամբ եւ նախագահութեամբ, սարկաւագական ձեռնադրու-

թիւնը կատարեց Գերշ. Տ. Շահան Արք. Սարգիսեան: «Զի ողորմած» աղօթ-

քի աւարտին, խարտաւիլակ Հոգշ. Տ. Զաւէն Վրդ. Նաճարեանի ուղեկցու-

թեամբ, ընծայեալները սաղմոսներու եւ աղօթքներու ընկերակցութեամբ 

ծնկաչոք յառաջացան Ս. Խորան՝ աշխարհէն հրաժարում կատարելով: Ապա, 

անոնք ստացան ծառայութիւնը խորհրդանշող Ս. Ուրարը ձախ ուսէն կրելու 

քաղցր լուծը, ինչպէս նաեւ՝ Ս. Աւետարանը ժողովուրդին կարդալու հրաւէրն 

ու բուրվառի անոյշ բոյրով եկեղեցին պարուրելու իրաւունքը։  

Ապա, ձեռնադրիչ Սրբազանը յաւուր պատշաճի քարոզեց եւ սարկաւագ-

ներուն ուղղեց իր խրատականը։ Իր խօսքին մէջ (Սղ 16.8), սրբազան հայրը 

անդրադարձաւ ներկայ ժամանակներուն սարկաւագական կարգին ու անոր 

կարեւորութեան եւ հրաւիրեց նոր սարկաւագները ուրախութեամբ մասնակ-

ցելու Հայ Եկեղեցւոյ եւ Մեծի Տանն Կիլիկիոյ Կաթողիկոսութեան ծառայա-

կան առաքելութեան։ Սրբազանը յորդորեց զանոնք, որ ուսումնառութեան 

տարիներուն եւ աւելի ուշ անոնք իրենց անձերը կերտեն ազգային, հոգեւոր 

եւ Դպրեվանքի արժէքներով թրծուած, այդ արժէքները թարգմանեն իրենց 

շրջապատին մէջ եւ վերջապէս, Ս. Ստեփանոսի ինքնընծայումի գերազանց 

օրինակին հետեւելով, գործեն Աստուծոյ փառքին եւ մեր ժողովուրդի յա-

ռաջդիմութեան համար: 

Այս առիթով, ձեռնադրիչ Սրբազանը իր որդիական երախտագիտութիւնը 

յայտնեց Վեհափառ Հայրապետին՝ անոր անվերապահ հոգատարութեան հա-

մար, շնորհաւորեց Դպրեվանքի տեսչութիւնը, ուսուցչական կազմը, ծնողներն 

ու մեր ժողովուրդը՝ մաղթելով, որ մշտանորոգ երթին մէջ երիտասարդ ուժե-

րու ծաղկումը դառնայ յոյսի աղբիւր եւ վերակենդանութեան նշան: 

Աւարտին, նորընծաները ստացան Նորին Սրբութեան օրհնութիւնը։  

ԱԲԵՂԱՅԱԿԱՆ ՁԵՌՆԱԴՐՈՒԹԻՒՆ 

Կիրակի, 20 Յունիսին, Նախագահութեամբ Ն.Ս.Օ.Տ.Տ. Արամ Ա. Վեհա-

փառ Հայրապետին, Անթիլիասի Մայրավանքի Ս․ Գրիգոր Լուսաւորիչ Մայր 

Տաճարին մէջ, յընթացս Ս. եւ Անմահ Պատարագին, Արաբական Միացեալ 

Էմիրութեանց եւ Քաթարի Թեմի Առաջնորդ՝ Գերշ. Տ. Մեսրոպ Եպս. Սար-

գիսեանի ձեռամբ եւ Դպրեվանքի տեսուչ՝ Հոգշ. Տ. Պարոյր Վրդ. Շէրնէզ-

եանի խարտաւիլակութեամբ, կատարուեցաւ աբեղայական ձեռնադրութիւն 

եւ օծում։ 

Ընծայեալները՝ Բարշ. Ժան Սրկ. Սէլլումեանը, Բարշ. Կարապետ Սրկ. 

Էօրտէքեանը, Բարշ. Գէորգ Սրկ. Թէնէքէճեանը, Բարշ. Հենրիկ Սրկ. Մալ-

խասեանն ու Բարշ. Աբրահամ Սրկ. Տէկիրմէնճեանը, առաջնորդութեամբ 

խարտաւիլակ Հայր Սուրբին, ծնրադիր բարձրացան Ս. Խորան, ուր կատա-

րեցին աշխարհէն հրաժարելու եւ Քրիստոսի լուծը կրելու խոստումը։ Ապա, 

խարտաւիլակ Հայր Սուրբը Միւռոնաթափ աղաւնին թափօրով բարձրա-

ցուց Ս. Խորան եւ յանձնեց ձեռնադրիչ Սրբազան Հօր, որ սրբալոյս միւ-

ռոնով դրոշմեց ընծայեալներուն ճակատը եւ աջ ու ձախ ձեռքերը։  

Անուանակոչութեան հոգեթով 

պահուն, Ժան Սարկաւագը վերան-

ուանուեցաւ Տ. Եզեկիէլ Քահանայ, 

Կարապետ Սարկաւագը՝ Տ. Եսայի 

Քահանայ, Գէորգ Սարկաւագը՝ Տ. 

Եզրաս Քահանայ, Հենրիկ Սարկա-

ւագը՝ Տ. Եղիա Քահանայ եւ Աբրա-

համ Սարկաւագը՝ Տ. Երեմիա Քա-

հանայ։ Ապա, անոնք տուին իրենց 

անդրանիկ «խաղաղութիւն»ը Մայր 

Տաճարին մէջ հաւաքուած հաւա-

տացեալներուն։ 

Հուսկ, ձեռնադրիչ Սրբազանը 

փոխանցեց օրուան պատգամը։ Լու-

սարձակի տակ առնելով Հայ Եկե-

ղեցւոյ ժամանակակից պատմու-

թեան վերջին երկու տասնամեակ-

ները, ան ընդգծեց մարդակերտման 

առաքելութեան ու հոգեւորական-

ներու պատրաստութեան մղուած 

եկեղեցւոյ ուղին՝ նկատել տալով, որ 

իբրեւ ասոր արդիւնք, Մեծի Տանն 

Կիլիկիոյ Կաթողիկոսութեան միա-

բանութեան կը միանան նորընծայ 

հինգ կուսակրօն քահանաներ։ Խօս-

քը ուղղելով նորաօծներուն, Սրբա-

զանը յայտնեց. «Դուք Արամ Ա. Կա-

թողիկոսի գահակալութեան 25-ամ-

եակի սերունդ էք։ Հպարտ, երախ-

տագէտ ու գիտակից պէտք է ըլլաք 

այս իւրայատկութեան համար»։ 

Սրբազանը քաջալերեց անոնց օրի-

նակ ունենալու Վեհափառ Հայրա-

պետին իմաստութիւնն ու խոհեմու-

թիւնը եւ նոյն գիտակցութեամբ 

նուիրուելու Աստուածահաճոյ առա-

քելութեան։ Ան նաեւ ընդգծեց, որ Աստուածաշունչ Մատեանի կարեւոր 

հանգրուաններէն մէկն է մարգարէներուն տարած գործունէութիւնը, հետե-

ւաբար, հարկ է անոնց նմանելու ձգտիլ, հանել հին պատմուճանները եւ 

հագուիլ նոր մարդու սքեմը՝ որպէս 

Աստուծոյ խօսքին պատգամաբեր-

ներ։ Ան քաջալերեց, որ նորընծա-

ները մարգարէանան իրենց տեսու-

թեամբ եւ ապագան տեսնելով ծրագ-

րաւորեն իրենց կեանքը՝ ծառայա-

սիրութիւնը կիզակէտ դարձնելով։ 

Սրբազանը խօսքը եզրափակեց իր 

որդիական երախտագիտութիւնը 

յայտնելով Վեհափառ Հայրապետին 

եւ շնորհաւորելով անոր գահակա-

լութեան 25-ամեակը, ինչպէս նաեւ 

շնորհաւորելով զայն, Դպրեվանքի 

տեսչութիւնը, միաբանութիւնը, նո-

րաօծներուն ընտանիքները եւ ըն-

տանեկան պարագաները՝ նորաօծնե-

րուն ձեռնադրութեան եւ օծման 

առիթով։ 

Քարոզէն անմիջապէս ետք, «Ող-

ջոյն»-ի պահուն, Վեհափառ Հայրա-

պետին գլխաւորութեամբ, ներկայ 

միաբանութիւնը խորան բարձրա-

ցաւ եւ համբոյրով ողջունեց նորաօծ 

քահանաներուն մուտքը Հայ Եկե-

ղեցւոյ ծառայական դաշտ ու Կիլիկ-

իոյ Կաթողիկոսութեան Միաբանա-

կան Ուխտ։ 

Նորընծաներուն կնքահայրութիւնը ստանձնած էր Արաբական Միացեալ 

Էմիրութիւններու եւ Քաթարի Թեմի ազգայիններէն եւ Ազգային Կեդրոնա-

կան Վարչութեան համա-ատենապետ՝ տիար Գրիգոր Մահսէրէճեանը։ Աւան-

դութեան համաձայն, կնքահայրը նորաօծներուն ճակատներու եւ ձեռքերու 

լուացումը կատարեց։ 

Վերջապէս, տեղի ունեցաւ կատարեալ հնազանդութեան, կամաւոր աղ-

քատութեան եւ կրօնական ողջախոհութեան ուխտերու խորհրդանիշը հան-

դիսացող վեղարի օրհնութիւնը եւ կուսակրօնութեան իբրեւ նշան, միաբա-

նական կնգուղը դրուեցաւ նորընծաներուն գլխուն։ 

Պատարագի աւարտին, առաջնորդութեամբ ձեռնադրիչ Սրբազան Հօր, 

նորընծաները բարձրացան Վեհափառ Հայրապետին մօտ եւ ստացան անոր 

օրհնութիւնը։ Ապա, Ս. Խորանին առջեւ, ներկայ հաւատացեալները մօտե-

նալով նորընծաներուն՝ աջահամբոյրով ստացան անոնց անդրանիկ օրհնու-

թիւնը, ինչպէս նաեւ շնորհաւորեցին զանոնք։ 

Յայտնենք, որ Շաբաթ, 19 Յունիսի երեկոյեան, տեղի ունեցաւ նորընծայ 

հայր սուրբերուն կոչման արարողութիւնը։ 

Արարողութեան ընթացքին ընծայեալները Մայր Տաճարի մուտքէն ծըն-

կաչոք ուղղուեցան դաս, ուր կատարեցին հաւատքի խոստովանութիւն, նզո-

վեցին բոլոր հերետիկոսները, հաստատեցին Հայ Եկեղեցւոյ ուղղափառ դա-

ւանանքին եւ սրբազան հայրապետներու հաստատած կանոններու նկատ-

մամբ իրենց հաւատարմութիւնը եւ վերջապէս՝ Ս. Խորանին դիմաց ծունկի 

եկած, Վեհափառ Հայրապետին, միաբան հայրերուն, ձեռնադրիչ Սրբազա-

նին եւ ժողովուրդին առջեւ հրապարակաւ ընթերցեցին Մեծի Տանն Կիլիկ-

իոյ Կաթողիկոսութեան Ս. Աթոռին զինուորագրութեան ու հաւատարմու-

թեան իրենց ուխտագիրները: 

ԴՊՐԵՎԱՆՔ 

ՀՈԳԵՄՏԱՒՈՐ ԵՒ ՄՇԱԿՈՒԹԱՅԻՆ ԿԵԱՆՔԸ 

ԴՊՐԵՎԱՆՔԷՆ ՆԵՐՍ 

ՀԱՅ ՈՒՍԱՆՈՂՆԵՐՈՒ ՀԱՄԱՀԱՅԿԱԿԱՆ ԺՈՂՈՎ 

Շաբաթ, 15 Մայիսին, կազմակերպութեամբ Երեւանի Պետական Համալ-

սարանի (Ե.Պ.Հ.) Սփիւռքագիտութեան Ամպիոնի, տեղի ունեցաւ համահայ-

կական ուսանողական առցանց խորհրդաժողով մը՝ «Հայ Ուսանողութիւնը՝ 

Ազգային Վերածնունդի Առաջամարտիկ» խորագրով։ 

Խորհրդաժողովին մասնակցեցան Հայաստանէն, Արցախէն եւ Սփիւռքէն 

ուսանողներ եւ ուսումնական-կրթական ոլորտի մէջ ծառայող անհատներ, 

որոնք արտայայտուեցան Արցախի պատերազմի ձգած հետեւանքներուն եւ 

անոր վերածնունդին մէջ երիտասարդ ուսանողներուն դերակատարութեան 

անհրաժեշտութեան մասին։ 

Յիշեալ խորհրդաժողովին, յանուն Մեծի Տանն Կիլիկիոյ Կաթողիկոսու-

թեան, մասնակցեցաւ Դպրեվանքի տեսուչ՝ Հոգշ. Տ. Պարոյր Վրդ. Շէրնէզ-

եանը։ Առաջին հերթին, Հայր Սուրբը փոխանցեց Ն.Ս.Օ.Տ.Տ. Արամ Ա. Վե-

հափառ Հայրապետին օրհնութիւնները, գնահատանքն ու քաջալերանքը 

խորհրդաժողովի երիտասարդ ուսանողներուն եւ դասախօսներուն։ Ապա, իր 

ողջոյնի խօսքին մէջ, ան կարեւորեց նման նախաձեռնութեան հրամայակա-

նը՝ ընդհանրապէս հայութեան ու յատկապէս Արցախի մեր հայրենակիցնե-

րուն մօտ ստեղծուած իրավիճակին լոյսին տակ։ Ան նաեւ ընդգծեց միաս-

նակամութեան ոգիի եւ ազգային արժէքներու հաւաքական ջանքերով պահ-

պանումի անհրաժեշտութիւնը, որ կը կայանայ ու կը զարգանայ Սփիւռք-

Հայրենիք փոխըբռնման եւ գործակցութեան ճամբով։ 

Խորհրդաժողովի աւարտին, հայ ուսանողութեան յետագայ համագործակ-

ցութիւնը ապահովելու նպատակով, մասնակիցները ձեւաւորեցին համահայ-

կական ուսանողական առցանց հարթակ եւ հանդէս եկան յայտարարու-

թեամբ.- 

ՀԱՇՈՒԻ ԱՌՆԵԼՈՎ 2020 թուականի Արցախեան պատերազմից յետոյ 

ձեւաւորուած ծանր իրադրութիւնը, 

ՇԵՇՏԱԴՐԵԼՈՎ այդ պայմաններում հայութեան բոլոր խմբերի պատաս-

խանատուութիւնը Հայաստանի եւ Արցախի հանրապետութիւնների ապա-

գայի եւ սերունդների առաջ, 

ԳԻՏԱԿՑԵԼՈՎ հայապահպանութեան մարտահրաւէրները Սփիւռքում 

եւ դրանց դիմակայելու անհրաժեշտութիւնը, 

ԱՐԺԵՒՈՐԵԼՈՎ Հայրենիք-Սփիւռք կապերի դերը հայկական երկու 

պետութիւնների զարգացման եւ հզօրացման գործում, 

ՀԱՄՈԶՈՒԱԾ ԼԻՆԵԼՈՎ, որ այսօր հայութեան բոլոր խմբերը պարտա-

ւոր են յստակեցնել իրենց անելիքը՝ ի շահ մեր հայրենիքի ու ժողովրդի,  

ՀԻՄՔ ԸՆԴՈՒՆԵԼՈՎ ուսանողութեան՝ որպէս առաջմղիչ ոյժի կարևոր 

դերը համազգային օրակարգ մշակելու եւ կենսագործելու հարցում, 

ՅԱՅՏՆԵԼՈՎ մեր պատրաստակամութիւնը՝ առաւելագոյնս օգտակար 

լինելու մեր վտանգուած հայրենիքին ու ժողովրդին՝ 

ՄԵՆՔ՝ 

2021 թուականի Մայիսի 15-ին 25 պետութիւնների հայ ուսանողների 

ներկայացուցիչների մասնակցութեամբ տեղի ունեցած «ՀԱՅ ՈՒՍԱՆՈՂՈՒ-

ԹԻՒՆԸ՝ ԱԶԳԱՅԻՆ ՎԵՐԱԾՆՆԴԻ ԱՌԱՋԱՄԱՐՏԻԿ» ԽՈՐԱԳՐՈՎ ՀԱՄԱ-

ՀԱՅԿԱԿԱՆ ՈՒՍԱՆՈՂԱԿԱՆ ԽՈՐՀՐԴԱԺՈՂՈՎԻ ՄԱՍՆԱԿԻՑՆԵՐՍ, 

 

ՅԱՅՏԱՐԱՐՈՒՄ ԵՆՔ 

Մենք ամենայն խորութեամբ ընկալում ենք մեր պատասխանատուու-

թիւնը ներկայ դժուարին պայմաններում եւ պատրաստակամ ենք միաւորել 

մեր ջանքերը՝ Հայաստանի ու Արցախի հանրապետութիւններին աջակցելու 

եւ առկայ մարտահրաւէրները չէզոքացնելու ուղղութեամբ: 

Գիտակցում ենք, որ հայ ուսանողութիւնն իր ներուժով ընդունակ է 

էական ազդեցութիւն ունենալու մեր հայրենիքի ու ժողովրդի դէմ սանձա-

զերծուած յետպատերազմեան տեղեկատուական պայքարում՝ սատար կանգ-

նելով մեր ժողովրդի արդար դատին: 

Համոզուած ենք, որ հայ ուսանողութիւնը ընդունակ է աջակցելու հայա-

պահպանութեան մարտահրաւէրների չէզոքացմանը եւ համատեղ ծրագրերի 

իրականացմամբ նպաստելու հայ ինքնութեան ամրապնդմանն ու արժեւոր-

մանը գլոբալիզացիայի դարաշրջանում: 

Մենք հաւատարիմ ենք մեր հազարաւոր անմահացած եղբայրների յիշա-

տակին եւ ամենուր՝ Հայրենիքում թէ Սփիւռքում, պայքարելու ենք Արցա-

խի հանրապետութեան անկախ գոյութիւնը պաշտպանելու եւ սահմանների 

անվտանգութիւնն ամրապնդելու համար: 

Այսուհետ մեր ուշադրութեան կեդրոնում մեր վտանգուած հայրենիքն 

ու ինքնութիւնն են լինելու, որոնց մենք պաշտպանելու ենք համատեղ ծրագ-

րեր կազմելով եւ իրագործելով: 

Վստահ ենք, որ ստեղծուած իրավիճակում հայրենադարձութիւնը մե-

ծագոյն անհրաժեշտութիւնն է Սփիւռքի եւ Մայր Հայրենիքի համար, ուստի 

մեր խնդիրն է լինելու հայրենադարձութեանը եւ ազգահաւաքին նպաստելը:  

Մենք ամենուր մեր համագործակցութիւնն ենք յայտնում բոլոր նրանց, 

ովքեր պայքարում են հայութեան իրաւունքների պաշտպանութեան համար:  

Մենք՝ հայրենաբնակ եւ աշխարհասփիւռ հայ ուսանողութեան ներկայա-

ցուցիչներս, աջակցելու ենք Հայրենիք-Սփիւռք յարաբերութիւնների զար-

գացմանը՝ որպէս Հայաստանի ու Արցախի հանրապետութիւնների հզօրաց-

ման եւ Սփիւռքում հայապահպանութեան արդիւնաւէտ իրականացման ան-

հրաժեշտ գրաւական: 

 

     

ԴՊՐԵՎԱՆՔԻ 90-ԱՄԵԱԿԻ ՀԱՄԵՐԳ  

Մեծի Տանն Կիլիկիոյ Կաթողիկոսութեան մարդակերտման եւ ազգա-

կերտման հնոց Դպրեվանքին դարաւոր առաքելութեան վերջին հանգրուա-

նը կը ներկայանայ 90-ամեայ ժամանակաշրջանով, որ Սփիւռքի մէջ, յետ-Ցե-

ղասպանութեան, օթեւան գտած է Անթիլիասի եւ Պիքֆայայի մէջ։ Նկատի 

ունենալով անցեալ տարուան համաշխարհային եւ տեղական իրավիճակնե-

րը, Դպրեվանքը իր 90-ամեայ տարեդարձը կը նշէ այս տարի, 2021-ին՝ տօնա-

խմբութիւնները մեկնարկելով համերգով մը։ 

Առ այդ, Ուրբաթ, 18 Յունիսին, Անթիլիասի Մայրավանքը ծաղկեցաւ 

Դպրեվանքի «Արմաշ» երգչախումբին կատարողութեամբ հրամցուած փունջ 

մը ազգային եւ հոգեւոր երգերով՝ խմբավարութեամբ Հոգշ. Տ. Զաւէն Վրդ. 

Նաճարեանի եւ Բրշ․ Գրիգոր Սրկ․ Արապաթլեանի ու դաշնակի ընկերակ-

ցութեամբ՝ Յասմիկ Գասպարեանի։  

«Սիրտ ի սիրոյ» եւ «Հայր մեր» աղօթքներէն ետք, բացման խօսքով հան-

դէս եկաւ Կարօ Սրկ. Պալեան։ Վկայակոչելով Դպրեվանքի մասին Արամ Վե-

հափառին խօսքերէն մէկը, որ կ՚ըսէ՝ «Դպրեվանքը սուրբ վայր մըն է, ուր 

յանձնառու եւ տեսլական ունեցող սպասաւորներ կը պատրաստուին մեր 

եկեղեցւոյ ու ժողովուրդի ծառայութեան համար», ան ըսաւ, որ երկար թա-

փառումներէ ետք, 1930-ին, Սահակ Բ. Վշտակիր Կաթողիկոս Անթիլիասի 

ծովափին հաստատեց Դպրեվանքը։ 90 տարիներ ետք, նոյն վայրին մէջ, ներ-

կայ սերունդը իր յարգանքի տուրքը կը մատուցէ Դպրեվանքի հաստատման 

ողնայարը հանդիսացող երրորդութեան՝ երանելիներ Սահակ Բ. Կաթողիկո-

սին, Բաբգէն Աթոռակից Կաթողիկոս Կիւլէսէրեանին եւ Շահէ Արք. Գաս-

պարեանին, ինչպէս նաեւ երախտագիտութիւն կը յայտնէ ներկայ գահակա-

լին՝ Արամ Ա. Վեհափառ Հայրապետին եւ բոլոր հոգեւորական դասուն ու 

շնորհակալութիւն՝ բոլոր անոնց, որոնք Դպրեվանքի ոգիով ուռճացած բաց-

ուեցան դէպի աշխարհ՝ տարածելու համար դպրեվանքեան հոգմտաւոր եւ 

ազգային դաստիարակութիւնը, յայտնեց ան։ 

Նշելով, որ Անթիլիասականը, ուր որ ալ գտնուի այդտեղ նոր կեանք, նոր 

շունչ ու նոր ոգի մը կը բաշխէ բոլորին, Սարկաւագը հաստատեց, որ Դպրե-

վանքը կը մնայ իր առաքելութեան հաւատարիմ ու իր պտուղները կը մա-

տակարարէ հայկական բոլոր գաղութներուն, ազգային եւ հոգեւոր այլազան 

ոլորտներու մէջ։  

 Կանգնած ըլլալով Դպրեվանքի առաջին շէնքին առջեւ, «Արմաշ»ը, իր 

հոգեշունչ ձայնով, հրամցուց Կոմիտաս Վարդապետէն, Բարսեղ Կանաչեա-

նէն ու Դպրեվանքէն աւարտած սաներու կողմէ մշակուած ու յօրինուած եր-

գեր, այսպէս՝ «Ի փառս էին», «Մենք սաներն ենք», «Մենք կը պահենք», «Ձօն՝ 

Դպրեվանքին», «Սուրբ խօսքդ Տէր», «Իմաստութիւն Հօր Յիսուս», «Խաչը», 

«Ետեւէս եկուր» եւ «Նանոր»։ Համերգը իր աւարտին հասաւ «Կիլիկիա» քայ-

լերգով։ 

Համերգը կարելի եղաւ հանրութեան մատչելի դարձնել Մեծի Տանն Կի-

լիկիոյ Կաթողիկոսութեան «Սիլիսիա Թի. Վի.»-ի ճամբով։  

 

ԴՊՐԵՎԱՆՔԻ ԱՄԱՎԵՐՋԻ ՀԱՆԴԷՍ 

ԵՒ ՎԿԱՅԱԿԱՆԱՑ ԲԱՇԽՈՒՄ 

Երեքշաբթի, 22 Յունիսի երեկոյեան, Դպրեվանքի 90-ամեակի 2020-2021 

հունձքը, կարծես ընդելուզուելով Պիքֆայայի Ս․ Աստուածածին Վանքի 

շրջափակի ցանկապատին փորագրուած հայոց պատմութեան յատկանշական 

հանգրուանները ներկայացնող կոթողներուն, արտացոլացուց Դպրեվանքի 

90-ամեայ ազգային եւ հոգեւոր շունչը, որուն ներքեւ կրթուած եւ իրենց 

կարգին սերունդներ կերտած են բազմաթիւ արժանաւորներ։ 

Արդարեւ, ամավերջի հանդէսը, նախագահութեամբ Ն.Ս.Օ.Տ.Տ. Արամ Ա. 

Կաթողիկոսին, առիթ եղաւ յետադարձ ակնարկ մը նետելու Դպրեվանքի 

անցնող շուրջ մէկ դարեայ առաքելութեան։ 

Հայրապետական թափօրը, շրջապատուած Կիլիկիան Ուխտի միաբանու-

թեամբ, մուտք գործեց շրջափակ, որմէ ետք Դպրեվանքի քայլերգով ըն-

թացք առաւ հանդէսը։ 

Բացման խօսքով հանդէս եկաւ Դպրեվանքի հսկիչներէն՝ Հոգշ. Տ. Գէորգ 

Աբղ. Գարակէօզեան։ Ան նշեց, որ 90 տարիներու յոբելենական շղթային իւրա-

քանչիւր օղակը անքակտելիօրէն հանգուցուած է դպրեվանեցիներուն անհա-

տական թէ հաւաքական կեանքին՝ իւրաքանչիւր աշակերտի ջամբելով հոգե-

մտաւոր կրթութիւն, իմացական եւ բարոյական առողջ կազմաւորում, հոգե-

ւոր ու հայեցի արժէքներ. իսկ հաւաքական գետնի վրայ, Դպրեվանքը չէ զլա-

ցած ազգին առաջնորդներ եւ միաժամանակ ծառաներ մատակարարելէ։ 

«Ահաւասիկ, 90 տարիներ շարունակ, Դպրեվանքը պատրաստած է խորհող եւ 

գործող մշակներ, որովհետեւ կը հաւատայ, որ նիւթեղէն իրականութիւնները 

օր մը յօդս կը ցնդին՝ զարնուելով հոգեւոր անսասան իրականութեանց 

յաւիտենական ապառաժին», ըսաւ ան եւ եզրափակեց խօսքը երախտագիտու-

թիւն յայտնելով Վեհափառ Հայրապետին՝ անոր հայրական հոգատարութեան 

համար։ 

Բացման խօսքին յաջորդեց Դպրեվանքի 90-ամեակին նուիրուած երգե-

րու կատարողութիւն՝ մեկնաբանութեամբ Դպրեվանքի «Արմաշ» երգչա-

խումբին եւ ղեկավարութեամբ՝ Դպրեվանքի հսկիչ Հոգշ. Տ. Զաւէն Վրդ. 

Նաճարեանի։ Երգչախումբը երգեց «Մաղթերգ Կիլիկեան Դպրեվանքին», «Ի 

փառս էին», «Ձօն՝ Դպրեվանքին» եւ «Մենք կը պահենք» երգերը։ Ասոր յա-

ջորդեց Դպրեվանքի սաներէն մէկուն գրիչով Դպրեվանքին ձօնուած «Կան-

թեղ» քերթուածը, որ ասմունքեց՝ Բարշ. Կարապետ Սրկ. Պալեան, դաշնակի 

ընկերակցութեամբ՝ Հոգշ. Տ. Եզրաս Աբղ. Թէնէքէճեանի։ 

Ապա, բեմ բարձրացաւ աւարտական դասարանէն Հոգշ. Տ. Եսայի Աբղ. 

Էօրտէքեան ընթերցելու համար ուղերձը։ Հայր Սուրբը ըսաւ, որ Դպրե-

վանքը գլխագիր մարդ դարձուց իրենց, ճանչցուց եւ մօտեցուց Աստուծոյ, 

փոխանցեց ազգի սէրը եւ ծառայելու ու նուիրուելու առաքինութիւնները, 

որոնց համար ան իր դասընկերներուն անունով փառք տուաւ Ամենակալին, 

իր երախտագիտութիւնը յայտնեց Վեհափառ Հայրապետին, նախկին եւ ներ-

կայ տեսչութիւններուն եւ ուսուցչական կազմին, ինչպէս նաեւ վերանորո-

գեց Մեծի Տանն Կիլիկիոյ Կաթողիկոսութեան դարաւոր Ս. Աթոռին եւ 

գահակալին հանդէպ տածած հաւատարմութեան ուխտը։ «Հասած է պահը 

իբրեւ դպրեվանեցիներ բաժնուելու այս ընտանիքէն, սակայն այս բաժանու-

մը աւելիով պիտի ամրապնդէ մեզ եւ մեր սրտերը առաւել եւս ամուր կապե-

րով պիտի հանգուցէ Քրիստոսակերտ այս կուր ամրոցին եւ լծուինք Աստ-

ուածահաճոյ, եկեղեցանուէր եւ ազգակերտ առաքելութեան», ընդգծեց ան։  

Ապա, Դպրեվանքի 90 ամեայ առաքելութեան համապարփակ ամփոփու-

մը ներկայացուեցաւ տեսերիզի միջոցաւ, որմէ ետք, Դպրեվանքի տեսուչ՝ 

Հոգշ. Տ. Պարոյր Վրդ. Շէրնէզեան ընթերցեց տեսչական տեղեկագիրը եւ 

բեմ հրաւիրեց Նորին Սրբութիւնը, որպէսզի իր Հայրապետական պատգա-

մով եզրափակէ Դպրեվանքի 90-ամեակի ամավերջի հանդէսը։ 

Վեհափառ Հայրապետը պահը գնահատեց որպէս ոգեշնչող եւ գօտեպըն-

դիչ, որովհետեւ Դպրեվանքը իր ժողովուրդին կը ներկայանայ հայակերտու-

մի եւ մարդակերտումի մարզէն ներս կատարած իր յատկանշական իրագոր-

ծումներով։ «Ավբ՟վգր, աժի՟աթվ ղ՟վբնր ո՟սվ՟ջսնրէթրմզ Դովգռ՟մ-

ւթմ խգ՟մւթմ ՟պ՟մտւզ, անվլթմ ծգմւզ գր ՟պ՟ւգժնրէգ՟մ խթդ՟խեսմ ե 

գր ծն՛ջ խզ խ՟ճ՟մ՟ճ ՟մնվ թրվ՟ճ՟սխնրէթրմզ։ Եխգհգտրնճ, ՟դաթմ նր 

ծ՟ճվգմթւթմ լ՟պ՟ճգժզ Դովգռ՟մւթմ ծ՟ղ՟վ ջնռնվ՟խ՟մ ժնդնրմա շգ-

հ՟ր՝ ՟ճժ ծնագղս՟րնվ ՟պ՟ւգժնրէգ՟մ զմէ՟տւ նր մո՟ս՟խ, նվնրմ յմնվ-

ծթր բովգռ՟մգտթմգվ նրպձ՟տ՟մ գր խնցնրգտ՟մ՝ բ՟պմ՟ժնռ ս՟վՠգվ 

նվ՟խթ գր աթս՟խտնրէգ՟մ ղ՟վբ։ Աճջ ծմնտթմ ղեչ, բովգռ՟մգտթմ ռգվ՟-

ղ՟վբ՟տ՟ր նր ռգվ՟ծ՟ճ՟տ՟ր՝ գվէ՟ժնր ՟ճմ ընհնռնրվբթմ, նվնրմ ծ՟ղ՟վ 

ո՟սվ՟ջսնր՟լ եվ Դովգռ՟մւեմ մգվջ։ Ամ նվ ղեխ փվ թջխ Դովգռ՟մւթ 

ծ՟տզ ձ՟յ՟խ՟լ գր չնրվզ զղո՟լ ե, թվ ղեչ Դովգռ՟մւզ բ՟վկ՟լ ե խգմ-

բ՟մթ մգվխ՟ճնրէթրմ», ըսաւ Նորին Սրբութիւնը։ Այս ծիրին մէջ Հայրապե-

տը պատիւ եւ յարգանք արտայայտեց 90 ամեայ Դպրեվանքին ծառայած բո-

լոր ազգայիններուն եւ հոգեւորականներուն։ 

Խօսելով Դպրեվանքին ոգիին մասին, Վեհափառ Հայրապետը յայտնեց, 

որ «Թեգր Դովգռ՟մւզ 90 ս՟վնր՟մ թվ նրհգրնվնրէգ՟մ ղեչ ՟ճժգրջ խզ 

անվլե ՠ՟վգժ՟րնր՟լ յեմւթ ղզ ղեչ, ջ՟խ՟ճմ Դովգռ՟մւզ յեմւ շե՛, ՟ճժ ձ՟-

պ՟ա՟ճէնհ նաթ ե։ Շեմւգվզ խվմ՟մ ցնինրթժ՝ ՠ՟ճտ նշ նաթմ։ Ցգհ՟ջո՟մ 

էնրվւզ նվւ՟մ ՟ժ ղգվ գխգհգտթմգվզ ւ՟մբե՝ թՠվգր յեմւ, շթ խվմ՟վ ւ՟մ-

բգժ դ՟մնմւ թՠվգր ծնագխգվս Աջսնր՟լ՟ճթմ մգվխ՟ճնրէթրմ։ Աճջոեջ, 

Դովգռ՟մւզ, նվոեջ նաթ, ծ՟ր՟սւ նր մնրթվնրղ, թՠվգր ղ՟վբ՟խգվսնրղթ 

գր ծ՟ճ՟խգվսնրղթ բ՟վՠմնտ, ղմ՟տ, ծդփվ՟տ՟ր նր ոթսթ ղմ՟ճ, նվնռծգ-

սգր ՟վբ՟վփվեմ ղգվ ծ՟ճվ՟ոգսմգվզ Դովգռ՟մւզ ՠմնվնյ՟լ գմ նվոեջ 

ՠ՟ՠ՟ինհ ջթվսզ Մգլթ Տ՟մմ Կթժթխթնճ Կ՟էնհթխնջնրէգ՟մ»։ 

Խօսքը ուղղելով շրջանաւարտներուն, Նորին Սրբութիւնը ըսաւ. «Դնրւ 

՟՛ճջ նաթնռ նր ծ՟ր՟սւնռ էվլնրգտ՟ւ։ Մգվ ընհնռնրվբեմ գխ՟ւ գր ռգվ՟-

մնվնանրգտ՟ւ, ռգվ՟ղ՟վբ՟տ՟լ նր ռգվ՟ծ՟ճ՟տ՟լ խ՚գվէ՟ւ ղգվ ընհն-

ռնրվբթմ՝ լ՟պ՟ճգժնր ծ՟ղ՟վ»։ Ապա, ան յայտնեց, որ ձեռնադրութեան 

արարողութեան ամէնէն ոգեւորիչ պահը Ս. Խորանին վրայ ձեռնադրեալ-

ներուն ծունկի եկած եւ ժողովուրդին դարձած պահն է, մինչ հոգեւորական-

ներ Աստուծմէ Իր երկնային շնորհքը կը խնդրեն, որպէսզի այդ շնորհքով 

ընծայեալները ուղղուին դէպի ժողովուրդի ծառայութիւն։ Ա՛յս է, որ կը 

խնդրենք Աստուծմէ. ա՛յս է հոգեւորականին կեանքին իմաստը եւ ճամբան։ 

Վեհափառ Հայրապետը վերյիշեցուց շրջանաւարտներուն, որ ինքնաճանա-

չումը Քրիստոսի պատկերին ու պատգամին լոյսին տակ պէտք է կազմա-

ւորուի, իսկ մարդկային կեանքին մէջ հոգեւոր կոչումին ամէնէն դժուար 

պահանջքը մեր անձին ուրացումն ու Քրիստոսի ճշմարիտ ճամբուն հետե-

ւիլն է, եւ հետեւաբար, յորդորեց անոնց, որ ամուր եւ տոկուն մնան իրենց 

կամքին մէջ։ «Ած՟ր՟ջթխ, բնրւ խնր ա՟ւ կգվ գվթս՟ջ՟վբ՟խ՟մ ի՟մբնռ, 

մնվ նրը՟խ՟մնրէթրմ նր իէ՟մ ս՟ժնր Կ՟էնհթխնջնրէգ՟մ ծ՟ղ՟դա՟ճթմ 

՟պ՟ւգժնրէգ՟մ։ Ա՛ճջ աթս՟խտնրէգ՟ղՠ գր ղ՟մ՟ր՟մբ ճ՟մկմ՟պնրէգ՟ղՠ 

ա՟տեւ ղգվ ընհնռնրվբթմ նր լ՟պ՟ճգտե՛ւ՝ նր ղթ՟ճմ լ՟պ՟ճգտե՛ւ»,  եզրա-

փակեց ան։ 

Դպրեվանքի 90-ամեակի ամավերջի հանդէսը իր աւարտին հասաւ Հայ-

րապետին «Պահպանիչ» աղօթքով եւ «Կիլիկիա» քայլերգով։ 

 

ՏԵՍՉԱԿԱՆ ՏԵՂԵԿԱԳԻՐ 

2020-2021 ՏԱՐԵՇՐՋԱՆԻ 

Ն.Ս.Օ.Տ.Տ. Արամ Ա. Կաթողիկոս Մեծի Տանն Կիլիկիոյ, 

Գերաշնորհ Սրբազան Հայրեր,  

Գերապատիւ եւ Հոգեշնորհ Հայր Սուրբեր, 

Բարեշնորհ Սարկաւագներ եւ Կիսասարկաւագներ, Ժառանգաւորներ, սի-

րելի ուսուցիչներ, ծնողներ եւ Դպրեվանքի առաքելութեան հաւատացող 

ներկաներ․ 

Աստուծոյ ամենատես եւ հոգատար աչքին եւ Ս. Աստուածածնի մայրա-

կան բարեխօսական մրմունջին տակ, Մեծի Տանն Կիլիկիոյ Կաթողիկոսու-

թեան Դպրեվանքը իր 90-րդ տարեշրջանը կը բոլորէ։ Չկայ աւելի գեղեցի՛կ, 

աւելի հպարտալի՛ց եւ աւելի ներշնչի՛չ իրականութիւն, քան՝ նայիլ ինիսուն 

տարիներ հունձք տուող, այս հոգեւոր ձուլարանին, որ մեր տարագիր հայրա-

պետները յոյսը հաւատքով սերմանեցին, սիրով խնամեցին ու աճեցուցին, հող 

ու աւազէն այս հսկայ կառոյցը կերտեցին։ Այս սուրբ դարբնոցէն, քանի՜-

քանի՜ մշակներ դուրս եկան, առաքուեցան Միջին Արեւելքի զանազան 

շրջաններ, Եւրոպաներ եւ Ամերիկաներ, հոն ուր հայ սիրտն ու ոգին կը 

տրոփէ։ Անոնք ծառայութեամբ հայու տաքուկ օճախ շինեցին, հայ ժողովուր-

դի բերդ՝ եկեղեցի բարձրացուցին, ազգային, եկեղեցական, հոգեւոր, բարոյա-

կան սկզբունքներով Սփիւռքը Սփիւռք պահեցին։ Անոնք առաքուեցան, որ-

պէսզի Կիլիկիան չմեռնի հայու հոգիին մէջ, հայ մշակոյթը չցամքի, հայ 

լեզուն դադրի նահանջելէ, Արեւմտահայերէնը որբ չմնայ, աղօթքները չլռեն, 

Հայ Դատին ձայնը չմեղմանայ, եւ հայը մի՛շտ դառնայ ապագայատեսիլ։  

Որքան ալ մարտահրաւէրները շատնան եւ դժուարութիւնները ծան-

րակշիռ դառնան, Դպրեվանքը կանգ առնել չի գիտեր։ Այն երթը, որ 1930-էն 

ի վեր սկսած է Անթիլիասի նարնջաբոյր միջավայրին մէջ, Ցեղասպա-

նութիւն տեսած եւ ապրած մեր հայրերուն կողմէ, այսօր աւելի քան վստահ, 

աւելի քան հաստատ եւ աւելի քան տենչալից, թափօրը կը շարունակուի, ի 

խնդիր Հայ Եկեղեցւոյ, Հայ Ազգին եւ այն Կիլիկիոյ Կաթողիկոսութեան, որ 

Հռոմկլայէն Սիս, Սիսէն Անթիլիաս Քրիստոսի եւ Հայ ժողովուրդի լուծը կը 

կրէ։ Այո՛, հպարտանալու, ներշնչուելու եւ առաւել ինքնավստահ ըլլալու 

արդար պատճառ ունինք։ Սակայն, հպարտանալու կողքին մեր գիտակցու-

թիւնը, նախանձախնդրութիւնը եւ պայքարելու կամքը օրէ օր կ՚աճի։  

Բարձր տնօրինութեամբ եւ օրհնութեամբ Ն.Ս.Օ.Տ.Տ. Արամ Ա. Վեհա-

փառ Հայրապետին, 2020-2021 տարեշրջանի համար Դպրեվանքի տեսչու-

թիւնը ստանձնեց հանգուցեալ Մեղրիկ Եպս. Բարիքեան՝ իբրեւ տեսուչ, 

Արտաւազդ Վրդ. Շարոյեան եւ Գէորգ Աբղ. Գարակէօզեան՝ իբրեւ հսկիչներ։ 

Տակաւին վեց ամիսներ բոլորած էին Սրբազան Հօր տեսչութեան պաշտօնա-

ւարութենէն եւ Սրբազանը սկսած էր խանդավառութիւն ստեղծել Դպրե-

վանքէն ներս, անժամանակ վախճանումով Միաբանութիւնը եւ աշակերտու-

թիւնը սուգի մատնեց։ 2021 Յունուարին, Վեհափառ Հայրապետի բարձր 

տնօրինութեամբ, անարժանիս վստահեցաւ Դպրեվանքի Տեսուչի պաշտօնը, 

ինծի հետ ունենալով տեսչութեան անդամներ Զաւէն Վրդ. Նաճարեանը եւ 

Գէորգ Աբղ. Քարակէօզեանը իբրեւ հսկիչներ։ Դպրեվանեցիները միշտ պի-

տի յիշեն Սրբազան Հայրը իրենց աղօթքներուն մէջ, եւ իր հետ հիւսած բո-

լոր յիշատակները։ Խունկ ու աղօթք Հանգուցեալ Սրբազան Հօր հոգիին, 

յարգանք՝ իր անսակարկ ծառայութեան վաստակին։ 

2020-2021 տարեշրջանին, Դպրեվանքը իր տեսակի մարտահրաւէրներն 

ու դժուարութիւնները ունեցաւ։ Ինչպէս ծանօթ է բոլորին, համաճարակի 

ստեղծած կացութիւնը աշխարհի բոլոր անկիւնները անդամալուծած է, որ 

բնականաբար իր ժխտական ազդեցութիւնները կը ձգէ կրթական հաստա-

տութիւններու վրայ։ Լիբանանի մէջ ստեղծուած տնտեսական կացութիւնը 

կքեցաւ Լիբանանի ժողովուրդին վրայ, ներառեալ՝ Լիբանանահայ գաղու-

թին, դպրոցներուն եւ բոլոր հաստատութիւններուն վրայ։ Հակառակ այս 

բոլոր կացութիւններուն, շնորհիւ Արամ Ա. Վեհափառ Հայրապետին եւ 

Դպրեվանքին հանդէպ ցուցաբերած իր յատուկ խնամքին, Դպրեվանքը յա-

ջողեցաւ դիմագրաւել եւ վեր մնալ այս բոլոր դժուարութիւններէն։  

Այո՛, Դպրեվանքը հեռու էր եւ վեր կը մնայ բոլոր դժուարութիւններէն, 

սակայն Դպրեվանեցիներուն համար ամէնէն դժուար տանելի ժամանակա-

շրջանը եղաւ Արցախեան պատերազմը։ Իւրաքանչիւր Դպրեվանեցիին սիր-

տը աղօթքով, մտահոգութեամբ, ցաւով եւ վիշտով տրոփեց իւրաքանչիւր 

հայ զինուորին ու անոնց մայրերուն հետ։ Իսկ աւելին, Դպրեվանքին համար 

մեծ կորուստ եւ միաժամանակ հպարտանք էր, իբրեւ նահատակ կորսնցնել 

Դպրեվանքի մէջ սնած, մեծցած, եւ շրջանաւարտ դարձած Գէորգ Սրկ. Հաճ-

եանը, որուն յիշատակին ու նահատակութեան առջեւ մեր խնկանուէր 

աղօթքները կը բարձրացնենք, ինչպէս նաեւ բոլոր մեր նահատակ հայ զին-

ուորներուն։  

Այժմ, ամփոփ կերպով կ՚անդրադառնամ 2020-2021 տարեշրջանի Դպրե-

վանքի կեանքի կարգ մը կարեւոր մարզերուն մասին։  

 

ՀՈԳԵՒՈՐ ԿԵԱՆՔ 

Ամէն առաւօտ եւ ամէն երեկոյ, Ս. Աստուածածին մատրան զանգը կը 

ժողովէ մեզ բոլորս մատրան մէջ, ոչ միայն պարզապէս ստանալու համար 

հոգեւոր կազմաւորման եւ հոգիի կերտման սնունդ, այլ մանաւանդ այն 

գիտակցութեամբ, որ մեր ժողովուրդի զաւակները Պիքֆայայի բաձրունքէն 

մեր աղօթքներուն շունչն ու զեփիւռը կը սպասեն։ Արդարեւ, հակառակ 

ձմրան ձիւնին, փոթորիկին եւ աննպաստ օդի պայմաններուն, մեր Դպրեվա-

նեցիները չդադրեցան ուղղուիլ Սուրբ Մատուռ եւ իրենց ամէնօրեայ ժա-

մերգութեամբ, հոգեւոր սնունդը առնելով՝ յիշել ու աղօթել մեր բարեպաշտ 

ժողովուրդին համար։ Ինչպէս նաեւ ամէն Կիրակի եւ այլ տօներու ընթաց-

քին, Դպրեվանեցիները Անթիլիասի Ս. Գրիգոր Լուսաւորիչ Մայր Տաճարին 

մէջ, Ս. Պատարագի մասնակցեցան, Ս. Խորանի ծառայութիւնը կատարե-

ցին, ինչպէս նաեւ հսկիչ Հայր Սուրբին՝ Հայր Զաւէնին խմբավարութեամբ, 

Ս. Պատարագի երգեցողութիւնը կատարեցին։ Թէեւ, համաճարակի հետե-

ւանքով, երկիրը ամբողջական փակման առջեւ գտնուեցաւ, սակայն այդ մի-

ջոցին մեր մատրան մէջ շարունակեցինք Ս. Պատարագ մատուցել եւ Քրիս-

տոսի մարմնին եւ արեան հաղորդակից դառնալ։  

 

ԿՐԹԱԿԱՆ 

Ինչպէս յիշեցի, համաճարակի պատճառով ամբողջ աշխարհի կրթական 

հաստատութիւնները ժխտական կերպով ազդուեցան։ Ճիշդ է, որ այսօրուան 

արհեստագիտութիւնը շատ մը հարցեր լուծեց եւ կամ կը լուծէ, սակայն 

ատով հանդերձ, կրթական ծրագիրները նոյն կերպով չընթացան, եւ պէտք է 

ընդունիլ, որ նոյն արդիւնքն ալ չտուին։ Դպրեվանքէն ներս, Դպրեվանքի 

սաները եւս, երկրի փակման եւ համաճարակի տարածման նախազգուշու-

թիւնը առնելով, ստիպուեցան ամիսներու տեւողութեամբ, առցանց կատա-

րել դասընթացքները։ Սակայն, աւելի ուշ, նախազգուշական պայմաններ 

ստեղծելով, հրաւիրեցինք ուսուցիչները, որպէսզի անձամբ շարունակեն 

դասընթացքները։ Մեր գերաշնորհ սրբազան հայրերը, գերապատիւ, հոգե-

շնորհ հայր սուրբերը, արժանապատիւ քահանաները, ինչպէս նաեւ մեր  

պատուարժան ուսուցիչները, ամէն ջանք ի գործ դրին, որպէսզի տարուան 

կրթական ծրագիրը բարիով աւարտի։  

Մեծ յոյսերով եւ տեսիլքով, արդէն կը պատրաստուինք եկող տարե-

շրջանի կրթական բարեփոխուած ծրագիր մը մշակելու, որպէսզի ալ աւելի 

զարկ տանք մեր սաներուն իմացական եւ հոգեմտաւոր աշխարհին։  

 

ՁԵՌՆԱԴՐՈՒԹԻՒՆՆԵՐ 

Ընդհանրապէս մեր կաթողիկոսութեան եւ յատկապէս Դպրեվանքին հա-

մար ամէնէն ուրախալի եւ հոգեպարար մթնոլորտ ստեղծող շրջանը ձեռ-

նադրութիւններու ամիսն է։ Այս տարի եւս, Աստուծոյ կամքով եւ շնորհքով, 

ինչպէս նաեւ Վեհափառ Հայրապետի նախագահութեամբ եւ օրհնութեամբ 

ունեցանք դպրաց, կիսասարկաւագաց, սարկաւագաց եւ այս բոլորին պսակը՝ 

աբեղայական ձեռնադրութիւն եւ օծում։ 6 Յունիսին, Դպրութեան կարգին 

արժանացան Ժառանգաւորաց նորեկ սաները, ձեռամբ՝ Մակար Եպս. Աշ-

գարեանի եւ խարտավիլակութեամբ՝ Գէորգ Աբղ. Գարակէօզեանի, 13 

Յունիսին, Բ. Ընծայարանի կիսասարկաւագները՝ արժանացան սարկաւա-

գական աստիճանին, ձեռամբ՝ Շահան Արք. Սարգիսեանի եւ խարտավիլա-

կութեամբ՝ Զաւէն Վրդ. Նաճարեանի, իսկ մեր աւարտականի դասարանի 

սարկաւագներէն չորսը՝ Գէորգ Սրկ. Թէնէքէճեան, Կարապետ Սրկ. Էօր-

տէքեան, Հենրիկ Սրկ. Մալխասեան եւ Աբրահամ Սրկ. Տէկիրմէնճեան, ինչ-

պէս նաեւ մեր նախկին Դպրեվանքի շրջանաւարտներէն Ժան Սրկ. Սէլլում-

եան, 20 Յունիսին, ձեռնադրուեցան եւ օծուեցան աբեղայ, ձեռամբ՝ Մեսրոպ 

Եպս. Սարգիսեանի եւ խարտավիլակութեամբ՝ անարժանիս, վերակոչուելով՝ 

Հայր Եզեկիէլ, Հայր Եսայի, Հայր Եզրաս, Հայր Եղիա եւ Հայր Երեմիա։  

 

ԸՆԿԵՐԱՅԻՆ ԵՒ ԱՐՏԱԴԱՍԱՐԱՆԱՅԻՆ 

Ներկայ ընդհանուր համաճարակի պայմանները, բնականաբար չօգնե-

ցին, որ Դպրեվանքի կեանքէն ներս աւելի ճոխ դասախօսական երեկոներ, 

արտադասարանային ձեռնարկներ եւ կամ պտոյտներ կազմակերպենք։ Սա-

կայն, հակառակ այս պայմաններուն, փորձեցինք լաւագոյնս կատարել, որ 

մեր Դպրեվանքի սաները Դպրեվանքին մէջ ունենան որոշ արտադասարանա-

յին եւ ընկերային ձեռնարկներ։ 

Տարուան ընթացքին կազմակերպուեցաւ Նոր Տարուան տօնածառի զար-

դարում, Ս. Ստեփանոսի եւ Կաղանդի սիրոյ սեղաններ, ունեցանք մեր աւան-

դական «Զուարթ Երեկոն», Մեծ Պահքի առաջին օրուան «Մտամփոփման 

օր», զարգացման մրցում, մեր Կաթողիկոսներու նուիրուած դասախօսու-

թիւն, եւայլն։ Առիթը ունեցանք հիւրընկալելու Թռչնոց Բոյնի փոքրիկնե-

րը, ինչպէս նաեւ Դպրեվանեցիները այցելեցին Թռչնոց Բոյն, ստեղծելով իւ-

րայատուկ գեղեցիկ կապ մը Կաթողիկոսութեան երկու հաստատութիւննե-

րուն միջեւ։  

Արամ Ա. Վեհափառ Հայրապետին քաջալերանքով, Դպրեվանքի «Արմաշ» 

երգչախումբը, առցանց համերգներ կատարեց, Վարդանանց տօնին, Հայոց 

Ցեղասպանութեան ոգեկոչման, Հայաստանի Ա. Անկախութեան տօնին ա-

ռիթներով, իսկ գալիք օրերուն, երգչախումբը պիտի ունենայ առցանց հա-

մերգ մը, նուիրուած Դպրեվանքի 90 ամեակին։ Մեծ թիւով հայորդիներ, 

հեռաւոր ափերէն մինչեւ Լիբանան, կը հետեւին առցանց համերգներուն եւ 

կ՚ոգեւորեն նաեւ մեր մշակութային առաքելութիւնը։  

 

ՀՈՒՆՁՔ 

90-րդ տարեշրջանի հունձքը կը բաղկանայ հինգ սարկաւագներէ, որոնց-

մէ չորսին ճակատէն արդէն իսկ միւռոն կը բուրէ եւ մեր ժողովուրդին առ-

ջեւ կը կանգնին իբրեւ նորընծայ աբեղաներ. Հոգեշնորհ Տ. Եսայի Աբղ. Էօր-

տէքեան, Տ. Եզրաս Աբղ. Թէնէքէճեան, Տ. Եղիա Աբղ. Մալխասեան, եւ Տ. 

Երեմիա Աբղ. Տէկիրմենճեան։ Իսկ մեր հինգ շրջանաւարտներէն, Կարօ Սրկ. 

Պալեան ընտրած է ամուսնացեալ քահանայութեան ճանապարհը, որուն հա-

մար պիտի պատրաստուի եւ պիտի ծառայէ Կիլիկիոյ Կաթողիկոսութեան 

թեմերէն մէկուն մէջ։ 

Դպրեվանքէն աւարտող բոլոր Դպրեվանեցիները, ազգին ու եկեղեցիին 

ծառայելէն անդին, ուրիշ ճանապարհ չունին։ Ի՛նչ ասպարէզ ալ ընտրեն, 

անոնց թրծուած, կերտուած եւ պատրաստուած հոգին, ժողովուրդին ծա-

ռայելու մղումը, մագնիսի պէս կը քաշէ ծառայութեան կեանքին մէջ. ըլլա՛ն 

անոնք եկեղեցական, կամ աշխարհական։ Ահաւասիկ, Դպրեվանքի ինիսուն 

ամեակի առթիւ, ի տես հայ ժողովուրդին, Դպրեվանքը հինգ նոր երիտա-

սարդներ կը նուիրէ եկեղեցիին եւ նոր հինգ երակներ կը կապէ Կիլիկիոյ 

Կաթողիկոսութեան բազկերակին։ Մեծի Տանն Կիլիկիոյ Կաթողիկոսու-

թեան Դպրեվանքը անգամ մը եւս կու գայ ցոյց տալու, որ ծառայութիւնը 

մեզի համար լոկ խօսքեր եւ ճառեր չեն, այլ՝ կեանքի ուղի եւ շօշափելի ուժ։ 

Սիրելի՛ եղբայրներ, սիրելի շրջանաւարտներ, Դպրեվանքի 90-րդ տարե-

շրջանի շրջանաւարտ ըլլալու փառքը ունիք եւ միաժամանակ՝ մեծ պատաս-

խանատուութիւնը։ Այսօր Դպրեվանքի պատմութիւնը արձանագրեց ձեր 

անունները, իբրեւ 90-րդ տարեշրջանի սերունդ, ինչպէս նաեւ ձեռնադրիչ 

Սրբազան Հայրը կոչեց, «Արամ Ա. Վեհափառ Հայրապետի գահակալութեան 

25 ամեակի սերունդ»։ Սակայն, այս կոչումներն եւ պատիւները կ՚արժեւոր-

ուին այն ժամանակ, երբ նոյն անունները գործով կը մարմնաւորէք Դպրե-

վանքի առաքելութեամբ, որ ծառայութիւնն է։ Դպրեվանքը տուաւ ձեզի 

կրթութիւնը, իմաստութիւնը, գիտութիւնը, ոգին եւ կրակը, հիմա Աստու-

ծոյ շնորհքը ձեր հետն է, իսկ ժողովուրդը՝ ծարաւ։ Ուրեմն կ՚աղօթեմ Աս-

տուծոյ, ինք առաջնորդէ ձեզի, որպէսզի մեր ժողովուրդը ծարաւ չմնայ եւ 

կամ ուրիշը մեր արտերը չջրէ։  

 

ՇՆՈՐՀԱԿԱԼԻՔ 

Այս հոգեպարար երեկոյին, երբ Դպրեվանքի 90-րդ տարեշրջանը իր լրու-

մին կը հասցնենք, երկնայարած սրտով փառք եւ գոհութիւն կը յայտնեմ 

Աստուծոյ, որ իր շնորհքէն եւ ողորմութենէն մեզ չզրկեց։ Աստուծոյ ամենա-

գութ սիրոյն շնորհիւ, այսօր Դպրեվանքը ճակատաբաց կը նշէ հիմնադրու-

թեան եւ տարեշրջանի 90 ամեակները։ 

Որդիական երախտագիտութեան անհուն զգացումներս կ՚ուզեմ արտա-

յայտել, Կիլիկիոյ Սուրբ Աթոռին արժանընտիր գահակիրին՝ Արամ Ա. Կա-

թողիկոսին, որուն հայրական անմիջական գուրգուրանքին, քաջալերանքին, 

խրատներուն եւ յորդորներուն, այսօր արժանավայել կերպով Դպրեվանքի 

ինիսուներորդ օղակը կը միացնենք այն անվերջ շղթային, որ մեր հայրերը 

հիմնած են՝ բերրի հունձք մը ընծայելով ազգին ու եկեղեցիին։  

Շնորհակալութիւն լծակից իմ եղբայրներուս, երկու հսկիչ հայր սուրբե-

րուն՝ Հայր Զաւէնին եւ Հայր Գէորգին, որոնք իրենց գիշերներն ու ցերեկ-

ները նուիրեցին մեր Դպրեվանեցի սաներուն՝ անոնց մեծ եղբայրներ ըլլա-

լով, որպէսզի մեր սաները առողջ, ապահով, ներկայանալի, ուրախ եւ կարգ 

ու կանոնով մեծնան։ Կարելի չէ մոռնալ, Ս. Աստուածածին Վանքի պատաս-

խանատու՝ Շնորհք Ծ. Վրդ. Աշըգեանը, որուն եղբայրական աջակցութիւնն 

ու գործակցութիւնը շնորհակալութեամբ վայելեցինք, ամէն անգամ երբ իր 

օգնութեան դիմեցինք Դպրեվանքին եւ Դպրեվանեցիներուն համար։  

Երախտագիտութեան խօսք ունիմ մեր ուսուցչական կազմին՝ գերա-

շնորհ սրբազաններուն, գերապատիւ եւ հոգեշնորհ հայր սուրբերուն, արժա-

նապատիւ քահանաներուն, ինչպէս նաեւ մեր պատուարժան ուսուցիչնե-

րուն, որոնց համար Դպրեվանք բարձրանալը, Դպրեվանեցիին հոգեմտաւոր 

անձ կերտելը ուխտ կը համարուի։  

Շնորհակալութիւն՝ Դպրեվանքի Տիկնանց Յանձնախումբին, որոնք ա-

մէն կերպով կ՚ուզեն ձեռք երկարել եւ դիւրացնել մեր գործունէութիւնը։ 

Շնորհակալութիւն՝ բարեկամներուն, բարերարներուն եւ բոլոր անոնց, 

որոնք կը հաւատան Դպրեվանքի առաքելութեան, եւ իրենց մասնակցու-

թիւնը կը բերեն մեր երթին, իրենց նուիրատուութիւններով։  

Ի վերջոյ շնորհակալութիւն ծնողներուն, որոնց զաւակներուն հոգեմտա-

ւոր դաստիարակութիւնը վստահեցան ու կը վստահին մեզի։ Յոյսով ենք, որ 

եկող տարի, նոր աշակերտներ եւս կը միանան եւ կը դառնան նոր հասկերը 

այս մեծ առաքելութեան։ 

 

Սիրելի ներկաներ, կ՚ուզեմ աւարտել իմ խօսքս, հետեւեալ մտածումով. 

Անտեսանելի խորհուրդ մը ունի Կիլիկիոյ Կաթողիկոսութիւնը, որ շէնքի 

մէջ եւ միայն անձի մէջ չի սահմանափակուիր, եւ զայն կը ճանչնանք «ոգի» 

բառով։ Այդ ոգին է, որ դարեր շարունակ Կիլիկիոյ Կաթողիկոսութիւնը 

ամուր բերդի պէս պահած է եւ կը շարունակէ պահել, հակառակ բոլոր 

հոսանքներուն։ Այդ ոգին ընկճուիլ, յանձնուիլ, տկարանալ եւ կամ խոնար-

հիլ չի՛ ճանչնար։ Այդ ոգին իւրայատուկ է Կիլիկիոյ Կաթողիկոսութեան, 

որուն արտացոլացումը կը տեսնենք աշխարհի զանազան ցամաքամասերու 

վրայ, միաբաններուն ճամբով։ Իսկ Դպրեվանքը այն ակն է, որ այդ ոգին կը 

մատակարարէ մեր պատանի եւ երիտասարդ սերունդներուն, որովհետեւ մեր 

պատմութիւնը կարելի է գրուիլ, միայն այդ տեսակի ոգիով...։  

Վեհափառ Տէ՛ր, ձեր աւելի քան քսան հինգ ամեայ ծառայութեան ըն-

թացքին, երիտասարդ սերունդներ խտացուցին Դպրեվանքի, եւ Դպրեվան-

քի ճամբով մեր Կիլիկիոյ Միաբանութեան ծառայողներու շարքերը։ Այս 

Սուրբ Աթոռը ձեզ հպարտութեամբ կը դիտէ, իսկ Դպրեվանքը՝ անհուն 

երախտագիտութեամբ։ Այժմ, ահա հունձքը ձեր առջեւ է, Վեհափառ Տէ՛ր, 

կը սպասենք ձեր հայրական օրհնութեան եւ հայրապետական պատգամին։  

 

 ՊԱՐՈՅՐ ՎՐԴ. ՇԷՐՆԷԶԵԱՆ 

Տգջնրշ Դովգռ՟մնրտ 



306  ՀԱՍԿ ՄԱՅԻՍ — ՅՈՒՆԻՍ 2021 

 

ՄԻՋ-ԵԿԵՂԵՑԱԿԱՆ 

ՄԻՋԻՆ ԱՐԵՒԵԼՔԻ ԱՐԵՒԵԼԵԱՆ ՈՒՂՂԱՓԱՌ ԵԿԵՂԵՑԻՆԵՐՈՒ 

ՄՆԱՅՈՒՆ ՅԱՆՁՆԱԽՈՒՄԲԻ ՀԱՆԴԻՊՈՒՄ 

Երկուշաբթի, 17 Մայիսին, առցանց տեղի ունեցաւ Միջին Արեւելքի 

Արեւելեան Ուղղափառ Եկեղեցիներու Մնայուն Յանձնախումբի տարեկան 

ժողովը, որուն մասնակցեցան Ղպտի Ուղղափառ Եկեղեցիէն՝ Գերշ. Տ. Թո-

մաս Մետրոպոլիտ եւ Գերշ. Տ. Անկելոս Մետրոպոլիտ, ինչպէս նաեւ Դոկտ. 

Կրկէս Սալեհ, Ասորի Ուղղափառ Եկեղեցիէն՝ Գերշ. Տ. Ճորճ Սալիպա Մետ-

րոպոլիտ եւ Գերշ. Տ. Տանիէլ Քուրիէ Մետրոպոլիտ, իսկ Մեծի Տանն Կի-

լիկիոյ Կաթողիկոսութենէն՝ Գերշ. Տ. Սեպուհ Արք. Սարգիսեան եւ Գերշ. Տ. 

Մակար Եպս. Աշգարեան։ 

Ժողովը ընթացք առաւ աղօթքով, որմէ ետք ժողովականները արծար-

ծեցին հետեւեալ նիւթերը՝ Բիւզանդական Եկեղեցւոյ հետ երկխօսութեան 

ընթացք եւ ներկայ իրավիճակ, Կաթոլիկ եւ Անկլիքան Եկեղեցիներուն հետ 

երկխօսութիւն, Միջ Եկեղեցական ժողովներ եւ մասնակցութիւն, երեք քոյր 

եկեղեցիներու ընդհանուր գործունէութեան մասին տեղեկութիւններ՝ յատ-

կապէս Թագաժահրի ստեղծած աննախադէպ կացութեան լոյսին տակ, Ասո-

րի եւ Էրիթրիոյ եկեղեցիներու իրավիճակ եւ Երուսաղէմի մէջ Ղպտի եկե-

ղեցւոյ պատկանող պատմական Սուլթան Վանքի առնչուող վերջին զարգա-

ցումներ։ Ժողովը նաեւ ծրագրեց Ն.Ս.Օ.Տ.Տ. Արամ Ա. Կաթողիկոսի, Ն.Ս. 

Թաուատրոս Ա. Ղպտի Ուղղափառ Պատրիարքի եւ Ն.Ս. Աֆրամ Բ. Ասորի 

Ուղղափառ Պատրիարքի հերթական հանդիպումը, որ տեղի պիտի ունենայ 

6-8 Սեպտեմբեր 2021-ին, Եգիպտոսի մէջ։ 

Ժողովը փակուեցաւ Ն.Ս.Օ.Տ.Տ. Արամ Ա. Վեհափառ Հայրապետին աղօթ-

քով եւ օրհնութեամբ։ 

  

ԹԵՀՐԱՆԻ ՀԱՅՈՍ ԹԵՄԻ ՄԱՍՆԱԿՑՈՒԹԻՒՆԸ  

§ՄԱՐԴԿԱՅԻՆ ԻՐԱՒՈՒՆՔՆԵՐ¦ ԹԵՄԱՅՈՎ ԴԱՍԸՆԹԱՑՔՆԵՐՈՒՆ 

17-28 Մայիսին, Ասիոյ Եկեղեցիների Խորհուրդի կազմակերպութեամբ 

ու նոյն Խորհուրդի Միջ-եկեղեցական յարաբերութիւններու յանձնաժողովի 

նախաձեռնութեամբ, տեղի ունեցան «Մարդկային իրաւունքներ» թեմայով 

առցանց դասընթացքներ։ 

Սոյն դասընթացքներուն մասնակցեցան տարբեր երկիրներէն 30 երիտա-

սարդ-երիտասարդուհիներ: Իրանէն, Թեհրանի Հայոց Թեմի Առաջնորդ՝ 

Գերշ․ Տ. Սեպուհ Արք. Սարգսեանի կարգադրութեամբ, մասնակցեցաւ Բարշ. 

Անի Քրիստի Սարկաւագուհի Մանուէլեանը։ 

Առաջին օրը տեղի ունեցաւ հաւաքական աղօթք, որմէ ետք տեղի ունե-

ցան նիւթին առնչուող դասընթացքներ եւ դասախօսութիւններ, մասնագէտ 

դասախօսներուն միջոցով։ Դասընթացքներուն արծարծուեցան՝ «Մարդկա-

յին իրաւունքը ըստ Աստուածաշունչի», «Մարդու իրաւունքներու պաշտ-

պանութիւնը ՄԱԿ-ին մէջ», «Մարդկային իրաւունքները Ասիոյ մէջ», «Մար-

դու իրաւունքներու պաշտպանի դերը», «Ընտանեկան կեանքի եւ երեխանե-

րու իրաւունքներ» թեմաները։ 

Ժողովականները հաստատեցին, որ իւրաքանչիւր անձ իր մէջ կը կրէ Աս-

տուծոյ պատկերը, քանի որ Աստուած մարդուն իր պատկերով եւ իր նմանու-

թեամբ ստեղծած է, ուստի պարտաւոր ենք յարգել մարդու իրաւունքները։ 

Նշելի է, որ Բարշ. Սարկաւագուհին Մ․Ա․Կ․-ի ներկայացուցիչին հարց ուղ-

ղեց Արցախի վերջին պատերազմին ընթացքին տուժած հայ երեխաներու եւ 

ժողովրդու իրաւունքներու պաշտպանութեան եւ անոնց համար նախա-

տեսուած օգնութիւններու եւ ծրագրերու վերաբերեալ։ 

Ժողովը եզրափակուեցաւ մասնակցողներուն գնահատանքի խօսքերով 

եւ հաւաքական աղօթքով։ 

Յայտնենք, որ Թեհրանի Հայոց Թեմի Ներկայացուցիչը ժողովականնե-

րուն փոխանցեց Թեմիս Առաջնորդ՝ Գերշ․ Տ․ Սեպուհ Արք. Սարգսեանի ող-

ջոյններն ու բարեմաղթանքները։ 

ՄԻՋ-ԿՐՕՆԱԿԱՆ 

ՄԱՍՆԱԿՑՈՒԹԻՒՆ ՄԻՋ-ԿՐՕՆԱԿԱՆ ՇԱՐԺՈՒՄԻՆ ՄԷՋ  
ԿՆՈՋ ԴԵՐԱԿԱՏԱՐՈՒԹԵԱՆ ԱՄՐԱՊՆԴՄԱՆ ԹԵՄԱՅՈՎ 

ԴԱՍԸՆԹԱՑՔՆԵՐՈՒՆ 

Հովանաւորութեամբ Արաբական Աշխարհի մէջ Երկխօսութեան եւ Համա-

գործակցութեան Միջ-կրօնական Հարթակին (The Interreligious Platform for 

Dialogue and Cooperation in the Arab World (IPDC)) եւ համագործակցութեամբ 

ու կազմակերպութեամբ Ապտալլա Բ. Թագաւորի Միջ-կրօնական եւ Միջ-

մշակութային Երկխօսութեան Միջազգային Կեդրոնին (KAICIID), 24 Մայի-

սին ընթացք առաւ միջ-կրօնական երկխօսութեան մէջ կնոջ դերը զարգացնող 

եւ ամրապնդող վարժողական դասընթացքին առաջին հանգրուանը, առցանց, 

«Հիյա Լիլ Հիուար» կամ «Կինը՝ Երկխօսութեան Համար» խորագիրով։ 

Մէկ տարուան վրայ երկարող ծրագիրին կը հետեւին արաբական աշ-

խարհի տարբեր երկիրներէ 27 կիներ։ Դասընթացքին նպատակն է փոխան-

ցել հետեւեալ հմտութիւնները՝ երկխօսութիւն, ատելութեան խօսքի հա-

կազդեցութիւն, խաղաղ համագոյակցութեան ամրապնդման համար ընկե-

րային ցանցերու օգտագործում, միջ-կրօնական երկխօսութեան մէջ սեռե-

րու հաւասար մասնակցութեան երաշխիքներ։ 

Սոյն դասընթացքին Մեծի Տանն Կիլիկիոյ Կաթողիկոսութեան կողմէ կը 

մասնակցի Արազ Գոճայեանը։ 



ՄԱՅԻՍ — ՅՈՒՆԻՍ 2021 Ð²êÎ 309 

 

ՄՇԱԿՈՒԹԱՅԻՆ 

§ՀԱՅԱՍՏԱՆԻ Ա. ՀԱՆՐԱՊԵՏՈՒԹԵԱՆ 100-ԱՄԵԱԿ ԳԻՏԱԺՈՂՈՎԻ 

ՆԻՒԹԵՐ (21-23 ՄԱՐՏ 2018)¦ ԺՈՂՈՎԱԾՈՒԻ ՇՆՈՐՀԱՀԱՆԴԷՍ 

ԵՐԵՒԱՆԻ ՄԷՋ 

Երեքշաբթի, 18 Մայիսին, Հայաստանի Գիտութիւններու Ազգային Ակա-

դեմիայի նախագահութեան կեդրոնին մէջ, տեղի ունեցաւ «Հայաստանի Ա. 

Հանրապետութեան 100-ամեակ, գիտաժողովի նիւթեր (21-23 մարտ 2018)» 

ժողովածուին շնորհահանդէսը: 

Ժողովածուն լոյս տեսած է 2021-ին` Մեծի Տանն Կիլիկիոյ Կաթողի-

կոսութեան տպարանէն, Անթիլիաս: Հոն ամփոփուած են Մարտ 2018-ի 

Ն.Ս.Օ.Տ.Տ. Արամ Ա. Կաթողիկոսին հովանաւորութեամբ, Անթիլիասի մէջ 

տեղի ունեցած եռօրեայ գիտաժողովին զեկուցում-յօդուածները, զորս ներ-

կայացուցած են Հայաստանի Հանրապետութեան, Արցախի Հանրապետու-

թեան եւ Սփիւռքի տասնեակ պատմաբաններ: 

«Մայիսեան հերոսամարտերու եւ Հայաստանի Հանրապետութեան հըռ-

չակման հերթական տարեդարձի նախօրեակին մենք կարեւոր նկատեցինք 

այս միջոցառումը, որովհետեւ պետականութեան խնդիրը մեր դիմաց 

դրուած թիւ մէկ խնդիրն է: Երեք տարի առաջ մենք ձեռնարկեցինք կարեւոր 

ծրագիրի, որ հայոց պետականութեան 100-րդ տարեդարձին նուիրուած մի-

ջոցառումներու շարքն էր: Այդ գիտաժողովը իր ձեւով ու բովանդակու-

թեամբ կը տարբերի բոլոր գիտաժողովներէն` իր գիտաքաղաքական կարե-

ւորութեամբ», իր բացման խօսքին մէջ ըսաւ Գիտութիւններու Ազգային 

Ակադեմիայի տնօրէն` ակադեմիկոս Աշոտ Մելքոնեան: 

Ան նշեց, որ Հայաստանի առաջին Հանրապետութեան մասին բազմաթիւ 

հաստափոր հատորներ գրուած են, սակայն այս բոլորը բաւարար չեն ըսելու 

համար, որ Հայաստանի առաջին Հանրապետութեան պատմութիւնը յաւուր 

պատշաճի ուսումնասիրուած է: 

«Մենք այս գիտաժողովով փորձեցինք ցրել այն թիւր պատկերացումը, 

թէ Հայաստանի առաջին Հանրապետութիւնը ստեղծուած է դատարկ հողի 

վրայ, չէ ունեցած նախապատմութիւն: Մինչդեռ մեր զեկուցումներուն մէկ 

մասը, որոնք նուիրուած էին առաջին Հանրապետութեան հռչակման նախա-

պատմութեան, յստակ ցոյց կու տային, որ անոր արմատները կ՛երթան 

մինչեւ 19-րդ դարու վերջ, 20-րդ դարու սկիզբ: Ժողովուրդի միասնականու-

թիւնը յստակ կ՛երեւի  ազատագրական պայքարին մէջ: Ժողովածուին մէջ 

կան բազմաթիւ զեկուցում-յօդուածներ, որոնք նուիրուած են Հայաստանի 

Հանրապետութեան պետական կառուցուածքին, դրացիներուն հետ յարաբե-

րութիւններուն, անկման պատճառներուն, խորհրդային Ռուսիա-քեմալա-

կան Թուրքիա փոխյարաբերութիւններուն, վիճելի տարածքներուն` Զան-

գեզուրին, Արցախին, Նախիջեւանին», ըսաւ Աշոտ Մելքոնեան:  

Այնուհետեւ Փրոֆ. Աշոտ Մելքոնեան շնորհակալութիւն յայտնեց Լիբա-

նանի մէջ Հայաստանի դեսպանութեան եւ դեսպան Վահագն Աթաբեկեանին`  

շնորհահանդէսի կազմակերպման աջակցելու համար: 

Ողջունելով մասնակիցները` Գիտութիւններու Ազգային Ակադեմիայի 

Հայագիտութեան եւ Հասարակական Գիտութիւնների Բաժանմունքի ակա-

դեմիկոս-քարտուղար՝ ակադեմիկոս Եուրի Սուվարեան նշեց, որ ժողովա-

ծուին մէջ կան բազմաթիւ նիւթեր` 1918-1920 թուականներու պատմութեան 

վերաբերող: «Մեր խնդիրը այն է, որ, ընդունելով մեր անցած հարիւրամեայ 

ճանապարհը, հիմա ջանք պէտք է գործադրել, մեր կարելիութեան սահման-

ներուն մէջ, որպէսզի կրկին անգամ չկորսնցնենք մեր պետականութիւնը: 

Այսօր մեր խնդիրը պէտք է ըլլայ մեր պետականութեան ամրապնդումը եւ 

զարգացումը», դիտել տուաւ ան: 

Ողջոյնի խօսք փոխանցեց՝ պատմաբան Երուանդ Փամպուքեան, որ վեր 

առաւ գիտաժողովին կարեւորութիւնը, անդրադարձաւ այսօրուան իրավի-

ճակին եւ շնորհակալութիւն յայտնեց Գ․Ա․Ա․-ին` շնորհահանդէսի կազմա-

կերպման համար: 

Արժեւորման խօսքեր արտասանեցին, Լիբանանէն յատկապէս այս առի-

թին համար Երեւան գտնուող, «Խաչիկ Պապիկեան» հրատարակչական յանձ-



ՄԱՅԻՍ — ՅՈՒՆԻՍ 2021 Ð²êÎ 311 

 

նախումբի անդամներ` Մեծի Տանն Կիլիկիոյ Կաթողիկոսութեան դիւանա-

պետ Խաչիկ Տէտէեան եւ «Ազդակ» օրաթերթի տնօրէն Շահան Գանտահար-

եան: Այնուհետեւ գիտաժողովին եւ հրատարակութեան գնահատականը կա-

տարեցին գիտաժողովին մասնակցած ակադեմականները: Բոլորին հաստա-

տումով, Անթիլիասի գիտաժողովը առանձնացաւ Ա. Հանրապետութեան 

100-ամեակին առիթով բոլոր գիտաժողովներէն իր համապարփակութեամբ, 

գիտականութեամբ եւ ներկայացուած զեկուցումներու ունեցած այժմէա-

կան նշանակութեամբ: Մասնակիցները շնորհակալութիւն յայտնեցին Վե-

հափառ Հայրապետին` իր նախաձեռնութեան, հովանաւորութեան եւ կարե-

ւոր այս առիթին հայ պատմագիտական, իրաւագիտական եւ քաղաքագիտա-

կան մարդուժի համախմբան համար: 

Նշենք, որ 25 Մայիսին, Հայաստան մեկնած սոյն պատուիրակութիւնը 

հանդիպում ունեցաւ Վեհափառ Հայրապետին հետ եւ զեկուցեց «Խաչիկ 

Պապիկեան» հրատարակչական յանձնախումբի կատարած աշխատանքին, 

նաեւ տեղի ունեցած շնորհահանդէսին մասին։ Պատուիրակութիւնը Նորին 

Սրբութեան տեղեկացուց նաեւ 25 Մայիսի յաջորդ օրերուն տեղի ունեցաւ 

պատմաբան Երուանդ Փամպուքեանի խմբագրած «Նիւթեր Հ.Յ. Դաշնակ-

ցութեան պատմութեան համար» շարքի 13-րդ հատորի, «Քրիստափոր Մի-

քայէլեանի անտիպ նամակներ»ու եւ «Նիկոլ Դուման. նամականի» հատոր-

ներու, ինչպէս նաեւ «Զանգակ» հրատարակչատան մէջ Կաթողիկոսարանի 

դիւանապետ Խաչիկ Տէտէեանի «Երազէն Անդին» բանաստեղծութիւններու 

երկհատորի շնորհահանդէսներուն մասին։ 

 

 

 

     

ՎԿԱՅԱԿԱՆԱՑ ԲԱՇԽՈՒՄ ԿԱԹՈՂԻԿՈՍԱՐԱՆԻ  

ՀԱՅԱԳԻՏԱԿԱՆ ԿԵԴՐՈՆԻ ՇՐՋԱՆԱՒԱՐՏՆԵՐՈՒՆ 

Ուրբաթ, 4 Յունիսին, Ն.Ս.Օ.Տ.Տ. Արամ Ա. Վեհափառ Հայրապետը Կա-

թողիկոսարանի Հայագիտական Կեդրոնի շրջանաւարտ հինգ ուսանողներու 

յանձնեց Կեդրոնի յատուկ վկայականը: Շրջանաւարտները անցնող երեք 

տարիներուն հետեւողական կերպով իրենց մասնակցութիւնը բերած էին 

դասընթացքներուն եւ լիովին կատարած իրենց տրուած կրթական պարտա-

ւորութիւնները: 

Վկայականաց բաշխումէն առաջ, Կեդրոնի քարտուղար` Մարլէն Էվին-

կիւլեան ընթերցեց Կեդրոնի պատասխանատու Ժիրայր Դանիէլեանի խօս-

քը: Յայտնենք, որ Պէյրութի նաւահանգիստի պայթումին պատճառով ծան-

րօրէն վնասուած էին Ժիրայր Դանիէլեանի աչքերը եւ այժմ Միացեալ Նա-

հանգներու մէջ բուժման կ՚ենթարկուի: Խօսք առաւ նաեւ պարոն Դանիէլ-

եանի բացակայութեան Կեդրոնի աշխատանքները ղեկավարած` Կաթողիկո-

սարանի դիւանապետ Խաչիկ Տէտէեան: 

Վեհափառ Հայրապետը նախ իր բարձր գնահատանքը յայտնեց թէ՛ 

Ժիրայր Դանիէլեանին եւ թէ Խաչիկ Տէտէեանին՝ Հայագիտական Կեդրոնի 

աշխատանքներուն կազմակերպման մէջ իրենց կարեւոր ներդրումին համար, 

միաժամանակ ան շուտափոյթ ապաքինում մաղթեց պարոն Դանիէլեանին: 

Ապա, Նորին Սրբութիւնը, իր օրհնութիւնն ու գնահատանքը փոխանցելով 

շրջանաւարտ աշակերտներուն, շեշտեց հայագիտական ուսմանց կարեւորու-

թիւնը՝ յայտնելով, որ Մեծի Տանն Կիլիկիոյ Կաթողիկոսութեան համար 

առաջնահերթ կարեւորութիւն ներկայացնող բնագաւառներէն մէկը կը մնայ 

հայագիտութիւնը: 

Յայտնենք, որ այս տարուան հունձքին մաս կը կազմեն` Արփի Արմէն 

Քասսիս, Լոռի Գերպապեան, Կարինէ Շատոյեան, Վանտա Վարդան Ունճեան 

եւ Փառանձեմ Ֆագրաճեան-Տէմիրճեան։ 

Հ.Ե.Հ.Ո.Մ. 

Հ.Ե.Հ.Ո.Մ.-Ի ԵՐԻՏԱՍԱՐԴՆԵՐԸ 

ՕԺԱՆԴԱԿԵՑԻՆ ՀԱՅ ԸՆՏԱՆԻՔՆԵՐՈՒ 

Շաբաթ, 12 Յունիսին, Օրհնութեամբ Ս․ Աթոռոյս գահակալ Ն.Ս.Օ.Տ.Տ. 

Արամ Ա. Վեհափառ Հայրապետին, Անթիլիասի Մայրավանքին հովանիին 

տակ գործող Հայ Եկեղեցւոյ Համալսարանական Ուսանողներու Միութենէն 

խումբ մը երիտասարդներ, գլխաւորութեամբ Միութեան հոգեւոր խորհըր-

դատու՝ Հոգշ. Տ. Արտաւազդ Վրդ. Շարոյեանի, իրենց անձնական ջանքերը 

ու ճիգերը ի գործ դնելով, 20 կարիքաւոր հայ ընտանիքներու օժանդա-

կեցին։ Այցելութեան ընթացքին, երիտասարդները իրենց զօրակցութիւնը 

յայտնեցին յիշեալ ընտանիքներուն եւ աղօթքով, քաջալերական ու զօրակ-

ցական արտայայտութիւններով գօտեպնդեցին զանոնք։ 

Սոյն նախաձեռնութիւնը իրականացաւ շնորհիւ ազնիւ նուիրատուի մը 

օժանդակութեամբ եւ Նորին Սրբութեան քաջալերանքով։ Հ.Ե.Հ.Ո.Մ.-ական 

երիտասարդները զանազան ծրագիրներու ճամբով մասնակից կը դառնան 

Հայ Եկեղեցւոյ ընկերային ծառայութեան առաքելութեան։ Նման աշխա-

տանքներ պիտի շարունակուին հերթաբար կատարուիլ Հ.Ե.Հ.Ո.Մ.-ական 

երիտասարդներու նախաձեռնութեամբ։ 

ԵՐԻՏԱՍԱՐԴԱԿԱՆ 

ԵՐԻՏԱՍԱՐԴԱԿԱՆ ԱՌՑԱՆՑ ՀԱՆԴԻՊՈՒՄ 

ՎԵՀԱՓԱՌ ՀԱՅՐԱՊԵՏԻՆ ՀԵՏ  

Ուրբաթ, 14 Մայիսի երեկոյեան, Օրհնութեամբ Ն.Ս.Օ.Տ.Տ. Արամ Ա. Վե-

հափառ Հայրապետին եւ կազմակերպութեամբ Մեծի Տանն Կիլիկիոյ Կաթո-

ղիկոսութեան Երիտասարդական Յանձնախումբին, երիտասարդական խոր-

հըրդակցական առցանց հանդիպում մը կայացաւ։ Հանդիպման իրենց գոր-

ծօն մասնակցութիւնը բերին զանազան թեմերէ եւ շրջաններէ երիտասարդ-

ներ, ինչպէս նաեւ յանձնախումբի անդամ միաբան հայրեր։  

Վեհափառ Հայրապետին աղօթքէն ետք, բացման խօսքը արտասանեց 

Երիտասարդական Յանձնախումբի ատենապետ՝ Գերշ. Տ. Մեսրոպ Եպս. 

Սարգիսեանը։ Ողջունելով երիտասարդներուն մասնակցութիւնը, ան ակ-

նարկ մը նետեց 2019 թուականին Անթիլիասի Մայրավանքին մէջ կայացած 

խորհրդակցական հանդիպման վրայ եւ յայտնեց, որ թագաժահրին ստեղծած 

պայմաններուն պարտադրանքով դժբախտաբար չկարողացանք իրագործ-

ման ընթացքի մէջ դնել զայն։ Ուստի, ներկայ պայմաններու լոյսին տակ, 

հարկ է մեր ծրագիրը յառաջ տանիլ ու իրագործել։ Իր խօսքի աւարտին, 

Սրբազանը հրաւիրեց Նորին Սրբութիւնը՝ իր օրհնութիւնն ու պատկերա-

ցումները փոխանցելու եւ աշխատանքին ընդհանուր ուղղութիւն մը տալու։ 

Վեհափառ Հայրապետը հայրական սիրով ողջունելէ ետք երիտասարդ-

ները, իր գոհունակութիւնը յայտնեց նման հաւաքի մը կազմակերպման, 

երիտասարդներուն հետ ըլլալու եւ մանաւանդ զիրենք լսելու։ Ան յիշեցուց, 

թէ «Եվթս՟ջ՟վբնրէթրմզ էե՛ ղգվ գխգհգտրնճ, էե՛ ծ՟ճվգմթւթմ, էե՛ ղգվ 

ա՟հնրէմգվնրմ գր էե զմբծ՟մվ՟ոեջ ղգվ ընհնռնրվբթ խգ՟մւթ ՠնժնվ 

ղ՟վդգվնրմ ղեչ խնշնր՟լ ե ՟րգժթնռ մգվխ՟ճնրէթրմ բ՟պմ՟ժնր, նվնռ-

ծգսգր, թմշոեջ ճ՟ձ՟ի խզ յգյսգմւ, գվթս՟ջ՟վբնրէթրմզ ղգվ մգվխ՟մ ե 

գր ն՛շ ղթ՟ճմ ղգվ ՟ո՟ա՟մ գր շգմւ խվմ՟վ ղգվ ՟ո՟ա՟մ խգվսգժ ՟պ՟մտ 

գվթս՟ջ՟վբնրէգ՟մ անվլփմ մգվխ՟ճնրէգ՟մ նր մգվբվնրղթմ ղգվ խգ՟մ-

ւեմ մգվջ»։ 

Ներկայ համաշխարհայնացած աշխարհին հետ քայլ պահելու հրամայա-

կանէն մեկնելով, Նորին Սրբութիւնը ըսաւ, որ «Աճժգրջ ՟ր՟մբ՟խ՟մ բ՟վ-

կ՟լ ղգվ խ՟պնճտմգվզ, թվգմտ դղվջնր՟լ ղս՟լնրղմգվնռ նր խ՟հ՟ո՟վ-

նր՟լ ղփսգտնրղմգվնռ, ջխջ՟լ գմ ՟մյմշգժթ բ՟պմ՟ժ ղգվ գվթս՟ջ՟վբ-

մգվնրմ ծ՟ղ՟վ։ Հգսգր՟ՠ՟վ, ղգվ ՟դա՟ճթմ էե գխգհգտ՟խ՟մ խգ՟մւթ ռգ-

վ՟մնվնաղ՟մ անվլզմէ՟տթմ ղեչ գվթս՟ջ՟վբնրէթրմզ խ՟վգրնվ ո՟ս՟ջ-

ի՟մ՟սնրնրէթրմ նրմթ, թմշոեջ մ՟գր թվ՟րնրմւ նր ո՟վս՟րնվնրէթրմ՝ թվ 

զջգժթւզ զջգժնր գր անվլփմ ղ՟ջմ՟խտնրէթրմ ՠգվգժնր»։ 

Եզրափակելով իր խօսքը, Վեհափառ Հայրապետը ըսաւ, թէ «Նգվխ՟ճ ՟յ-

ի՟վծզ խզ ցնվկե քնվնրղմգվնր նր սթ՟ժնխմգվնր ձ՟ղՠնռ դ՟մ՟դ՟մ 

ղ՟վդգվնր ՟պմշնր՟լ ղ՟վբնրըզ թ ղթ ծ՟ղ՟իղՠգժ. ջ՟խ՟ճմ ղգվ ո՟վ՟-

ա՟ճթմ, ՟մթխ՟ սգջ՟խ՟մ խ՟ղ ո՟վ՟ա՟ճ՟խ՟մ ոեսւ շե զժժ՟ճ, ՟ճժ ծթղ-

մ՟խ՟մ ՟վըեւմգվնր, ջխդՠնրմւմգվնր նր կասնրղմգվնր յնրվչ ոեսւ ե զժ-

ժ՟ճ»։ 

Հոգշ. Տ. Պետրոս Վրդ. Մանուէլեանի, Հոգշ. Տ. Զարեհ Վրդ. Սարգիս-

եանի եւ Հոգշ. Տ. Յովակիմ Վրդ. Բանճարճեանի զեկոյցներէն ետք տեղի 

ունեցաւ ծրագիրի քննարկում՝ առաջնորդութեամբ Հոգշ. Տ. Պարոյր Վրդ. 

Շէրնէզեանի։ Երիտասարդները աշխոյժ մասնակցութիւն բերին քննարկում-

ներուն, իրենց մտահոգութիւնները ու սպասումները փոխանակելով՝ հայ 

կեանքէն ներս երիտասարդութեան առանցքային դերը առաւել եւս շեշտելու 

նպատակասլաց մօտեցումով։ 

Յայտնենք, որ 20 Մայիսին, Յանձնախումբի Գործադիր Վարչութիւնը, 

նախագահութեամբ Վեհափառ Հայրապետին եւ ատենապետութեամբ Մես-

րոպ Սրբազանին, առցանց հանդիպում մը ունեցաւ՝ արժեւորելու համար 

հանդիպումին արդիւնքը: 

ԼՈՒՐԵՐ ԿԱԹՈՂԻԿՈՍԱՐԱՆԷՆ 

 

 

 
ՀԱՆԴԻՊՈՒՄ 

ՄԱՐՈՆԻԹ ՊԱՏՐԻԱՐՔԻՆ ՀԵՏ 

Շաբաթ, 1 Մայիսին, Հրաւէրով 

մարոնիթ եկեղեցւոյ պետ՝ Ռայի պատ-

րիարքին, Ն.Ս.Օ.Տ.Տ. Արամ Ա. Վեհա-

փառ Հայրապետը այցելեց Պքէրքէ, 

ուր ճաշի հիւրը եղաւ պատրիարքին։ 

Ճաշին ներկայ էին նաեւ՝ Լիբանանի 

Հայոց Թեմի Առաջնորդ Գերշ. Շահէ 

Արք. Փանոսեանն ու պատրիարքա-

կան փոխանորդ Արքեպիսկոպոս Փոլ 

Սայեահը։ 

Պատրիարքին եւ Վեհափառ Հայ-

րապետին միջեւ տեղի ունեցած զրոյ-

ցին մէջ առաջնահերթ տեղ գրաւեց 

Լիբանանի ներկայ կացութիւնը, յատ-

կապէս նոր կառավարութիւն կազմե-

լու հարցը, ինչպէս նաեւ Նորին Սրբու-

թեան Վատիկանի կատարած առա-

ջարկը՝ քրիստոնեայ հոգեւոր պետե-

րու հանդիպումի մը կազմակերպումի 

գծով։ 

 

ՅՈՒՆԱՍՏԱՆԻ ՎԱՐՉԱՊԵՏԷՆ ՆԱՄԱԿ 

ՎԵՀԱՓԱՌ ՀԱՅՐԱՊԵՏԻՆ 

Ն.Ս.Օ.Տ.Տ. Արամ Ա. Վեհափառ 

Հայրապետը 23 Ապրիլ 2021 թուակիր 

նամակ մը ստացաւ Յունաստանի 

վարչապետ՝ Քիրիաքոս Միցոթաքիսէն։ 

Յիշեալ նամակին մէջ, վարչապե-

տը, ողջունելով հայ ու յոյն ժողովուրդ-

ներու եւ եկեղեցիներու բարեկամա-

կան կապերը, կըսէ, թէ «ժամանակի 

խորութեան մէջ կը ցանկանք առաւել 

ամրապնդում մեր պատմական կապե-

րուն»։ Ապա, ան իր բարեմաղթութիւն-

ները կը ներկայացնէ Հայաստանի, 

մեր ժողովուրդին եւ Արամ Ա. Վե-

հափառ Հայրապետին։ 

Յայտնենք, որ Նորին Սրբութիւնը 

մօտէն կը ճանչնայ Յունաստանի վար-

չապետը եւ Աթենք իր այցելութեան 

առիթներով հանդիպումներ ունեցած 

է անոր հետ որպէս նախարար։ 

 

ՆՈՐԻՆ ՍՐԲՈՒԹԻՒՆԸ ԸՆԴՈՒՆԵՑ 

ԼԻԲԱՆԱՆԻ ԵՐԻՏԱՍԱՐԴՈՒԹԵԱՆ  

ԵՒ ՄԱՐՄՆԱԿՐԹՈՒԹԵԱՆ  

ՆԱԽԱՐԱՐԻ ՊԱՇՏՕՆԱԿԱՏԱՐ  

ՎԱՐԴԻՆԷ ՕՀԱՆԵԱՆ-ԳԷՈՐԳԵԱՆԸ 

Ուրբաթ, 7 Մայիսին, Լիբանանի 

երիտասարդութեան եւ մարմնակրթու-

թեան նախարարի պաշտօնակատար՝ 

Վարդինէ Օհանեան-Գէորգեան Հա-

յաստանէն վերադարձին այցելեց 

Ն.Ս.Օ.Տ.Տ. Արամ Ա. Վեհափառ Հայ-

րապետին: 

Յայտնենք, որ յանուն Լիբանանի 

Հանրապետութեան նախագահին, նա-

խարարի պաշտօնակատարը մեկնած 

էր Հայաստան՝ մասնակցելու Ապրիլ 

24-ի առիթով տեղի ունենալիք հրա-

պարակային ձեռնարկներուն։ Իր այ-

ցելութեան ընթացքին, ան տեսակցու-

թիւններ ունեցած էր Հայաստանի 

պետական ներկայացուցիչներու հետ: 

Ան Նորին Սրբութեան զեկոյց տուաւ 

այս իմաստով եւ Հայրապետը իր օրհ-

նութիւնը եւ գնահատանքը յայտնեց 

անոր կատարած յաջող առաքելու-

թեան: 

ԱՐԱՄ Ա. ԿԱԹՈՂԻԿՈՍ ԸՆԴՈՒՆԵՑ 

ՖՐԱՆՍԱՅԻ ՆՈՐԱՆՇԱՆԱԿ 

ԴԵՍՊԱՆՈՒՀԻՆ 

Հինգշաբթի, 27 Մայիսին, շուրջ 

մէկուկէս ժամ տեւողութեամբ հան-

դիպում մը տեղի ունեցաւ Ն.Ս.Օ.Տ.Տ. 

Արամ Ա. Վեհափառ Հայրապետին եւ 

Լիբանանի մօտ Ֆրանսայի նորանշա-

նակ դեսպանուհիին միջեւ: Հանդի-

պումը առիթ հանդիսացաւ շարք մը 

հարցերու անդրադառնալու, ըլլան 

անոնք հայկական ու յատկապէս լիբա-

նանեան: 

Ողջունելով նորանշանակ դեսպա-

նուհիին առաջին այցելութիւնը, Վե-

հափառ Հայրապետը յիշեց պատմա-

կան իւրայատուկ կապերը հայ ու 

ֆրանսացի ժողովուրդներուն եւ Հա-

յաստանի ու Ֆրանսայի պետութիւն-

ներուն միջեւ: Այս ծիրէն ներս Նորին 

Սրբութիւնը յատուկ անդրադարձ կա-

տարեց Կիլիկիոյ հայոց թագաւորու-

թեան, Ֆրանսայի եւ խաչակիրներու 

միջեւ տեղի ունեցած յարաբերու-

թեանց՝ քաղաքական, տնտեսական, 

մշակութային ու կրօնական մարզերէն 

ներս: Վեհափառ Հայրապետը լուսար-

ձակի տակ առաւ հայ ժողովուրդին 

պահանջատիրութեան գծով Ֆրան-

սայի ամբողջական զօրակցութիւնը՝ 

Հայոց Ցեղասպանութեան ճանաչման 

եւ վերջին շրջանին Արցախի պատե-

րազմին գծով Ֆրանսայի նեցուկը՝ ի 

նպաստ Հայաստանին ու Արցախին: 

Դեսպանուհին ամբողջութեամբ 

բաժնելով Հայրապետին մօտեցում-

ներն ու արժեւորումները, իր կարգին, 

վերահաստատեց այն պատմական ու 

բարեկամական կապերը, որոնք գո-

յութիւն ունին երկու ժողովուրդներուն 

ու պետութիւններուն միջեւ, միաժա-

մանակ յայտնելով, որ նոյն ոգիով ու 

յանձնառութեամբ անոնք կը շարու-

նակուին զարգանալ: 

Ինչ կը վերաբերի Լիբանանին, 

դեսպանուհին ուզեց հասկնալ Նորին 

Սրբութեան տեսակէտը՝ Լիբանանը 

դիմագրաւող ներկայ տագնապին 

գծով: Վեհափառ Հայրապետը շեշտեց 

մակերեսային, միակողմանի ու պա-

րագայական մօտեցումներէ ու արժե-

ւորումներէ անդին, խորքային մօտե-

ցում ցուցաբերելու անհրաժեշտու-

թիւնը՝ Լիբանանը յուզող հարցերու 

գծով: Այս մօտեցումով, Վեհափառ 

Հայրապետը անդրադարձաւ կարգ մը 

երեւոյթներու, որոնք արդիւնքն են 

Միջին Արեւելքէն ներս տեղի ունեցող 

զարգացումներուն ու գոյութիւն ունե-

ցող տագնապներուն: Խօսելով լուծ-

ման կարելիութիւններուն մասին, Հայ-

րապետը ընդգծեց փոխադարձ զի-

ջումներով նոր կառավարութեան ան-

միջական կազմութիւնը, որ ներկա-

յացնէ բոլոր համայնքներն ու հոսանք-

ները եւ կարենայ երկիրը ուղղել դէպի 

վերականգնում: 

Դեսպանուհին, իր կարգին, պար-

զեց Ֆրանսայի պետութեան շարք մը 

մտահոգութիւններն ու ակնկալու-

թիւնները եւ անդրադարձաւ վերջին 

ամիսներուն Ֆրանսայի կողմէ կա-

տարուող աշխատանքներուն՝ թէ Լի-

բանանէն եւ թէ միջազգային համայն-

քէն ներս: 

Հանդիպման աւարտին, դեսպա-

նուհին իր փափաքով այցելեց Ցեղաս-

պանութեան Նահատակներու Մատու-

ռը եւ իր յարգանքը մատուցեց մեր 

նահատակներու անմեռ յիշատակին: 

 

ՎԵՀԱՓԱՌ ՀԱՅՐԱՊԵՏԻՆ 

ՀԱՆԴԻՊՈՒՄՆԵՐԸ 

Պիքֆայայի Ս․Աստուածածին Վան-

քին մէջ Ն.Ս.Օ.Տ.Տ. Արամ Ա. Վեհա-

փառ Հայրապետին այլ այցելութիւն-

ներու շարքին, հետեւեալ պատասխա-

նատու հոգեւորականներն ու ազգա-

յինները այցելեցին.- 

ա) Ատրպատականի Հայոց Թեմի 

Առաջնորդ Գերշ. Տ. Գրիգոր Արք. 

Չիֆթճեան: Առաջնորդ Սրբազանը զե-

կուցեց Վեհափառ Հայրապետին թե-

մին գործունէութեան ու դիմագրաւած 

մարտահրաւէրներուն մասին։ 

բ) Քուէյթի եւ Շրջակայից Թեմի 

Կաթողիկոսական Փոխանորդ Հոգշ. Տ. 

Պետրոս Վրդ. Մանուէլեան, ընկերակ-

ցութեամբ Քուէյթի ազգայիններէն 

Ռուբէն Աւշարեանին: Հայր Սուրբը թե-

մի աշխատանքներուն մասին զեկոյց 

մը տուաւ Նորին Սրբութեան: 

գ) Ճէզիրէի Հայոց Առաջնորդա-

կան Փոխանորդ Հոգշ. Տ. Լեւոն Վրդ. 

Եղիայեան: Հայր Սուրբը տեղեակ պա-

հեց Վեհափառ Հայրապետը շրջանին 

ընդհանուր կացութեան եւ յատկապէս 

Գամիշլիի եւ շրջակայից հայ համայնք-

ներու կարիքներուն մասին: 

ե) Հայ Կաթողիկէ համայնքէն Հա-

լէպի Հայ Կաթողիկէ համայնքի առաջ-

նորդ եւ Պատրիարքական Տեղապահ 

Գերապայծառ Տ. Պետրոս Արք. Միր-

իաթեան եւ Պատրիարքական Փոխա-

նորդ Գերապայծառ Տ. Գէորգ Եպս. 

Ասատուրեան: Անոնք Վեհափառ Հայ-

րապետին շնորհակալութիւն յայտնե-

ցին, որ անձամբ ներկայ գտնուած էր 

Երջանկայիշատակ Հոգեւոր Տիրոջ 

թաղման արարողութեան: 

զ) Մարոնիթ համայնքի քաղաքա-

կան ղեկավարներէն Սիմոն Քարամ: 

Ան Վեհափառ Հայրապետին ներկա-

յացուց խումբ մը քրիստոնեայ քաղա-

քական դէմքերու կողմէ Լիբանանը 

յուզող հարցերու գծով իրենց տեսա-

կէտները եւ ապա ուզեց իմանալ Վե-

հափառ Հայրապետին մօտեցումները: 

է) Ազատ Լիբանանցիներու Խմբա-

ւորումը ներկայացնող պատուիրակու-

թիւնը՝ գլխաւորութեամբ Դոկտ. Թու-

ֆիք Հինտիի: Պատուիրակութիւնը 

խնդրեց Վեհափառ Հայրապետէն Յու-

լիս 1-ին Վատիկանի մէջ տեղի ունե-

նալիք քրիստոնեայ հոգեւոր պետերու 

ժողովին շեշտէ նոր կառավարութեան 

կազմութեան հրամայականը: 

ը) Կաթողիկոսարանի հովանաւո-

րութիւնը վայելող «Նարեկացի» ման-

կապատանեկան երգչախումբի վար-

չութիւնը, գլխաւորութեամբ երգչա-

խումբի ղեկավար՝ Հոգշ. Տ. Զաւէն 

Վարդապետ Նաճարեանի: Նորին 

Սրբութիւնը ողջունեց համաճարակի 

պատճառով շրջան մը կանգ առած 

երգչախումբին աշխատանքներուն 

վերսկսումը: 
 

ՊԷՅՐՈՒԹԻ ՆԱՀԱՆԳԱՊԵՏԸ  

ՎԵՀԱՓԱՌ ՀԱՅՐԱՊԵՏԻՆ ՄՕՏ 

Ուրբաթ, 4 Յունիսին, Ն.Ս.Օ.Տ.Տ. 

Արամ Ա. Վեհափառ Հայրապետին այ-

ցելեց Պէյրութի նահանգապետ՝ Դա-

տաւոր Մարուան Ապպուտ, ընկերակ-

ցութեամբ Պէյրութի քաղաքապետու-

թեան խորհուրդի անդամ՝ Արամ Մալ-

եանի: 

Նահանգապետը Վեհափառ Հայ-

րապետին պարզեց Պէյրութի զար-

գացման իր ծրագիրներն ու պատկե-

րացումները եւ շեշտեց քաղաքի հայ 

համայնքին կարեւոր դերը, ինչպէս 

անցեալին՝ նաեւ այսօր: 

Հանդիպումէն ետք, նահանգա-

պետ Ապպուտ այցելեց Կաթողիկոսա-

րանի զանազան բաժանմունքները եւ 

մօտէն տեղեակ դարձաւ կատարուող 

աշխատանքներուն: 

ՆՈՐԻՆ ՍՐԲՈՒԹԻՒՆԸ ԸՆԴՈՒՆԵՑ 

ԱՅՑԵԼՈՒԹԻՒՆԸ ԱՄԵՐԻԿԱՅԻ  

ՀԱՅ ԱՒԵՏԱՐԱՆՉԱԿԱՆ 

ԸՆԿԵՐԱԿՑՈՒԹԵԱՆ ԳՈՐԾԱԴԻՐ 

ՏՆՕՐԷՆԻՆ ԵՒ ՎԵՐԱՊԱՏՈՒԵԼԻՆԵՐ՝ 

ՀԱՅՏՈՍԹԵԱՆԻՆ ԵՒ ԳԱՐԱԿԷՕԶԵԱՆԻՆ 

Շաբաթ, 12 Յունիսին, Ն.Ս.Օ.Տ.Տ. 

Արամ Ա. Կաթողիկոսին այցելեցին Ամե-

րիկայի Հայ Աւետարանչական Ընկե-

րակցութեան (Ա.Հ.Ա.Ը.) գործադիր տնօ-

րէն՝ տիար Զաւէն Խանճեան, ընկերակ-

ցութեամբ իր տիկնոջ Սոնա Խանճ-

եանի, Մերձաւոր Արեւելքի Հայ Աւետա-

րանական Եկեղեցիներու միութեան 

նախագահ՝ Վեր. Մկրտիչ Գարակէօզ-

եանի եւ Հայկազեան Համալսարանի 

նախագահ՝ Վեր. Փոլ Հայտոսթեանի:  
Աւելի քան ժամ մը տեւող հան-

դիպումը առիթ հանդիսացաւ ընդհա-

նուր ակնարկ մը նետելու հայ կեան-

քին պարզած այժմու կացութեան՝ 

Հայաստանի, Արցախի, Ամերիկայի 

Միացեալ Նահանգներու, ինչպէս նաեւ 

Լիբանանի ու Սուրիոյ մէջ: Յատուկ 

կարեւորութեամբ շեշտուեցաւ Մեծի 

Տանն Կիլիկիոյ Կաթողիկոսութեան եւ 

Հայ Աւետարանական Եկեղեցիներու 

միջեւ տասնամեակներու վրայ տա-

րածուած սերտ գործակցութիւնը: Վե-

հափառ Հայրապետը գնահատեց Ամե-

րիկայի Հայ Աւետարանչական Ընկե-

րակցութեան կատարած նիւթաբարո-

յական աջակցութիւնը Հայաստանին, 

Արցախին, ինչպէս նաեւ Լիբանանի ու 

Սուրիոյ վերականգնումի աշխատանք-

ներուն: Տիար Խանճեան, իր կարգին 

ողջունելով Մեծի Տանն Կիլիկիոյ Կա-

թողիկոսութեան առաքելութիւնն ու 

ծառայութիւնը եւ այս ծիրէն ներս 

միաբան հայրերու հոգեմտաւոր կազ-

մաւորումը, պատրաստակամութիւն 

յայտնեց Ա.Հ.Ա.Ը.-ի կողմէ նպաստ 

յատկացնելու համալսարան ուսում 

ստացող միաբան հայրերուն, ինչպէս 

նաեւ յառաջիկային մասնակից դառ-

նալու Տէր Զօրի համալիրի վերակա-

ռուցման աշխատանքներուն: 

ԿԱԹՈՂԻԿՈՍԱՐԱՆԻ 

«ՇՆՈՐՀԱԼԻ» ԵՐԳՉԱԽՈՒՄԲԻ 

ՆՈՐԸՆՏԻՐ ՎԱՐՉՈՒԹԻՒՆԸ  

ՎԵՀԱՓԱՌ ՀԱՅՐԱՊԵՏԻՆ ՄՕՏ 

Երկուշաբթի, 14 Յունիսի երեկոյ-

եան, Ս․ Աստուածածին Վանքի վեհա-

րանէն ներս, Ն.Ս.Օ.Տ.Տ. Արամ Ա. Վե-

հափառ Հայրապետը ընդունեց Մեծի 

Տանն Կիլիկիոյ Կաթողիկոսութեան 

«Շնորհալի» երգչախումբի նորընտիր 

վարչութիւնը, գլխաւորութեամբ երգ-

չախումբի ղեկավար՝ Հոգշ. Տ. Զաւէն 

Վրդ. Նաճարեանի։ 

Հայր Սուրբը իր երախտագիտա-

կան ու շնորհակալական խօսքը ուղ-

ղելէ ետք Նորին Սրբութեան՝ ներկա-

յացուց նորընտիր վարչութիւնը, որմէ 

ետք հակիրճ կերպով զեկուցեց երգչա-

խումբին ծրագիրներուն ու աշխա-

տանքներուն մասին։ Ան տեղեկացուց, 

որ «Շնորհալի» երգչախումբի արա-

կան խումբը, առաջին անգամ ըլլալով, 

Վերափոխման տօնին առթիւ կը 

պատրաստուի Ս. Պատարագի երգե-

ցողութիւնը կատարել Կոմիտասեան 

տարբերակով։  

Յառաջիկայ տարուան ծրագիրնե-

րուն անդրադառնալով՝ Հայր Սուրբը 

յայտնեց, որ խումբը կը նախատեսէ 

ժողովուրդին ներկայացնել հիմնական 

երեք համերգներ՝ Ապրիլ 24-ի սրբաց-

եալ նահատակներուն եւ Բարսեղ 

Կանաչեանին նուիրուած, ինչպէս նա-

եւ արաբերէնով փունջ մը շարական-

ներ։ Ան նաեւ կարեւորութեամբ յիշեց, 

որ յառաջիկայ ամիսներուն անդամ-

ները պիտի սկսին հետեւիլ խազերգու-

թեան դասընթացքներու։ 

Վեհափառ Հայրապետը, իր կար-

գին, գնահատեց ու քաջալերեց տար-

ուող աշխատանքներն ու ծրագիր-

ները։ Ապա, ան ողջունեց նորընտիր 

վարչութիւնը եւ անդրադարձաւ երի-

տասարդութեան ժամանակակից մար-

տահրաւէրներուն, որոնք մեր նոր սե-

րունդի զաւակները կը հեռացնեն մեր 

եկեղեցական, մշակութային ու ազգա-

յին արժէքներէն։ Այս առիթով, ան 

բարձր գնահատեց երգչախումբի ան-

դամներուն կապուածութիւնը, որոնք 

յաճախ ընտանեկան պարտաւորու-

թիւնները զոհելով եւ առօրեայ աշխա-

տանքի յոգնութիւնը անտեսելով իրենց 

ժամանակը ի սպաս կը դնեն հայ երգի 

ու երաժշտութեան պահպանման ա-

ռաքելութեան։ 

 

ՎԵՀԱՓԱՌ ՀԱՅՐԱՊԵՏԸ ԸՆԴՈՒՆԵՑ 

Հ.Յ.Դ. ԲԻՒՐՈՅԻ ՆԵՐԿԱՅԱՑՈՒՑԻՉԸ 

Չորեքշաբթի, 16 Յունիսի երեկոյ-

եան, Վեհափառ Հայրապետին այցե-

լեց Հայ Յեղափոխական Դաշնակցու-

թեան Բիւրոյի ներկայացուցիչ՝ Յակոբ 

Տէր Խաչատուրեան, ընկերակցութեամբ 

Բիւրոյի անդամ՝ Յակոբ Խաչերեանի։  

Հանդիպման ընթացքին լայնօրէն 

քննարկուեցան Հայաստանի ներքին 

կացութեան, Սփիւռքի եւ Հայաստան-

Սփիւռք յարաբերութեան առնչուած 

հարցեր։ 

 

ԱՐԱԲ ԵՒ ՀԱՅ ԱՒԵՏԱՐԱՆԱԿԱՆ 

ԵԿԵՂԵՑԻՆԵՐՈՒ ԿԵԴՐՈՆԱԿԱՆ 

ՎԱՐՉՈՒԹԵԱՆ ՆԵՐԿԱՅԱՑՈՒՑԻՉՆԵՐԸ 

ԱՅՑԵԼԵՑԻՆ ՎԵՀԱՓԱՌ ՀԱՅՐԱՊԵՏԻՆ 

Երկուշաբթի, 21 Յունիսին, Ն.Ս.Օ. 

Տ.Տ. Արամ Ա. Վեհափառ Հայրապե-

տին այցելեցին հայ եւ արաբ Աւետա-

րանական Եկեղեցիներու Միացեալ 

Կեդրոնական Վարչութիւնը ներկա-

յացնող պատուիրակութիւն մը, որուն 

մաս կը կազմէին՝ Դոկտ. Հապիպ 

Պատըր, Դատաւոր Ֆաուզի Տաղեր եւ 

Վեր. Մկրտիչ Գարակէօզեան: 

Պատուիրակութեան նպատակն էր 

մօտէն իմանալ Վատիկանի մէջ 1 Յու-

լիսին կայանալիք հոգեւոր պետերու 

հանդիպման մասին՝ նկատի ունենա-

լով, որ Վեհափառ Հայրապետն է յիշ-

եալ հանդիպման նախաձեռնողն ու 

գլխաւոր դասախօսներէն մէկը: 

Հանդիպումը առիթ հանդիսացաւ 

քննարկելու Լիբանանի ժողովուրդը 

յուզող մտահոգութիւնները, ինչպէս 

նաեւ Վատիկանի մէջ արծարծուելիք 

հարցերը: 

 

ԱՄԵՐԻԿԱՅԻ ՄԻԱՑԵԱԼ ՆԱՀԱՆԳՆԵՐՈՒ 

ՆԱԽԱԳԱՀ ՃՕ ՊԱՅՏԸՆԻ ԿՐՕՆԱԿԱՆ 

ԱԶԱՏՈՒԹԵԱՆ ԽՈՐՀՐԴԱԿԱՆԸ 

ԱՅՑԵԼԵՑ ԱՆԹԻԼԻԱՍ 

Չորեքշաբթի, 23 Յունիսին, Ն.Ս.Օ. 

Տ.Տ. Արամ Ա. Վեհափառ Հայրապետը 

ընդունեց այցելութիւնը Սպիտակ Տան 

միջազգային կրօնական ազատու-

թեան յանձնաժողովի ներկայացուցիչ 

եւ նախագահ Ճօ Պայտընի խորհըր-

դական՝ Նատին Մենզան: Հանդիպու-

մը առիթ հանդիսացաւ քննարկելու 

կրօնական ազատութեան, մարդկային 

իրաւանց եւ ընդհանրապէս շրջանէն 

ներս Ամերիկայի Միացեալ Նահանգ-

ներու արտաքին քաղաքականութեան 

առնչուած հարցեր: Նորին Սրբութիւնը 

յիշեալ հարցերուն գծով, իր ունեցած 

երկար տարիներու փորձառութեան 

լոյսին տակ, իր պատկերացումներն ու 

մօտեցումները փոխանցեց այցելուին: 

Ան անդրադարձաւ նաեւ Հայաստան-

Ազրպէյճան յարաբերութեան ու Լիբա-

նանի ներկայ կացութեան: 

Հանդիպումէն ետք, Նատին Մեն-

զա այցելեց Սրբոց Նահատակաց մա-

տուռ, ապա «Թռչնոց Բոյն»ի մէջ հաս-

տատուած Հայոց Ցեղասպանութեան 

Որբերու «Արամ Պէզիքեան» թանգա-

րան: 

 

ՄԵԾԻ ՏԱՆՆ ԿԻԼԻԿԻՈՅ ԿԱԹՈՂԻԿՈ-

ՍՈՒԹԵԱՆ ՀՈՎԱՆԱՒՈՐՈՒԹԵԱՄԲ ՏԷՐ 

ԵՒ ՏԻԿԻՆ ԱԼԵՔՔՕ ԵՒ ԱՆԻ ՊԷԶԻՔԵԱՆ 

ՊԻՏԻ ՀՈԳԱՆ ԿԱՐԻՔԱՒՈՐ ՀԱՅՈՐԴԻ-

ՆԵՐՈՒ ՀԻՒԱՆԴԱՆՈՑԱՅԻՆ ԵՒ ԱԽՏԱՃԱ-

ՆԱՉՄԱՆ ՔՆՆՈՒԹԻՒՆՆԵՐՈՒ ԾԱԽՍԵՐԸ 

Լիբանանէն ներս ստեղծուած 

ընկերա-տնտեսական դժուար պայ-

մաններու լոյսին տակ եւ մեր հայոր-

դիներուն առողջապահական կարիք-

ներուն օգտակար ըլլալու նախանձա-

խնդրութենէն մղուած, տէր եւ տիկին 

Ալեքքօ եւ Անի Պէզիքեան, Ն.Ս.Օ.Տ.Տ. 

Արամ Ա. Վեհափառ Հայրապետին 

հետ խորհրդակցաբար ու Մեծի Տանն 

Կիլիկիոյ Կաթողիկոսութեան հովա-

նիին տակ, պիտի հոգան լիբանանա-

հայ կարիքաւոր ազգայիններու հի-

ւանդանոցային ու ախտաճանաչման 

քննութիւններու առնչուած ծախսերը: 

Հարկ է նկատի ունենալ հետեւեալ 

կէտերը.- 

ա) Յիշեալ աշխատանքը պիտի 

կատարուի յատուկ յանձնախումբի մը 

կողմէ, որուն մաս կը կազմեն՝ Հոգշ. Տ. 

Զարեհ Վրդ. Սարգիսեան, տիար Յա-

կոբ Լատոյեան եւ տիկին Սիլվա Սողո-

մոնեան: 

բ) Պարագաները կրնան դիմել 

Ա.Ֆ.Հ.Ի.Լ.-ի գրասենեակը, Պուրճ Հա-

մուտի մէջ, Արին շէնք, 3-րդ յարկ, 

ամէն օր առաւօտեան ժամը 09:00-էն 

սկսեալ մինչեւ 13:00: 

գ) Հարկ է, որ գրասենեակ դիմող 

պարագաները հիւանդանոցային կամ 

ախտաճանաչման քննութիւններու 

առնչուած հարցերու գծով անհրա-

ժեշտ թուղթերը եւ տեղեկութիւնները 

ներկայացնեն: 

դ) Կարիքները պիտի հոգացուին 

մասնակի կամ ամբողջութեամբ՝ հա-

մաձայն տուեալ պարագային: 

ե) Յիշեալ ծրագիրը պիտի գործէ 1 

Յուլիսէն 1 Հոկտեմբեր։ Նշեալ ժամա-

նակաշրջանի աւարտին կատարուած 

աշխատանքին արժեւորումը պիտի 

կատարուի եւ համապատասխան որո-

շում պիտի առնուի ծրագրին առաջ-

նահերթութիւններուն ու շարունակու-

թեան գծով: 

Անցնող երկու տարիներու ընթաց-

քին տէր եւ տիկին Ալեքքօ եւ Անի 

Պէզիքեան զանազան կերպերով օգ-

տակար հանդիսացան լիբանանահայ 

կարիքաւոր ընտանիքներուն: Վեհա-

փառ Հայրապետը անգամ մը եւս 

բարձրօրէն կը գնահատէ եւ Հայրա-

պետական օրհնութեամբ կողջունէ 

Մեծի Տանն Կիլիկիոյ Կաթողիկոսու-

թեան հաւատարիմ բարերարներէն 

ազգային բարերար տէր եւ տիկին 

Ալեքքօ եւ Անի Պէզիքեանի ազգա-

նուէր ու հոգածու վերաբերումը, յատ-

կապէս լիբանանահայութեան նկատ-

մամբ: 

 

 



322  ՀԱՍԿ ՄԱՅԻՍ — ՅՈՒՆԻՍ 2021 

 

ՊԱՏԱՐԱԳ ԵՒ ՔԱՐՈԶ 

Ս. ԱԹՈՌՈՅՍ ՄԻԱԲԱՆՆԵՐՈՒՆ ԿՈՂՄԷ 

ԿԻՐԱԿԻ, 2 ՄԱՅԻՍ 2021: ԻԹ. ՕՐ ՅԻՆԱՆՑ: ՏՕՆ ԵՐԵՒՄԱՆ Ս. ԽԱՉԻՆ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց եւ քարոզեց՝ Գերպ. Տ. Շնորհք Ծ.Վրդ. Աշըգեան: 

ԿԻՐԱԿԻ, 9 ՄԱՅԻՍ 2021: ԼԶ. ՕՐ ՅԻՆԱՆՑ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց եւ քարոզեց՝ Գերպ. Տ. Հրանդ Ծ.Վրդ. Թահանեան: 

ԿԻՐԱԿԻ, 16 ՄԱՅԻՍ 2021: ԵՐԿՐՈՐԴ ԾԱՂԿԱԶԱՐԴ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց եւ քարոզեց՝ Հոգշ. Տ. Օշին Վրդ. Չուալերթանեան: 

ԿԻՐԱԿԻ, 23 ՄԱՅԻՍ 2021: Ծ. ՕՐ ՅԻՆԱՆՑ: ՏՕՆ ԳԱԼՍՏԵԱՆ ՀՈԳՒՈՅՆ 

ՍՐԲՈՅ (ՊԵՆՏԵԿՈՍՏԷ՝ ճթջմգվնվբ փվ Զ՟սթխեմ): 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց եւ քարոզեց՝ Հոգշ. Տ. Պարոյր Վրդ. Շէրնէզեան: 

ԿԻՐԱԿԻ, 30 ՄԱՅԻՍ 2021: Ը. ՕՐ ՀՈԳԵԳԱԼՍՏԵԱՆ: ՍԿԻԶԲՆ ՅԱՐՈՒ-

ԹԵԱՆ ԿԻՒՐԱԿԷԻՑ: ՆԱԵՒ ԿՈՉԻ՝ ՏՕՆՆ ՍՐԲՈՅ ԵՐՐՈՐԴՈՒԹԵԱՆ: 

(ԵՂԻԱՅԻ ՄԱԴԳԱՐԷԻՆ): ԱՆՈՒԱՆԱԿՈՉՈՒԹԻՒՆ Ն.Ս.Օ.Տ.Տ. ԱՐԱ-

ՄԱՅ ԱՌԱՋՆՈՅ ԿԱԹՈՂԻԿՈՍԻ ՄԵԾԻ ՏԱՆՆ ԿԻԼԻԿԻՈՅ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց եւ քարոզեց՝ Հոգշ. Տ. Յակոբ Աբղ. Եագուպեան: 

ԿԻՐԱԿԻ, 6 ՅՈՒՆԻՍ 2021: Բ. ԶԿՆԻ ՀՈԳԵԳԱԼՍՏԵԱՆ: ՏՕՆ Է ԿԱԹՈՒ-

ՂԻԿԷ ԵԿԵՂԵՑՒՈՅ ՍՐԲՈՅ ԷՋՄԻԱԾՆԻ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց՝ Հոգշ. Տ. Արտաւազդ Վրդ. Շարոյեան: Դպրաց ու կիսասարկաւագաց 

ձեռնադրութիւնը կատարեց եւ յաւուր պատշաճի քարոզեց՝ Գերշ. Տ. Մակար 

Եպս. Աշգարեան: 

ԿԻՐԱԿԻ, 13 ՅՈՒՆԻՍ 2021: Գ. ԶԿՆԻ ՀՈԳԵԳԱԼՍՏԵԱՆ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց՝ Հոգշ. Տ. Լեւոն Վրդ. Եղիայեան: Սարկաւագաց ձեռնադրութիւնը 

կատարեց եւ յաւուր պատշաճի քարոզեց՝ Գերշ. Տ. Շահան Արք. Սարգիսեան:  

ԿԻՐԱԿԻ, 20 ՅՈՒՆԻՍ 2021: Դ. ԶԿՆԻ ՀՈԳԵԳԱԼՍՏԵԱՆ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց, աբեղայական ձեռնադրութիւնն ու օծումը կատարեց եւ յաւուր 

պատշաճի քարոզեց՝ Գերշ. Տ. Մեսրոպ Եպս. Սարգիսեան: 

ԿԻՐԱԿԻ, 27 ՅՈՒՆԻՍ 2021: Ե. ԶԿՆԻ ՀՈԳԵԳԱԼՍՏԵԱՆ: ՏՕՆ ՍՐԲՈՒՀ-

ՒՈՅ ԱՍՏՈՒԱԾԱԾՆԻ ՏՓՈՅ ԳՏՄԱՆ: ՀԱՅՐԱՊԵՏԱԿԱՆ ՄԱՂԹԱՆՔ: 

Կաթողիկոսարանի Ս. Գրիգոր Լուսաւորիչ Մայր Տաճարին մէջ պատա-

րագեց եւ քարոզեց՝ Գերպ. Տ. Պօղոս Ծ.Վրդ. Թինքճեան: 

 

 

 

 

 

 

 

 




